
2 – вытворча-тэхнiчныя звесткi

rio@brsu.brest.by.

Прадмова

Вучэбная дысцыплiна “Сацыяльна-эканамiчнае i грамадска-палiтычнае
становiшча Заходняй Беларусi ў 1921–1939 гг.” распрацавана для студэнтаў
гiстарычнага факультэта спецыяльнасцi 1-02 01 01 “Гiсторыя i грамадазнаўчыя
дысцыплiны”. На яе вывучэнне на дзённым аддзяленнi ў восьмым семестры
запланавана 58 гадзiн (2 залiковыя адзiнкi), з iх аўдыторных – 34 (20 лекцыйных
гадзiн i 14 гадзiн практычных заняткаў), на аддзяленнi завочнага навучання ў
дзявятым i дзясятым семестрах – 12 (8 лекцыйных гадзiн i 4 гадзiны практычных
заняткаў).

Прадметам вывучэння дысцыплiны з’яўляецца гiсторыя Заходняй Беларусi
1921–1939 гг. Мэта вучэбнай дысцыплiны – фармiраванне ў студэнтаў трывалых
ведаў па пытаннях адмiнiстратыўна-палiтычнай, сацыяльна-эканамiчнай i
грамадска-палiтычнай гiсторыi заходнебеларускiх зямель у складзе мiжваеннай
Польшчы.

Для рэалiзацыi пастаўленай мэты неабходна вырашыць наступныя задачы:
– высветлiць прычынна-вынiковыя сувязi i заканамернасцi развiцця Заходняй

Беларусi ў кантэксце еўрапейскай i сусветнай гiсторыi;
– вызначыць асноўныя этапы гiстарычнага развiцця Заходняй Беларусi;
– садзейнiчаць выпрацоўцы ў студэнтаў навыкаў пошукавай працы

з iнфармацыяй першакрынiц, вучэбнай i манаграфiчнай лiтаратурай, умення
аналiзаваць падзеi i факты гiсторыi i рабiць на гэтай падставе адпаведныя высновы
i абагульненнi.

Студэнт павiнен ведаць:
– асноўныя этапы i заканамернасцi гiстарычнага развiцця беларускага народа ў

складзе мiжваеннай Польшчы;
– агульнае i адметнае ў развiццi Заходняй Беларусi, БССР i Польшчы;
– гiсторыю Заходняй Беларусi ў кантэксце еўрапейскай i сусветнай гiсторыi.

Студэнт павiнен умець:
– высвятляць сутнаснае i асаблiвае праз параўнанне i тыпалогiю ў гiсторыi

Заходняй Беларусi;
– свабодна аперыраваць фактамi заходнебеларускай рэчаiснасцi;
– паспяхова выкарыстоўваць атрыманыя веды ў працэсе выкладання гiсторыi ў

сярэдняй агульнаадукацыйнай школе.
У працэсе вывучэння кожнай тэмы студэнты павiнны навучыцца карыстацца

як канкрэтна-гiстарычнымi метадамi (гiсторыка-генетычным, гiсторыка-
параўнальным, гiсторыка-тыпалагiчным, гiсторыка-сiстэмным i iнш.), так
i агульнанавуковымi метадамi гiстарычнага пазнання (аналiзу i сiнтэзу, iндукцыi i
дэдукцыi, мадэлявання, iдэалiзацыi, аналогii i iнш. ).

Адным з патрабаванняў адукацыйных стандартаў па спецыяльнасцi вышэйшай
адукацыi з’яўляецца распрацоўка вучэбна-метадычных комплексаў (ВМК) па
вучэбных дысцыплiнах, прызначаных для рэалiзацыi патрабаванняў адукацыйных
праграм i адукацыйных стандартаў вышэйшай адукацыi.

Змест вучэбна-метадычнага комплекса “Сацыяльна-эканамiчнае i грамадска-
палiтычнае становiшча Заходняй Беларусi ў 1921–1939 гг. ”, распрацаванага на
кафедры гiсторыi славянскiх народаў УА “Брэсцкi дзяржаўны ўнiверсiтэт iмя
А. С. Пушкiна”, накiраваны на рэалiзацыю патрабаванняў адукацыйнага стандарта
i вучэбнай праграмы. Мэта вучэбна-метадычнага комплекса – садзейнiчаць
арганiзацыi i ўпарадкаванню самастойнай працы студэнтаў па авалодваннi ведамi
ў адпаведнасцi з вучэбнай праграмай. У iм падаюцца неабходныя структурныя
часткi вучэбна-метадычнага характару: тэарэтычная, практычная, кантролю ведаў
i дапаможная.

Тэарэтычная частка ўяўляе канспектыўнае паслядоўнае выкладанне асноўных
пытанняў гiсторыi Заходняй Беларусi ў складзе мiжваеннай Польшчы. У
ёй прадстаўлены асноўныя дзяржаўна-палiтычныя, сацыяльна-эканамiчныя,
грамадска-палiтычныя падзеi заходнебеларускай гiсторыi. Выкладанне iх



Начало

Содержание

J I

JJ II

Страница 7 из 214

Назад

На весь экран

Закрыть

ажыццяўляецца на падставе выкарыстання навейшых дасягненняў айчыннай
гiстарычнай навукi.

Практычная частка вучэбна-метадычнага комплекса прадстаўлена тэматыкай
семiнарскiх заняткаў i спiсам лiтаратуры да кожнага з iх. Яны накiраваны
на самастойную падрыхтоўку i засваенне студэнтамi вучэбнага матэрыялу на
паглыбленым узроўнi. Гэтаму павiнна садзейнiчаць наяўнасць у гiстарыяграфiчным
раздзеле бiблiяграфiчных звестак пра навуковыя публiкацыi i зборнiкi дакументаў
i матэрыялаў.

Дапаможная частка накiравана на забеспячэнне самастойнай работы студэнтаў.
Яна ўтрымлiвае спiс вучэбных i абагульняльных выданняў, дакументаў i
матэрыялаў для самастойнай падрыхтоўкi да заняткаў, а таксама бiблiяграфiчныя
звесткi пра навуковыя публiкацыi i зборнiкi дакументаў i матэрыялаў, змешчаныя
ў гiстарыяграфiчным раздзеле выдання.

Частка кантролю ведаў прадстаўлена пытаннямi для самакантролю, якiя
складаюць аснову пералiку пытанняў да залiку.

Змест вучэбнага матэрыялу

Тэма 1. Прадмет, задачы i вучэбна-пазнавальная значнасць курса
Задачы, навукова-пазнавальная значнасць i характар курса, яго структура.

Гiсторыя Заходняй Беларусi 1921–1939 гг. – неад’емная i найважнейшая
старонка беларускай гiсторыi. Неабходнасць асэнсавання i выкарыстання вопыту
заходнебеларускага сацыяльна-эканамiчнага i грамадска-палiтычнага жыцця.

Тэма 2. Гiстарыяграфiя Заходняй Беларусi 1921–1939 гг.
Вывучэнне гiсторыi Заходняй Беларусi ў 1920–1930-я гг. як важная дзяржаўна-

палiтычная задача. Навуковыя цэнтры па вывучэннi заходнебеларускай
праблематыкi i iх дзейнасць. Палiтычныя рэпрэсii i заняпад гiстарыяграфii гiсторыi
Заходняй Беларусi ў сярэдзiне 1930-х – першай палове 1950-х гг. Актывiзацыя,
асноўныя накiрункi i вынiкi вывучэння гiсторыi Заходняй Беларусi ў другой палове
1950-х – 1980-я гг. Здабыткi вывучэння заходнебеларускай праблематыкi ў перыяд
Рэспублiкi Беларусь. Перыядызацыя гiстарыяграфii гiсторыi Заходняй Беларусi
1921–1939 гг. Польская гiстарыяграфiя.

Тэма 3. Рыжскi мiр i Беларусь
Беларускiя землi ў часы грамадзянскай вайны i iншаземнай iнтэрвенцыi.

Нацыянальна-дзяржаўнае будаўнiцтва. Памiж Польшчай i Савецкай Расiяй.
Савецка-польская вайна. Праблемы беларускага нацыянальна-вызваленчага руху.
Падрыхтоўка i падпiсанне Рыжскага мiрнага дагавора i яго вынiкi ў адносiнах да
Беларусi.

Тэма 4. Тэрыторыя i насельнiцтва Заходняй Беларусi
Тэрыторыя Заходняй Беларусi. Адмiнiстратыўна-тэрытарыяльны падзел.

Сацыяльны i нацыянальны склад насельнiцтва. Пытаннi вызначэння плошчы
тэрыторыi i колькасцi насельнiцтва Заходняй Беларусi ў айчыннай i польскай
гiстарыяграфii.

Тэма 5. Палiтыка польскай улады ў дачыненнi да Заходняй Беларусi
Мiжнародныя абавязацельствы Польшчы ў адносiнах да нацыянальных

меншасцей. Гарантыi нацыянальна-культурнага жыцця паводле Версальскага i
Рыжскага пагадненняў. Канстытуцыя Польшчы 1921 г. Адносiны польскiх урадавых
колаў да Заходняй Беларусi. Санацыйны рэжым. Нацыянальная i канфесiянальная
палiтыка польскiх улад у адносiнах да беларускага насельнiцтва Заходняй Беларусi.

Тэма 6. Мясцовыя органы ўлады i самакiравання
Адмiнiстрацыйна-тэрытарыяльны падзел Заходняй Беларусi. Сiстэма мясцовых

органаў дзяржаўнай улады i самакiравання як элемент польскай асiмiляцыйнай
палiтыкi. Ваяводскiя органы ўлады. Павятовая адмiнiстрацыя. Гарадское i сельскае
самакiраванне.

Тэма 7. Сельская гаспадарка i аграрныя рэформы
Становiшча сельскай гаспадаркi. Палiтыка польскiх урадаў у аграрнай сферы.

Аграрныя рэформы i iх вынiкi. Парцэляцыя. Насаджэнне асаднiцтва. Камасацыя.
Лiквiдацыя сервiтутаў. Працоўныя павiннасцi (шарваркi). Сялянскi рух.

Тэма 8. Прамысловасць i рамяство
Эканамiчная палiтыка Польшчы ў Заходняй Беларусi. Стан прамысловасцi.

Лясная прамысловасць – асноўная галiна прамысловай вытворчасцi. Тэкстыльная
прамысловасць. Харчова-смакавая прамысловасць. Вытворчасць будаўнiчых
матэрыялаў. Умовы жыцця i працы рабочых. Рамяство як сродак iснавання
асноўнай масы гарадскога i местачковага насельнiцтва. Вiды рамяства. Рабочы рух.

Тэма 9. Гандаль
Дэмаграфiчная спецыфiка Заходняй Беларусi. Гандлёвыя адносiны як элемент

эканамiчнай дзейнасцi i сродак грамадскай кансалiдацыi. Структура гандлю.
Заходняя Беларусь у сiстэме мiжнароднага гандлю. Агульнапольскi, ваяводскi,
павятовы (гарадскi) i гмiнны (мястэчка, вёска) узроўнi гандлёвых адносiн.

Тэма 10. Нацыянальна-вызваленчая барацьба ў Заходняй Беларусi

Прычыны i характар нацыянальна-вызваленчага руху. Рэвалюцыйная
i нацыянальна-дэмакратычная плынь у заходнебеларускiм нацыянальна-
вызваленчым руху. Беларускi нацыянальны камiтэт. Таварыства беларускай
школы. Беларускi пасольскi клуб. Камунiстычная партыя (КПЗБ) i камсамол
(КСМЗБ) Заходняй Беларусi. Мiжнародная арганiзацыя дапамогi рэвалюцыянерам
(МОПР). Рабочы рух. Забастовачная барацьба рабочых Заходняй Беларусi.
Сялянскi рух, яго характар.

Тэма 11. Партызанскi рух у Заходняй Беларусi ў 1921–1925 гг.

Прычыны i характар партызанскай барацьбы. Рухаючыя сiлы. Мэты i задачы.
Палiтычныя партыi i арганiзацыi Заходняй Беларусi i партызанскi рух (Беларуская
партыя сацыялiстаў-рэвалюцыянераў (БПС-Р, беларускiя эсэры), Беларуская
рэвалюцыйная арганiзацыя (БРА), Саюз сялянскай самаабароны, КПЗБ). Баявыя
дзеяннi партызан. Барацьба польскiх улад з заходнебеларускiм партызанскiм рухам.
Згортванне партызанскага руху.

Тэма 12. Камунiстычная партыя Заходняй Беларусi

Камунiстычныя арганiзацыi ў Заходняй Беларусi ў пачатку 1920-х гг. Прычыны
стварэння КПЗБ. Праграмныя ўстаноўкi i практычная дзейнасць. Удзел у
арганiзацыi забастовачнага, сялянскага i партызанскага руху. Стратэгiя i тактыка
партыi на розных этапах яе iснавання. Дыскусii ў КПЗБ па пытаннях разгортвання
рэвалюцыйнай барацьбы. КПЗБ i прафсаюзны рух Заходняй Беларусi. “Сэцэсiя”.
Роля КПЗБ у стварэннi Беларускай сялянска-работнiцкай грамады (БСРГ).
Адносiны КПЗБ з нацыянальна-дэмакратычнымi партыямi i арганiзацыямi. КПЗБ
i Таварыства беларускай школы (ТБШ). Клуб “Змаганне”. Праблема ўзаемаадносiн
КПЗБ з КП(б)Б, УКП(б), Камiнтэрнам. Роспуск КПЗБ.

Тэма 13. Беларуская сялянска-работнiцкая Грамада
Беларускi пасольскi клуб i стварэнне фракцыi ў польскiм сейме. Беларуская

сялянска-работнiцкая грамада. Б. А. Тарашкевiч, С. А. Рак-Мiхайлоўскi, П. В.
Мятла i iнш. Роля КПЗБ у стварэннi арганiзацыi. Пераўтварэнне БСРГ у масавую
легальную рэвалюцыйна-дэмакратычную нацыянальна-вызваленчую арганiзацыю.
Мэты i праграма партыi. БСРГ i дзеячы нацыянальна-дэмакратычнага крыла.
Роля БСРГ у пераўтварэннi ТБШ у масавую культурна-асветнiцкую арганiзацыю.
Уздым нацыянальна-вызваленчага руху ў Заходняй Беларусi ў сярэдзiне 1920-х
гг. Лiквiдацыя Грамады, судовыя працэсы над яе ўдзельнiкамi. Акцыi пратэсту
насельнiцтва Заходняй Беларусi супраць лiквiдацыi БСРГ.

Тэма 14. Нацыянальна-дэмакратычныя партыi i арганiзацыi
Нацыянальна-дэмакратычныя партыi i арганiзацыi Заходняй Беларусi ў першай

палове 1920-х гг. Беларуская партыя сацыялiстаў-рэвалюцыянераў, Беларуская
сацыял-дэмакратычная партыя, Беларуская партыя незалежных сацыялiстаў.
Беларуская хрысцiянская дэмакратыя (БХД). Беларускi iнстытут гаспадаркi i
культуры (БIГiК). Беларускi сялянскi саюз. “Беларуская санацыя”, Цэнтрасаюз.
Праблема ўзаемаадносiн палiтычных партый. Паланафiльская плынь. Беларуская
нацыянал-сацыялiстычная партыя.

Тэма 15. Заходняя Беларусь у гады сусветнага эканамiчнага крызiсу
Эканомiка Заходняй Беларусi ў 1929–1939 гг. Крызiсныя з’явы ў прамысловасцi

i сельскай гаспадарцы. Мерапрыемствы польскiх улад па iх пераадоленнi. Рост
апазiцыйных настрояў у заходнебеларускiм грамадстве. Пышырэнне забастовачнай
барацьбы. Антыўрадавыя сялянскiя выступленнi. КПЗБ як праваднiк лiнii
Камiнтэрна ў нацыянальна-вызваленчым руху. Тэорыя “сацыял-фашызму”.
Ажыўленне паўстанцкага руху. Рэпрэсii ў Польшчы i СССР у адносiнах да
ўдзельнiкаў нацыянальна-вызваленчага руху з Заходняй Беларусi.



Начало

Содержание

J I

JJ II

Страница 12 из 214

Назад

На весь экран

Закрыть

Тэма 16. Заходняя Беларусь у 1934–1939 гг.
Сацыяльна-эканамiчнае становiшча Заходняй Беларусi ў 1934–1939 гг.

Прамысловасць i сельская гаспадарка. Узмацненне санацыйнага рэжыму. Бяроза-
Картузскi канцэнтрацыйны лагер. Рабочы i сялянскi рух. Праблема стварэння
антыфашысцкага народнага фронту. Узаемаадносiны КПЗБ з нацыянальна-
дэмакратычнымi арганiзацыямi Заходняй Беларусi. Барацьба з “нацыянал-
дэмакратызмам” i рэпрэсii ў БССР, iх уплыў на стан заходнебеларускага
нацыянальна-вызваленчага руху. Уплыў Камiнтэрна на развiццё вызваленчага
руху.

Тэма 17. Уз’яднанне Заходняй Беларусi з БССР
Еўропа напярэдаднi Другой сусветнай вайны. Польшча ў планах СССР

i Германii. Савецка-германскi дагавор аб ненападзеннi, дадатковы сакрэтны
пратакол. Пачатак Другой сусветнай вайны. Уступленне Чырвонай Армii ў
Заходнюю Беларусь. Уз’яднанне Заходняй Беларусi з БССР. Стварэнне органаў
савецкай улады. Народны сход Заходняй Беларусi. Мерапрыемствы савецкай улады
ў Заходняй Беларусi. 1939 г. у гiсторыi Беларусi. Асобы заходнебеларускай гiсторыi.

Прыкладны тэматычны план

Тэма Лекцыi Семiнарскiя
заняткi

Дзённая форма атрымання адукацыi
Тэма 1. Прадмет, задачы i вучэбна-пазнавальная
значнасць курса

2

Тэма 2. Гiстарыяграфiя гiсторыi Заходняй Беларусi
1921–1939 гг.

2

Тэма 3. Рыжскi мiр i Беларусь 2
Тэма 4. Тэрыторыя i насельнiцтва Заходняй Беларусi 2
Тэма 5. Палiтыка польскай улады ў дачыненнi
да Заходняй Беларусi

2

Тэма 6. Мясцовыя органы ўлады i самакiравання 2
Тэма 7. Сельская гаспадарка i аграрныя рэформы 2
Тэма 8. Прамысловасць i рамяство 2
Тэма 9. Гандаль 2
Тэма 10. Нацыянальна-вызваленчая барацьба
ў Заходняй Беларусi

2

Тэма 11. Партызанскi рух у Заходняй Беларусi ў 1921–
1925 гг.

2

Тэма 12. Камунiстычная партыя Заходняй Беларусi 2
Тэма 13. Беларуская сялянска-работнiцкая грамада 2
Тэма 14. Нацыянальна-дэмакратычныя партыi
i арганiзацыi

2

Тэма 15. Заходняя Беларусь у гады сусветнага
эканамiчнага крызiсу

2

Тэма 16. Заходняя Беларусь у 1934–1939 гг. 2
Тэма 17. Уз’яднанне Заходняй Беларусi з БССР 2
Усяго 20 14

Завочнае навучанне
Тэма 1–2. Прадмет, задачы i вучэбна-пазнавальная
значнасць курса. Гiстарыяграфiя гiсторыi Заходняй
Беларусi 1921–1939 гг.

2

Тэма 3–4. Рыжскi мiр i Беларусь. Тэрыторыя
i насельнiцтва Заходняй Беларусi

2

Тэма 5. Палiтыка польскай улады ў дачыненнi
да Заходняй Беларусi

2

Тэма 7–8. Сельская гаспадарка i аграрныя рэформы.
Прамысловасць i рамяство

2

Тэма 11. Партызанскi рух у Заходняй Беларусi ў 1921–
1925 гг.

2

Тэма 10, 17. Нацыянальна-вызваленчая барацьба
ў Заходняй Беларусi. Уз’яднанне Заходняй Беларусi з
БССР

2

Усяго 8 4

Лекцыйны курс

Тэма 1. Прадмет, задачы i вучэбна-пазнавальная значнасць курса

Гiсторыя Заходняй Беларусi 1921–1939 гг. – неад’емная i важная старонка
айчыннай гiсторыi. Яе значэнне актуалiзуецца надзённасцю i запатрабаванасцю
вопыту заходнебеларускай гiсторыi i спецыфiчных яе праяваў адмiнiстратыўна-
палiтычнага, гаспадарча-эканамiчнага i грамадска-палiтычнага жыцця. У
прыватнасцi, выклiкае цiкавасць вопыт арганiзацыi органаў мясцовай улады
i самакiравання, якi, нягледзячы на агульную акупацыйна-асiмiляцыйную
скiраванасць польскiх улад, працягваў усталяваную яшчэ ў часы Расiйскай iмперыi
лiнiю на актывiзацыю актыўных народных сiл, накiраваных на забеспячэнне
сваiх палiтычных, гаспадарчых i культурных патрэб. Складаныя ўзаемаадносiны
памiж рознымi сацыяльнымi, эканамiчнымi i палiтычнымi групоўкамi i асобнымi
iх прадстаўнiкамi ва ўмовах абмежаванай польскай дэмакратыi iлюструюць
працэс паступовага грамадскага сталення i ўзмацненне адказнасцi за ўласныя i
агульназначныя справы.

Выключна значнай, разнастайнай i ўнiкальнай у сваiх праявах з’явай
айчыннай гiсторыi бачыцца гаспадарча-эканамiчнае жыццё Заходняй Беларусi.
Велiзарны масiў архiўных матэрыялаў i навуковых публiкацый больш адэкватна
прэзентуе сацыяльна-эканамiчныя адносiны Заходняй Беларусi, чым гэта было ў
выяўленнi савецкай гiстарыяграфii, негатыўныя фармулёўкi якой былi абумоўлены
эканамiчнымi i iдэйна-класавымi прыярытэтамi савецкай гiстарыяграфii, якая ва
ўмовах тагачаснага грамадска-палiтычнага рэжыму зыходзiла з думкi аб безумоўнай
каштоўнасцi i вартасцi савецкай сацыялiстычнай мадэлi гаспадаркi. Сёння
неабходна мець на ўвазе станоўчыя аспекты эканомiкi Заходняй Беларусi, у тым
лiку рынкавую збалансаванасць, высокую ступень эканамiчнай самаарганiзацыi,
сыравiнна-энергетычнай самадастатковасцi гаспадаркi Заходняй Беларусi, якiя,
нягледзячы на вядомыя складанасцi i крызiсна-дэпрэсiўныя праявы, забяспечвалi
дастатковы дабрабыт насельнiцтва.

Асаблiва трэба адзначыць вiдавочную суб’ектнасць заходнебеларускага
насельнiцтва як сукупнасцi ўдзельнiкаў эканамiчных парцэсаў, iх актыўны i
свядомы ўдзел у гаспадарча-эканамiчным жыццi з разлiкам на свае сродкi i рэсурсы,
без iлюзiй i спадзяванняў на падтрымку “сацыяльна арыентаванай дзяржавы”.
У прыватнасцi, сёння, у час трансфармацыi сацыяльна-эканамiчных адносiн,
неабходнасцi вырашэння разнастайных гаспадарчых i сацыяльна-культурных
праблем у рэгiёнах, выклiкае цiкавасць гiстарычны вопыт выкарыстання на
тэрыторыi Заходняй Беларусi натуральных працоўных павiннасцей (шарваркаў),
якiмi заiдэалагiзаваная i палiтычна абумоўленая савецкая перыёдыка i навуковыя
публiкацыi iлюстравалi “антынародную прыгоннiцкую” сутнасць польскай улады ў
адносiнах да заходнебеларускага сялянства. Ва ўмовах замацавання ў беларускiм
грамадстве прадпрымальнiцка-рынкавых прыярытэтаў, на фоне знiжэння ўзроўню
кансалiдацыi насельнiцтва вакол грамадска значных каштоўнасцей i праектаў
шарваркавая тэматыка набывае вiдавочную актуальнасць стваральным, адказным
стаўленнем да грамадска значных задач.

На фоне гэтага не губляюць сваёй актуальнасцi падзеi грамадска-палiтычнага
характару, i найперш беларускi нацыянальна-вызваленчы рух Заходняй Беларусi ў
1921–1939 гг., якi з’яўляецца адной з яркiх i драматычных старонак у гiстарычным
летапiсе барацьбы беларускага народа за незалежнасць i нацыянальную
кансалiдацыю. Дэталiзацыя i канкрэтыка гэтай праблемы разнапланавымi праявамi
iстотна выходзiць за межы тэмы, дазваляе пашырыць i ўдакладнiць уяўленнi
адносна многiх аспектаў палiтыкi польскiх улад, мiжэтнiчных i мiжканфесiйных
узаемаадносiн, гаспадарча-эканамiчных i сацыяльна-культурных камунiкацый.
Гэта тычыцца пытанняў партызанскага руху, беларускага прадстаўнiцтва ў
польскiм сейме, дзейнасцi разнастайных палiтычных партый i арганiзацый,
кааператыўнага руху, а таксама актыўнай дзейнасцi беларускiх нацыянальных
дзеячаў i iншаэтнiчных палiтыкаў як iдэолагаў i ўдзельнiкаў адпаведных працэсаў.
Асэнсаванне гiсторыi нацыянальна-вызваленчага руху выяўляе высокую ступень

палiтычнай адказнасцi i iнiцыятыўнасцi беларускага насельнiцтва, накiраваных на
арганiзацыю грамадска значных мерапрыемстваў па ўдасканаленнi гаспадарчага
i грамадска-культурнага жыцця.

Зыходзячы з вышэйадзначанага вызначаюцца задачы, навукова-пазнавальная
значнасць i характар курса, яго структура. У час азнаямлення з вучэбным
матэрыялам студэнты павiнны засвоiць асноўныя праблемы гiстарыяграфii гiсторыi
Заходняй Беларусi 1921–1939 гг., крынiцазнаўства i метадалогii заходнебеларускай
праблематыкi, азнаёмiцца з найбольш важнымi пытаннямi сацыяльна-эканамiчнага
i грамадска-палiтычнага жыцця Заходняй Беларусi ў 1921–1939 гг. Пры гэтым
вялiкая ўвага надаецца знаёмству з гiстарычнымi падзеямi на падставе дакументаў
i матэрыялаў, размешчаных у зборнiках, а таксама новых матэрыялаў айчынных i
замежных архiваў, што вызначаюць навiзну сучаснай гiстарыяграфii праблемы.

Тэма 2. Айчынная гiстарыяграфiя гiсторыi Заходняй Беларусi

Савецкая гiстарыяграфiя гiсторыi Заходняй Беларусi 1920–1930-х гг. была
абумоўлена ваенна-стратэгiчнымi i грамадска-палiтычнымi прыярытэтамi савецкага
ўрада. Савецкае кiраўнiцтва не магло пагадзiцца з вынiкамi польска-савецкай
вайны i разглядала знаходжанне заходняй часткi Беларусi ў складзе Польшчы
як часовае становiшча. Будучыня Заходняй Беларусi звязвалася з развiццём
рэвалюцыйнай барацьбы, рэалiзацыяй на практыцы iдэi сусветнай рэвалюцыi. Для
забеспячэння поспеху масавага антыпольскага руху ў Заходняй Беларусi ўзнiкала
неабходнасць iдэалагiчнай падтрымкi згаданых мерапрыемстваў. Важнейшым у
гэтым сэнсе было выкрыццё мерапрыемстваў польскiх уладаў у Заходняй Беларусi
як акупацыйна-захопнiцкiх, асiмiляцыйна-паланiзатарскiх. У пачатку 1920-х гг.
у перыядычным друку БССР публiкавалiся матэрыялы па заходнебеларускай
праблематыцы, якiя павiнны былi спрыяць уздыму рэвалюцыйнага руху ў краi,
аказаць маральна-палiтычную падтрымку яго ўдзельнiкам. Такiя публiкацыi разам
з рэзалюцыямi партыйных з’ездаў, канферэнцый i пленумаў УКП(б), КП(б)Б,
Кампартыi Польшчы (КПП) i КПЗБ з’яўлялiся кiраўнiцтвам да дзеянняў для
камунiстаў, выконвалi палiтыка-iдэалагiчныя задачы, накiраваныя на ўмацаванне
адмоўных адносiн да палiтыкi Польшчы ў дачыненнi да беларускага насельнiцтва,
сцвярджалi справядлiвасць i неабходнасць разгортвання рэвалюцыйнай барацьбы ў
Заходняй Беларусi за сацыяльнае i нацыянальнае вызваленне i ўз’яднанне з БССР.

Больш грунтоўная распрацоўка гiсторыi Заходняй Беларусi пачалася пасля
згортвання партызанскага руху ў 1925 г. , калi былi арганiзаваны ўстановы, якiя
вывучалi сiтуацыю ў Заходняй Беларусi, забяспечваючы патрэбнай iнфармацыяй
савецкае ваенна-палiтычнае кiраўнiцтва. Такiмi навуковымi i выдавецкiмi цэнтрамi
ў 20–30-я гг. ХХ ст. былi Iнстытут польскай пралетарскай культуры (IППК)
i Камiсiя па вывучэннi Заходняй Беларусi (КЗБ) пры Iнстытуце беларускай
культуры – Беларускай акадэмii навук, заходнi сектар Iнстытута гiсторыi партыi

пры ЦК КП(б)Б (ЗС), а таксама Цэнтральная рэдакцыя КПЗБ. Менавiта iх
супрацоўнiкi, сярод якiх была вялiкая колькасць удзельнiкаў камунiстычнага
падполля ў Польшчы i Заходняй Беларусi, членаў Кампартыi Польшчы i Кампартыi
Заходняй Беларусi, з’яўлялiся аўтарамi навуковых публiкацый па заходнебеларускай
праблематыцы. Аднак, працуючы фактычна ў напаўсакрэтных установах,
навуковыя работнiкi не мелi магчымасцi публiкаваць усе свае даследаваннi ў
адкрытым друку. Апублiкаваныя матэрыялы з’яўляюцца толькi часткай аб’ёмнай
навукова-даследчай i аналiтычнай працы, бо вынiковая навуковая iнфармацыя
была двух вiдаў, а менавiта адкрытая, якая друкавалася ў адкрытым друку, i
закрытая – толькi для службовага карыстання, а то i з грыфам “зусiм сакрэтна”.
Акрамя афiцыйнага кiраўнiцтва, супрацоўнiкi КЗБ, IППК, ЗС падпарадкоўвалiся
структурам, якiя наўпрост займалiся арганiзацыяй рэвалюцыйнага падполля
ў Польшчы i Заходняй Беларусi, а менавiта Прадстаўнiцтву ЦК КПЗБ i
Прадстаўнiцтву ЦК КПП, якiя размяшчалiся адпаведна ў Мiнску i Маскве
i кантралявалiся Камiнтэрнам. Фактычна Прадстаўнiцтва ЦК КПЗБ пры ЦК
КП(б)Б было падраздзяленнем ДПУ-НКУС i непасрэдна кiравала школай КПЗБ
i Цэнтральнай рэдакцыяй КПЗБ, накiроўвала дзейнасць камiсii па вывучэннi
Заходняй Беларусi пры Акадэмii навук БССР i заходняга сектара Гiстпарта.

Даследаванне заходнебеларускай тэматыкi праводзiлi супрацоўнiкi Аддзела
прыроды i народнай гаспадаркi Iнбелкульта. Так, дзякуючы грунтоўным работам
А. Смолiча i Г. Гарэцкага, на высокiм навуковым узроўнi распрацаваны пытаннi
тэрыторыi i насельнiцтва Заходняй Беларусi1. Падзеi ў Заходняй Беларусi ў
агiтацыйна-прапагандысцкiм рэчышчы былi адлюстраваныя ў 1920–1930-я гг. у
шматлiкiх перыядычных выданнях КПП, КПЗБ, Беларускай сялянска-работнiцкай

1 Смолiч Аркадзь. Кароткi курс географii Беларусi. Менск : Дзярж. выд-ва Беларусi, 1925.
352 с. ; Гарэцкi Г. Межы Заходняй Беларусi ў Польшчы (Нацыянальны склад насельнiцтва
Заходняй Беларусi) // Матар’ялы да геаграфii i статыстыкi Беларусi. Т. 1 / пад рэд. А. Смолiча ;
Iн-т беларус. культуры, Аддз. прыроды i нар. гасп-кi. Менск, 1928. С. 1–169.

грамады (БСРГ), арганiзацыi “Змаганне” i Таварыства беларускай школы (ТБШ)2.
Асаблiвую ўвагу прыцягваюць матэрыялы часопiса “Бальшавiк Беларусi”, на
старонках якога ў 1920–1930-я гг. надрукаваны матэрыялы i артыкулы, у тым
лiку дзеячаў КПП i КПЗБ, прысвечаныя пытанням эканамiчнага i палiтычнага
становiшча ў Заходняй Беларусi, унутрыпартыйнага жыцця КПЗБ, яе ўдзелу i ролi
ў рэвалюцыйным руху3. Некаторую выдавецкую дзейнасць па асвятленнi пытанняў
заходнебеларускай праблематыкi праводзiла выдавецтва МОПР4.

2 Говiн С. В. Друк Заходняй Беларусi (1921–1939 гг. ). Мiнск : БДУ, 1974. 95 с. ; Зелинский П. И.,
Ракевич Н. А. Печать КПЗБ в борьбе за свободу. Минск : БГУ, 1977. 144 с.

3 Аб кiраўнiцтве эканамiчнымi баямi i задачы партыi ў прафруху : рэзалюцыя V пленума
ЦК КПЗБ // Бальшавiк Беларусi. 1931. № 8/9. С. 74–78 ; Задачы партыi ў галiне вызваленчай
барацьбы прыгнечаных народаў : рэзалюцыя V пленума ЦК КПЗБ // Тамсама. С. 64–73 ; Корчык
П. Вузлавы пункт нашай працы на вёсцы // Тамсама. № 4. С. 22–33 ; Корчык П. Вынiкi фашысцкай
выбарчай кампанii ў Заходняй Беларусi // Тамсама. № 1–2. С. 7–18 ; Корчык П. Нацыянал-
апартунiзм у КПЗБ i iдэалагiчная спадчына “Беларускай рэвалюцыйнай арганiзацыi” // Тамсама.
1934. № 7. С. 35–43 ; Крэвiч П. Заходняя Беларусь на парозе рэвалюцыйных баёў // Тамсама.
1931. № 1–2. С. 8–18 ; Лясоцкi Я. Эканамiчнае становiшча рабочае моладзi ў Польшчы i барацьба
КСМП // Тамсама. 1928. № 11. С. 6–15 ; Матэлевiч М. Другi пленум ЦК КПЗБ // Тамсама.
1929. № 4. С. 20–27 ; Некрашэвiч А. Беларускi нацыянал-фашызм i яго сабрат беларускi нацыянал-
дэмакратызм // Тамсама. 1929. № 10–12. С. 83–90 ; Праткоўскi У. Змаганне супраць нацыянальнага
прыгнёту // Тамсама. 1932. № 1–2. С. 20–33 ; Сталевiч А. Заявы III пленума ЦК КПЗБ // Тамсама.
1929. № 10–12. С. 104 ; Сталевiч А. Напярэдаднi баёў за ўладу // Тамсама. 1931. № 8/9. С. 14–19 ;
Сталевiч А. Сялянскiя партыi ў Заходняй Беларусi // Тамсама. 1928. № 9. С. 13–27 ; № 10. С. 7–
19 ; № 12. С. 28–37 ; Сянкевiч А. Палiтычныя групоўкi ў Заходняй Беларусi перад выбарамi ў
Польскi сейм // Тамсама. 1928. № 1. С. 15–19 ; Шнарскi С. Эканамiчнае становiшча Заходняй
Беларусi // Тамсама. 1928. № 2. С. 24–35 ; Шнейдэр Я. Заходняя Беларусь пад ярмом польскага
iмперыялiзму // Тамсама. 1935. № 10–11. С. 169–178.

4 Белазеўскi А. Заходняя Беларусь пад пятой польскiх акупантаў (За што Пiлсудзкi разграмiў
Грамаду). Менск : Выд-ва ЦК МОПР БССР, 1928. 45 с. ; Рядом с нами. Польская комсомолка. М. :
Изд-во ЦК МОПР, 1932 ; Сталевiч А. Заходняя Беларусь – калёнiя Польшчы. Менск : ЦК МОПР
у БССР, 1930. 48 с. ; Шабсин И. Как живут в Польше украинские и белорусские крестьяне. М. :
Изд-во ЦК МОПР, 1926. 15 с.

Намаганнямi даследчыкаў 1920-х – сярэдзiны 1930-х гг. была створана
вялiкая колькасць навукова-даследчых работ у выглядзе манаграфiй, брашур,
часопiсных артыкулаў. I калi публiкацыi па пытаннях грамадска-палiтычнага
становiшча i нацыянальна-вызваленчага руху ў Заходняй Беларусi мелi ярка
выражаны агiтацыйна-прапагандысцкi характар, то апублiкаваныя даследаваннi па
гiсторыi сацыяльна-эканамiчных адносiн адрознiвалiся больш высокiм навуковым
узроўнем, мелi пад сабой трывалую крынiцавую базу ў выглядзе матэрыялаў
афiцыйнай статыстыкi розных ведамстваў, ваяводскiх дзённiкаў, прамысловых i
гандлёвых даведнiкаў, справаздач iнспекцыi працы i iнш. Навуковую цiкавасць
выклiкаюць шматлiкiя неапублiкаваныя матэрыялы –аналiтычныя запiскi i
абагульняльныя матэрыялы, прызначаныя для розных ваенна-палiтычных i
партыйна-дзяржаўных органаў. Некаторыя з iх уяўляюць сабой шматстаронкавыя
даведнiкi з iнфармацыяй пра тэрыторыю i насельнiцтва Заходняй Беларусi,
сацыяльна-эканамiчныя, грамадска-палiтычныя, рэлiгiйна-канфесiйныя асаблiвасцi
краю. Гэтыя працы былi падставай для выпрацоўкi i карэкцiроўкi камiнтэрнаўскiм
кiраўнiцтвам курсу палiтычных кампанiй у Заходняй Беларусi, утрымлiвалi
i непрыемныя для камунiстаў звесткi пра тэндэнцыi стабiлiзацыi сацыяльна-
эканамiчнага жыцця ў Заходняй Беларусi, несуцяшальную iнфармацыю аб
нездавальняючым стане партыйнага жыцця КПЗБ, адыходзе насельнiцтва
ад актыўнага супрацьстаяння мерапрыемствам польскай улады, пасiўнасцi,
абыякавасцi рабочых i сялян у дачыненнi да заклiкаў кампартыi. Аднак такая
iнфармацыя “для ўнутранага карыстання” не агучвалася на старонках выданняў,
была засакрэчанай, бо разбурыла б штучна створаныя для ўкаранення патрэбных
iдэалагем вобразы заходнебеларускай рэчаiснасцi.

Iдэйна-палiтычным зместам, сацыяльна-эканамiчнай накiраванасцю
адрознiваюцца ад вышэйзгаданых выданнi дзеячаў беларускiх нацыянальна-
дэмакратычных партый i арганiзацый, якiя былi апанентамi пракамунiстычных
арганiзацый i праз публiкацыi ажыццяўлялi прапаганду беларускiх нацыянальна-

дзяржаўных i культурных каштоўнасцяў, на iх падставе праводзiлi работу
сярод беларускага насельнiцтва. Навукова-публiцыстычныя працы А. Луцкевiча,
А. Станкевiча, В. Гадлеўскага i iншых дзеячаў беларускага руху, не ангажыраванага
камiнтэрнаўскiмi сiламi, адлюстроўвалi памкненнi адпаведных грамадска-
палiтычных колаў. Найбольшай увагi заслугоўваюць нататкi А. Луцкевiча i
А. Станкевiча, у якiх адлюстраваны важнейшыя падзеi беларускага руху, пазiцыi
i паводзiны яго правадыроў, пададзена iх ацэнка. Варта адзначыць, што публiкацыi,
якiя адлюстроўвалi пытаннi грамадска-палiтычнага становiшча i нацыянальна-
вызваленчай барацьбы ў Заходняй Беларусi, не мелi выключна навуковага
характару i сёння ўяўляюць цiкавасць як гiстарыяграфiчныя крынiцы5.

У вынiку ажыццяўлення даследавання Заходняй Беларусi ў 1920-1930-я гг. былi
сфармуляваны асноўныя напрамкi i падыходы да вывучэння заходнебеларускай
праблематыкi. Аднадушна акцэнтуючы ўвагу на нацыянальным, сацыяльна-
эканамiчным уцiску з боку польскiх уладаў, палiтыка-прававым бяспраўi
беларускага народа ў Польшчы, беларускiя савецкiя аўтары падкрэслiвалi
каланiяльны, аграрна-сыравiнны характар эканомiкi Заходняй Беларусi, якi
дапаўняўся малазямеллем сялян, асаднiцтвам, камасацыяй, закрыццём беларускiх
школ6. Такiм чынам гiстарыяграфiчна ствараўся вобраз беларускага народа, якi
пакутуе пад непасiльным ярмом польскiх паноў у той час, калi людзi ў БССР
жывуць нашмат лепш, чым iх адзiнакроўныя браты ў Заходняй Беларусi.

5 Савiч А. А. Нацыянальна-вызваленчы рух у Заходняй Беларусi (1921–1939 гады):
гiстарыяграфiя праблемы : манаграфiя / навук. рэд. А. А. Каваленя ; Брэсц. дзярж. ун-т iмя
А. С. Пушкiна. Брэст : БрДУ, 2012. С. 34.

6 Шабсин И. Как живут в Польше украинские и белорусские крестьяне ; Вонсовский Б.
Куда Пилсудский ведет Польшу: Политико-экономический очерк современной Польши. Минск :
Белгосиздат, 1927. 103 с. ; Яго ж. Куды вядзе Пiлсудзкi Польшчу: Палiтыка-эканамiчны нарыс
сучаснай Польшчы. Мiнск : Белдзяржвыд, 1927. 100 с. ; Пад польскiм ярмом. Менск : Беларус.
дзярж. выд-ва, 1929. 23 с. ; Боген Д. Заходняя Беларусь пад крывавым бiзуном польскiх акупантаў.
Менск : Белдзяржвыд-ва, 1931. 15 с. ; Гарбацэвiч П. Полёнiзацыя Заходняй Беларусi. Менск :
Беларус. акад. навук, Камiс. Заход. Беларусi, 1932. 25 с.

Грунтоўную навуковую распрацоўку атрымалi стратэгiчна важныя пытаннi
сацыяльна-эканамiчнага становiшча Заходняй Беларусi, а менавiта прыроды
i насельнiцтва, стану прамысловасцi, сельскай гаспадаркi, камунiкацый. Гэта
тлумачыцца тым, што дадзенага роду iнфармацыя мела асаблiвую актуальнасць у
сувязi з падрыхтоўкай СССР да ваеннага канфлiкту з Польшчай. Прамое сведчанне
гэтаму знаходзiм, у прыватнасцi, у грунтоўных шматстаронкавых статыстыка-
эканамiчных матэрыялах па Заходняй Беларусi, падрыхтаваных у 1928 г., дзе
сказана: “У выпадку прыняцця аператыўнага вырашэння, вышэйшае камандаванне
павiнна будзе ўлiчыць сацыяльную абстаноўку ў раёне аперацый, улiчыць яе
станоўчыя i адмоўныя бакi як для нас, так i для працiўнiка... Мэта нашай працы
складаецца ў тым, каб служыць даведнiкам для работнiка Чырвонай Армii”7. У
даследаваннях такога кшталту па ваяводствах i паветах адлюстраваны пытаннi
тэрыторыi, сельскай гаспадаркi (вiды i тыпы гаспадарак, iх памер, этнiчная
прыналежнасць уладальнiкаў, забяспечанасць iнвентаром, жывёлай, iнтэнсiўнасць
i ўраджайнасць сельскай гаспадаркi, склад наёмных рабочых, размеркаванне зямлi
па угоддзях, харчовы баланс па раслiнаводстве, жывёлагадоўлi, у цэлым па рэгiёне),
прамысловасцi (галiны, колькасць прадпрыемстваў i рабочых, аб’ёмы выпуску
прадукцыi, спiс прадпрыемстваў з колькасцю рабочых больш за 20 i г. д.),
насельнiцтва (колькасць i шчыльнасць, палавы i ўзроставы склад, пiсьменнасць,
нацыянальны, канфесiйны, прафесiйны i класавы склад сельскага i гарадскога
насельнiцтва, рэпатрыянты i iнш.), зроблены аргументаваныя высновы аб ваенна-
стратэгiчным значэннi Заходняй Беларусi.

Даследаваннi па сацыяльна-эканамiчнай гiсторыi аналагiчнага характару,
узроўню i накiраванасцi пачалi публiкавацца толькi пачынаючы з 1930-х гг.8. У iх,

7 НАРБ. Ф. 242п. Оп. 2. Д. 164. Материалы к I съезду Компартии Западной Белоруссии: годовая
смета ЦК КПЗБ на 1927–1928 гг. и сведения об экономическом положении в Западной Белоруссии.
Л. 7, 29.

8 Гак Л. Аграрная палiтыка польскай буржуазii ў Заходняй Беларусi / Iн-т гiсторыi партыi

у прыватнасцi, адлюстраваны прыродна-геаграфiчныя ўмовы Заходняй Беларусi,
размяшчэнне i ўдзельная вага яе прамысловасцi, колькасць, узровень капiталiзацыi
i пералiк прадпрыемстваў, забяспечанасць сыравiнай i абсталяваннем, дынамiка
колькасцi рабочых, узровень iх зарплаты па тыднях, месяцах i гадах, узроставыя i
палавыя характарыстыкi, колькасць беспрацоўных, няшчасных выпадкаў, колькасць
i кошт прадукцыi па асобных галiнах прамысловасцi, пазначаны фабрычныя вёскi,
асноўныя паказчыкi рамеснай вытворчасцi па прафесiях i паветах.

У агiтацыйна-прапагандысцкiм жанры падавалiся пытаннi рэвалюцыйнага i
нацыянальна-вызваленчага руху як нарастальнага працэсу, што ахоплiваў усё больш
шырокiя колы насельнiцтва Заходняй Беларусi, нягледзячы на яго вiдавочную
цыклiчнасць. Значная ўвага надавалася асвятленню розных бакоў дзейнасцi
КПЗБ як галоўнай сiлы, якая ўзначальвала рэвалюцыйную барацьбу ў Заходняй
Беларусi9. У пачатку 1930-х гг. пасля рэпрэсiй з боку савецкiх уладаў у
дачыненнi да былых кiраўнiкоў Беларускай рэвалюцыйнай арганiзацыi (БРА) былi
зроблены высновы пра тое, што КПЗБ, прымаючы ў свае шэрагi БРА цэлай
арганiзацыяй, зрабiла вялiкую палiтычную памылку, так як разам з часткай
сапраўды камунiстычна настроеных элементаў такiм шляхам трапiла ў КПЗБ група
буржуазных нацыяналiстаў з мэтай разгрому рэвалюцыйнага руху знутры. Менавiта

i Кастрычн. рэвалюцыi пры ЦК КП(б)Б. Менск : Дзярж. выд-ва Беларусi. Партмассэктар, 1933.
95 с. ; Фришман В. Промышленность Западной Белоруссии : стат. -экон. описание / Белорус. акад.
наук, Комис. по изучению Зап. Белоруссии. Минск : Изд-во Белорус. акад. наук, 1934. 133 с. ;
Шнейдэр Я. Абнiшчанне сялянства на Заходняй Беларусi i шлях да заможнага жыцця ў БССР /
Камiс. Заход. Беларусi. Менск : Выд-ва Беларус. акад. навук, 1934. 53 с. ; Шнейдер Я. Очерк
размещения промышленности Западной Белоруссии. Минск : Изд-во Акад. наук, 1936. 104 с.

9 Багданскi Я., Бабровiч Л. Аб клясавай барацьбе ў Заходняй Беларусi ў часы Беларускай
Сялянска-Работнiцкай Грамады. Менск : Беларус. акад. навук, Камiс. Заход. Беларусi, 1932. 67 с. ;
Валевiч I. Р. Першыя гады Кампартыi Заходняй Беларусi. Успамiны падпольшчыка. 1921–1925 гг.
Менск : Дзярж. выд-ва Беларусi, 1935. 48 с. ; Политические партии в Польше, Западной Белоруссии
и Западной Украине / Белорус. акад. наук, Комис. по изучению Зап. Белоруссии ; под ред.
С. Скульского. Минск : Беларус. акад. наук, 1935. 335 с.

палiтычнай спадчынай БРА ў КПЗБ тлумачылася з’яўленне ў ёй т. зв. “сэцэсii”,
абвiнавачанай у контррэвалюцыйнай, антыпартыйнай, падрыўной працы10.

Вялiкую ўвагу даследчыкаў у другой палове 1920-х – 1930-я гг. прыцягнула
гiсторыя Беларускай сялянска-работнiцкай грамады, яе роля i значэнне ў развiццi
рэвалюцыйнага руху ў Заходняй Беларусi11. Аўтары, прадстаўляючы гэтую
арганiзацыю як самую ўплывовую ў Заходняй Беларусi, знаёмячы з асноўнымi
пунктамi яе праграмы, першапачаткова жадаючы замаскiраваць яе сувязь з
КПЗБ, даказвалi, што ў праграме партыi i дзеяннях пераважала не рабочая, а
сялянская iдэалогiя, падкрэслiвалi дробнабуржуазны, некамунiстычны характар
БСРГ. Але пры гэтым сцвярджалi, што Грамада больш за iншыя палiтычныя
арганiзацыi блiзкая да партыi пралетарыяту. Рэзкай крытыцы падвяргалiся
польскiя i беларускiя друкаваныя органы за iнфармацыю пра “як быццам бы
iснуючыя сувязi” Грамады з камунiстамi, якiя атрымалi магчымасць легальнай
працы12. Па меры аддалення ад часу БСРГ фармулёўкi пачалi мяняцца ў бок
прызнання яе сувязi з КПЗБ, а ўжо ў 1935 г. адназначна канстатавалася, што
“статысячная баявая нацыянальна-вызваленчая арганiзацыя – Грамада” вырасла
пад кiраўнiцтвам КПЗБ13.

У БССР рэгулярна выходзiлi працы, якiя адлюстроўвалi асноўныя праграмныя
ўстаноўкi i палiтычную практыку беларускiх нацыянальна-дэмакратычных партый
i арганiзацый, у першую чаргу Беларускай хрысцiянскай дэмакратыi (БХД),

10 Политические партии в Польше, Западной Белоруссии и Западной Украине. С. 265–266 ;
Корчык П. Нацыянал-апартунiзм у КПЗБ . . . С. 35–43 ; НАРБ. Ф. 242п. Оп. 1. Д. 333. Резолюции
и письма ЦК КПЗБ, материалы к докладам и выступлениям Роберта и др. (1930–1935). Л. 103.

11 Западная Белоруссия : сб. ст. Кн. 1. Менск : Белорус. гос. изд-во, 1927. 211 с. ; Беларуская
сялянска-работнiцкая грамада. Менск : Дзяржвыд-ва, 1928. 54 с. ; Западная Белоруссия на скамье
подсудимых. Процесс Белорусской Крестьянско-Рабочей Громады. Минск : Белорус. гос. изд-во,
1929. 263 с. ; Багданскi Я., Бабровiч Л. Аб клясавай барацьбе ў Заходняй Беларусi...

12 Западная Белоруссия. Кн. 1. С. 206, 211.
13 Багданскi Я., Бабровiч Л. Аб клясавай барацьбе ў Заходняй Беларусi. . . С. 23.

Беларускага сялянскага саюза (БКС), “Беларускай санацыi” i iншых арганiзацый14.
На працягу ўсяго савецкага часу гэтыя партыi i iх дзеячы неабгрунтавана малявалiся
ворагамi беларускага народа, згоднiкамi польскiх уладаў. Галоўная думка ў такiх
публiкацыях заключалася ў тым, што беларускiя нацыянальна-дэмакратычныя
арганiзацыi з’яўляюцца ворагамi КПЗБ, БСРГ, БССР i не маюць уплыву сярод
шырокiх пралетарскiх i сялянскiх мас15.

З цягам часу надзеi савецкага кiраўнiцтва на перамогу пралетарскай рэвалюцыi
ў Польшчы пачалi згасаць, таму што ў грамадска-палiтычнай сiтуацыi ў краiне
ў цэлым i ў Заходняй Беларусi ў прыватнасцi не было аб’ектыўных перадумоў
для перарастання рэвалюцыйных выступленняў у збройны чын. У сярэдзiне –
другой палове 1930-х гг. чарговая хваля палiтычных рэпрэсiй у БССР захапiла
i дзеячаў рэвалюцыйнага нацыянальна-вызваленчага руху Заходняй Беларусi, а
таксама кiраўнiкоў КПП i КПЗБ. Паступова камунiстычны рух у Польшчы
быў скампраметаваны, што адмоўна адбiлася на асвятленнi ў друку пытанняў
рэвалюцыйнага руху i ў Заходняй Беларусi, колькасць публiкацый i згадак пра
КПЗБ змяншаецца. Выканкам Камiнтэрна, якi ў 1938 г. прыняў рашэнне аб
роспуску КПП, знаходзiўся пад уплывам кiраўнiцтва СССР. I. В. Сталiн разумеў,
што польскае i заходнебеларускае пытанне вырашыцца хутчэй за ўсё ў вынiку
рэалiзацыi намераў Гiтлера пашырыць жыццёвую прастору для “арыйскай” нацыi
за кошт Польшчы. У гэтай сiтуацыi мерапрыемствы па iнспiрацыi i падтрымцы
рэвалюцыйнага i нацыянальна-вызваленчага руху ў Заходняй Беларусi, а таксама
iдэалагiчнае абгрунтаванне неабходнасцi развiцця гэтай барацьбы адыходзiлi на
заднi план16.

14 Западная Белоруссия. Кн. 1 ; Политические партии в Польше, Западной Белоруссии
и Западной Украине ; Багданскi Я., Бабровiч Л. Аб клясавай барацьбе ў Заходняй Беларусi. . . ;
Гарадоцкi А. Як беларуская Хадэцыя гандлюе крывёю рабочых i сялян. Вiльня, 1934. 34 с.

15 Политические партии в Польше, Западной Белоруссии и Западной Украине. С. 25.
16 Савiч А. А. Нацыянальна-вызваленчы рух у Заходняй Беларусi... С. 41–42.

Вынiкам рашэння аб роспуску ў 1938 г. КПЗБ як састаўной часткi КПП стала
змена акцэнтаў i фармулёвак у асвятленнi пытанняў нацыянальна-вызваленчага
руху. Гэтаму спрыяла ўз’яднанне восенню 1939 г. Заходняй Беларусi з БССР
у вынiку паходу Чырвонай Армii, пасля якога асноўная ўвага надавалася
выпуску агiтацыйных брашур з апiсаннем цяжкiх умоў жыцця беларусаў у
Польшчы, усенароднай рэвалюцыйнай барацьбы з польскiм “крывавым рэжымам”,
кiраўнiцтва якой з боку КПЗБ iгнаравалася17, за выключэннем некалькiх работ18.
Сцвярджалася, што Грамада была створана з дазволу “ўрада акупантаў”, якi
разлiчваў узяць яе пад свой нагляд i кiраўнiцтва, абясшкодзiць масавы рух,
раскласцi яго знутры i разграмiць. Рэвалюцыйны i нацыянальна-вызваленчы рух
пасля роспуску КПЗБ паказваўся як стыхiйны працэс, павярхоўна, схематычна19.

Замаруджаная Вялiкай Айчыннай вайной распрацоўка гiсторыi Заходняй
Беларусi ажывiлася з сярэдзiны 1940-х гг. , калi ў перыядычным друку
сталi з’яўляцца артыкулы агiтацыйна-прапагандысцкага характару20. Актыўную

17 Гарбуноў Т. Год пад сцягам саветаў. Мiнск : Дзярж. выд-ва пры СНК. Рэд. палiт. лiт.,
1940. 56 с. ; Егоров Г. Западная Белоруссия. М. : Гос. изд-во полит. лит., 1939. 40 с. ; Пичета В.
Исторические судьбы Западной Украины и Западной Белоруссии. М. : Моск. рабочий, 1939. 40 с.

18 Заходняя Беларусь пад панскiм гнётам i яе вызваленне / пад рэд. Н. М. Нiкольскага i
I. Ф. Лочмеля. Мiнск : Выд-ва АН БССР, 1940. 96 с. ; Лочмель И. Ф. Очерк истории борьбы
белорусского народа против польских панов. М. : Воениздат, 1940. 162 с.

19 Егоров Г. Западная Белоруссия. С. 32, 34 ; Заходняя Беларусь пад панскiм гнётам i яе
вызваленне. С. 56, 58.

20 Каменская Н. В. 10 год сацыялiстычнага будаўнiцтва ў Заходнiх абласцях Беларускай ССР /
Т-ва па распаўсюджванню палiт. i навук. ведаў Беларус. ССР. Мiнск : Дзярж. выд-ва БССР, 1949.
24 с. ; Ее же. Воссоединение белорусского народа в едином Белорусском Советском государстве //
Совет. Белоруссия. 1947. 17 сент. ; Яе ж. Уз’яднанне беларускага народа ў адзiнай Беларускай
Савецкай сацыялiстычнай дзяржаве : стэнагр. публ. лекцыi / Т-ва па распаўсюджванню палiт. i
навук. ведаў Беларус. ССР. Мiнск : Выд-ва Акад. навук БССР, 1948. 28 с. ; Перцаў У. Барацьба
працоўных Заходняй Беларусi за сваё вызваленне ў перыяд польскай акупацыi (1921–1939 гг. ) //
Бальшавiк Беларусi. 1947. № 12. С. 30–38.

дзейнасць па асвятленнi Заходняй Беларусi 1921–1939 гг. правёў у 1940–1950-я гг.
Ц. С. Гарбуноў, якi ў 1948 г. абаранiў кандыдацкую дысертацыю i апублiкаваў
шэраг прац21. У першай палове 1950-х гг. паступова складвалiся навукова-
тэарэтычныя перадумовы паглыбленага вывучэння гiсторыi Заходняй Беларусi,
звязаныя з падрыхтоўкай i абаронай кандыдацкiх даследаванняў К. I. Дамарада,
В. П. Панамарэнкi, I. А. Юхо, А. У. Царука, праведзеных на падставе значнай
крынiцавай базы, у тым лiку архiўных дакументаў22. Пасляваенная беларуская
савецкая гiстарыяграфiя праблемы, яе акцэнты i фармулёўкi ў асноўным працягвалi
ўсталяваную ў другой палове 1930-х гг. традыцыю паказу цяжкага становiшча
Заходняй Беларусi, станоўча ацэньвалi падзеi верасня 1939 г. i сацыяльна-
эканамiчныя пераўтварэннi савецкай улады. Як i раней, публiкацыi ўтрымлiвалi
цэлы шэраг вульгарызаваных ацэнак i высноў, напрыклад, беларускi рэвалюцыйна-
дэмакратычны кiрунак вызваленчай барацьбы i яго кiраўнiкi ацэньвалiся як
нацыяналiстычныя, БСРГ i яе лiдары характарызавалiся як дробнабуржуазныя,

21 Гарбуноў Ц. Уз’еднаная Совецкая Беларусь. Мiнск : Дзяржвыд БССР, 1945. 40 с. ; Яго
ж. Уз’еднанне беларускага народа ў адзiнай Беларускай совецкай соцыялiстычнай дзяржаве //
Полымя. 1948. № 2. С. 89–107 ; № 3. С. 64–89 ; Его же. Воссоединение белорусского народа в
едином советском социалистическом государстве. М. : Гос. изд-во полит. лит.. 1948. 232 с. ; Яго ж.
Уз’еднанне беларускага народа ў адзiнай совецкай соцыялiстычнай дзяржаве. Мiнск : Дзяржвыд
БССР, 1949. 188 с. ; Яго ж. Уз’еднанне беларускага народа ў адзiнай совецкай соцыялiстычнай
дзяржаве. 2-е выд. Мiнск : Дзяржвыд БССР, 1952. 220 с.

22 Доморад К. И. Борьба Коммунистической партии за коллективизацию сельского хозяйства
западных областей Белоруссии накануне Великой Отечественной войны (сентябрь 1939 – июнь
1941 гг.) : автореф. дис. . . . канд. ист. наук / Белорус. гос. ун-т. Минск, 1955. 15 с. ; Юхо И. А.
Установление Советской власти в Западной Белоруссии в 1939 г. : автореф. дис. . . . канд.
юрид. наук / Акад. наук СССР, Ин-т права. Минск, 1954. 16 с. ; Царюк А. В. Революционное
освободительное движение в Западной Белоруссии (1919–1939 гг.) : автореф. дис. . . . канд. ист.
наук / Белорус. гос. ун-т. Минск, 1954. 22 с. ; Пономаренко В. П. Католическая церковь Западной
Белоруссии – орудие колониальной политики буржуазно-помещичьей Польши (1919–1939 гг.) :
автореф. дис. . . . канд. ист. наук / Моск. гос. пед. ин-т им. В. И. Ленина. М., 1955. 14 с.

сцвярджалася, што стварэнне Грамады, аўтарытэту i папулярнасцi якой спрыяла
падтрымка з боку КПЗБ, санкцыянаваў як быццам бы сам Ю. Пiлсудскi.
Прадстаўнiкi беларускага руху ў цэлым, без улiку партыйнай прыналежнасцi,
аб’яўлялiся агентамi дэфензiвы23.

Iнтэнсiфiкацыя вывучэння гiсторыi Заходняй Беларусi пачалася ў другой
палове 1950-х гг. пасля палiтычнай рэабiлiтацыi КПП падчас працы ХХ з’езда
КПСС. Гэта рашэнне было адным з найважнейшых эпiзодаў распачатай у СССР
дэсталiнiзацыi, пры ажыццяўленнi якой факт роспуску ў 1938 г. камунiстычных
партый, якiя дзейнiчалi па распрацаваных у Маскве дырэктывах, успрымаўся як
вiдавочнае злачынства Сталiна. Аб’ектыўна такая сiтуацыя адкрывала шырокiя
магчымасцi для вывучэння гiсторыi КПЗБ i Заходняй Беларусi. Вялiкая навукова-
арганiзацыйная праца па вывучэннi гiсторыi КПЗБ i Заходняй Беларусi ў цэлым
звязана з Iнстытутам гiсторыi партыi пры ЦК КПБ, у якiм працаваў з 1956 г.
да пачатку 1980-х гг. М. С. Арэхва, былы член цэнтральнага кiраўнiцтва
КПЗБ i супрацоўнiк замежнай яе рэдакцыi, у пачатку 1930-х гг. некаторы
час узначальваў КЗБ. На яго ўскладалася задача канцэптуальнай распрацоўкi
асноўных пытанняў гiсторыi Заходняй Беларусi, нацыянальна-вызваленчага руху,
але ў першую чаргу КПЗБ24. Публiкацыi М. С. Арэхвы, асаблiва ў партыйных
часопiсах, станоўча паўплывалi на разгортванне навуковай працы не толькi па
гiсторыi КПЗБ, але i па iншых пытаннях заходнебеларускай тэматыкi i мелi
важнае метадалагiчнае значэнне25. Яны давалi падыходы да ацэнкi i адлюстравання
гiсторыi Заходняй Беларусi, вызначалi станоўчыя моманты, поспехi i недахопы

23 Горбунов Т. Воссоединение белорусского народа. . . С. 119, 137, 140.
24 Савiч А. А. Нацыянальна-вызваленчы рух у Заходняй Беларусi. . . С. 46–48.
25 К вопросу об истории Коммунистической партии Западной Белоруссии // Коммунист

Белоруссии. 1957. № 8. С. 25–36 ; Арэхва М. С. Рэвалюцыйны рух у Заходняй Беларусi ў гады
белапольскай акупацыi. Мiнск : Т-ва па распаўсюджванню палiт. i навук. ведаў БССР, 1958. 32 с. ;
За правильное освещение истории Компартии Западной Белоруссии // Коммунист. 1964. № 8.
С. 68–79.

ў дзейнасцi КПЗБ. Прапанаваныя М. С. Арэхвам i ўхваленыя партыйным
кiраўнiцтвам канцэптуальныя падыходы замацавалiся i панавалi ў гiстарыяграфii
да пачатку 1990-х гг., вызначаючы змест навуковых даследаванняў.

Акрамя М. С. Арэхвы, актыўна займалiся асвятленнем у друку пытанняў
рэвалюцыйнага руху ў Заходняй Беларусi С. Р. Анiсаў, В. П. Ласковiч, Я. Р. Мiско,
Ф. Б. Пiрышка, iншыя ветэраны, якiя ў сваiх працах папулярызавалi гiсторыю
нацыянальна-вызваленчага руху, прапагандавалi iдэi i гiсторыю КПЗБ, усхвалялi яе
дзеячаў26. Яшчэ ў канцы 1950-х гг., дзякуючы iх намаганням, пабачылi свет зборнiкi
артыкулаў i ўспамiнаў27, выхад якiх прадоўжыўся ў 1960–1980-я гг.28

26 Ласкович В. П. Вся жизнь – борьбе // Совет. Белоруссия. 1969. 4, 6, 8 февр. ; Яго ж. Людзi
падпольных друкарань // Зара. 1961. 5 мая ; Его же. Николай Дворников, коммунист (Страницы
революционного прошлого Брестчины) // Заря. 1967. 11 июля ; Его же. Когда отцы уходят на
задание // Заря. 1968. 23 окт. ; Его же. Мятежное сердце // Заря. 1975. 10, 11 дек. ; Яго ж.
Нашчадкi Чырвонай гвардыi // Звязда. 1973. 2 лiстап. ; Его же. Неуловимая // Совет. Белоруссия.
1977. 20 нояб. ; Мiско Я. Г. Маё маўклiвае сэрца: з лiтаратурнай спадчыны : [для ст. шк. узросту] /
[уклад.. рэд. i камент. Я. Брыля]. Мiнск : Юнацтва, 1983. 492 с. ; Яго ж. Права на бяссмерце //
Полымя. 1979. № 6. С. 242–243 ; Пиришко Ф. Знакомство в камере // Комъяунимо тиеса (“Комсом.
правда”, Вильнюс). 1969. 27 сент. ; Его же. Товарищ Павлов // Драугисте (“Дружба”, Вильнюс).
1967. 22 авг. ; Его же. Наследник Громады // Драугисте (“Дружба”, Вильнюс). 1970. 24, 27 окт. ;
Его же. По зову революции // Драугисте (“Дружба”, Вильнюс). 1970. 3 сент. и др.

27 У суровыя гады падполля : зб. успамiнаў. Мiнск : Дзяржвыд БССР, 1958. 361 с. ; Слаўная
дачка беларускага народа : пiсьмы, арт. В. Харужай i ўспамiны аб ёй. Мiнск : Дзяржвыд БССР,
1960. 226 с. ; Славная дочь белорусского народа : письма, статьи В. З. Хоружей и воспоминания
о ней. Минск : Гос. изд-во БССР, Ред. соц.-экон. лит., 1960. 228 с. ; Анiсаў С. За волю i шчасце
народа: Запiскi падпольшчыка. Мiнск : Дзяржвыд БССР, Рэд. сац.-экан. лiт., 1959. 164 с. ; Яго ж.
З гiсторыi камсамольскага падполля Заходняй Беларусi. Мiнск : Дзяржвыд БССР, Рэд. палiт. лiт.,
1958. 66 с. ; Яго ж. Крутымi шляхамi: Запiскi былога камсамольскага работнiка-падпольшчыка.
Мiнск : Дзяржвыд БССР, Рэд. сац.-экан. лiт., 1960. 185 c.

28 Они не стали на колени : сб. воспоминаний и док. о концлагере Береза-Картузская. Минск
: Беларусь, 1966. 347 с. ; Вильнюсское подполье: Воспоминания участников революционного
движения в Вильнюсском крае (1920–1939 гг. ). Вильнюс : Vaga, 1966. 397 c. ; Ваупшасов С. А.

Эфектыўнаму развiццю гiстарыяграфii праблемы спрыяла публiкацыя
дакументаў i матэрыялаў29. Iх агульная танальнасць пацвярджала накiраванасць
не на ўсталяванне аб’ектыўнай iнфармацыi, а на зацвярджэнне патрэбных савецкай
iдэалогii гiстарычных уяўленняў. Гэта тлумачыцца вiдавочным i эфектыўным
кантролем з боку кампетэнтных партыйна-дзяржаўных органаў за працэсам
напiсання i публiкацыi мемуараў i даследаванняў. Такi кантроль быў i з боку
былых адказных працаўнiкоў КПЗБ, якiя адыгралi значную цэнзурную ролю
ў фармiраваннi гiстарыяграфiчнай традыцыi адлюстравання гiсторыi Заходняй
Беларусi30.

Навуковыя даследаваннi грунтавалiся на шырокiм коле крынiц, у першую чаргу
архiўных. Гэта матэрыялы Цэнтральнага партархiва Iнстытута марксiзму-ленiнiзму
пры ЦК КПСС, партыйных архiваў Iнстытутаў гiсторыi партыi пры ЦК кампартый
Беларусi i Лiтвы, Цэнтральнага дзяржаўнага архiва Кастрычнiцкай рэвалюцыi i
сацыялiстычнага будаўнiцтва БССР, Цэнтральнага дзяржаўнага архiва Лiтоўскай

На разгневанной земле. Минск : Беларусь, 1965. 344 с. ; Яго ж. На разгневанай зямлi. Мiнск :
Дзяржвыд БССР. Рэд. сац.-экан. лiт., 1963. 232 с. ; Яго ж. На разгневанай зямлi // Полымя. 1963.
№ 1. С. 141–160 ; Муха-Мухновский Г. Пути-дороги. Минск : Беларусь, 1973. 207 с. ; В борьбе за
счастье народное // Люди нарочанского края. Минск : Беларусь, 1975. С. 43–114 ; Молочко Н. П.
О прожитом и пережитом. Минск : Беларусь, 1989. 191 с.

29Борьба трудящихся Западной Белоруссии за социальное и национальное освобождение и
воссоединение с БССР. Документы и материалы : сборник. В 2 т. Т. 1 (1921–1929 гг.) / Ин-т истории
партии при ЦК КПБ – фил. Ин-та марксизма-ленинизма при ЦК КПСС, Ин-т истории АН БССР,
Арх. упр. при Совете Министров БССР. Минск : Госиздат БССР, 1962. 620 с. ; Т. 2 (1929–1939 гг.).
Минск : Беларусь, 1972. 560 с. ; Революционное движение в Вильнюсском крае : док. и материалы /
Ин-т истории партии при ЦК КП Литвы, Ин-т истории партии при ЦК КП Белоруссии – фил. Ин-
та марксизма-ленинизма при ЦК КПСС ; сост.: В. Канцявичюс [и др. ] ; редкол.: Р. Малюкявичюс
[и др.]. Вильнюс : Минтис, 1978. 448 с. ; Революционный авангард трудящейся молодёжи Западной
Белоруссии (1921–1939 гг.): документы и материалы : сборник / сост.: М. А. Бобер [и др. ] ; под
ред. В. Н. Жигалова [и др.]. Минск : БГУ, 1978. 328 с.

30 Савiч А. А. Нацыянальна-вызваленчы рух у Заходняй Беларусi. . . С. 50–51.

ССР, дзяржаўных архiваў Брэсцкай i Гродзенскай абласцей, Польскай Народнай
Рэспублiкi. Аўтары выкарыстоўвалi пратаколы i сцэнаграфiчныя справаздачы
з’ездаў i канферэнцый КПЗБ, пленумаў яе ЦК, iх рэзалюцыi i пастановы бюро
i сакратарыята, перапiску з мясцовымi партарганiзацыямi, справаздачы, заклiкi
i звароты ЦК КПП i ЦК КПЗБ, акруговых i раённых партыйных камiтэтаў.
Значнай крынiцай па гiсторыi КПЗБ i рэвалюцыйнага руху з’яўляўся падпольны
камунiстычны друк, часопiсы “Бальшавiк” i “Партработнiк”, газеты КПЗБ, БСРГ,
“Змагання”, выданнi Камiсii па вывучэннi Заходняй Беларусi i iнш.

Аднак, нягледзячы на вялiкую колькасць даступных для даследчыкаў
матэрыялаў, самымi аўтарытэтнымi крынiцамi пры падрыхтоўцы работ па гiсторыi
Заходняй Беларусi заставалiся творы класiкаў марксiзму-ленiнiзму, кiраўнiкоў
савецкай дзяржавы, партыйныя дакументы – рашэннi, звароты, рэзалюцыi,
пастановы з’ездаў, пленумаў ЦК i iнш. Гэта тычыцца i артыкулаў у партыйных
часопiсах, газетах 1920–1930-х гг., спасылка на якiя лёгка забяспечвала
пацверджанне неабходных высноў пра сiтуацыю ў Заходняй Беларусi, пра
стан нацыянальна-вызваленчага руху. Перыядычны друк праўрадавага напрамку,
сацыялiстычных, дробнабуржуазных партый i арганiзацый, беларускiх палiтычных
груповак амаль цалкам iгнараваўся, акрамя выпадкаў, калi iх выказваннi маглi быць
устаўлены ў пэўную схему, каб зацвердзiць неабходныя тэзiсы.

Нягледзячы на панаванне ў марксiсцка-ленiнскай метадалогii гiсторыi
дыялектычнага матэрыялiзму, якi патрабаваў пiльнай увагi да матэрыяльна-
тэхнiчных, вытворча-прамысловых, гандлёва-эканамiчных адносiнаў, не атрымалi
належнай навуковай распрацоўкi многiя пытаннi сацыяльна-эканамiчнага развiцця
Заходняй Беларусi, у тым лiку рамеснай i кааператыўнай вытворчасцi, гандлю,
фiнансаў, камунiкацый. Што да аграрнай сферы i прамысловасцi Заходняй
Беларусi, то iх стан тэндэнцыйна, з упорам на негатыўныя праявы быў асвечаны
ў даследаваннях Б. Я. Кухарава, С. I. Наркевiч, А. А. Сарокiна31. Як i працы

31 Кухарев Б. Е. Сельское хозяйство Западной Белоруссии (1919–1939 гг.) / под науч. ред. проф.

папярэднiх гадоў, названыя даследаваннi акцэнтавалi ўвагу на адсталасцi Заходняй
Беларусi, дэградацыi яе прамысловай i аграрнай вытворчасцi ва ўмовах польскага
“каланiяльнага валадарства”, асноўную ўвагу пры гэтым надаючы рэвалюцыйнаму
руху.

Першыя кандыдацкiя дысертацыi 1960-х гг. па заходнебеларускай
праблематыцы, падрыхтаваныя i абароненыя I. В. Палуянам, А. М. Мацко,
Б. С. Клейнам, У. А. Палуянам, былi накiраваны на пераадоленне найбольш
брутальных заганаў папярэдняй канцэпцыi нацыянальна-вызваленчага руху,
звязаных са стыхiйнасцю, iгнараваннем КПЗБ, варожасцю дзеячаў рэвалюцыйна-
дэмакратычных арганiзацый i дзеячаў32. Непасрэдна па гiсторыi КПЗБ першыя
кандыдацкiя дысертацыi былi абаронены Т. Ю. Глiнскай i I. П. Хаўратовiч33.

И. Н. Шемякина. Минск : Выш. шк., 1975. 112 с. ; Наркевич С. И. Промышленность Западной
Белоруссии в период белопольской оккупации (1920–1939 гг.) : автореф. дис. . . . канд. экон. наук.
Минск, 1965. 20 с. ; Сорокин А. А. Аграрный вопрос в Западной Белоруссии (1920–1939 гг.). Минск :
Наука и техника, 1968. 201 с. ; Его же. Революционное и освободительное крестьянское движение
в Западной Белоруссии (1920–1939 гг.). Минск : БГУ, 1970. 171 с.

32 Полуян И. В. Революционное и национально-освободительное движение в Западной
Беларуссии в 1929–1933 гг. : автореф. дис. . . . канд. ист. наук / Акад. наук БССР, Ин-т истории.
Минск, 1960. 24 с. ; Мацко А. Н. Совместная борьба трудящихся Польши и Западной Белоруссии
против фашизма 1933–1939 гг. : автореф. дис. . . . канд. ист. наук / Акад. обществ. наук ЦК КПСС.
М., 1962. 24 с. ; Полуян В. А. Белорусская крестьянско-рабочая Громада в борьбе за социальное и
национальное освобождение трудящихся Западной Белоруссии в 1925–1927 гг. : автореф. дис. . . .
канд. ист. наук / Акад. наук БССР, Ин-т истории. Минск, 1962. 38 с. ; Клейн Б. С. Антифашистское
освободительное движение в Вильнюсе в 1926–1939 гг. : автореф. дис. . . . канд. ист. наук / Вильнюс.
гос. ун-т. Вильнюс, 1963. 23 с.

33 Глинская Т. Ю. КПЗБ во главе революционно-освободительной борьбы трудящихся Западной
Белоруссии в период частичной относительной стабилизации капитализма (1924–1928 гг.) : автореф.
дис. . . . канд. ист. наук / Белорус. гос. ун-т. Минск, 1963. 19 с. ; Ховратович И. П. КПЗБ –
руководитель борьбы трудящихся Западной Белоруссии за своё социальное и национальное
освобождение в период мирового экономического кризиса (1929–1933 гг.) : автореф. дис. . . . канд.
ист. наук / Ин-т истории партии при ЦК КПБ. Минск, 1966. 22 с.

Канстатуючы невыносныя сацыяльна-эканамiчныя i грамадска-прававыя ўмовы
жыцця заходнебеларускага насельнiцтва, даследаваннi ўтрымлiвалi асноўныя
тэарэтычныя i канкрэтна-гiстарычныя аспекты фармiравання КПЗБ i яе дзейнасцi
як палiтычнага авангарда працоўных Заходняй Беларусi. Канцэптуальна звязваючы
арганiзацыю “барацьбы за сацыяльнае i нацыянальнае вызваленне” i КПЗБ,
выводзячы партыю з забыцця, гэтыя працы надоўга i трывала замацоўвалi за
КПЗБ iмiдж адзiнай палiтычнай сiлы, якая паслядоўна, з пазiцый марксiзму-
ленiнiзму ажыццяўляла кiраўнiцтва барацьбой.

У даследаваннях атрымала рэзкую негатыўную ацэнку палiтыка розных
“буржуазных” (эндэкi, хрысцiянскiя дэмакраты i iнш.) i “дробнабуржуазных
згоднiцкiх партый” (ППС, Бунд, “Вызваленне”), якiя, на думку аўтараў, абаранялi
iнтарэсы памешчыкаў i капiталiстаў, станоўча ставiлiся да захопу беларускiх
тэрыторый, вялi раскольнiцкую работу сярод рабочых i сялян, адцягвалi народныя
масы ад рэвалюцыйнага руху. Навукоўцы асаблiва акцэнтавалi ўвагу на тым,
што супраць КПЗБ i рэвалюцыйнай барацьбы працоўных выступалi i беларускiя
палiтычныя партыi – БХД, БСС, Цэнтрасаюз i iнш., а Бунд i сiянiсцкiя партыi
насаджвалi нацыяналiзм, вялi антыкамунiстычную прапаганду сярод яўрэйскага
насельнiцтва. У даследаваннях выразна падкрэслiвалася, што КПЗБ з’яўлялася
палiтычным авангардам, якi выказваў i абараняў карэнныя класавыя iнтарэсы
працоўных, i была адзiнай сiлай, здольнай павесцi iх на барацьбу за сацыяльнае
i нацыянальнае вызваленне.

Падрыхтоўка дысертацый стала спрыяльнай умовай з’яўлення даследаванняў па
гiсторыi КПЗБ i рэвалюцыйнага руху, спачатку артыкулаў, а затым манаграфiй.
Найбольш значнымi працамi былi публiкацыi Т. Ю. Глiнскай, Б. С. Клейна,
А. М. Мацко, а сумесная манаграфiя У. А. Палуяна i I. В. Палуяна была, па
сутнасцi, першай навуковай манаграфiяй па гiсторыi нацыянальна-вызваленчага
руху абагульняльнага характару34. Гэтыя даследаваннi сталi ў канцы 1950-х –

34 Глинская Т. Ю. КПЗБ в борьбе за завоевание трудящихся масс (1924–1928 гг.). Минск : Изд-во

1960-я гг. своеасаблiвым прарывам у вывучэннi гiсторыi Заходняй Беларусi,
аднаўлялi гiсторыю партый i асоб, да якiх у 1930-я гг. быў прымацаваны ганебны
ярлык ненадзейных элементаў i нават ворагаў. Публiкацыi былi ў пэўным сэнсе
наватарскiмi, разглядалi новыя, раней практычна не даследаваныя аспекты. Аднак
iх аўтары з самага пачатку падпарадкоўвалiся пэўным канонам, цалкам адпаведным
пануючай у дзяржаве камунiстычнай iдэалогii, якая практычна не пакiдала
месца адлюстраванню станоўчых бакоў у сацыяльна-эканамiчным i грамадска-
палiтычным жыццi Заходняй Беларусi, стваральнай ролi апазiцыйных у адносiнах
да кампартыi грамадска-палiтычных i культурных арганiзацый i дзеячаў.

Разгорнутыя ў другой палове 1950-х гг. даследаваннi, а таксама публiкацыя
дакументаў i матэрыялаў па гiсторыi КПЗБ i рэвалюцыйнага руху стварылi
кадравыя, тэарэтычныя i факталагiчныя перадумовы для падрыхтоўкi
абагульняльнай працы па гiсторыi КПЗБ, якая была выдадзена ў 1966 г. у выглядзе

высш., сред. спец. и проф. образования, 1962. 65 с. ; Ее же. КПЗБ – руководитель освободительной
борьбы трудящихся Западной Белоруссии. 1924–1928 гг. Минск : Беларусь, 1965. 200 с. ; Ее же.
Так боролись за свободу // Коммунист Белоруссии. 1961. № 9. С. 74–79 ; Клейн Б. Гартаванне.
З гiсторыi рэвалюцыйнага падполля Заходняй Беларусi // Маладосць. 1957. № 12. С. 118–122 ;
Яго ж. Слаўныя старонкi сумеснай барацьбы працоўных Заходняй Беларусi i Польшчы (1920–
1939 гг.). Мiнск : Т-ва па распаўсюджванню палiт. i навук. ведаў БССР, 1962. 32 с. ; Яго ж.
Старонкi палымянага жыцця // Полымя. 1963. № 10. С. 141–153 ; Мацко А. М. З гiсторыi сумеснай
барацьбы працоўных Польшчы i Заходняй Беларусi супраць фашызму (1933–1939 гг.) // Вес. АН
БССР. Сер. грамад. навук. 1961. № 4. С. 78–92 ; Его же. Борьба трудящихся Польши и Западной
Белоруссии против фашизма (1933–1939 гг.). Минск : Изд-во АН БССР, 1963. 206 с. ; Орехво Н.
С., Мацко А. Н. Пример служения народу // Коммунист Белоруссии. 1963. № 9. С. 53–58 ; Палуян
I. В. Рабочы рух у Заходняй Беларусi ў 1929–1931 гг. // Вес. АН БССР. Сер. грамад. навук. 1960.
№ 1. С. 44–55 ; Яго ж. Рэвалюцыйны рух рабочых лясных промыслаў Заходняй Беларусi ў 1932–
1934 гг. // Вес. АН БССР. Сер. грамад. навук. 1959. № 2. С. 69–79 ; Яго ж. Сялянскi рух у Заходняй
Беларусi ў 1932–1933 гадах // Вес. АН БССР. Сер. грамад. навук. 1960. № 1. С. 42–54 ; Палуян У.
А. Беларуская сялянска-рабочая Грамада. Мiнск : Навука i тэхнiка, 1967. 224 с. ; Полуян В. А.,
Полуян И. В. Революционное и национально-освободительное движение в Западной Белоруссии в
1920–1939 гг. Минск : Госиздат, 1962. 222 с.

калектыўнай манаграфii35. Яна была падрыхтавана супрацоўнiкамi Iнстытута
гiсторыi партыi пры ЦК КПБ М. С. Арэхвам, А. М. Мацко, I. П. Хаўратовiчам,
а таксама выкладчыкамi БДУ Т. В. Прытыцкай i А. В. Царуком. На думку
М. С. Арэхвы, гэта была першая навуковая праца па гiсторыi КПЗБ, напiсаная
з марксiсцка-ленiнскiх пазiцый. На некалькi дзясяткаў гадоў манаграфiя стала
для айчынных даследчыкаў своеасаблiвым арыенцiрам, з якiм яны суадносiлi свае
напрацоўкi. Для таго часу даследаванне было актуальным па сваёй навiзне i глыбiнi
i досыць аб’ектыўным ва ўмовах панавання марксiсцка-ленiнскага дыскурсу.

У наступным у гiсторыi КПЗБ вылучалiся новыя сюжэты, якiя атрымалi
вывучэнне ў кандыдацкiх працах: арганiзацыйная структура i ўнутрыпартыйная
праца – Р. I. Налiвайка36, дзейнасць партыi па мабiлiзацыi працоўных на барацьбу
за дэмакратычныя правы i свабоды, стварэнне адзiнага рабочага i народнага фронту
супраць фашызму i вайны – У. Ф. Ладысеў, I. Ф. Дзяшко37, па iнтэрнацыянальным
выхаваннi працоўных – Г. Б. Ватковiч, С. У. Кабяк38, па кiраўнiцтве МОПРам –

35 Революционный путь Компартии Западной Белоруссии (1921–1939 гг.) / А. Н. Мацко [и др. ] ;
под ред. А. Н. Мацко и В. Е. Самутина. Минск : Беларусь, 1966. 403 с.

36 Наливайко Г. И. Организационное строение и внутрипартийная работа Компартии Западной
Белоруссии (1923–1938 гг.) : автореф. дис. . . . канд. ист. наук : 07.570 / Ин-т истории партии при
ЦК КПБ. Минск, 1969. 26 с.

37 Ладысев В. Ф. Деятельность Компартии Западной Белоруссии по организации трудящихся
масс на борьбу за демократические права и свободы (1934–1938 гг.) : автореф. дис. . . . канд. ист.
наук : 07.570 / Белорус. гос. ун-т. Минск, 1971. 24 с. ; Дешко И. Ф. Борьба Компартии Запаадной
Белоруссии за единый рабочий и народный фронт против фашизма и войны (1934–1938 гг.) :
автореф. дис. . . . канд. ист. наук : 07.571 / АН БССР, Ин-т истории. Минск, 1972. 25 с.

38 Воткович Г. Б. Деятельность Компартии Западной Белоруссии по интернациональному
воспитанию трудящихся (1929–1933 гг.) : автореф. дис. . . . канд. ист. наук : 07.00.01 / Белорус.
гос. ун-т. Минск, 1974. 30 с. ; Кобяк С. В. Деятельность Компартии Западной Белоруссии по
интернациональному воспитанию трудящихся (1923–1929 гг.) : автореф. дис. . . . канд. ист. наук :
07.00.01 / Ин-т истории партии при ЦК КПБ. Минск, 1976. 27 с.

Т. А. Гойдзь39. Блiзкiя па тэматыцы i iдэйна-палiтычным характары дысертацыi
былi абаронены О. Я. Красiўскiм i I. В. Пылыпiвым ва Украiне40. Традыцыйная для
савецкай гiстарыяграфii тэма атэiстычнага выхавання, барацьбы з клерыкалiзмам,
выкрыцця антынароднай сутнасцi каталiцызму i ўнiяцтва атрымала сваё развiццё
ў кандыдацкiх дысертацыях А. П. Курносава, I. А. Фёдарава, М. В. Анцыповiча,
М. М. Ганчарова з вiдавочнай акцэнтацыяй выключнай ролi КПЗБ у правядзеннi
мерапрыемстваў, накiраваных на абмежаванне, як сцвярджалася, шкоднага i
варожага ўплыву рэлiгii i асаблiва каталiцызму41. У такiм кантэксце падавалася
канфесiйная гiсторыя Заходняй Беларусi ў манаграфii Я. Н. Мараш42.

Самастойным даследчыцкiм кiрункам гiсторыка-партыйнай навукi стала

39 Гойдь Т. А. Деятельность КПЗБ по руководству МОПРом (Международной организацией
помощи борцам революции) в Западной Белоруссии в 1923–1939 гг. : автореф. дис. . . . канд. ист.
наук : 07.00.01 / Белорус. гос. ун-т. Минск, 1981. 22 с.

40 Красивский О. Я. Борьба прогрессивных сил Западной Украины и Западной Белоруссии
против сионизма (1921–1939) : автореф. дис. . . . канд. ист. наук : 07.00.02 / Львов. гос. ун-т. Львов,
1986. 21 с. ; Пылыпив И. В. Единство действий КПЗУ И КПЗБ по руководству революционно-
освободительной борьбой трудящихся (1923–1938 гг.) : автореф. дис. . . . канд. ист. наук : 07.00.01 /
Львов. гос. ун-т. Львов, 1986. 19 с.

41 Курносов А. П. Католическая церковь – идеологический защитник господства помещиков
и буржуазии в Западной Белоруссии (1919–1939 гг.) : автореф. дис. . . . канд. ист. наук / Отд-
ние обществ. наук АН БССР. Минск, 1969. 27 с. ; Фёдоров И. О. Униатская политика Ватикана
в Западной Белоруссии в довоенные годы (1919–1939 гг.) : автореф. дис. . . . канд. ист. наук :
07.00.02 / Белорус. гос. ун-т. Минск, 1985. 23 с. ; Гончаров Н. Н. Борьба трудящихся Западной
Белоруссии против религии и церкви (1921–1939 гг. ) : автореф. дис. . . . канд. ист. наук : 07.00.02 /
Вильнюс. гос. ун-т им. В. Капсукаса. Вильнюс, 1987. 22 с. ; Анципович Н. В. Свободомыслие и
атеизм в Западной Белоруссии (1919–1939 гг.) : дис. . . . канд. филос. наук : 09.00.06 / АН БССР,
Ин-т философии и права. Минск, 1988. 190 с.

42 Мараш Я. Н. Коммунистическая партия Западной Белоруссии в борьбе за атеистическое
воспитание трудящихся: материал в помощь лектору / Гродн. обл. орг. о-ва «Знание». Гродно,
1969. 23 с. ; Его же. Политика Ватикана и католической церкви в Западной Белоруссии (1918–
1939). Минск : Беларусь, 1983. 96 с.



Начало

Содержание

J I

JJ II

Страница 38 из 214

Назад

На весь экран

Закрыть

гiсторыя камсамола Заходняй Беларусi як “баявога памочнiка партыi” дзякуючы
кандыдацкiм дысертацыям 1970-х гг. А. А. Вiхрава i М. А. Бобера43. Разуменне
выключнай значнасцi друку для разгортвання актыўнай дзейнасцi i паспяховай
барацьбы за электарат сфармiравала яшчэ адзiн напрамак заходнебеларускай
праблематыкi – роля друку ў нацыянальна-вызваленчым руху. Аднак у якасцi
прадмета даследавання выступiлi толькi друк КПЗБ i выданнi, якiя, як правiла,
былi праваднiкамi палiтычнай лiнii Камiнтэрна (друк Грамады, “Змагання”, ТБШ i
iнш.). У кандыдацкiх дысертацыях П. I. Зялiнскага, С. У. Говiна i М. А. Ракевiча44

па праблемах падпольнага камунiстычнага i дэмакратычнага друку, абароненых у
канцы 1960-х – пачатку 1970-х гг., у значнай ступенi адлюстроўвалася гiсторыя
кампартыi i камсамола, iх роля ў iдэйна-палiтычнай барацьбе ў Заходняй Беларусi.
Гэтую праблематыку дапаўняла кандыдацкая дысертацыя I. Я. Мараша, прадметам
якой стала распаўсюджванне работ У. I. Ленiна ў Польшчы i Заходняй Беларусi45.

43 Вихрев А. А. Комсомол Западной Белоруссии – боевой помощник Коммунистической
партии Западной Белоруссии в руководстве революционной борьбой трудящихся за социальное
и национальное освобождение (1921–1928 гг.) : автореф. дис. . . . канд. ист. наук : 07.00.02 / АН
БССР, Отд-ние обществ. наук. Минск, 1972. 21 с. ; Бобер М. А. Комсомол Западной Белоруссии –
помощник КПЗБ в борьбе за социальное и национальное освобождение трудящихся (1934–1938 гг.) :
автореф. дис. . . . канд. ист. наук : 07.00.01 / Белорус. гос. ун-т. Минск, 1976. 25 с.

44 Зелинский П. И. Роль печати Коммунистической партии Западной Белоруссии в мобилизации
трудящихся масс на борьбу за социальное и национальное освобождение в годы мирового
экономического кризиса капитализма (1929–1933 гг.) : автореф. дис. . . . канд. ист. наук : 07.570 /
Белорус. гос. ун-т. Минск, 1969. 19 с. ; Ракевич Н. А. Роль нелегальной коммунистической печати
Западной Белоруссии в мобилизации трудящихся масс на борьбу за социальное и национальное
освобождение (1921–1929 гг.) : автореф. дис. . . . канд. ист. наук : 07.570 / Ин-т истории партии при
ЦК КПБ. Минск, 1969. 23 с. ; Говин С. В. Демократическая печать Западной Белоруссии в борьбе
за социальное и национальное освобождение трудящихся (1921–1939 гг.) : автореф. дис. . . . канд.
ист. наук : 07.580 / Белорус. гос. ун-т. Минск, 1972. 21 с.

45 Мараш И. Я. Издание и распространение трудов В. И. Ленина в Польше и Западной
Белоруссии в межвоенный период (1918–1939 гг.) : автореф. дис. . . . канд. ист. наук : 07.00.02.
Минск, 1975. 23 c.

Праблемы гiсторыi КПЗБ i нацыянальна-вызваленчага руху ў Заходняй Беларусi
на працягу 1960–1980 гг. былi даследаваны ў пяцi доктарскiх дысертацыях.
Чатыры з iх гiсторыка-партыйнага характару (А. М. Мацко, Б. С. Клейн, У.
Ф. Ладысеў, П. I. Зялiнскi46), i толькi адна, абароненая на падставе манаграфii,
напiсаная ў аспекце грамадзянскай гiсторыi (У. А. Палуян47) з безумоўнай
перавагай “мабiлiзуючай i кiруючай ролi КПЗБ”. У выглядзе асобных манаграфiй
былi апублiкаваныя ўсе доктарскiя дысертацыi48, а таксама многiя кандыдацкiя
даследаваннi49.

46 Мацко А. Н. Деятельность Компартии Польши и Компартии Западной Белоруссии
по организации трудящихся масс на борьбу против гнёта буржуазии и помещиков (1918–
1938 гг.) : автореф. дис. . . . д-ра ист. наук : 07.570 / Белорус. гос. ун-т. Минск, 1968.
68 с. ; Клейн Б. С. Политическая деятельность марксистско-ленинской партии по обеспечению
самозащиты в условиях подполья (на материалах Компартии Западной Белоруссии. 1920–1938 гг.) :
автореф. дис. . . . д-ра ист. наук : 07.00.01 / Вильнюс. гос. ун-т. Вильнюс, 1988. 47 с. ; Ладысев В. Ф.
Деятельность Компартии Западной Белоруссии по организации трудящихся масс на борьбу за
демократию, подведение их к социалистической революции (1926–1938 гг.) : автореф. дис. . . . д-ра
ист. наук : 07.00.01 / Ин-т истории партии при ЦК КПБ. Минск, 1988. 49 с. ; Зелинский П. И.
Политическая работа Коммунистической партии Западной Белоруссии в массах (1923–1938 гг.) :
автореф. дис. . . . д-ра ист. наук : 07.00.01 / Ин-т истории партии при ЦК КПБ. Минск, 1989. 50 с.

47 Полуян В. А. Революционно-демократическое движение в Западной Белоруссии (1927–
1939 гг.) : автореф. дис. . . . д-ра ист. наук : 07.00.02 / АН БССР, Ин-т истории. Минск, 1979.
56 с.

48 Мацко А. Н. Революционная борьба трудящихся Польши и Западной Белоруссии против
гнета буржуазии и помещиков (1918–1939 гг.). Минск : Беларусь, 1972. 335 с. ; Полуян В. А.
Революционно-демократическое движение в Западной Белоруссии (1927–1939 гг.). Минск : Наука и
техника, 1978. 359 с. ; Клейн Б. С. За дело правое: Борьба КПЗБ с буржуазным террором. Минск :
Беларусь, 1986. 175 с. ; Зелинский П. И. Политическая работа Коммунистической партии Западной
Белоруссии в массах, 1923–1938. Минск : Университетское, 1986. 136 с. ; Ладысев В. Ф. В борьбе
за демократические права и свободы: Из исторического опыта Компартии Западной Белоруссии.
1926–1938 гг. Минск : Беларусь, 1988. 189 с.

49 Говiн С. В. Друк Заходняй Беларусi (1921–1939 гг.). Мiнск : БДУ, 1974. 95 с. ; Вiхраў А. А.
Баявы памочнiк КПЗБ (1921–1928 гг.). Мiнск : Выд-ва БДУ, 1975. 128 с. ; Воткович Г. Б. КПЗБ

Дзейнасць КПЗБ i рэвалюцыйны рух на Вiленшчыне вывучалiся лiтоўскiмi
гiсторыкамi, у прыватнасцi Ю. I. Марцiнкявiчусам i К. К. Манкявiчусам50, але ў
працах лiтоўскiх савецкiх даследчыкаў гiсторыя Вiльнi i Вiленскага краю 1921–
1939 гг. атрымлiвала афарбоўку як частка лiтоўскай, а не беларускай гiсторыi,
што грунтавалася на валюнтарысцкiх рашэннях пытання прыналежнасцi Вiльнi
i Вiленскага краю: у кастрычнiку 1939 г. бальшавiкi перадалi гэтыя тэрыторыi
Лiтве. Лiтоўскiя гiсторыкi безапеляцыйна сцвярджалi лiтоўскую нацыянальна-
дзяржаўную прыналежнасць Вiльнi i Вiленскага краю, называючы iх “карэннай
лiтоўскай тэрыторыяй”51. Ю. I. Марцiнкявiчус на падставе гiстарычных фактаў, у
асноўным звязаных з беларускiм нацыянальным рухам, у сваiм жаданнi замацаваць
правы на Вiленшчыну амбiцыйна сцвярджаў, што “рэвалюцыйны i вызваленчы рух
працоўных Вiленскага краю. . . важны этап на шляху да. . . аб’яднання ўсiх лiтоўскiх
зямель у адзiнай сям’i савецкiх народаў”52.

в борьбе за интернациональное единство трудящихся (1929–1933 гг.). Минск : БГУ, 1975. 128 с. ;
Ладысеў У. Ф. КПЗБ – арганiзатар барацьбы працоўных за дэмакратычныя правы i свабоды (1934–
1938). Мiнск : БДУ, 1976. 168 с. ; Яго ж. Шлях да свабоды: З гiсторыi рэвалюцыйна-вызваленчага
руху ў Заходняй Беларусi ў 1919–1939 гг. Мiнск : Полымя, 1978. 133 с. ; Зелинский П. И.,
Ракевич Н. А. Печать КПЗБ в борьбе за свободу. Минск : БГУ, 1977. 144 с. ; Кобяк С. В. Под
знаменем пролетарской солидарности: Компартия Западной Белоруссии в борьбе за сплочение
трудящихся (1923–1929 гг.). Минск : Беларусь, 1979. 142 с. ; Мараш И. Я. Ленинские идеи – в массы
трудящихся: Издание и распространение трудов В. И. Ленина в Польше и Западной Белорусии в
1918–1939 гг. Минск : Беларусь, 1980. 76 с.

50 Марцинкявичюс Ю. И. Революционная и национально-освободительная борьба в Вильнюсском
крае в 1920–1928 гг. : автореф. дис. . . . канд. ист. наук : 07.00.02 / Вильнюс. гос. ун-т.
Вильнюс, 1973. 31 с. ; Монкявичюс К. К. Деятельность КП Западной Белоруссии по руководству
революционной борьбой трудящихся Вильнюсского края в 1926–1938 гг. : автореф. дис. . . . канд.
ист. наук : 07.00.01 / Вильнюс. гос. ун-т. Вильнюс, 1979. 28 с.

51 Каросас И. П. Деятельность Литовского Бюро ЦК КПЗБ // В авангарде революционной
борьбы : материалы науч.-теорет. конф., посвящ. 50-летию образования КПЗБ и КСМЗБ, 29 нояб.
1973 г. Минск : Беларусь, 1974. С. 112.

52 Марцинкявичюс Ю. И. Революционная и национально-освободительная борьба в Вильнюсском
крае в 1920–1928 гг. С. 28.

У 1950–1980-я гг. гiсторыкi актыўна стваралi iканiчныя вобразы дзеячаў
рэвалюцыйнага руху Заходняй Беларусi – “палымяных рэвалюцыянераў”, “змагароў
за шчасце народнае”. Паступова сфармiравалася iерархiя такiх герояў, на вяршынi
якой па колькасцi публiкацый знаходзiлася В. З. Харужая. Яна атрымала шмат
увагi навукоўцаў-гiсторыкаў i публiцыстаў, асаблiва пасля прысваення ёй у 1960 г.
звання Героя Савецкага Саюза. Акрамя згаданых вышэй зборнiкаў, ёй прысвячалася
велiзарная колькасць iншых публiкацый53, а ў 1975 г. С. У. Талапiна абаранiла
прысвечаную В. З. Харужай кандыдацкую дысертацыю54. Колькасць работ (новых
кнiг, артыкулаў або iх перавыданняў) асаблiва павялiчвалася ў юбiлейныя гады.

53 Славная дочь белорусского народа : письма, ст. В. З. Хоружей и воспоминания о ней. 2-е
изд., доп. Минск : Госиздат БССР, 1962. 328 с. ; Булацкий Г. В., Талапина С. В. Вера Хоружая –
революционер, публицист. Минск : БГУ, 1973. 96 с. ; Жизнь, отданная борьбе : сб. воспоминаний
о В. Хоружей. Минск : Беларусь, 1975. 175 с. ; Жизнь, отданная борьбе : сб. воспоминаний о
В. Хоружей / сост.: Н. А. Селедневская, А. И. Селедневский, А. П. Ярохин. 2-е изд., испр. и доп.
Минск : Беларусь, 1983. 222 с. ; Новиков И. Вера Хоружая. Изд. 2-е, перераб. М. : Политиздат,
1973. 159 с. ; Хоружая В. Письма на волю. М. : Молодая гвардия, 1962. 351 с. ; Ее же. Статьи и
письма о комсомоле. Минск : Нар. асвета, 1970. 166 с. ; Ее же. Статьи и письма о комсомоле. Изд.
2-е, перераб. Минск : Нар. асвета, 1975. 160 с.

54 Талапина С. В. Вера Хоружая – революционер-публицист : автореф. дис. . . . канд. ист. наук :
07.00.10 / Белорус. гос. ун-т. Минск, 1975. 27 с.

Гэта датычыцца С. В. Прытыцкага55, Б. А. Тарашкевiча56, М. М. Дворнiкава57

i некаторых iншых дзеячаў, розным аспектам рэвалюцыйнай дзейнасцi якiх у
Заходняй Беларусi таксама надавалася шмат увагi для прапаганды i папулярызацыi
iх гераiзму, вернасцi i самаадданасцi справе камунiстычнай партыi.

У цэлым у другой палове 1950-х – 1980-я гг. была праведзена значная
навуковая праца па вывучэннi гiсторыi Заходняй Беларусi, па якой было
падрыхтавана i абаронена 28 кандыдацкiх i 5 доктарскiх дысертацый. Усе яны
былi накiраваны на вывучэнне грамадска-палiтычных цi канфесiйных праблем, i
нi адна прадметна не прысвячалася сацыяльна-эканамiчнаму становiшчу Заходняй
Беларусi, акрамя дысертацыi на атрыманне ступенi кандыдата эканамiчных
навук С. I. Наркевiч. Гiстарычныя працы прадстаўлялi сабой асэнсаванне падзей
гiсторыi на падставе марксiсцкiх патрабаванняў партыйнасцi i класавага падыходу.
Агучванне партыйных лозунгаў, заклiкаў, пастаноў, якiя адпавядалi лiнii УКП(б)

55 Жизнь, отданная народу : ст. и речи С. О. Притыцкого, док. и воспоминания о нем. Минск :
Беларусь, 1978. 270 с. ; Белугин А. Плоть от плоти своего народа: к 75-летию со дня рождения
С. О. Притыцкого // Коммунист Белоруссии. 1988. № 1. С. 63–67 ; Мисаревич Е., Плешевеня А.
Право на бессмертие // Полит. собеседник. 1989. № 9. С. 20–23 ; Плешавеня А. М. Жыццё –
подзвiг // Помнiкi гiсторыi i культуры Беларусi. 1971. № 4. С. 38–47 ; Якутов В. Д. Сергей
Притыцкий: Страницы биографии. Минск : Беларусь, 1991. 173 с.

56 Бергман А. За турэмнымi кратамi // Полымя. 1969. № 10. С. 171–175 ; Клейн Б. Время
выбора // Нёман. 1984. № 9. С. 140–147 ; Яе ж. Старонкi палымянага жыцця // Полымя. 1963.
№ 10. С. 141–153 ; Яе ж. Сын Грамады: да 90-годдзя з дня нараджэння Б. Тарашкевiча // ЛiМ.
1982. 29 студз. С. 14 ; Лiс А. Бранiслаў Тарашкевiч. Мiнск : Навука i тэхнiка, 1966. 167 с. ; Яго ж.
Старонкi слаўнай бiяграфii // Полымя. 1962. № 2. С. 152–158 ; Майхровiч С. Народны трыбун //
Беларусь. 1966. № 12. С. 28 ; Орехво Н. Три встречи // Нёман. 1982. № 2. С. 162–165 ; Юрчанка Г.
Кiраўнiк стотысячнай грамады // ЛiМ. 1966. 7 кастр.

57 Драбiнскi Я. Такiя застаюцца жыць // Беларусь. 1965. № 9. С. 24 ; Его же. Еще о Николае
Дворникове // Нёман. 1966. № 8. С. 156–158 ; Его же. Он хату покинул – пошел воевать. . . //
Нёман. 1966. № 5. С. 154–164 ; № 6. С. 168–177 ; Его же. От Гомеля до Эстремадуры. Минск :
Беларусь, 1971. 192 с.

i Камiнтэрна i не супярэчылi партыйна-дзяржаўным устаноўкам 1950–1980 гг.,
не магло забяспечыць паўнавартаснага навуковага асэнсавання пытанняў гiсторыi
Заходняй Беларусi i нацыянальна-вызваленчага руху. Асноўная ўвага абароненых
дысертацый i навуковых публiкацый была накiравана на гiсторыю КПЗБ. Пры
тым што Кампартыя Заходняй Беларусi атрымала авангардную ролю ў “барацьбе
за сацыяльнае i нацыянальнае вызваленне”, многiя бакi гiсторыi дзейнасцi КПЗБ
апынулiся па iдэалагiчных i палiтычных прычынах па-за ўвагай гiсторыкаў,
не атрымалi дастатковага аб’ектыўнага асвятлення. Гэта тычылася ў першую
чаргу стварэння i роспуску КПЗБ, у тым лiку рэпрэсiй у дачыненнi да членаў
КПЗБ, яе адносiн з КП(б)Б, КПЗУ, Кампартыяй Лiтвы, КПП, Камiнтэрнам,
беларускiмi, польскiмi, яўрэйскiмi партыямi i арганiзацыямi; удзелу ў партызанскай,
дыверсiйна-разведвальнай дзейнасцi, арганiзацыi i фiнансавання падпольнай працы,
рэальнага ўдзелу ў рабочых i сялянскiх выступленнях, колькаснага складу партыi,
фракцыйнай барацьбе i “сэцэсii”. Да гонару айчынных гiсторыкаў варта адзначыць,
што яны разам з вядомымi прычынамi слабасцi нацыянальна-вызваленчага руху
назвалi i неапраўданыя рэпрэсii ў дачыненнi да яго кiраўнiкоў.

Айчынная гiстарыяграфiя гiсторыi Заходняй Беларусi 1950–1980-х гг. была
падпарадкавана савецкай дзяржаўна-партыйнай iдэалогii. Пры гэтым вялiкай
увагi заслугоўваюць даследаваннi У. А. Палуяна, I. В. Палуяна, А. М. Мацко,
П. I. Зялiнскага, У. Ф. Ладысева, Б. С. Клейна i iншых навукоўцаў, якiя выхоўвалi
ў беларускага чытача пачуццё гонару i павагi да гераiчнага мiнулага свайго народа,
якi змагаўся за незалежнасць, нягледзячы на тэрор, цiск з захаду i ўсходу, цяжкасцi
iдэалагiчнага, палiтычнага характару, змагаўся за сацыяльнае i нацыянальнае
вызваленне, за ўз’яднанне ў складзе адзiнай дзяржавы.

Якасна новы перыяд развiцця айчыннай заходнебеларускай гiстарыяграфii
пачаўся пасля распаду СССР i ўстанаўлення незалежнасцi Рэспублiкi Беларусь,
калi гiстарычная навука здолела ажыццявiць якаснае ўдасканаленне арганiзацыйна-
метадалагiчных аспектаў вывучэння гiсторыi Заходняй Беларусi, забяспечыўшы

перш за ўсё яе трывалы крынiцазнаўчы падмурак58. Як i ў папярэднi перыяд,
найноўшая гiстарыяграфiя Заходняй Беларусi развiвалася ў асноўным у вынiку
падрыхтоўкi i абароны кандыдацкiх дысертацый, першыя з якiх былi абаронены ў
сярэдзiне 1990-х (А. А. Румак, А. М. Вабiшчэвiч) i ў канцы 1990-х (В. В. Данiловiч
i М. Б. Сямёнчык)59. Названыя даследаваннi адлюстроўвалi змены суадносiн
асобных тэматычных накiрункаў гiсторыi Заходняй Беларусi, звязаныя з тым,
што гiсторыка-партыйная тэматыка з КПЗБ у цэнтры саступiла месца iншым,
маладаследаваным праблемам, гiсторыя КПЗБ у 1990–2000-я гг. на манаграфiчным
узроўнi не вывучалася.

Важнае значэнне мелi даследаваннi В. М. Глiны, М. М. Мязгi, А. М. Кротава,
I. I. Трацяка, Н. А. Глушаковай60, якiя непасрэдна тычацца заходнебеларускай

58 Савiч А. А. Нацыянальна-вызваленчы рух у Заходняй Беларусi (1921–1939 гады). . .
С. 155–168.

59 Румак А. А. Профсоюзы трудящихся Западной Белоруссии в революционно-демократическом
движении, 1926–1939 гг. : автореф. дис. . . . канд. ист. наук : 07.00.01 / Белорус. гос. ун-т. Минск,
1994. 22 с. ; Вабiшчэвiч А. М. Нацыянальная школа ў Заходняй Беларусi: стан, праблемы захавання
(1921–1939 гг.) : аўтарэф. дыс. . . . канд. гiст. навук : 07.00.02 / Акад. навук Беларусi, Iн-т гiсторыi.
Мiнск, 1996. 19 с. ; Данiловiч В. В. Дзейнасць арганiзацыi “Змаганне” ў Заходняй Беларусi (1927–
1930 гг.) : аўтарэф. дыс. . . . канд. гiст. навук : 07.00.02 / Беларус. дзярж. пед. ун-т. Мiнск, 2000.
21 с. ; Сямёнчык М. Б. Рабочы рух у Заходняй Беларусi (1921–1939 гг.) : аўтарэф. дыс. . . . канд.
гiст. навук : 07.00.02 / НАН Беларусi, Iн-т гiсторыi. Мiнск, 2000. 16 с.

60 Глiна В. М. Сутнасць i асаблiвасцi нацыянальнага адраджэння ў Заходняй Беларусi (1920–
1939 гг.) : аўтарэф. дыс. . . . канд. фiлас. навук : 09.00.03 / Беларус. дзярж. ун-т. Мiнск, 1996.
17 с. ; Мезга Н. Н. Политика Рапалло и польско-советские отношения в 1922–1926 гг. : автореф.
дис. . . . канд. ист. наук : 07.00.03 / Белорус. гос. ун-т. Минск, 1996. 19 с. ; Кротаў А. М. Вобраз
Польшчы i палякаў у беларускiм перыядычным друку 1920–1929 гадоў : аўтарэф. дыс. . . . канд.
гiст. навук : 07.00.03 / Беларус. дзярж. ун-т. Мiнск, 1997. 21 с. ; Глушакова Н. А. Беларуская партыя
сацыялiстаў-рэвалюцыянераў: станаўленне i палiтычная дзейнасць (1918–1924 гг.) : аўтарэф.
дыс. . . . канд. гiст. навук : 07.00.02 / Беларус. дзярж. ун-т. Мiнск, 1999. 22 с. ; Трацяк I. I.
Культурна-асветнiцкая дзейнасць беларускiх каталiцкiх святароў (пачатак ХХ ст. – 1939 г. ) :
аўтарэф. дыс. . . . канд. культуралогii : 24.00.12 / Гродз. дзярж. ун-т. Гродна, 2000. 20 с.

праблематыкi, раскрываюць вызначальныя па сваiм уплыве на падзеi жыцця
Заходняй Беларусi дыпламатычныя аспекты агульнаеўрапейскай гiсторыi, у тым
лiку дзейнасць БНР i беларускiх эсэраў, гiстарыясофскiя i псiхагiстарычныя,
звязаныя з асэнсаваннем ментальных асаблiвасцей беларусаў i палякаў, успрыняцця
палякаў i Польшчы беларусамi, культурна-асветнiцкую дзейнасць беларускiх
каталiцкiх святароў. Важкiмi ў метадалагiчным сэнсе з’яўляюцца даследаваннi
Р. Р. Лазько, у якiх аргументавана даказана абумоўленасць беларускага
нацыянальнага руху палiтыка-дыпламатычнымi прыярытэтамi Польшчы i СССР61.

Арганiзацыйна-метадалагiчнае ўдасканаленне вывучэння гiсторыi Заходняй
Беларусi асаблiва ярка праявiлася ў 2000-я гг. праз абарону дысертацый,
апублiкаванне манаграфiй, артыкулаў, матэрыялаў канферэнцый. Вiдавочным
сведчаннем гэтага з’яўляюцца навуковыя здабыткi А. М. Вабiшчэвiча i
В. I. Крывуця ў выглядзе навуковых артыкулаў, манаграфiй i абароненых iмi
доктарскiх дысертацый па тэматыцы Заходняй Беларусi62. Гiстарыяграфiчныя
аспекты рэвалюцыйнага руху ў Заходняй Беларусi атрымалi асэнсаванне ў
кандыдацкай дысертацыi А. А. Савiча63, прадметам манаграфiчных даследаванняў
С. С. Лiсоўскага, А. М. Загiдулiна, В. Э. Рабышкi, В. Р. Швайко, А. Т. Цымбала
сталi праблемы нацыянальнага, этнаканфесiйнага i этнакультурнага жыцця ў

61 Лазько Р. Р., Кротаў А. М., Мязга М. М. Беларусь у еўрапейскай палiтыцы. 1918–1925 гг. :
нарысы. Гомель : ГДУ, 2003. 126 с. ; Лазько Р. Р. Еўрапейская палiтыка Польшчы (1932–1939 гг.) :
аўтарэф. дыс. . . . д-ра гiст. навук : 07.00.03 ; 07.00.15 / Беларус. дзярж. ун-т. Мiнск, 2001. 38 с. ;
Яго ж. Перад патопам (Еўрапейская палiтыка Польшчы. 1932–1939 гг. ). Мiнск : БДУ, 2000. 354 с.

62 Вабiшчэвiч А. М. Нацыянальна-культурнае жыццё ў Заходняй Беларусi (1921–1939 гг.) :
аўтарэф. дыс. . . . д-ра гiст. навук : 07.00.02 / Беларус. дзярж. ун-т. Мiнск, 2010. 52 с. ; Кривуть В.
И. Молодежная политика польских властей в Западной Беларуси (1921–1939 гг.) : автореф. дис. . . .
д-ра ист. наук : 07.00.02 / Нац. акад. наук Беларуси, Ин-т истории. Минск, 2020. 47 с.

63 Савiч А. А. Рэвалюцыйны нацыянальна-вызваленчы рух у Заходняй Беларусi ў 1921–1939 гг.:
гiстарыяграфiя праблемы : аўтарэф. дыс. . . . канд. гiст. навук : 07.00.09 / НАН Беларусi, Iн-т
гiсторыi. Мiнск, 2002. 23 с.

Заходняй Беларусi64, А. М. Свiрыд i Т. В. Лiсоўская працягнулi даследаванне
канфесiйнай праблематык65. Гiсторыю палiтычных партый i арганiзацый на
тэрыторыi Заходняй Беларусi (БХД, БIГiК, Бунд, маладзёжныя арганiзацыi,
польскiя i яўрэйскiя партыi, беларускiя паланафiльскiя арганiзацыi) даследавалi
Э. М. Мазько, В. I. Крывуць, А. В. Машчук, А. К. Гецэвiч, П. Т. Сцяцкевiч,
К. С. Разуванава, В. Л. Шчука, А. А. Горны66. Здабыткам айчыннай гiстарыяграфii

64 Лiсовський С. С. Нацiональна полiтика Польщi в Захiднiй Бiлорусi (1921–1926 рр.) : автореф.
дис. . . . канд. ист. наук : 07.00.02 / Львiв. нац. ун-т iм. I. Франка. Львiв, 2004. 19 с. ; Загiдулiн А. М.
Нацыянальная i канфесiянальная палiтыка польскiх улад у адносiнах да беларускага насельнiцтва
Заходняй Беларусi (1921–1939 гг.) : аўтарэф. дыс. . . . канд. гiст. навук : 07.00.02 / НАН Беларусi,
Iн-т гiсторыi. Мiнск, 2005. 20 с. ; Рабышка В. Э. Этнапалiтычныя працэсы ў Заходняй Беларусi
ў 1919–1939 гадах : аўтарэф. дыс. . . . канд. гiст. навук : 07.00.02 / Беларус. дзярж. пед. ун-т
iмя М. Танка. Мiнск, 2004. 22 с. ; Швайко В. Г. Деятельность русских организаций в Польше по
сохранению русской культуры в 1921–1939 гг. : автореф. дис. . . . канд. ист. наук : 24.00.01 / Гродн.
гос. ун-т им. Я. Купалы. Гродно, 2005. 22 с. ; Цымбал А. Г. Палiтыка польскiх улад у адносiнах да
праваслаўнай царквы ў Заходняй Беларусi (1921–1939 гг. ) : аўтарэф. дыс. . . . канд. гiст. навук :
07.00.02 / Беларус. дзярж. пед. ун-т iмя М. Танка. Мiнск, 2009. 24 с.

65 Свирид А. Н. Униатская церковь в Западной Беларуси (1921–1939 гг. ) : автореф. дис. . . . канд.
ист. наук : 07.00.02 / Белорус. гос. ун-т. Минск, 2003. 19 с. ; Лисовская Т. В. Неопротестантизм в
Западной Беларуси в 1921–1939 гг. : автореф. дис. . . . канд. ист. наук : 07.00.02 / НАН Беларуси,
Ин-т истории. Минск, 2009. 28 с.

66 Мазько Э. А. Уплыў Беларускай Хрысцiанскай Дэмакратыi на фармiраванне культурнай
сiтуацыi ў Заходняй Беларусi ў 20–30 гады ХХ стагоддзя : аўтарэф. дыс. . . . канд. гiст. навук :
07.00.03 / Гродз. дзярж. ун-т iмя Я. Купалы. Гродна, 2003. 21 с. ; Кривуть В. И. Молодежные
организации на территории Западной Беларуси (1929–1939 гг.) : автореф. дис. . . . канд. ист. наук :
07.00.02 / Белорус. гос. ун-т. Минск, 2005. 21 с. ; Гецевич А. К. Деятельность польских политических
партий и организаций в Западной Беларуси (1918–1926 гг.) : автореф. дис. . . . канд. ист. наук :
07.00.02 / Белорус. гос. ун-т. Минск, 2007. 21 с. ; Мощук А. В. Деятельность Бунда на территории
Западной Беларуси в 1921–1939 гг. : автореф. дис. . . . канд. ист. наук : 07.00.02 / НАН Беларуси,
Ин-т истории. Минск, 2008. 22 с. ; Стецкевич П. Т. Деятельность еврейских политических партий
и организаций на территории Западной Беларуси (1918–1926 гг.) : автореф. дис. . . . канд. ист.
наук : 07.00.02 / НАН Беларуси, Ин-т истории. Минск, 2008. 23 с. ; Разуванава К. С. Дзейнасць

сталi даследаваннi парламенцкага прадстаўнiцтва беларускага народа ў мiжваеннай
Польшчы (А. В. Пашкевiч), краязнаўчага руху (I. У. Цiтовiч), мясцовых органаў
дзяржаўнага кiравання i самакiравання ў Заходняй Беларусi (А. I. Борка), дзейнасцi
дабрачынных арганiзацый (А. I. Пашковiч)67. У кандыдацкiх дысертацыях
С. М. Грэся i В. П. Гарматнага атрымала даследаванне гiсторыя аграрных
пераўтварэнняў, прадметам навуковай распрацоўкi Г. С. Вайцешчык сталi
заходнебеларускiя мястэчкi, А. Л. Радзюка – заходнебеларускiя кааператывы,
В. М. Мярчук – мiграцыйныя працэсы, У. А. Ганскага – рэкрэацыя i турызм,
а Л. В. Лаўрэенкi – прамысловасць, рамеснiцтва i гандаль у Заходняй
Беларусi68. Шырокая тэматычная палiтра дысертацыйных даследаванняў

Беларускага iнстытута гаспадаркi i культуры ў Заходняй Беларусi (1926–1936 гг.) : аўтарэф.
дыс. . . . канд. гiст. навук : 07.00.02 / Iн-т гiсторыi НАН Беларусi. Мiнск, 2011. 24 с. ; Щука О. Л.
Общественно-политическая деятельность еврейских партий и организаций в Западной Беларуси
(1926–1939 гг.) : автореф. дис. . . . канд. ист. наук : 07.00.02. Минск, 2015. 25 с. ; Горны А. С.
Беларускiя паланафiльскiя арганiзацыi ў грамадска-палiтычным i культурным жыццi Заходняй
Беларусi (1921–1939) : аўтарэф. дыс. . . . канд. гiст. навук : 07.00.02 / НАН Беларусi, Iн-т гiсторыi.
Мiнск, 2016. 24 с.

67 Пашкевiч А. В. Парламенцкiя формы змагання за нацыянальныя i сацыяльныя правы
беларускага народа ў мiжваеннай Польшчы (1921–1939) : аўтарэф. дыс. . . . канд. гiст. навук :
07.00.02 / Беларус. дзярж. пед. ун-т iмя М. Танка. Мiнск, 2006. 21 с. ; Цiтовiч I. У. Краязнаўчы рух
на тэрыторыi Заходняй Беларусi (1921–1939 гг.) : аўтарэф. дыс. . . . канд. гiст. навук : 07.00.02 /
Рэсп. iн-т выш. шк., Беларус. дзярж. ун-т. Мiнск, 2006. 21 с. ; Борка А. I. Мясцовыя органы
дзяржаўнага кiравання i самакiравання ў Заходняй Беларусi (1921–1939 гг.) : аўтарэф. дыс. . . .
канд. гiст. навук : 07.00.02 / НАН Беларусi, Iн-т гiсторыi. Гродна, 2007. 19 с. ; Пашковiч А. I.
Дзейнасць дабрачынных арганiзацый на тэрыторыi Заходняй Беларусi ў 1921–1939 гг. : аўтарэф.
дыс. . . . канд. гiст. навук : 07.00.02 / НАН Беларусi, Iн-т гiсторыi. Мiнск, 2007. 22 с.

68 Грэсь С. М. Аграрныя пераўтварэннi ў Заходняй Беларусi ў 1921–1939 гг. : дыс. . . . канд.
гiст. навук : 07.00.02 / НАН Беларусi, Iн-т гiсторыi. Мiнск, 2007. 119 с. ; Вайцешчык Г. С. Мястэчкi
Заходняй Беларусi (1921–1939 гг.): сацыяльна-эканамiчнае i культурнае развiццё : аўтарэф. дыс. . . .
канд. гiст. навук : 07.00.02 / Беларус. дзярж. пед. ун-т iмя М. Танка. Мiнск, 2013. 23 с. ; Радзюк А. Л.
Беларускiя кааператывы ў Заходняй Беларусi (1921–1939 гг.): аўтарэф. дыс. . . . канд. гiст. навук:

адлюстроўвае гiсторыю Заходняй Беларусi на падставе антрапалагiчнага
падыходу з рознабаковым асэнсаваннем iндывiдуальных, iдэйна-рэлiгiйных,
псiхаэмацыянальных аспектаў.

Усяго ў 1990–2000-я гг. былi падрыхтаваны дзве доктарскiя i 36 кандыдацкiх
дысертацый па гiсторыi Заходняй Беларусi. Да гэтага трэба дадаць iншыя
кандыдацкiя дысертацыi, найперш А. М. Чарнякевiча, В. М. Цынкевiча i
В. М. Кузьмiч, якiя раскрываюць разнастайныя аспекты беларуска-польскiх
адносiн, у тым лiку ваенна-палiтычныя i палiтыка-дыпламатычныя, арганiзацыйна-
фiнансавыя бакi арганiзацыi i падтрымкi камунiстычнага руху69.

Паступова бягучы перыяд развiцця заходнебеларускай гiстарыяграфii
пачаў атрымлiваць больш паўнавартаснае афармленне з выхадам манаграфiй
I. В. Палуяна, Я. А. Мiсарэвiча i М. Д. Каралёва70. У 2000-я гг. апублiкаваны
навуковыя манаграфii Т. А. Лугачовай, У. Конана, А. М. Вабiшчэвiча,

07.00.02. Мiнск, 2014. 20 с. ; Мярчук В. М. Эмiграцыя насельнiцтва з Заходняй Беларусi (1921–
1939 гг.) : аўтарэф. дыс. . . . канд. гiст. навук : 07.00.02 / НАН Беларусi, Iн-т гiсторыi. Мiнск, 2016.
23 с. ; Гарматны В. П. Правядзенне камасацыi на тэрыторыi Заходняй Беларусi (1921–1939 гг.) :
аўтарэф. дыс. . . . канд. гiст. навук : 07.00.02 / Беларус. дзярж. ун-т. Мiнск, 2016. 27 с. ; Ганский В. А.
Развитие туризма в Западной Беларуси (1921–1939 гг. ) : автореф. дис. . . . канд. ист. наук : 07.00.02 /
МГУ им. А. А. Кулешова. Минск, 2020. 24 с. Лаўрэенка Л. В. Прамысловасць, рамеснiцтва i гандаль
на тэрыторыi Заходняй Беларусi (1921–1939 гг.) : аўтарэф. дыс. . . . канд. гiст. навук : 07.00.02 /
Iн-т гiсторыi НАНБ. Мiнск, 2021. 25 с.

69 Чернякевич А. Н. Политика Польши на оккупированной территории Беларуси в период
польско-советской войны (февраль 1919 – март 1921 г. ) : автореф. дис. . . . канд. ист. наук :
07.00.02 / Белорус. гос. пед. ун-т им. М. Танка. Минск, 2001. 20 с. ; Цынкевiч В. М. Палiтычныя
ўзаемадачыненнi памiж БССР i Польскай Рэспублiкай у 1921–1929 гг. : аўтарэф. дыс. . . . канд. гiст.
навук : 07.00.15 / Беларус. дзярж. ун-т. Мiнск, 2004. 20 с. ; Кузьмич В. Н. Белорусский участок
советско-польской границы: становление и функционирование в 1921–1939 гг. : автореф. дис. . . .
канд. ист. наук : 07.00.02 / Ин-т истории НАН РБ. Минск, 2011. 24 с.

70 Полуян И. В. Западная Белоруссия в период экономического кризиса 1929–1933 гг. Минск :
Навука i тэхнiка, 1991. 205 с. ; Мiсарэвiч Я. А., Каралёў М. Д. I. С. Дварчанiн : гiст.-бiягр. нарыс.
Гродна : Абл. аддз-не Беларус. фонду культуры, 1995. 303 с.



Начало

Содержание

J I

JJ II

Страница 49 из 214

Назад

На весь экран

Закрыть

В. В. Данiловiча, В. I. Крывуця, А. К. Гецэвiча, А. М. Загiдулiна, П. Т. Сцяцкевiча,
А. I. Борка, У. В. Ляхоўскага, С. М. Грэся, А. А. Савiча, А. М. Свiрыда,
К. С. Разуванавай71. Здабыткi навуковага асэнсавання гiсторыi Заходняй Беларусi

71 Лугачёва Т. А. Международная организация помощи революционерам (МОПР) в Западной
Беларуси (1923–1939 гг.). Гродно : ГрГУ, 2001. 114 с. ; Конан У. Ксёндз Адам Станкевiч i
каталiцкае адраджэнне ў Беларусi. Мiнск : Про Хрысто, 2003. 128 с. ; Токць С. М. Беларуская
вёска на мяжы эпох: Змены этнiчнай самасвядомасцi сялянства ва ўмовах распаду традыцыйнага
аграрнага грамадства (па матэрыялах Гарадзеншчыны ХIХ – першай трэцi ХХ ст. ). Гродна :
ГрДУ, 2003. 191 с. ; Яго ж. Беларуская вёска ў эпоху зменаў: Другая палова ХIХ – першая
трацiна ХХ ст. Мiнск : Тэхналогiя, 2007. 308 с. ; Вабiшчэвiч А. М. Асвета ў Заходняй Беларусi
(1921–1939 гг.) : манаграфiя. Брэст : БрДУ, 2004. 116 с. ; Яго ж. Нацыянальна-культурнае жыццё
Заходняй Беларусi (1921–1939 гг.) : манаграфiя. Брэст : БрДУ, 2008. 319 с. ; Данiловiч В. В.
Дзейнасць арганiзацыi “Змаганне” ў Заходняй Беларусi (1927–1930 гг.). Мiнск : Беларус. навука,
2007. 159 с. ; Кривуть В. И. Молодежные организации на территории Западной Беларуси (1929–
1939 гг.). Минск : Белорус. наука, 2008. 164 с. ; Его же. Молодежная политика польских властей
на территории Западной Беларуси (1926–1939 гг.) / науч. ред. А. А. Коваленя ; Нац. акад.
наук Беларуси, Ин-т истории. Минск : Беларус. навука, 2009. 252 с. ; Яго ж. Пад шыльдай
“дзяржаўнага выхавання”: рэалiзацыя ўрадавых выхаваўчых канцэпцый на тэрыторыi Заходняй
Беларусi (1926–1939) : манаграфiя. Баранавiчы : РВА БарДУ, 2010. 195 с. ; Мицкович Н. С. Между
истиной и выдумкой. Коммунистическое подполье Жабинковщины в 20–30-е годы ХХ ст. Брест :
Альтернатива, 2007. 100 с. ; Цуба М. В. В. З. Корж: невядомыя i малавядомыя старонкi жыцця.
Пiнск : ТДА “IРА “Паляшук”, 2009. 88 с. ; Гецевич А. К. Деятельность польских политических
партий и организаций в Западной Беларуси (1918–1926) : монография / М-во образования Респ.
Беларусь, Гродн. гос. ун-т. им. Янки Купалы. Гродно : ГрГУ, 2010. 139 с. ; Загiдулiн А. М.
Беларускае пытанне ў польскай нацыянальнай i канфесiйнай палiтыцы ў Заходняй Беларусi (1921–
1939 гг.) : манаграфiя / М-ва адукацыi Рэсп. Беларусь, Гродз. дзярж. ун-т iмя Янкi Купалы.
Гродна : ГрДУ, 2010. 183 с. ; Стецкевич П. Т. Деятельность еврейских политических партий и
организайций на территории Западной Беларуси (1918–1926 гг.) : монография / М-во образования
Респ. Беларусь, Гродн. гос. аграр. ун-т. Гродно : ГрГАУ, 2010. 198 с. ; Борка А. I. Мясцовыя органы
дзяржаўнага кiравання i самакiравання ў Заходняй Беларусi (1921–1939 гг.) : манаграфiя. Гродна :
ГрДУ, 2011. 139 с. ; Грэсь С. М. Аграрныя пераўтварэннi ў Заходняй Беларусi 1921–1939 гг. :
манаграфия / М-ва аховы здароўя Рэсп. Беларусь, Гродз. дзярж. мед. ун-т. Гродна : ГрДМУ, 2012.
202 с. ; Ляхоўскi У. Ад гоманаўцаў да гайсакоў. Чыннасць беларускiх маладзёвых арганiзацый у 2-й

былi акумуляваны i на старонках абагульняльных прац па гiсторыi Беларусi72.
Значнай была ў 2000-я гг. арганiзацыйна-метадалагiчная i навукова-выдавецкая

роля Аддзялення гуманiтарных навук i мастацтваў i Iнстытута гiсторыi
НАН Беларусi ў стварэннi спрыяльных умоў для развiцця i паглыблення
заходнебеларускай гiстарыяграфii, падрыхтоўцы i выданнi фундаментальных
выданняў па гiсторыi Заходняй Беларусi ў выглядзе абагульняльных прац73 i
зборнiкаў дакументаў i матэрыялаў74, ажыццяўленнi рэгiяналiзацыi ў даследаваннi

палове ХIХ – першай трэцi ХХ ст. Беласток : Беларус. гiст. т-ва ; Вiльня : Iн-т беларусiстыкi, 2012.
484 с. ; Савiч А. А. Нацыянальна-вызваленчы рух у Заходняй Беларусi. . . ; Свирид А. Н. Униатская
церковь в Западной Беларуси (1921–1939 гг.) : монография / Брест. гос. ун-т им. А. С. Пушкина.
Брест : БрГУ, 2012. 218 с. ; Яго ж. Айчынная гiстарыяграфiя гiсторыi Заходняй Беларусi 1921–
1939 гадоў : манаграфiя / навук. рэд. А. А. Каваленя ; М-ва адукацыi Рэсп. Беларусь, Брэсц. дзярж.
ун-т iмя А. С. Пушкiна. Брэст : БрДУ iмя А. С. Пушкiна, 2019. 300 с. ; Разуванава К. С. Беларускi
iнстытут гаспадаркi i культуры ў Заходняй Беларусi (1926–1936 гг.) / навук. рэд. В. В. Данiловiч ;
Нац. акад. навук Беларусi, Iн-т гiсторыi. Мiнск : Беларус. навука, 2013. 245 с.

72 Гiсторыя Беларусi : курс лекцый. У 2 ч. Ч. 2. ХIХ–ХХ стст. / П. I. Брыгадзiн [i iнш.]. Мiнск :
РIВШ БДУ, 2002. 656 с. ; Гiсторыя Беларусi. У 6 т. Т. 5. Беларусь у 1917–1945 гг. / А. Вабiшчэвiч
[i iнш.]. ; рэдкал.: М. Касцюк (гал. рэд.) [i iнш.]. Мiнск : Экаперспектыва, 2006. 613 с. ; История
имперских отношений: беларусы и русские. 1772–1991 гг. / сост. и ред. А. Е. Тарас. Смоленск :
Книж. клуб «Посох», 2008. 608 с. ; Круталевiч В. А., Юхо I. А. Гiсторыя дзяржавы i права Беларусi
(1917–1945 гг.). Мiнск : Беларус. навука, 1998. 238 с. ; Ладысеў У. Ф., Брыгадзiн П. I. Памiж Усходам
i Захадам: станаўленне дзяржаўнасцi i тэрытарыяльнай цэласнасцi Беларусi (1917–1939). Мiнск :
БДУ, 2003. 307 с. ; Шыбека З. Нарыс гiсторыi Беларусi (1795–2002). Мiнск : Энцыклапедыкс,
2003. 490 с.

73 Беларусь: Народ. Государство. Время / Нац. акад. наук Беларуси, Ин-т истории ; редкол.:
А. А. Коваленя [и др.]. Минск, 2009. 879 с. ; Гiсторыя беларускай дзяржаўнасцi ў канцы XVIII –
пачатку XXI ст. У 2 кн. Кн. 2 / М. У. Смяховiч [i iнш.] ; рэдкал.: А. А. Каваленя [i iнш.] ; Нац.
акад. навук Беларусi, Iн-т гiсторыi. Мiнск : Беларус. навука, 2012. 654 с. ; Рижский мир в судьбе
белорусского народа, 1921–1953 гг. : в 2 кн. / А. А. Коваленя [и др.] ; редкол.: А. А. Коваленя
(пред.) [и др.] ; Нац. акад. наук Беларуси, Ин-т истории. Минск : Беларус. навука, 2014.

74 “Ты з Заходняй, я з Усходняй нашай Беларусi. . . ”. Верасень 1939 г. – 1956 г. : дак. i матэрыялы :
у 2 кн. / склад.: У. I. Адамушка [i iнш.]. Мiнск : Беларус. навука, 2009. Кн. 1 : Верасень

гiсторыi Заходняй Беларусi, якое было адзначана выхадам зборнiкаў па гiсторыi
рэгiёнаў Заходняй Беларусi, у тым лiку мiжваеннага часу75.

Перспектывы далейшага развiцця i ўдасканалення гiстарыяграфii Заходняй
Беларусi бачацца ў актыўным выкарыстаннi перадавых навукова-метадалагiчных
напрацовак, накiраваных на выяўленне гiсторыка-антрапалагiчных акалiчнасцей
мiнулага. Багатая i разнастайная крынiцавая база дае падставы для паглыблення
i пашырэння прадмета заходнебеларускай гiсторыi за кошт выкарыстання новых
накiрункаў гiстарычнай рэканструкцыi i iнтэрпрэтацыi, у тым лiку з пункту
гдеджання мiкрагiсторыi, псiхагiсторыi, гендарнай, лакальнай, штодзённай i вуснай
гiсторыi.

Такiм чынам, айчынная гiстарыяграфiя гiсторыi Заходняй Беларусi
актывiзавалася ў вынiку трансфармацый грамадска-палiтычнага жыцця ў пачатку
1990-х гг. Незалежнасць Рэспублiкi Беларусь стала вызначальнай падзеяй, якая
ажывiла нацыянальную гiстарыяграфiю, адкрываючы доступ да дакументаў
сакрэтнага захоўвання, лiбералiзавала архiўнае справаводства, стымулявала
пераасэнсаванне i ўдакладненне гiсторыi Заходняй Беларусi, заходнебеларускага
нацыянальна-вызваленчага руху, рэабiлiтацыю i вяртанне ў яе нацыянальных

1939 г. – 1941 г. 340 с. ; Кн. 2 : Лiпень 1944 г. – 1956 г. 301 с. ; Польша – Беларусь (1921–1953) : сб.
док. и материалов / сост.: А. Н. Вабищевич [и др.]. Минск : Беларус. навука, 2012. 423 с.

75 Карэлiччына: людзi, падзеi, час : зб. навук. арт. / Нац. акад. навук Беларусi, Iн-т гiсторыi ;
уклад.: А. А. Скеп’ян [i iнш.] ; рэдкал.: А. А. Каваленя [i iнш.]. Мiнск : Беларус. навука, 2012.
486 с. ; Гiсторыя Пiнска. Ад старажытнасцi да сучаснасцi: да 915-й гадавiны з першага летапiснага
ўпамiнання / А. М. Лiтвiн [i iнш.]. Мiнск : Выш. шк., 2012. 711 с. ; Беларусь праз прызму
рэгiянальнай гiсторыi: Бяроза i Бярозаўскi рэгiён : зб. навук. арт. / Нац. акад. навук Беларусi,
Iн-т гiсторыi ; уклад.: А. А. Скеп’ян, А. Б. Доўнар ; рэдкал.: А. А. Каваленя [i iнш.]. Мiнск :
Беларус. навука, 2014. 403 с. ; Гiсторыя Навагрудка – з глыбiнь вякоў да нашых дзён / рэдкал.:
М. П. Касцюк (гал. рэд. ) [i iнш.]. Мiнск : Белстан, 2014. 592 с. ; Беларусь праз прызму рэгiянальнай
гiсторыi: Ашмяны i Ашмянскi рэгiён : зб. навук. арт. / Нац. акад. навук Беларусi, Iн-т гiсторыi ;
уклад.: А. А. Скеп’ян, А. Б. Доўнар ; рэдкал.: А. А. Каваленя [i iнш.]. Мiнск : Беларус. навука,
2015. 497 с.

дзеячаў. Даследаваннi бягучага перыяду карэнным чынам змянiлi навуковае
бачанне сацыяльна-эканамiчных i дзяржаўна-прававых працэсаў, якiя былi
прычынай незадаволенасцi заходнебеларускага насельнiцтва польскай палiтыкай i
нарадзiлi беларускi нацыянальна-вызваленчы рух.

Заходнебеларуская праблематыка атрымала значную ўвагу польскiх аўтараў,
якiя ў асноўным iмкнуцца прэзентаваць Заходнюю Беларусь i яе гiсторыю як
частку Польшчы i польскай гiсторыi. Не адмаўляючы ў цэлым найбольш вiдавочныя
праявы абмежавальнай асiмiляцыйна-паланiзатарскай палiтыкi ў дачыненнi да
беларускага насельнiцтва, недасканаласць эканамiчнай палiтыкi польскага ўрада,
польскiя гiсторыкi на падставе параўнання рэалiй мiжваеннай Польшчы i БССР
падкрэслiваюць перавагi польскай дзяржавы, а беларускi нацыянальна-вызваленчы
рух абумоўлiваюць бальшавiцка-камiнтэрнаўскiм уплывам76.

76 Бергман А. Слова пра Бранiслава Тарашкевiча. Гiстарычны жыццяпiс. Мiнск : Маст. лiт.,
1996. 192 с. ; Bergman A. Sprawy bia loruskie w II Rzeczypospolitej. Warszawa : PWN, 1984.
287 s. ; Cichoracki P. Droga ku anatemie: Wac law Kostek-Biernacki (1884–1957). Warszawa : IPN,
2009. 495 s. ; Idem. Sto lpce –  Lowcza – Leśna 1924: II Rzeczpospolita wobec najpoważniejszych
incydentów zbrojnych w województwach pó lnocno-wschodnich.  Lomianki : LTW, 2012. 337 s. ; Idem.
Województwo poleskie, 1921–1939: z dziejów politycznych.  Lomianki : LTW, 2014. 477 s. ; Eberhadt
P. Przemiany narodowościowe na Bia lorusi. Warszawa : Wydaw. naukowe PWN, 1994. 182 s. ;
Gomó lka K. Między Polską a Rosją. Bia loruś w koncepcjach polskich ugrupowań politycznych 1918–
1922. Warszawa : Gryf, 1994. 264 s. ;  Latyszonek O. Bialoruskie formacje wojskowe, 1917–1923 /
Bialorus. T-wo Hist. Bialystok, 1995. 273 s. ; Мiлеўскi Я. Е. Заходняя Беларусь: да пытання
тэрыторыi i насельнiцтва // Беларус. гiст. часоп. 1998. № 3. С. 40–42 ; Mironowicz E. Bia lorusini
i Ukraińcy w polityce obozu pi lsudczykowskiego. Bia lystok : Wydaw. Uniw. „Trans Humana”, 2007.
293 s. ; Śleszyński W. Bezpieczeństwo wewnętrzne w polityce państwa polskiego na ziemiach pó lnocno-
wschodnich II Rzeczypospolitej. Warszawa : RYTM, 2007. 400 s. ; Idem. Województwo poleskie. Kraków :
Avalon, 2014. 335 s.

Тэма 3. Рыжскi мiр i Беларусь

Лёс Беларусi вызначыўся ў вынiку польска-савецкай вайны, якая пачалася
вясной 1919 г. праз iмкненне адноўленай Польшчы пашырыць сваю тэрыторыю
за кошт беларускiх, лiтоўскiх i ўкраiнскiх тэрыторый. Паступова прасоўваючыся
на ўсход, польскiя войскi бралi пад свой кантроль беларускiя землi, у красавiку
1919 г. узялi Вiльню, а ў жнiўнi Мiнск, урэшце выйшлi на раку Бярэзiну, дзе фронт
стабiлiзаваўся ажно да вясны 1920 г.

Узмоцненая пасля няўдалага майскага наступлення 1920 г., Чырвоная Армiя
перайшла ў наступленне ў лiпенi, якое прывяло да разгрому польскiх войскаў
i наступлення на Варшаву пад лозунгамi сусветнай рэвалюцыi. На тэрыторыi
Беларусi праводзiлася актыўная мабiлiзацыя, аднак бальшавiкi так i не адважылiся
стварыць у Чырвонай Армii беларускiя вайсковыя фармiраваннi. З 200 тыс.
чалавек, мабiлiзаваных улетку 1919 г. на беларускiх землях, на Заходнi фронт былi
адпраўленыя толькi 40 тыс. Адступленне польскага войска суправаджалася масавым
марадзёрствам цывiльнага насельнiцтва. 11 лiпеня Чырвоная Армiя захапiла Мiнск,
а ў сярэдзiне жнiўня падышла да Варшавы.

Аднак насельнiцтва Польшчы раўнадушна паставiлася да прапагандаваных
бальшавiкамi лозунгаў, прадэманстравала высокi патрыятычны ўздым, i пры
падтрымцы краiн Антанты 16 жнiўня польскiя войскi перайшлi ў контрнаступленне,
у вынiку якога Мiнск зноў на пэўны час (15–17 кастрычнiка) перайшоў у рукi
польскiх уладаў. Дзясяткi тысяч палонных чырвонаармейцаў, у тым лiку беларусаў,
гiнулi ад голаду i хваробаў.

Яшчэ падчас наступлення на Варшаву савецкi ўрад пачаў дзялiць беларускiя
землi. Савецкае кiраўнiцтва было вельмi зацiкаўлена ў польска-лiтоўскiм канфлiкце.
Таму 12 лiпеня 1920 г., улiчваючы, што Лiтва варагуе з Польшчай, яно схiлiла
лiтоўскае кiраўнiцтва да падпiсання ў Маскве мiрнай дамовы. У адпаведнасцi з
ёю ленiнскi ўрад Расii прызнаваў незалежнасць Лiтоўскай Рэспублiкi, а Вiленскi

край (з Гроднам, Шчучынам, Лiдай, Ашмянамi, Смаргонню, Браславам) – яе
неад’емнай часткай. 14 лiпеня Чырвоная Армiя заняла Вiльню, а пры вераснёўскiм
адступленнi саступiла горад лiтоўскай армii. Лiтоўская дзяржава ўцягвалася ў
вострую канфрантацыю з Польшчай i БНР, якiя прэтэндавалi на гэтыя ж тэрыторыi.
Паводле жнiвеньскай дамовы 1920 г. з Латвiяй, Масква перадала ёй памежную
частку беларускiх земляў Вiцебскай губернi разам з Дзвiнскам. Праз беларускае
насельнiцтва Дзвiншчыны яна планавала ўплываць на палiтыку суседнiх дзяржаў.

Адначасова iшлi спрэчкi пра аднаўленне савецкай дзяржаўнасцi ў Беларусi.
Гэтага настойлiва патрабавалi беларускiя камунiсты, якiя даказалi сваю адданасць
Маскве барацьбой з палякамi. Узнаўленне Лiтбела было немагчымым, бо лiтоўцы
мелi сваю дэмакратычную рэспублiку са сталiцай у Коўне. Грамадзянская
вайна пераканала У. Ленiна, што без падтрымкi прасавецкiх нацыянальных сiл
бальшавiцкую “iмперыю” не стварыць. А таму, каб прадухiлiць пераход улады ў
рукi нацыянальных сiл, бальшавiкi апраналiся ў нацыянальныя строi. Створаная
пры ЦК КП(б) Лiтвы i Беларусi камiсiя хоць i не знайшла нiякiх рэальных падстаў
для ўтварэння беларускай савецкай рэспублiкi, але мусiла выконваць дырэктывы
Масквы.

31 лiпеня 1920 г. была апублiкаваная Дэкларацыя аб абвяшчэннi незалежнай
Савецкай Сацыялiстычнай Рэспублiкi Беларусь (ССРБ). Яе тэрыторыя не мела
пэўных межаў i складалася прыкладна з 18 паветаў пераважна Мiнскай губернi.
Масква паспела ўжо прыхапiць значную частку беларускiх земляў сабе, падзялiцца
iмi з Лiтвой i Латвiяй, а Беласточчыну ў перспектыве перадаць Польшчы пасля
насаджэння там савецкай улады на чале з польскiм камунiстам Ю. Мархлеўскiм.
Вызначэнне межаў з Украiнай адкладвалася. Новаўтвораная Савецкая Беларусь
не мела паўнавартаснага ўрада. Яго функцыi выконваў Ваенна-рэвалюцыйны
камiтэт на чале з А. Чарвяковым, створаны на аснове былога Мiнскага ваеннага
рэвалюцыйнага камiтэта, што ўзнiк яшчэ да заняцця Мiнска бальшавiкамi. У
склад гэтай установы ўвайшлi лiдары беларускiх эсэраў i бундаўцаў. Беларускiя

эсэры патрабавалi стварэння ўрада з прадстаўнiкоў усiх сацыялiстычных партый,
арганiзацыi самастойнага беларускага войска i абвяшчэння поўнай незалежнасцi
Беларусi. Але Дэкларацыя толькi паўтарала Манiфест марыянетачнага ўрада
З. Жылуновiча ад 1 студзеня 1919 г., таму эсэры яе не падпiсалi. Беларускiя
камунiсты пайшлi на супрацоўнiцтва з расiйцамi, бо верылi ў iх падтрымку
незалежнай камунiстычнай Беларусi. Што да абласнiкоў, то яны шчыра заяўлялi,
што разглядаюць ССРБ як нацыянальна-культурную аўтаномiю беларусаў у складзе
адной Мiнскай губернi, ды i то часовую. У канцы 1920 г. В. Кнорын, старшыня ЦБ
Кампартыi Беларусi (асобнай ад лiтоўскай з 5 верасня 1920 г.), iнспiраваў увядзенне
спецыяльнага цыркуляра аб перапiсцы памiж камiсарыятамi ССРБ абавязкова на
рускай мове.

Кiраўнiцтва БНР на чале з В. Ластоўскiм не прызнала абвешчанай
ССРБ i характарызавала другое ўсталяванне ў Беларусi савецкай улады як
маскоўскую акупацыю. Яно патрабавала ад ленiнскага ўрада вываду Чырвонай
Армii i прызнання незалежнасцi Беларусi. Патрабаванне прызнаць незалежнасць
выстаўлялася i Польшчы. Пры ўмове падтрымкi палякамi гэтага патрабавання
беларускi ўрад згаджаўся на супольную барацьбу з бальшавiкамi, тым больш
што Польшча прызнала ўжо Украiну i Лiтву. У маi 1920 г. перад пагрозай
падзелу Беларусi памiж Польшчай i Расiяй Вацлаў Ластоўскi быў гатовы на
федэрацыю з Польшчай, калi б яна пагадзiлася на стварэнне Беларуска-Лiтоўскай
Дэмакратычнай Рэспублiкi. Апошнюю спробу дамовiцца з Польшчай В. Ластоўскi
зрабiў у вераснi 1920 г., калi лiтоўскае кiраўнiцтва пасля адступлення бальшавiкоў
далучыла да сваёй дзяржавы Вiленскi край. Але нi ў Маскве, нi ў Варшаве
беларускiх дзеячаў не хацелi слухаць.

Савецка-польскае перамiр’е 1920 г. i яго ўмовы. 12 лiпеня 1920 г.
англiйскi мiнiстр замежных спраў Джордж Керзан прананаваў удзельнiкам ваеннага
канфлiкту размежаванне па лiнii Гародня – Ялаўка – Нямiраў –Брэст, але прапанова
была адхiленая савецкiм i польскiм урадамi. На мiрных перамовах у Рызе

(верасень – кастрычнiк 1920 г.) Расiя згаджалася перадаць Польшчы i Мiнскую
губерню ўзамен на прызнанне палякамi Украiнскай ССР. Тым самым савецкi
расiйскi ўрад У. Ленiна свядома iшоў на лiквiдацыю савецкай Беларусi, тэрыторыя
якой якраз укладвалася тады ў межы Мiнскай губернi. Але польскiя эндэкi,
магчыма, насуперак волi Пiлсудскага не дапусцiлi далучэння да Польшчы ўсходнiх
земляў, бо баялiся, што iх праваслаўнае беларускае насельнiцтва не атрымаецца
паланiзаваць i што гэтая акцыя можа выклiкаць пагаршэнне адносiнаў з Расiяй, на
ўладу ў якой у той час прэтэндаваў генерал П. Урангель.

12 кастрычнiка 1920 г. у Рызе савецкая Расiя i Украiна з аднаго боку i Польшча
з другога заключылi перамiр’е i агучылi папярэднiя ўмовы мiру. Дагавор аб
перамiр’i прызнаваў незалежнасць савецкай Украiны i савецкай Беларусi. Польшча
пайшла на прызнанне гэтых савецкiх рэспублiк, а ўзамен змагла ўтрымаць занятыя
падчас контрнаступлення вялiкiя беларускiя i ўкраiнскiя тэрыторыi. Мяжа падзелу
Беларускай Народнай Рэспублiкi праходзiла крыху на захад ад Дрысы (на поўначы),
Мiнска (у цэнтры) i Турава (на поўднi), прыкладна супадаючы з лiнiяй нямецкiх
акопаў Першай сусветнай вайны. Пасля падпiсання савецка-польскага перамiр’я за
абвешчанай ССРБ засталося ўсяго шэсць паветаў былой Мiнскай губернi: Мiнскi,
Барысаўскi, Бабруйскi, Iгуменскi, Мазырскi i Слуцкi (52,3 тыс. км2), дзе жыло
крыху больш за 1,5 млн чалавек. 12 паветаў савецкай Беларусi адышлi да Польшчы.
Усе астатнiя беларускiя землi яшчэ раней забрала бальшавiцкая Расiя.

Падпiсанне перамiр’я не спынiла ваенных дзеянняў. Пры падтрымцы польскага
боку ў лiстападзе на тэрыторыю Беларусi ўвайшлi атрады пад кiраўнiцтвам
С. Булак-Балаховiча, якi абвясцiў сябе начальнiкам Беларускай дзяржавы. Але
пасля захопу Мазыра, Петрыкава, Калiнкавiч гэтыя злучэннi былi разбiтыя. У
лiстападзе – снежнi 1920 г. адбылося ўзброенае выступленне на Случчыне (Слуцкi
збройны чын) за беларускую дзяржаўнасць.

Наступныя перамовы ў Рызе ў асноўным пакiнулi без змен дадзены стан.
Беларускiя дэлегацыi нi ад БССР, нi ад БНР не былi дапушчаны да падрыхтоўкi

i падпiсання дагавора. Дэлегацыя БССР прысутнiчала ў Рызе з самага
пачатку перагавораў, але яе паўнамоцтвы не былi прызнаныя польскiм бокам.
Расiйскi бок таксама не быў зацiкаўлены ва ўдзеле беларускiх прадстаўнiкоў у
працэсе выпрацоўкi пагаднення, паколькi гэта магло разбурыць дыпламатычную
камбiнацыю i нават сарваць заключэнне мiру (ва ўмовах нежадання РСФСР
рыхтавацца да зiмовай кампанii). Ад iмя БССР выступала РСФСР. БНР апелявала
да вядучых еўрапейскiх дзяржаў праз Савет паслоў у Парыжы, але члены Антанты
падтрымлiвалi Польшчу, якая была адным з асноўных элементаў пасляваеннай
версальскай сiстэмы.

Вялiкабрытанiя на працягу савецка-польскай вайны рабiла захады па спыненнi
вайны i выпрацавала прапановы па размежаваннi па “лiнii Керзана”, якая павiнна
была ўсталяваць усходнюю гранiцу Польшчы па мяжы рассялення палякаў з
аднаго боку i беларусаў i ўкраiнцаў з другога. Расiя адмаўлялася ад англiйскага
пасрэднiцтва i перамоваў з Польшчай да паражэння Чырвонай Армii пад Варшавай
у жнiўнi 1920 г., якое прывяло да пералому ў вайне i перамогi Польшчы.

Канчатковыя межы савецка-польскай гранiцы, зафiксаваныя падпiсаннем
Рыжскай мiрнай дамовы памiж Савецкай Расiяй, Украiнай i Польшчай 18 сакавiка
1921 г., прайшлi значна далей на ўсход ад лiнii Керзана. Згодна з дагаворам,
заходнiя землi Беларусi, тэрыторыi сучасных Брэсцкай i Гродзенскай абласцей,
частка Мiнскай (без Мiнска) i Вiцебскай вобласцi адышлi да Польшчы. Расiя
пагадзiлася вярнуць Польшчы розныя культурныя каштоўнасцi i выплацiць 30 млн
рублёў золатам. Рыжскi мiр не прызналi i асудзiлi кiраўнiцтва БНР, Беларуская
партыя сацыялiстаў-рэвалюцыянераў, дзеячы Беларускай сацыял-дэмакратычнай
партыi i Беларускай партыi сацыялiстаў-федэралiстаў, прадстаўнiкi нацыянальнай
iнтэлiгенцыi БССР Янка Купала, Якуб Колас, У. Дубоўка i iнш. Рашуча асудзiлi
Рыжскi трактат i заклiкалi змагацца супраць яго наступстваў Першая (1921, Прага)
i Другая (1925, Берлiн) Усебеларускiя канферэнцыi.



Начало

Содержание

J I

JJ II

Страница 58 из 214

Назад

На весь экран

Закрыть

Што да Вiленшчыны, то 9 кастрычнiка 1920 г. польскi генерал Люцыян
Жалiгоўскi, ураджэнец Ашмянаў i камандзiр лiтоўска-беларускай дывiзii, па
ўзгадненнi з Пiлсудскiм захапiў Вiльню i аб’явiў сябе дыктатарам абвешчанай iм
дзяржавы Сярэдняй Лiтвы. Лiтоўскi ўрад разарваў дыпламатычныя адносiны з
Польшчай i фактычна пачаў з ёй неаб’яўленую вайну. На лiтоўскi бок стаў i ковенскi
ўрад Народнай рады БНР на чале з В. Ластоўскiм. Урад Найвышэйшай рады
БНР падтрымаў акцыю Жалiгоўскага, але яна не прынесла чаканых палiтычных
дывiдэндаў. Назва “Заходняя Беларусь”, якая спачатку прызначалася для т. зв.
новай дзяржавы, была адхiленая. Дзейнасць урада i сейма Сярэдняй Лiтвы
набывала пры дыктатару вiдавочны прапольскi змест. Абраны ў студзенi 1922 г.
сейм Сярэдняй Лiтвы ў хуткiм часе прыняў рэзалюцыю аб безумоўным уключэннi
Сярэдняй Лiтвы ў склад Польшчы.

Тэма 4. Праблемы тэрыторыi i насельнiцтва Заходняй Беларусi

Згодна з Рыжскай дамовай ад 18 сакавiка 1921 г. да Польшчы адышлi
Гродзенская губерня, Навагрудкi, Пiнскi, частка Слуцкага, Мазырскага i Мiнскага
паветаў Мiнскай губернi, а таксама Ашмянскi, Лiдскi, Вiлейскi i Дзiсенскi паветы
Вiленскай губернi. Яшчэ ў пачатку кастрычнiка 1920 г. захопленыя Л. Жэлiгоўскiм
тэрыторыi Вiленскага, Свянцянскага i Трокскага паветаў Вiленскай губернi, т. зв.
Сярэдняя Лiтва, таксама былi далучаны да Польшчы. Гэтыя тэрыторыi атрымалi
ў айчыннай гiстарычнай лiтаратуры назву Заходняя Беларусь. У афiцыйных
польскiх дакументах i лiтаратуры ўжывалася назва “паўночна-ўсходнiя ўскраiнныя
землi II Рэчы Паспалiтай”, цi “Крэсы ўсходнiя”, што азначала “ўсходнiя ўскраiны”
Польшчы. Пастановай польскага ўрада яны былi раздзелены на чатыры ваяводствы:
Палескае, Навагрудскае, Беластоцкае i Вiленскае (апошняе да снежня 1925 г. насiла
афiцыйную назву Вiленская адмiнiстрацыйная акруга).

Да Заходняй Беларусi ў складзе чатырох ваяводстваў адносiлiся тэрыторыi
наступных паветаў з пераважнай большасцю беларускага насельнiцтва: Беластоцкае
ваяводства – Аўгустоўскi, Беластоцкi, Бельскi, Высока-Мазавецкi, Ваўкавыскi,
Гродзенскi, Саколкаўскi i Сувалкаўскi паветы; Вiленскае ваяводства – Ашмянскi,
Браслаўскi, Вiлейскi, Вiленска-Трокскi, Дзiсенскi, Маладзечанскi, Дунiлавiцкi
(Пастаўскi) i Свянцянскi; Навагрудскае ваяводства – Баранавiцкi, Валожынскi,
Лiдскi, Навагрудскi, Нясвiжскi, Слонiмскi, Стаўбцоўскi i Шчучынскi; Палескае
ваяводства – Брэсцкi, Драгiчынскi, Кобрынскi, Косаўскi, Лунiнецкi, Пiнскi,
Пружанскi i Столiнскi. Названы абшар у асноўным ахоплiваў этнiчныя беларускiя
землi.

Пры гэтым трэба адзначыць, што ва ўмовах вiдавочнай асiмiляцыйнай
i паланiзатарскай палiтыкi польскiх уладаў падчас правядзення перапiсаў
насельнiцтва з мэтай павелiчэння колькасцi палякаў у iх склад наўмысна залiчвалася
значная частка беларусаў-католiкаў, польскамоўных жыхароў, выкарыстоўвалiся



Начало

Содержание

J I

JJ II

Страница 60 из 214

Назад

На весь экран

Закрыть

разнастайныя сродкi фальсiфiкацыi вынiкаў перапiсаў. Да беларусаў не залiчвалiся
“тутэйшыя”, у якiх не быў завершаны працэс фармiравання нацыянальнай
свядомасцi.

Сёння польскiя вучоныя ў сваiм навуковым лексiконе не ўжываюць тэрмiн
“Заходняя Беларусь”, а карыстаюцца тэрмiнам “Паўночна-Усходнiя ўскраiнныя
землi II Польскай Рэспублiкi”, памяншаючы плошчу яе тэрыторыi. У прыватнасцi,
Я. Мiлеўскi да “ўскраiнных зямель Польшчы” аднёс тэрыторыю тагачасных
Вiленскага, Навагрудскага i Палескага ваяводстваў (за выключэннем Сарненскага
павета), а таксама Гродзенскага i Ваўкавыскага паветаў Беластоцкага ваяводства –
больш за 97 тыс. км2.

Вызначэнне плошчы тэрыторыi i колькасцi насельнiцтва Заходняй Беларусi
неадназначна разглядалася ў айчыннай гiстарыяграфii. Айчынныя савецкiя i
сучасныя даследчыкi не ставiлiся з неабходнай увагай i дакладнасцю да гэтай
праблемы. Адным з падыходаў, якiя iстотна абмяжоўваюць межы Заходняй
Беларусi, з’яўляецца падача тэрыторыi БССР i сучаснай Рэспублiкi Беларусь,
якая ўваходзiла ў склад мiжваеннай Польшчы, 82 тыс. км2. Яскравым
прыкладам няўзгодненасцi адносна акрэсленых пытанняў з’яўляецца iнфармацыя
з “Энцыклапедыi гiсторыi Беларусi”, у трэцiм томе якой у артыкуле, прысвечаным
грамадзянскай вайне i ваеннай iнтэрвенцыi, плошча беларускай тэрыторыi, што
адышла да Польшчы, са спасылкай на артыкул па Заходняй Беларусi пададзена
108 тыс. км2, у самiм жа артыкуле пра Заходнюю Беларусь названа плошча ў
113 тыс. км2.

Прааналiзаваўшы грунтоўныя напрацоўкi айчынных даследчыкаў 1920-х гг.,
падыходы сучасных беларускiх i польскiх гiсторыкаў, пад тэрыторыяй Заходняй
Беларусi перыяду 1921–1939 гг. трэба разумець тэрыторыю Вiленскага i
Навагрудскага ваяводстваў цалкам, Палескага без улiку Сарненскага i Камень-
Кашырскага паветаў i васьмi названых усходнiх паветаў Беластоцкага ваяводства
агульнай плошчай 113 тыс. км2, якая складала 29 % ад усёй тэрыторыi Польшчы.

На ёй у 1921 г. пражывалi 3 372 тыс. чалавек, што складала 12,5 % насельнiцтва
Польшчы. Беларусаў сярод насельнiцтва Заходняй Беларусi было больш 2 370 тыс.
чалавек (70,5 %). На другiм месцы па колькасцi былi яўрэi (385 тыс., 11,4 %).
Польскае насельнiцтва налiчвала 310 тыс. чалавек (не больш за 10 %), лiтоўскае –
да 100 тыс. чалавек.

Аднак, паводле статыстыкi, у 1922–1924 гг. на тэрыторыю Заходняй Беларусi
вярнулiся рэпатрыянты, не ўлiчаныя перапiсам 1921 г., колькасцю 195 тыс. чалавек,
з iх больш 170 тыс. – беларусы. Такiм чынам, агульная колькасць насельнiцтва
Заходняй Беларусi ў сярэдзiне 1920-х гг. складала каля 3 570 тыс. чалавек, з iх
беларусаў больш чым 2 540 чалавек.

Паводле агульнапольскага перапiсу 1931 г. на тэрыторыi Заходняй Беларусi
пражывала 4,6 млн чалавек: беларусы – 65 %, палякi – 15 %, яўрэi – 11 %, украiнцы –
4 %, лiтоўцы – 2,5 %, рускiя – 2 %.

Тэма 5. Палiтыка польскiх уладаў у дачыненнi да Заходняй Беларусi

Прававую аснову для iнтэграцыi захопленых зямель i мясцовага насельнiцтва
з Польшчай склалi мiжнародныя абавязкi, узятыя ёй паводле Версальскiх
пагадненняў, Рыжскага мiрнага дагавора, канстытуцый 1921 г. i 1935 г. i
ўнутранага заканадаўства. Прадстаўнiкам нацыянальных меншасцей, у тым лiку
i беларусам, яны гарантавалi нацыянальнае раўнапраўе, свабоду развiцця адукацыi,
асветы, культуры, мовы, стварэння таварыстваў. У прыватнасцi, Канстытуцыя
1921 г. выключала любую дыскрымiнацыю на падставе адметнасцей культуры,
веравызнання, мовы, дэкларавала ўсiм нацыянальным супольнасцям роўныя з
палякамi правы пры адкрыццi за ўласны кошт розных адукацыйных, грамадскiх
i iншых устаноў, свабоднае выкарыстанне ў iх нацыянальных моў, рэлiгiйнай
практыкi.

Аднак на практыцы ўзятыя Польшчай абавязкi выконвалiся далёка не
паўсюль i не поўнасцю. Тэорыя i рэальная практыка ажыццяўлення дзяржаўнай
нацыянальнай палiтыкi ў мiжваеннай Польшчы адрознiвалiся. У аснове польскай
палiтыкi ў дачыненнi да заходнебеларускага рэгiёна былi стратэгiчная i тактычная
скiраванасць польскiх улад на нацыянальна-культурную асiмiляцыю беларусаў i
паланiзатарскi змест сацыякультурнай дзейнасцi польскай супольнасцi.

Беларусаў вельмi рэдка прымалi на працу ў адмiнiстрацыю i iншыя дзяржаўныя
ўстановы, таму што адмiнiстрацыйныя кадры ў асноўным папаўнялiся выхадцамi
з польскiх цэнтральных ваяводстваў. Як правiла, прысылалiся асобы польскай
нацыянальнасцi, якiя скапраметавалi або не праявiлi сябе на папярэдняй пасадзе.
У дзяржаўных установах не дазвалялася карыстацца беларускай мовай. Рабочыя
i служачыя беларускай i яўрэйскай нацыянальнасцi на чыгунцы, камунальных
прадпрыемствах замянялiся палякамi. Нават на дзяржаўных тытунёвых фабрыках
у Гродне i Вiльнi квалiфiкаваных рабочых яўрэяў i беларусаў звальнялi i замянялi
рабочымi-палякамi, iгнаруючы нярэдка прынцып прафесiйнай квалiфiкаванасцi.

У органах мясцовага самакiравання – гмiнных радах, павятовых сеймiках –
звычайна дзейнiчалi прызначаныя адмiнiстратыўнымi ўладамi асобы польскай
нацыянальнасцi.

Рэакцыйная палiтыка асаблiва востра праявiлася ў галiне школьнай адукацыi.
Да ўключэння ў склад Польшчы на анексiраваных землях функцыянiравала
больш за 350 беларускiх школ, 2 настаўнiцкiя семiнарыi ў Барунах i Свiслачы,
5 агульнаадукацыйных гiмназiй у Вiльнi, Радашковiчах, Навагрудку, Клецку i
Нясвiжы. Урад спынiў фiнансавую падтрымку большасцi з iх, паколькi iснаванне
беларускiх навучальных устаноў палiчыў несумяшчальным з iнтарэсамi дзяржавы.
Таму да 1924 г. засталося толькi 37 беларускiх школ i 4 гiмназii з абмежаванымi
правамi. Пад нацiскам узброенай барацьбы i нацыянальна-вызваленчага руху
беларускага народа польскi сейм вымушаны быў прыняць 31 лiпеня 1924 г.
распрацаваны ўрадам У. Грабскага “Закон аб мове i арганiзацыi школьнай справы
для нацыянальных меншасцяў”. Беларуская дзяржаўная школа магла быць адкрыта
ў тых паветах, дзе беларусы складалi 25 % насельнiцтва, i ў тым выпадку, калi гэтага
жадалi не менш за 40 бацькоў дзяцей школьнага ўзросту. Каб адкрыць беларускую
школу, трэба было падаць школьнаму iнспектару дэкларацыi (заявы) з подпiсамi,
якiя перад гэтым павiнны былi зацвердзiць у гмiне стараста i натарыус. Аднак закон
замацаваў няроўнасць беларускай i польскай школ. Пры наяўнасцi 20 подпiсаў за
навучанне па-польску адкрывалася двухмоўная (польска-беларуская) школа. Але
нават i гэта заканадаўства ўводзiлася ў дзеянне з перашкодамi i не забяспечыла
беларусам адукацыю на роднай мове.

Вясной 1927 г. польскi ўрад зрабiў некаторыя захады дзеля знiжэння
антыдзяржаўных антыпольскiх настрояў. Мiнiстр веравызнання i публiчнай асветы
Г. Дабруцкi загадаў увесцi вывучэнне беларускай мовы ў польскiх гiмназiях з
пераважаючым беларускiм насельнiцтвам, прысвоiў статус публiчных школ дзвюм
беларускiм гiмназiям у Вiльнi i Навагрудку, дазволiў стварыць больш за 20 школ з
беларускай мовай навучання i звыш 40 двухмоўных, пачалася падрыхтоўка праграм

i падручнiкаў для школ з беларускай мовай навучання. У перыяд праведзеных
мунiцыпальных выбараў беларусы атрымалi каля 205 месцаў у гарадскiх i гмiнных
радах. Аднак у 1928 г. урад спынiў практыку саступак у беларускiм пытаннi.
Мясцовая адмiнiстрацыя атрымала ўсе правы самастойна праводзiць нацыянальна-
дзяржаўную палiтыку. Адкрытыя 18 беларускiх i 32 польска-беларускiя школы з
цягам часу былi амаль усе закрыты. Так, у 1933/34 навучальным годзе, паводле
даных афiцыйнай статыстыкi, на тэрыторыi Заходняй Беларусi налiчвалася ўсяго 16
школ, дзе вывучалася беларуская мова, а ў 1938/39 навучальным годзе не засталося
нiводнай.

Польскiх школ таксама было недастаткова, каб забяспечыць навучаннем усiх
дзяцей. У вынiку толькi 2/3 насельнiцтва Заходняй Беларусi было пiсьменным.
На верасень 1939 г. 129 тыс. дзяцей школьнага ўзросту заставалася па-за межамi
адукацыi. Большасць з iх прыходзiлася на беларускамоўную вёску. Высокая плата
за навучанне, беднасць i перашкоды з боку ўлад абмяжоўвалi доступ у гiмназii, якiя
давалi сярэднюю адукацыю. На працягу 1932–1934 гг. Радашковiцкая, Навагрудская
i Клецкая беларускiя гiмназii былi закрыты, а Вiленская была пераўтворана
ў польска-беларускi фiлiял дзяржаўнай гiмназii. У адзiнай у краi вышэйшай
навучальнай установе – Вiленскiм унiверсiтэце – доля беларусаў вагалася ў межах
1–2,8 % ад агульнай колькасцi.

Беларускiя газеты i часопiсы, у першую чаргу радыкальнага напрамку, часта
забаранялiся i канфiскоўвалiся, штрафавалiся друкарнi, у якiх яны выдавалiся,
беларускiя рэдактары. Калi ў 1927 г. легальна выдавалiся 23 беларускiя газеты
i часопiсы, то ў 1930-м – 12, а ў 1939-м – 8. Засталiся ў асноўным прапольскiя
клерыкальныя выданнi. Закрывалiся нешматлiкiя культурна-асветнiцкiя ўстановы –
клубы, бiблiятэкi, хаты-чытальнi, створаныя ў мiнулыя гады намаганнямi
беларускай грамадскасцi.

Адной з праяваў нацыянальнага ўцiску была рэлiгiйная нецярпiмасць польскай
улады да праваслаўнай царквы i абмежаваннi рэлiгiйных правоў праваслаўнага

насельнiцтва Заходняй Беларусi. У 1924 г. урад дамогся аб’яўлення аўтакефалii
праваслаўнай царквы i вывядзення праваслаўя ў Польшчы з-пад юрысдыкцыi
Маскоўскага патрыярхату. Праваслаўная царква ў вынiку навязвання ёй
юрыдычных актаў, якiя рэгулявалi яе ўнутранае жыццё, апынулася ў поўнай
залежнасцi ад адмiнiстрацыйных улад. У вынiку рэвiндыкацыi 1918–1924 гг. ва
ўладанне каталiцкай царквы перайшлi каля 120 аб’ектаў праваслаўнай царквы.
Каталiцкае польскае духавенства станавiлася магутным сродкам паланiзацыi
насельнiцтва.

У вынiку майскага перавароту 1926 г. у Польшчы пад кiраўнiцтвам
Ю. Пiлсудскага быў устаноўлены аўтарытарны рэжым “санацыi”, накiраваны
на iстотнае абмежаванне дэмакратычных правоў i свабод, узмацненне палiтычных
пераследаў, палiцэйскага i адмiнiстрацыйнага свавольства, абмежаванне
магчымасцей легальнай дзейнасцi беларускiх палiтычных i культурных арганiзацый
i суполак. Каб падарваць грамадска-палiтычную актыўнасць насельнiцтва Заходняй
Беларусi, польскi ўрад незаконна забаранiў статысячную Беларускую сялянска-
работнiцкую грамаду, пасадзiў за краты беларускiх паслоў з вынясеннем iм у час
суда над Грамадой у 1928 г. шматгадовых турэмных тэрмiнаў.

Яскравым сведчаннем актывiзацыi рэпрэсiўнай палiтыкi ўрада было стварэнне ў
чэрвенi 1934 г. лагера “iзаляцыi” ў Бярозе-Картузскай, праз якi да 1939 г. “прайшло”
звыш 10 тыс. чалавек, у асноўным актыўных апанентаў улады ў Заходняй Беларусi
i Заходняй Украiне.

Палiтыка прававой дыскрымiнацыi нацыянальных меншасцяў атрымала сваё
лагiчнае завяршэнне ў афiцыйнай заяве мiнiстра замежных спраў Ю. Бека на
пасяджэннi Лiгi Нацый у Жэневе ў вераснi 1934 г. пра тое, што Польшча
адмаўляецца ад дадзеных раней гарантый аб ахове правоў нацыянальных
меншасцей. Гэты чарговы дэмарш санацыйнага рэжыму з’явiўся высновай па
актывiзацыi дзеянняў у правядзеннi масiраванай палiтыкi далейшага апалячвання
беларускага насельнiцтва. Як справядлiва сцвярджалася ў цэнтральным органе

Беларускага народнага аб’яднання “Беларуская крынiца” ў маi 1936 г., пад сумненне
было пастаўлена само паняцце беларускай нацыi i беларускай мовы як душы
беларускага народа. У кастрычнiку Мiнiстэрства ўнутраных спраў падрыхтавала
праект паскарэння нацыянальнай асiмiляцыi беларусаў. Пачаўся ўзмоцнены працэс
закрыцця беларускiх нацыянальных арганiзацый, у канцы 1938 г. у Польшчы iх
фактычна не засталося. У канцы 1936 г. была забаронена дзейнасць ТБШ i БIГiК,
у пачатку 1938 г. – Беларускага нацыянальнага камiтэта. У вынiку ў Польшчы
не засталося нiводнай дзейснай палiтычнай арганiзацыi.

Напярэдаднi Другой сусветнай вайны польскi ўрад многа зрабiў для таго, каб у
беларускай грамадскасцi на доўгiя гады знiклi ўсялякiя прапановы супрацоўнiцтва
з палякамi. У чэрвенi 1939 г. беластоцкi ваявода Г. Асташэўскi падаў у Мiнiстэрства
ўнутраных спраў дэталёвую запiску па канчатковай паланiзацыi “ўсходнiх крэсаў”.

Палiтыка Польшчы ў дачыненнi да Заходняй Беларусi, накiраваная на
асiмiляцыю i паланiзацыю беларускага насельнiцтва, iгнараванне i абмежаванне
магчымасцей паўнавартаснай рэалiзацыi палiтычных i нацыянальна-культурных
правоў нацыянальных меншасцей ускладнялi становiшча заходнебеларускага
насельнiцтва, былi вызначальным фактарам росту недаверу да польскай улады i
незадаволенасцi яе мерапрыемствамi.

Тэма 6. Мясцовыя органы ўлады i самакiравання

Насуперак Канстытуцыi 1921 г., якая прадугледжвала стварэнне органаў
самакiравання, надзеленых шырокiмi паўнамоцтвамi, у Заходняй Беларусi была
створана цэнтралiзаваная мадэль дзяржавы.

На заходнебеларускiх землях быў уведзены адмiнiстрацыйна-тэрытарыяльны
падзел, якi iснаваў у цэнтральных i заходнiх рэгiёнах Польшчы: далучаныя землi
былi падзелены на ваяводствы, якiя складалiся з паветаў, паветы – з гмiн, гмiны –
з грамад. Згодна з гэтым падзелам былi ўтвораны i мясцовыя органы дзяржаўнага
кiравання i самакiравання.

Ваяводскiя адмiнiстрацыйныя i калегiяльныя органы.
Адмiнiстрацыйныя органы ваяводства. У пачатку 1921 г. тэрыторыя Заходняй
Беларусi згодна з адмiнiстрацыйна-тэрытарыяльным падзелам Польшчы была
падзелена на ваяводствы, за выключэннем Беластоцкага ваяводства, якое было
ўтворана 2 жнiўня 1919 г.

Згодна з распараджэннем Савета мiнiстраў ад 21 сакавiка 1921 г.
адмiнiстрацыйную ўладу другой iнстанцыi ўзначальваў ваявода, якi прызначаўся,
пераводзiўся i звальняўся начальнiкам дзяржавы паводле прапановы мiнiстра
ўнутраных спраў, зацверджанай Саветам мiнiстраў.

Ваявода на тэрыторыi ваяводства з’яўляўся начальнiкам усiх iснуючых
дзяржаўных адмiнiстрацыйных службаў i органаў, у роўнай ступенi i органаў
самакiравання. Ён ажыццяўляў агульны нагляд за iх дзейнасцю i сачыў за тым,
каб яна адпавядала прадпiсанням вышэйстаячых органаў i ўлад. Па вынiках сваёй
працы ваявода павiнен быў рабiць i дасылаць у Варшаву справаздачы, у якiх
адлюстроўваў агульнае становiшча ў ваяводстве, дзейнасць палiтычных партый,
стан нацыянальных меншасцей, дзейнасць розных рэлiгiйных сектаў, павiнен быў
паказваць палiтычны, сацыяльны, рэлiгiйны аспекты працы ў ваяводстве.

З цягам часу ваявода, як прадстаўнiк урада i шэф агульнай адмiнiстрацыi,
стаў валодаць амаль неабмежаванымi паўнамоцтвамi на тэрыторыi ваяводства.
Намеснiкам ваяводы з’яўляўся вiцэ-ваявода.

Кiраўнiкi ўсходнiх ваяводстваў належалi да дзяржаўнай i палiтычнай
элiты краiны. Яны павiнны былi праводзiць палiтыку дзяржаўных улад
на далучаных землях, якая насiла асiмiляцыйны характар. Каб супрацьстаяць
гэтаму Б. Тарашкевiч, беларускi пасол у Сейме Польшчы, уносiў прапановы аб
прызначэннi на пасады ваявод беларусаў, аднак яны не былi прынятыя.

Многiя ваяводы, акрамя кiраўнiцтва аднаго з ваяводстваў Заходняй Беларусi,
у розныя часы займалi пасады мiнiстраў, ваяводаў iншых ваяводстваў. Ваяводы
працавалi над складаннем перспектыўных планаў упраўлення на падначаленых
iм тэрыторыях. Так, напрыклад, палескi ваявода С. Даўнаровiч выпрацаваў
“Нарыс Праграмы дзяржаўных работ i задач на Палессi” i ўручыў яго
мiнiстру ўнутраных спраў 1 сакавiка 1923 г. Праграма ўключала ў сябе
ўсе характэрныя палажэннi канцэпцыi нацыянальнай асiмiляцыi меншасцей.
Цэнтральнай тут была прапанова новага адмiнiстрацыйнага падзелу Заходняй
Беларусi i Украiны паводле нацыянальнага прынцыпу. “Падзялiць крэсы на
ваяводствы патрэбна мэтанакiравана, з улiкам гаспадарчых адносiн, з аднаго, i
этнаграфiчна-палiтычных – з другога боку. Геаметрычны цi механiчны падыход
непрымальны”. Згодна з Даўнаровiчам, усе “ўсходнiя крэсы” трэба было падзялiць
на тры ваяводствы: Вiленскае, Палескае i Валынскае. Усе паветы з беларускiм
насельнiцтвам трэба было аднесцi да Вiленскага ваяводства, каб Вiльня са сваiм
моцным польскiм культурным асяроддзем магла паглынуць i нiвелiраваць беларускi
рух, якi ўжо не будзе пранiкаць у суседнiя ваяводствы i стане падкантрольным
толькi Вiльнi. У Валынскiм ваяводстве прапаноўвалася сканцэнтраваць усё
ўкраiнскае насельнiцтва. Паланiзацыю меркавалася пачынаць з Палесся. Палессе
з яго нявыражанай нацыянальнай свядомасцю павiнна было стаць польскiм клiнам
памiж беларускiм i ўкраiнскiм нацыянальнымi рухамi, каб тыя не маглi аб’яднацца.

У Палессi прадугледжвалася не будзiць грамадскага жыцця, акцэнтуючы ўвагу
дзяржаўных улад i грамадскасцi на гаспадарчых праблемах.

Дзеяннямi польскай адмiнiстрацыi палескi ваявода быў незадаволены, называў
яе слабай, адзначаў яе залiшнi лiбералiзм, якi ствараў iлюзiю ўсёдазволенасцi. На
яго думку, трэба было для польскай адмiнiстрацыi падабраць людзей палiтычна
вытрыманых, з найвышэйшай квалiфiкацыяй, выдалiць з усiх дзяржаўных пасад
непалякаў i напаўпалякаў, звязаных сiмпатыяй цi роднаснымi сувязямi з мясцовым
насельнiцтвам або Расiяй. Патрэбна было паланiзаваць судовую сiстэму, узмацнiць
органы адмiнiстрацыйнай улады, у першую чаргу ваяводаў i старастаў, шляхам
надання iм рэальнай улады. Даўнаровiч падкрэслiваў важнасць ролi каталiцкага
касцёла ў паланiзацыi Заходняй Беларусi, прапаноўваў ураду i кiраўнiцтву
касцёла супрацоўнiчаць i прадаставiць ураду магчымасць уплываць на прызначэнне
духавенства на пасады.

Ваяводы пабойвалiся абмежавання сваiх паўнамоцтваў, што, на iх думку,
справакавала б яшчэ большую анархiю «на крэсах». З пункту гледжання
мясцовых улад, падтрыманне бяспекi i станоўчае вырашэнне праблем нацыянальных
меншасцей магла забяспечыць толькi асiмiляцыйная палiтыка.

Рост антыдзяржаўных i антыпольскiх настрояў у сярэдзiне 20-х гг. ХХ ст.
выклiкаў змены ў прызначэннi асоб на пасады ваяводаў. Назiраецца прызначэнне
на пасады ваяводаў генералаў, якiя, на думку ўрада, павiнны былi забяспечыць
спакой на далучаных да Польшчы землях. Так, напрыклад, у 1924 г. на пасаду
навагрудскага ваяводы быў прызначаны генерал М. Жэгота-Янушайцiс, палескiм
ваяводам стаў генерал К. Младзяноўскi.

Майскi пераварот 1926 г. прывёў да ўлады пiлсудчыкаў. Пры прызначэннi
на пасаду вырашальнымi сталi палiтычныя погляды кандыдата, яго адносiны да
рэжыму “санацыi”. На першыя месцы выходзяць былыя вайскоўцы. Так, напрыклад,
з дзесяцi ваяводаў, прызначаных пасля 1926 г. у паўночна-ўсходнiя землi, шасцёра
былi былымi вайскоўцамi (пяць палкоўнiкаў i адзiн маёр). Сярод iх былi асобы, якiя

вызначылi накiрунак польскай палiтыкi на “крэсах” у 30-я гг. ХХ ст. (палкоўнiкi
Я. Крахельскi, В. Костак-Бернацкi, Л. Бацянскi, А. Сакалоўскi). Яны сталi
рэалiзатарамi т. зв. праграмы палкоўнiкаў, якая прадугледжвала абмежаванне
легальнай дзейнасцi апазiцыйных ураду арганiзацый.

Свае функцыi ваявода выконваў праз ваяводскае ўпраўленне, якое з’яўлялася
распарадчым органам пры ваяводзе для вырашэння спраў, звязаных са
становiшчам ваяводы як прадстаўнiка ўрада i кiраўнiка агульнай адмiнiстрацыi.
Прыблiзная структура ваяводскага ўпраўлення складалася з наступных аддзелаў:
прэзiдыяльнага, адмiнiстрацыйнага, самакiравання, харчовага забеспячэння,
грамадскага здароўя, сельскай гаспадаркi i ветэрынарыi, прамысловага, працы
i сацыяльнай аховы, бюджэтна-гаспадарчага, акруговай дырэкцыi грамадскай
працы. Прэзiдыяльны, адмiнiстрацыйны i аддзел самакiравання адносiлiся да
кампетэнцыi МУС.

Аддзелы па меры неабходнасцi падзялялiся на аддзяленнi, рэфераты. На чале
кожнага з аддзелаў стаяў начальнiк, прызначаны адпаведным мiнiстэрствам,
якi з’яўляўся яго штатным супрацоўнiкам. Асобна аддзелы не выступалi як
самастойныя органы, дзейнiчалi выключна ад iмя ваяводы.

З 1928 г. усе службовыя асобы ў ваяводскiм упраўленнi былi са штату МУС,
за выключэннем прафесiйных служачых, якiя прызначалiся са штатаў адпаведных
мiнiстэрстваў для вырашэння спраў, што патрабавалi спецыяльных ведаў.

На ўсе дзяржаўныя пасады ў ваяводствах Заходняй Беларусi прызначалiся
толькi палякi i, як правiла, ураджэнцы самой Польшчы, выхадцы з багатых пластоў
насельнiцтва. Вышэйшыя органы ўлады рэспублiкi нарматыўна вызначалi адносiны,
якiя павiнны былi быць наладжаны памiж адмiнiстрацыйнымi органамi ўлады i
мясцовым насельнiцтвам. Так, напрыклад, у адпаведнасцi з цыркулярам МУС
ад 28 лютага 1935 г. кожны дзяржаўны служачы па меры магчымасцi павiнен
быў клапацiцца пра жыццё мясцовага насельнiцтва, пазбягаць фармальнасцей i
менавiта такiм спосабам заваёўваць аўтарытэт сярод грамадзян. Гэты цыркуляр

быў адрасаваны ваяводам для далейшага распаўсюджвання ў падлеглай iм
адмiнiстрацыi. На аснове гэтага нарматыўнага акта быў выдадзены тайны зварот
палескага ваяводы В. Костaк-Бeрнацкага да начальнiкаў аддзелаў, павятовых
старастаў, прэзiдэнтаў выдзеленых гарадоў Палескага ваяводства, дзе ваявода
загадваў добразычлiва ставiцца да людзей, прыязна настроеных да польскай
дзяржавы, а ў адносiнах да дыверсантаў i iншых працiўнiкаў – строга, пакуль не
будзе ўстаноўлена палiтычная i сацыяльная дысцыплiна.

Прыняцце Канстытуцыi 1935 г. стала чарговым крокам па ўмацаваннi
палiтычнай пазiцыi ваяводы, як найважнейшай асобы ў ваяводстве, а таксама
ў дзяржаўнай структуры. Канстытуцыя вызначыла непасрэдную падначаленасць
ваяводы прэм’ер-мiнiстру, мiнуючы Мiнiстэрства ўнутраных спраў. Пасля майскага
перавароту ў падпарадкаваных ваяводу структурах усталёўваецца т. зв. “сiстэма
вайсковай дысцыплiны”. Рашучых дзеянняў ад ваяводаў патрабаваў i апошнi
прэм’ер Польшчы Фелiцыян Славой Складкоўскi. Сярод ваяводаў, якiя кiравалi на
“крэсах”, асаблiвай рашучасцю выдзялялiся вiленскi ваявода Л. Бацянскi i палескi В.
Костак-Бернацкi. Апошнi нават у сваiм знешнiм выглядзе прытрымлiваўся моднага
тады стылю “а-ля Гiтлер”. У мясцовай перыёдыцы быў змешчаны яго фотаздымак
з подпiсам “гаспадар зямлi палескай”.

Галоўным прынцыпам пабудовы польскай адмiнiстрацыi была жорсткая
цэнтралiзацыя. Улада была сканцэнтравана ў руках дзяржаўных органаў,
пабудаваных паводле строгай iерархii i падначаленых цэнтральнаму ўраду. У
павятовай i ваяводскай адмiнiстрацыi, як у палiтычнага кiраўнiцтва, адной з
асноўных функцый было забеспячэнне парадку. Выконвалася гэта з дапамогай
органаў дзяржаўнай палiцыi, складзеных тэрытарыяльна ў сетку камендатур i
пастарункаў.

Палiтыка прававой дыскрымiнацыi нацыянальных меншасцей атрымала сваё
лагiчнае завяршэнне ў афiцыйнай заяве мiнiстра замежных спраў Ю. Бека на
пасяджэннi Лiгi Нацый у Жэневе ў вераснi 1934 г., у якой было падкрэслена,

што Польшча адмаўляецца ад дадзеных раней гарантый у галiне аховы
правоў нацыянальных меншасцей. Гэты дэмарш санацыйнага рэжыму з’явiўся
падставай для актывiзацыi дзеянняў у правядзеннi масiраванай палiтыкi далейшага
апалячвання беларускага насельнiцтва. У кастрычнiку 1936 г. МУС падрыхтавала
праект паскарэння асiмiляцыi беларусаў. Пачаўся хуткi працэс закрыцця беларускiх
нацыянальных арганiзацый. У канцы 1938 г. у Польшчы iх фактычна не засталося.

Палiтыку Польшчы на тэрыторыi Заходняй Беларусi праводзiў ваяводскi ўрад
у асобе ваяводаў. Пра iх стаўленне да мясцовага насельнiцтва яскрава сведчыць
дакладная запiска беластоцкага ваяводы Генрыха Асташэўскага ў Мiнiстэрства
ўнутраных спраў ад 23 чэрвеня 1939 г. “Мы жадаем аднаго i настойлiва патрабуем, –
заяўляў ваявода, – каб гэтая нацыянальная меншасць (меў на ўвазе беларусаў)
думала па-польску – нiчога ўзамен не даваць i нiчога не рабiць у iншым напрамку”.

Такiм чынам, ваявода надзяляўся амаль неабмежаванай уладай як у галiне
дзяржаўнай улады, так i ў адносiнах да органаў самакiравання. Спецыфiкай
заходнебеларускiх тэрыторый было тое, што на ўсе вышэйшыя пасады ў ваяводскiх
упраўленнях прызначалiся толькi палякi i, як правiла, ураджэнцы самой Польшчы.
Мэтай адмiнiстрацыйных улад другой iнстанцыi была паланiзацыя далучаных
зямель, асiмiляцыя мясцовага насельнiцтва.

Ваяводскiя калегiяльныя органы. Дзеля функцыянавання дзяржаўнай
улады на рэгiянальным узроўнi, пры ваяводзе стваралася ваяводская рада. Мэтай
дзейнасцi рады было выданне рэкамендацый па справах, даручаных ёй ваяводам, а
таксама зацвярджэнне пастаноў, вызначаных законам. Старшынёй рады з’яўляўся
ваявода або вызначаны iм намеснiк, якi па меры неабходнасцi склiкаў поўны склад
рады, але не менш як два разы, а пазней адзiн раз на год. Ваяводская рада
з’яўлялася дарадчым органам пры ваяводзе. Рада па жаданнi ваяводы выносiла
рэкамендацыi па вырашэннi спраў, якiя ўваходзiлi ў кампетэнцыю ваяводы i
датычылiся ўсяго насельнiцтва ваяводства або асобных яго груп.

Ваяводская рада складалася з членаў, выбраных павятовымi сеймiкамi i радамi
гарадоў, выдзеленых са складу павятовых камунальных саюзаў, – па адным ад
кожнага сеймiка i адпаведна рады. У склад ваяводскай рады мог увайсцi кожны
жыхар адпаведнага павета цi горада, якi мог быць членам гмiннай або гарадской
рады, за выключэннем дзеючых супрацоўнiкаў дзяржаўнай адмiнiстрацыi i органаў
самакiравання. Гэта выключэнне не распаўсюджвалася на служачых цэнтральнай
дзяржаўнай адмiнiстрацыi. Мандат члена ваяводскай рады дзейнiчаў на працягу
тэрмiну дзейнасцi органа, якi яго выбраў.

Для аператыўнага вырашэння спраў пры ваяводзе ствараўся ваяводскi аддзел, якi
з’яўляўся дарадчым органам пры ваяводзе i рашэннi якога насiлi рэкамендацыйны
характар. У выпадку, калi ваяводскi аддзел не быў арганiзаваны або яго склiканне ў
хуткiм часе было немагчыма, ваявода прымаў рашэннi асабiста. Мiнiстр унутраных
спраў датэрмiнова мог распусцiць ваяводскую раду i аддзел i прызначыць новыя
выбары. Пасля роспуску ваяводскай рады справы, якiя адносiлiся да яе кампетэнцыi,
вырашаў ваяводскi аддзел, а пры яго адсутнасцi – асабiста ваявода.

Створаныя замест органаў самакiравання ваяводскiя калегiяльныя органы
фактычна без дазволу ваяводы нiчога не вырашалi, што пацвярджалася
старшынствам у iх ваяводы i намеснiцтвам вiцэ-ваяводы, да асобы якога
таксама пiльна прыглядалiся ў Варшаве. Практычна самастойная дзейнасць
ваяводскiх калегiяльных органаў зводзiлася да ажыццяўлення нагляду за органамi
самакiравання. Iснаванне такiх ваяводскiх органаў насiла дэкаратыўны характар.
Дзейнасць органаў ваяводскага самакiравання, якiя маглi быць створаны згодна
з Канстытуцыяй 1921 г., тэарэтычна магла прадугледжваць аўтаномiю, стварэнне
якой польскiя ўлады на тэрыторыi ўсходнiх ваяводстваў не хацелi дапусцiць.
Польскi ўрад у любой аўтаномii бачыў узмацненне сепаратысцкiх рухаў i iмкненне
процiдзейнiчаць асiмiляцыйнай палiтыцы.

Павятовыя органы дзяржаўнага кiравання i самакiравання.
Ваяводствы ў 1920–1930-я гг. падзялялiся на паветы (першапачаткова адпавядалi

расiйскiм уездам). Павятовая адмiнiстрацыя называлася староствам. На чале
яе стаяў стараста (староста), якi з’яўляўся прадстаўнiком дзяржаўнай улады ў
павеце. Стараста i яго намеснiк прызначалiся мiнiстрам унутраных спраў Польшчы.
Упраўленне на падначаленай яму тэрыторыi стараста ажыццяўляў пры дапамозе
служачых, прызначаных адпаведнымi мiнiстрамi. Да кампетэнцыi старасты
адносiлiся наступныя справы: у памежных паветах клопаты аб дзяржаўнай
мяжы; вайсковыя справы (мабiлiзацыя, наборы i г. д.); улiк насельнiцтва
(справы грамадзянства, прыналежнасцi, перамяшчэнне людзей i г. д.); справы
саюзаў i аб’яднанняў, грамадскай бяспекi; нагляд за прэсай i вiдовiшчамi;
справы веравызнання; сацыяльная апека; ахова працы; усе справы дзяржаўнай
адмiнiстрацыi, якiя не адносiлiся да кампетэнцыi iншых органаў i органаў
самакiравання, i iнш.

Стараста з’яўляўся вышэйстаячай уладнай асобай для кiраўнiцтваў гмiн i
мястэчак. Ён павiнен быў клапацiцца аб стане бяспекi ў даручаным яму павеце,
у сувязi з чым яму падпарадкоўвалiся органы дзяржаўнай павятовай палiцыi ў
галiне арганiзацыi бяспекi. Стараста, як i ваявода на тэрыторыi ваяводства, валодаў
шырокiмi паўнамоцтвамi i амаль неабмежаванай уладай.

Гарады з насельнiцтвам звыш за 75 тыс. жыхароў, а таксама гарады з меншай
колькасцю насельнiцтва, вызначаныя пастановай Савета мiнiстраў, утваралi
гарадскiя паветы. На чале гарадскога павета стаяў гарадскi стараста, прызначаны
мiнiстрам унутраных спраў. Але мiнiстр мог перадаць уладу гарадскога старасты
павятоваму старасту, на тэрыторыi якога знаходзiўся горад. Савет мiнiстраў мог
перадаць паўнамоцтвы гарадскога старасты часткова цi поўнасцю прэзiдэнту горада.
На тэрыторыi Заходняй Беларусi толькi горад Вiльня ўтвараў самастойны гарадскi
павет, на чале якога стаяў гарадскi стараста.

Павятовае староства ўключала наступныя рэфераты: агульны, арганiзацыйны,
грамадскай бяспекi, адмiнiстрацыйны, крымiнальна-адмiнiстрацыйны, вайсковы,
аховы здароўя, сацыяльнай аховы, будаўнiчы, земляробства i зямельных рэформаў,

ветэрынарны, аховы лесу, мелiярацыйны, iнвалiдаў вайны. Па меры неабходнасцi
рэфераты падзялялiся на аддзяленнi. Колькасць рэфератаў была рознай нават
на тэрыторыi аднаго ваяводства.

У павятовай адмiнiстрацыi большасць складалi выхадцы з Цэнтральнай
Польшчы, якiя не лiчылi беларусаў самастойнай нацыяй. Беларусы на практыцы
не маглi займаць кiруючыя пасады i нават працаваць на дзяржаўнай службе.
Згодна з пунктам сакрэтнага загада 1922 г., усе дзяржаўныя чыноўнiкi няпольскай
нацыянальнасцi падлягалi звальненню. Гэты загад выклiкаў здзiўленне i нават
незадавальненне некаторых кiраўнiкоў дзяржаўных устаноў, бо iм прыйшлося
звальняць адказных i добрасумленных работнiкаў.

Адной з праблем арганiзацыi павятовых старостваў стала моўнае пытанне. Нават
у 1927 г. палескi ваявода канстатаваў, што недахопам працы павятовай адмiнiстрацыi
з’яўляецца няведанне яе супрацоўнiкамi мясцовай мовы, што робiць немагчымым
нармальныя стасункi ўлады з мясцовым насельнiцтвам. З другога боку, здаралiся
выпадкi намагання прадухiлення практыкi размовы служачых на рускай мове з
мясцовым насельнiцтвам. Падкрэслiвалася, што згодна з законам аб мовах ад 1924 г.
усе кантакты з мясцовым насельнiцтвам павiнны адбывацца на дзяржаўнай мове, а
руская мова не з’яўляецца матчынай для мясцовага насельнiцтва.

Для правядзення агульнадзяржаўных мерапрыемстваў польскай адмiнiстрацыi
неабходна было заручыцца падтрымкай мясцовага насельнiцтва. Перад
супрацоўнiкамi старостваў стаяла задача ўстанавiць прыязныя адносiны з
мясцовым насельнiцтвам. Так, на з’ездзе старастаў Навагрудскага ваяводства,
якi адбыўся 4–5 лiстапада 1924 г., ваявода М. Жэгота-Янушкайцiс заўважыў, што
павятовыя старасты павiнны зрабiць усё неабходнае, каб устанавiць добразычлiвыя
адносiны з мясцовымi людзьмi. Для гэтага неабходна надзяляць iх зямлёй
i не дапускаць бальшавiцкай агiтацыi. Аднак, зазначыў ваявода, поўнасцю на
мясцовае насельнiцтва абапiрацца нельга, асноўную падтрымку трэба шукаць сярод
асаднiкаў, якiх, па яго словах, на той момант у Навагрудскiм ваяводстве было

каля 1 200 чалавек. Асаднiкi павiнны былi ўздзейнiчаць на беларускае асяроддзе
з мэтай яго асiмiляцыi, быць апорай мясцовай адмiнiстрацыi i тым фактарам,
якi стрымлiваў бы антыдзяржаўныя выступленнi. Таму асаднiкi найчасцей
выконвалi абавязкi солтысаў, войтаў, лаўнiкаў (засядацеляў), станавiлiся нiжэйшай
прыступкай улады.

Польскiя чыноўнiкi часта адзначалi непрыхiльнае стаўленне беларускага i
яўрэйскага насельнiцтва да польскiх улад, звярталi ўвагу на варожыя адносiны
насельнiцтва, за выключэннем палякаў, да адмiнiстрацыйных улад. Улады таксама
паводзiлi сябе неадназначна. Так, напрыклад, дэпутат сейма Павел Валошын у
час дыскусii па ўставе аб чужаземцах адзначаў “пануючую ў той час на так
званых «крэсах» сiстэму найпаўнейшай самаволi ўсялякага роду старастаў i гэтаму
падобных адмiнiстрацыйных кацыкаў”.

Дзеяннi лакальных польскiх улад часта зводзiлi да нуля многiя ўрадавыя
планы. Адна з галоўных прычын – пагардлiвае стаўленне мясцовай дзяржаўнай
адмiнiстрацыi да беларускага насельнiцтва. Выкананне нацыянальнай i канфесiйнай
палiтыкi чыноўнiкi (павятовыя старасты i нiжэй па чыноўнiцкай лесвiцы)
ажыццяўлялi не ў рэчышчы дзяржаўных дырэктыў i распараджэнняў, а згодна са
сваiм разуменнем сiтуацыi на месцах. Абураны такiмi выпадкамi палескi ваявода
Я. Крахельскi ў 1930 г. крытыкаваў падначаленых яму павятовых старастаў за
негатыўнае стаўленне да беларусаў: “Мы не можам стаяць на пазiцыi нацыянальнага
нiгiлiзму ў адносiнах да некалькiх мiльёнаў чалавек, тады мы будзем абуджаць
сепаратызм i такая палiтыка прывядзе да заняпаду Польшчы як вялiкай дзяржавы”.

Польскае заканадаўства надзялiла павятовага старасту амаль неабмежаванай
уладай. Быў створаны фактычны механiзм кантролю павятовага старасты за
ўсiмi галiнамi жыцця насельнiцтва, органамi самакiравання на тэрыторыi павета,
якiя поўнасцю залежалi ад адмiнiстрацыйных улад. На тэрыторыi Заходняй
Беларусi на пасады павятовых старастаў, а таксама на адказныя пасады ў
староствы прызначалiся ўраджэнцы Цэнтральнай Польшчы, якiя не ведалi



Начало

Содержание

J I

JJ II

Страница 77 из 214

Назад

На весь экран

Закрыть

мясцовых асаблiвасцей, што значна ўскладняла працу павятовай адмiнiстрацыi,
а часам выклiкала варожыя адносiны да iх мясцовага насельнiцтва. Камплектаванне
павятовых старостваў выхадцамi з карэнных раёнаў Польшчы павiнна было спрыяць
хутчэйшай паланiзацыi далучаных зямель.

Павятовае самакiраванне. На момант уключэння тэрыторыi Заходняй
Беларусi ў склад Польшчы на гэтых землях не iснавала органаў павятовага
самакiравання, поўная арганiзацыя якiх апынулася ў руках польскай улады. Кожны
адмiнiстрацыйны павет утвараў камунальны саюз, якi з’яўляўся юрыдычнай асобай.
Так, напрыклад, на тэрыторыi Палескага ваяводства ў 1929 г. было створана 10
павятовых камунальных саюзаў, Вiленскага – 8, Навагрудскага ваяводства – 7
(на 1936 г. – 8). Згодна са Службовым статутам Навагрудскага камунальнага
саюза 1935 г., служачым саюза мог быць грамадзянiн Польшчы, здольны маральна
i фiзiчна да гэтай працы, якi валодаў польскай мовай, адпаведным узроўнем
адукацыi i не меў крымiнальнага мiнулага. У кампетэнцыю павятовых камунальных
саюзаў уваходзiлi справы гаспадаркi, аховы здароўя, культурных iнтарэсаў павета,
а менавiта: кiраўнiцтва ўласнай маёмасцю; будаўнiцтва i ўтрыманне дарог,
iншых сродкаў камунiкацый; ахова i падтрымка сельскай гаспадаркi, гандлю
i прамысловасцi; ахова грамадскага здароўя, стварэнне i ўтрыманне бальнiц i
санiтарных устаноў; грамадская дабрачыннасць; падтрымка асветы; павышэнне
грамадскай культуры.

Органамi павятовага камунальнага саюза з’яўлялiся павятовы сеймiк, павятовы
аддзел, павятовы стараста. У гарадскiх паветах – адпаведна гарадская рада i
магiстрат. Першапачаткова ў павятовы сеймiк уваходзiлi па два дэлегаты ад
кожнага горада i павятовай гмiны. У адпаведнасцi з законам 1921 г. гарады з
насельнiцтвам больш за 10 тыс. жыхароў выбiралi трох, ад 15 да 20 тыс. – 4,
звыш 20 тыс. – 5 дэлегатаў. У сельскiх гмiнах дэлегатаў выбiрала гмiнная рада, у
гарадскiх – гарадская рада на агульным пасяджэннi з магiстратам пад кiраўнiцтвам
бурмiстра. Членам павятовага сеймiка магла быць выбрана асоба з адпаведнай
выбарчай калегii, якая ўмела чытаць па-польску.

З 1933 г. распарадчым i кантралюючым органам у павятовых саюзах
самакiравання замест сеймiка стала павятовая рада. Асобы, якiя ўваходзiлi ў склад
павятовай рады, сталi называцца раднымi. У склад павятовай рады ўваходзiлi
радныя i члены павятовага аддзела. Павятовая рада выбiралася на 5 гадоў. Радных
павятовай рады выбiрала выбарчая калегiя, якая складалася з радных i членаў
праўлення сельскiх гмiн i гарадоў, не выдзеленых са складу павятовага саюза
самакiравання. Згодна з гэтым законам кандыдат на пасаду павятовага раднага
павiнен быў валодаць пiсьмовай i вуснай польскай мовай. Аднак валоданне польскай
мовай як умова выбарнасцi на гэтую пасаду была адкладзена распараджэннем
мiнiстра ўнутраных спраў на тэрыторыi ўсходнiх ваяводстваў на 5 гадоў. Такiм
чынам, моўны цэнз з’яўляўся значным абмежаваннем для прадстаўнiкоў мясцовага
насельнiцтва, што вымусiла польскiя ўлады яго адтэрмiнаваць. З 1938 г. выбраным
на пасаду раднага мог быць кожны, хто пражываў на тэрыторыi павятовага саюза
самакiравання, меў права быць выбраным гарадскiм або гмiнным радным, а таксама
валодаў пiсьмовай i вуснай польскай мовай. Выбары ў павятовыя рады прызначаў
ваявода.

Павятовы сеймiк з’яўляўся прадстаўнiком павятовага камунальнага саюза.
У справах, якiя належалi да галiны дзеяння павятовага камунальнага саюза,
сеймiк выступаў распарадчым (пастанаўляючым) i кантралюючым органам. У
паўнамоцтвы павятовага сеймiка ўваходзiлi зацвярджэнне павятовага бюджэту i
гадавых разлiкаў; справы пазыкi, падаткаў i выплат, дадаткаў да дзяржаўных i
гмiнных падаткаў, а таксама ўстанаўленне манаполiй; выбар членаў павятовага
аддзела i выключэнне членаў павятовага сеймiка згодна з заканадаўствам i iнш.
Пасяджэннi павятовага сеймiка склiкаў старшыня не менш за адзiн раз на квартал,
сеймiк мог быць склiканы па жаданнi чацвёртай часткi сваiх членаў. Заканадаўства
прадугледжвала налажэнне штрафу на члена сеймiка, якi без уважлiвай прычыны
не наведваў пасяджэннi. За адсутнасць без уважлiвай прычыны на трох чарговых
пасяджэннях член павятовага сеймiка страчваў свой мандат.

Арганiзацыя выбараў у павятовыя сеймiкi Палескага ваяводства праводзiлася
з сакавiка 1923 г. i павiнна была завяршыцца да 1 верасня гэтага ж года. З
10 паветаў ваяводства выключэннем павiнен быў быць толькi Столiнскi павет,
дзе яшчэ адбывалася арганiзацыя староства. Да лiпеня 1923 г. органы павятовага
самакiравання былi створаны ў Брэсцкiм, Пружанскiм, Кобрынскiм, Пiнскiм,
Сарнецкiм паветах Палескага ваяводства. У пяцi паветах вынiкi выбараў былi
наступныя: адбылося выбранне 178 дэлегатаў, сярод якiх 89 палякаў (50 %),
76 палешукоў (42,7 %), 2 беларусы i 3 украiнцы (2,7 %), 8 яўрэяў (4,5 %). Вышэйшую
адукацыю мелi 7,9 %, сярэднюю – 9,2 %, 4–6 класаў – 11,8 %, першапачатковую –
71 %. Паводле сацыяльнай прыналежнасцi прыкладна 92 % складалi сяляне, паводле
партыйнай – каля 90 % абраных лiчылi сябе беспартыйнымi. На гэты час чатыры
павятовыя сеймiкi ў Пружанах, Кобрыне, Брэсце i Пiнску ўжо выбралi павятовыя
аддзелы. Так, напрыклад, у склад павятовага аддзела ў Кобрыне ўвайшлi 4 палякi
i 2 палешукi, у Брэсце – 3 католiкi i 3 праваслаўныя па веравызнаннi. Першыя
пасяджэннi павятовых сеймiкаў праводзiлiся ўрачыста, на iх прысутнiчалi ваявода,
начальнiк аддзела самакiравання, рэферэнты, старасты, запрошаныя з iншых
паветаў. Перад першым iнаўгурацыйным пасяджэннем усе абавязкова прысутнiчалi
на ўрачыстым набажэнстве ў касцёле.

Эфектыўнасць дзейнасцi органаў павятовага самакiравання залежала ад
фiнансавага становiшча павятовых камунальных саюзаў, прынятых iмi бюджэтаў.
Так, дэфiцыт бюджэту Вiленска-Трокскага павятовага сеймiка ў 1925 г. складаў
41,4 % ад яго агульнай сумы, Свянцянскага – 28,5 %, Ашмянскага – 50,2 %,
Дзiсенскага – 40,8 %, Дунiлавiцкага – 42 %, Вiлейскага – 39 %, Браслаўскага –
20 %. Такое бюджэтнае становiшча прывяло да адмаўлення ад правядзення многiх
мерапрыемстваў, недафiнансавання некаторых праектаў.

Чарговыя выбары ў павятовыя сеймiкi праходзiлi ў 1927 г. Палiтыка польскiх
улад садзейнiчала распаўсюджванню сярод насельнiцтва левых настрояў. Так,
у Гродзенскi павятовы сеймiк 27 радных з 40 былi выбраны па спiсе рабоча-

сялянскага блока. Такога кшталту вынiкi замаруджвалi падпарадкаванне органаў
самакiравання ўраду. Польскiя ўлады рабiлi значныя намаганнi, каб склад
павятовых органаў самакiравання стаў прапольскiм. Ужо ў 1934 г. структура
павятовых радаў Вiленскага ваяводства была наступнай: Браслаўскi павет –
30 радных, сярод якiх 27 палякаў, 3 беларусы, з iх 26 католiкаў, 3 праваслаўныя;
Дзiсенскi павет – 32 радныя, у тым лiку 29 палякаў, 3 яўрэi, з iх 26 католiкаў;
Маладзечанскi – 22 радныя, сярод якiх 18 палякаў, 3 беларусы, рускi, з iх
18 католiкаў, 4 праваслаўныя; Ашмянскi павет – 20 радных, у тым лiку 18 палякаў,
2 яўрэi, з iх 18 католiкаў; Пастаўскi павет – 22 радныя, сярод якiх 21 паляк, беларус,
з iх 18 католiкаў, 3 праваслаўныя; Свянцянскi – 34 радныя, у тым лiку 27 палякаў,
беларус, 2 лiтоўцы, 2 яўрэi, з iх 30 католiкаў, праваслаўны; Вiленскi – 26 радных,
сярод якiх 22 палякi, 3 беларусы, яўрэй, з iх 21 католiк, 3 праваслаўныя; Вiленска-
Трокскi – 34 радныя, з iх 31 паляк, 3 лiтоўцы, усе католiкi.

Нягледзячы на абяцаннi дапускаць беларусаў на пасады ў органы дзяржаўнай
адмiнiстрацыi або самакiравання, iх грамадска-палiтычныя правы абмяжоўвалiся
з-за падазрэння ў палiтычнай ненадзейнасцi.

Павятовы аддзел пад кiраўнiцтвам старшынi павятовага сеймiка або яго
намеснiка складаўся з шасцi членаў – жыхароў павета, якiя выбiралiся на
трохгадовы тэрмiн сеймiкам простай большасцю галасоў i валодалi пасiўным
выбарчым правам у гарадскiя цi гмiнныя рады.

З 1933 г. у склад павятовага аддзела мог быць выбраны толькi грамадзянiн
Польшчы, якi, акрамя валодання выбарчымi правамi, ведаў польскую мову i
меў практычныя веды, вызначаныя распараджэннем мiнiстра ўнутраных спраў, а
тэрмiн паўнамоцтваў павятовага аддзела паводле новага закона павялiчваўся да 5
гадоў адпаведна дзейнасцi павятовай рады. Пасяджэннi павятовага аддзела склiкаў
старшыня не менш за адзiн раз на месяц. Аддзел мог быць склiканы па жаданнi двух
яго членаў. У кампетэнцыю павятовага аддзела ўваходзiла наступнае: падрыхтоўка
спраў на пасяджэннi сеймiка, рашэнне спраў, якiя не патрабавалi зацвярджэння

сеймiка, вызначэнне спосабу выканання пастаноў сеймiка; выкананне абавязкаў,
вызначаных дзяржаўнай уладай i законамi; ажыццяўленне дысцыплiнарнай улады
над супрацоўнiкамi павятовага камунальнага саюза. Павятовы аддзел ажыццяўляў
нагляд за дзейнасцю органаў самакiравання сельскiх i гарадскiх гмiн, не выдзеленых
са складу павятовага камунальнага саюза. Павятоваму аддзелу падпарадкоўвалiся
бурмiстры, магiстрацкiя лаўнiкi, войты i солтысы.

Старшынёй павятовага аддзела з’яўляўся павятовы стараста. Ён рыхтаваў
прапановы павятоваму аддзелу, кiраваў пасяджэннямi павятовага сеймiка i аддзела,
выконваў iх пастановы, вырашаў бягучыя справы i падпiсваў ад iмя павятовага
камунальнага саюза дакументы. Старшыня фактычна з’яўляўся выканаўчым
органам улады камунальнага саюза. Ён паводле прапановы павятовага аддзела
прымаў служачых на працу ў камунальны саюз. З 1933 г. старшыня павятовага
аддзела атрымлiваў дадатковы заробак са сродкаў павятовага саюза самакiравання,
а яго намеснiк (намеснiк павятовага старасты) – чацвёртую частку ад заробку
старшынi. Польскiя ўлады вельмi пiльна ставiлiся да асабовага складу павятовых
аддзелаў. Так, напрыклад, у павятовыя аддзелы Браслаўскага павета Вiленскага
ваяводства ўваходзiла 6 палякаў, усе яны былi па веравызнаннi католiкамi;
Дзiсенскага павета – 6 палякаў, з iх 5 католiкаў; Маладзечанскага – 4 палякi,
беларус, рускi, з iх 4 католiкi, 2 праваслаўныя; Ашмянскага павета – 6 палякаў,
з iх 5 католiкаў; Пастаўскага павета – 6 палякаў, усе католiкi; Свянцянскага – 6
палякаў, усе католiкi, Вiленскага – 6 палякаў, з iх 5 католiкаў; Вiленска-Трокскага –
6 палякаў, усе католiкi.

Старшынство павятовага старасты ў выканаўчых органах павятовага
самакiравання, з аднаго боку, лiквiдавала прабел у адносiнах памiж
адмiнiстрацыйнымi органамi ўлады i самакiраваннем, а з другога – абмяжоўвала
дзейнасць апошнiх. З 1933 г. быў узмоцнены нагляд дзяржавы за органамi
самакiравання. Наглядальныя органы мелi права зацвярджэння пастаноў органаў
самакiравання, зацвярджэння выбараў прадстаўнiкоў гмiн i гарадоў, роспуску

органаў самакiравання. Усё гэта ў далейшым паступова выклiкала больш глыбокае
падпарадкаванне самакiравання органам агульнай адмiнiстрацыi, адначасова
аслабляла ўплыў грамадзян на склад i дзейнасць органаў самакiравання.

Органы павятовага самакiравання не здолелi стаць актыўнымi рэалiзатарамi
палiтыкi самакiравання на працягу iснавання мiжваеннай Польскай рэспублiкi
на заходнебеларускiх землях. З аднаго боку, гэта было звязана з адсутнасцю
вопыту ў галiне самакiравання такога ўзроўню, а з другога – кiраўнiцтва
павятовым самакiраваннем поўнасцю знаходзiлася ў руках павятовага старасты,
якi зацвярджаў або адхiляў рашэннi органаў самакiравання. Польскiя ўлады
ажыццяўлялi ўсебаковы кантроль i без таго значна абмежаванай дзейнасцi органаў
павятовага самакiравання. Гэта выяўлялася як праз адмiнiстрацыйнае старшынства,
так i праз тыя змены, якiя ўносiлiся ў заканадаўства адносна кампетэнцыi
органаў самакiравання. Перавага пры асабовым фармiраваннi органаў павятовага
самакiравання аддавалася палякам па нацыянальнасцi, католiкам па веравызнаннi,
асобам, лаяльна настроеным да ўлад. Эпiзадычны характар пасяджэнняў органаў
павятовага самакiравання сведчыў пра незацiкаўленасць дзяржаўнай улады ў iх
iснаваннi на заходнебеларускiх землях i ў рашэннi iмi важных спраў.

Гарадское самакiраванне. Распараджэннем Генеральнага камiсара ўсходнiх
зямель ад 27 чэрвеня 1919 г. на тэрыторыю Заходняй Беларусi, занятую
польскiмi войскамi, распаўсюджвалася часовае гарадское палажэнне, паводле якога
кiраўнiцтва гарадскiмi справамi належала магiстрату ў складзе бурмiстра, яго
намеснiка i лаўнiкаў. Магiстрат першапачаткова прызначаўся дзяржаўнай уладай. У
адпаведнасцi з гэтым распараджэннем стваралiся магiстраты ў Брэсце, Ваўкавыску,
Кобрыне, Лiдзе, Навагрудку, Новай Вiлейцы, Ашмянах, Пiнску, Пружанах, Слонiме,
Свянцянах.

Гарадская гмiна з’яўлялася самакiруючай адзiнкай i юрыдычнай асобай. Да
галiны дзеяння гарадской гмiны належалi справы, якiя датычылi матэрыяльнага
дабрабыту, адукацыi, культуры i здароўя яе жыхароў, а таксама справы, даручаныя

ёй згодна з адмiнiстрацыйнымi законамi i распараджэннямi. Органамi ўлады
ў гарадской гмiне з’яўлялiся гарадская рада i магiстрат. Гарадская рада была
прадстаўнiчым органам улады, якi зацвярджаў рашэннi i кантраляваў выкананне
магiстрата.

Магiстрат з’яўляўся кiруючым i выканаўчым органам улады ў гмiне. Членамi
магiстрата ў Вiльнi, Гродне i Брэсце-Лiтоўскiм былi прэзiдэнт, вiцэ-прэзiдэнт, а
таксама лаўнiкi, у iншых гарадах – бурмiстр, яго намеснiк i лаўнiкi. Колькасць
лаўнiкаў вызначала гарадская рада, аднак гэта колькасць не павiнна была
перавышаць 10 % ад агульнай колькасцi радных. У выпадку перавышэння гэтага
працэнта патрабавалася зацвярджэнне наглядальнай уладай. Магiстрат, як i
гарадская рада да змяненняў 1933 г., выбiраўся на тры гады. Адным з патрабаванняў
да кандыдата на пасаду ў магiстрат было веданне польскай мовы. Вынiкi па выбарах
членаў прэзiдыума магiстрата зацвярджалiся павятовым старастам, ваяводам або
мiнiстрам унутраных спраў. У выпадку незацвярджэння праводзiлiся новыя выбары.
Пасля паўторнага незацвярджэння адмiнiстрацыйная ўлада прызначала на пасаду
члена прэзiдыума, якi працаваў да правядзення новых выбараў i зацвярджэння iх
вынiкаў.

У кампетэнцыю магiстрата ўваходзiла выкананне пастаноў гарадской рады,
кiраўнiцтва гарадской маёмасцю i яе iнвентарызацыя; кiраўнiцтва гарадскiмi
прадпрыемствамi, якiя непасрэдна падпарадкоўвалiся магiстрату, i выкананне
кантролю за прыватнымi; складанне гарадскога бюджэту i прадстаўленне яго ў
вызначаны тэрмiн гарадской радзе; распараджэнне даходамi i выдаткамi гмiны,
размеркаванне гмiнных падаткаў i павiннасцей згодна з абавязковымi законамi,
распараджэннямi i пастановамi гарадской рады; юрыдычнае прадстаўленне гмiны;
справаздачы перад гарадской радай аб сваёй дзейнасцi, выкананнi бюджэту, аб стане
гмiннай маёмасцi i ўстаноў; прадстаўленне павятоваму старасту, ваяводу i гарадской
радзе прапаноў па вядзеннi гмiннай гаспадаркi; выкананне абавязкаў, даручаных
дзяржаўнай уладай i законамi. Магiстрат па меры неабходнасцi падзяляўся на

аддзелы, якiя ў сваю чаргу складалiся з рэфератаў. Так, асноўнымi аддзеламi
Брэсцкага магiстрата былi адмiнiстрацыйны, падатковы, фiнансавы, харчовы,
будаўнiча-тэхнiчны, рэгiстрацыйна-статыстычны, аддзел адукацыi i сацыяльнага
забеспячэння, санiтарны. Структура гарадскiх магiстратаў у многiм залежала ад
адмiнiстрацыйных улад.

Пры вызначэннi кампетэнцыi органаў самакiравання перавага аддавалася
выканаўчым органам. Гэта выяўлялася ў магчымасцi магiстрата аспрэчваць
пастановы гарадской рады, члены магiстрата адначасова з’яўлялiся i членамi
гарадской рады, што давала iм магчымасць пашырыць уплыў на раду. Не менш
значнай была незалежнасць членаў магiстрата, а таксама прэзiдэнта ад рады.
Напрыклад, прэзiдэнта горада мог вызвалiць ад займаемай пасады толькi прэзiдэнт
Рэчы Паспалiтай.

У 1938 г. у Заходняй Беларусi iснавалi наступныя магiстраты: Ваўкавыскi
павет Беластоцкага ваяводства – Ваўкавыск, Свiслач; Гродзенскi павет – Гродна,
Друскенiкi, Iндура, Крынкi, Скiдзель; Вiленскае ваяводства – Браслаў, Глыбокае,
Дзiсна, Докшыцы, Маладзечна, Радашковiчы, Ракаў, Ашмяны, Смаргонь, Паставы;
Навагрудскае ваяводства – Баранавiчы, Ляхавiчы, Валожын, Лiда, Клецк,
Нясвiж, Навагрудак, Дзятлава (Здзенталь), Слонiм, Стаўбцы, Шчучын; Палескае
ваяводства – Брэст, Высока-Лiтоўск, Камянец, Драгiчын, Кобрын, Косава, Ружаны,
Лунiнец, Пiнск, Бяроза-Картузская, Пружаны, Столiн.

Бурмiстр з’яўляўся кiраўнiком магiстрата, ён таксама i прадстаўляў яго. У
надзвычайных выпадках бурмiстр асабiста вырашаў справы, якiя ўваходзiлi ў
кампетэнцыю магiстрата. Прызначэнне на пасады бурмiстраў, якiя не з’яўлялiся
палякамi па нацыянальнасцi, было досыць рэдкай з’явай у пачатку 1920-х гг.
Падбор кадраў у магiстраты не заўсёды адпавядаў вынiкам выбараў. Напрыклад,
у Свянцянах, дзе палякi i яўрэi атрымалi па 5 мандатаў радных, бурмiстрам i
намеснiкам бурмiстра сталi палякi i толькi дзве пасады лаўнiкаў былi размеркаваны
памiж яўрэямi i рускiмi (стараабрадцамi). Аднак у Ашмянскай гарадской радзе,



Начало

Содержание

J I

JJ II

Страница 85 из 214

Назад

На весь экран

Закрыть

дзе раднымi былi 7 палякаў i 5 яўрэяў, намеснiкам бурмiстра быў абраны яўрэй.
Роля адмiнiстрацыйных улад пры фармiраваннi магiстратаў была значнай. Так,
напрыклад, у 1923 г. нясвiжскi стараста загадаў бурмiстру Клецка звольнiць з
пасады некаторых членаў магiстрата i прызначыць на iх месцы вызначаных iм асоб.
У 1927 г. гродзенскi павятовы стараста звярнуўся да магiстрата мястэчка Iндура з
паведамленнем, што не зацвярджае асобу, выбраную радай на пасаду бурмiстра, i
папярэджвае, што калi пры паўторным галасаваннi не будзе выбраны i адпаведна
зацверджаны прапанаваны iм бурмiстр, то згодна з законам стараста прызначыць
яго самастойна. У 1927 г. iндурскi магiстрат складаўся з бурмiстра, якi быў палякам
i католiкам па веравызнаннi; вiцэ-бурмiстра – яўрэя; лаўнiкаў – паляка-католiка i
яўрэя; усе яны былi беспартыйнымi.

Згодна з адмiнiстрацыйным падзелам на тэрыторыi Гродзенскага павета
Беластоцкага ваяводства было 5 гарадскiх гмiн, у Ваўкавыскiм павеце таго ж
ваяводства – 2 гмiны, у Навагрудскiм ваяводстве – 10, Палескiм – 14, Вiленскiм –
15 гмiн, горад Вiльня ўтвараў асобны гарадскi павет.

Планавалася, што першыя выбраныя гарадскiя рады, калi не будзе заканадаўчых
змяненняў, будуць працаваць да 1 лiпеня 1922 г. Аднак у 1922 г. было выдадзена
распараджэнне мiнiстра ўнутраных спраў адносна адтэрмiноўкi працы органаў
самакiравання, абраных на тэрыторыi “былой расiйскай акупацыi” ў першыя гады
польскага панавання. Згодна з гэтым нарматыўным актам органы гарадскога
самакiравання павiнны былi дзейнiчаць да абвяшчэння ўрадам часу правядзення
новых выбараў. Гарадскiя рады, якiя стваралiся ў 1919–1920-х гг., у пераважнай
большасцi дзейнiчалi аж да 1927 г.

Арганiзацыя органаў гарадскога самакiравання знаходзiлася пад пiльным
наглядам адмiнiстрацыйных улад. Так, старасты павiнны былi падаваць у
ваяводскае ўпраўленне звесткi пра абраныя i прызначаныя гарадскiя рады. Згодна
з другiм цыркулярам таго ж ваяводы старасты павiнны былi прадстаўляць ваяводу
штомесячныя справаздачы аб дзейнасцi органаў гарадскога самакiравання.

Згодна з законам 1933 г. кiруючым i выканаўчым органам гарадской гмiны замест
iснуючага магiстрата стала гарадское ўпраўленне. Тэрмiн паўнамоцтваў гарадскiх
органаў павялiчыўся з 3 да 5 гадоў. Выбiраць гарадскiя органы меў права кожны
грамадзянiн Польшчы, якi дасягнуў 24-гадовага ўзросту, не менш як адзiн год
пражываў на тэрыторыi саюза самакiравання, дзе праходзiлi выбары, а таксама
валодаў выбарчым правам у сейм. Абранай магла быць асоба, якая на момант
выбараў дасягнула 30-гадовага ўзросту. Новы закон павялiчыў узроставы цэнз i
тым самым адлучыў значную колькасць моладзi ад дзейнасцi органаў гарадскога
самакiравання, i так ужо значна абмежаванай.

Польскiя ўлады вельмi часта карысталiся правам роспуску гарадскiх радаў.
Напрыклад, першая Брэсцкая гарадская рада, якая iснавала 6 гадоў 9 месяцаў,
была распушчана 25 красавiка 1926 г. мiнiстрам унутраных спраў па прычыне
няздольнасцi прыняцця рашэнняў квалiфiкаванай большасцю. Другая Брэсцкая
гарадская рада была распушчана 26 красавiка 1928 г. з матывiроўкай “няздольная
да плённай працы на карысць горада”. Афiцыйна падставамi для роспуску рады
сталi: неналежнае выкананне радай ад пачатку сваёй дзейнасцi ўскладзеных на яе
абавязкаў (не здолела своечасова выбраць членаў прэзiдыума магiстрата, у вынiку
чаго яны былi прызначаны ваяводам); змарнаваны значны час на стварэнне
радных камiсiй, тэрмiновыя цяжкасцi з прадстаўленнем на зацвярджэнне ваяводу
гарадскога бюджэту на 1927/1928 год; абыякавыя адносiны да гарадской гаспадаркi
ў цяжкiх фiнансавых умовах. Трэцяя Брэсцкая гарадская рада была распушчана
ў 1930 г., таму што пасля ўключэння ў склад Брэста яго ваколiц не прадстаўляла
iнтарэсы ўсяго насельнiцтва горада. Гэта гарадская рада дзейнiчала 2 гады 1 месяц
i 29 дзён. Калi параўнаць гэтыя даныя, то напрошваецца вывад, што асноўнымi
прычынамi роспуску гарадскiх рад мог быць iх склад i кiрунак дзейнасцi.

Пiнская гарадская рада, якая своечасова не выбрала старшыню магiстрата, была
распушчана па прычыне дрэнных адносiн з прызначанай на гэтую пасаду асобай, у
вынiку чаго былi прызначаны новыя выбары гарадскiх радных. Былi нават i такiя

выпадкi, калi сама гарадская рада звярталася да ўрада з прапановай прызначыць
новыя выбары. Адмiнiстрацыйныя ўлады iмкнулiся не дапусцiць выбару такiх
гарадскiх радаў, у якiх перавагу мела б апазiцыя. Скасоўвалiся выбарчыя лiсты,
адмянялiся выбары, распускалiся гарадскiя рады. Так, напрыклад, пры рэгiстрацыi
выбарчага спiса “Рабоча-сялянскага адзiнства” ў 1929 г. у час выбараў Баранавiцкай
гарадской рады старшыня выбарчай камiсii заявiў, што “аб’яднанне камунiстычнае,
а гэтай заразы мы да гарадской рады не дапусцiм”.

Выбары ў органы гарадскога самакiравання часта адбывалiся ва ўмовах
вострай палiтычнай барацьбы, у якой часам сапернiчалi польскiя групоўкi (альбо
шырэй – хрысцiянскiя) i яўрэйскiя. Сустракалася i супрацоўнiцтва, якое адбывалася,
нягледзячы на нацыянальны падзел. Так, на выбарах у гарадскiя i сельскiя органы
самакiравання, якiя праходзiлi ў 1926–1929 гг., арганiзацыi рабочых выступалi
адзiным блокам пад назвай “Рабочае адзiнства”. У яго ўваходзiлi прафсаюзы, ППС-
лявiца, “Сельроб”, а таксама камунiсты.

Выбары праводзiлiся пад пiльным кантролем адмiнiстрацыйных улад. Кантроль
меў пераважна палiтычны характар, паколькi ў “санацыйных” урадаў не выклiкалi
даверу органы тэрытарыяльнага самакiравання, выбраныя насельнiцтвам. Так,
напрыклад, у час выбарчай кампанii 1927 г. мiнiстр унутраных спраў спецыяльна
выдаў сакрэтны цыркуляр, у якiм палiцыi i адмiнiстрацыйным уладам прадпiсвалася
ствараць рознага характару перашкоды пры выстаўленнi кандыдатаў ад левых
сiл. Iмкнучыся пашырыць i замацаваць палiтычную базу, падпарадкаваць рэжыму
“санацыi” органы мясцовага самакiравання ў Заходняй Беларусi, новыя ўлады
правялi ў 1926–1929 гг. перавыбары органаў гарадскога самакiравання. Яны
адбылiся ва ўсiх ваяводствах Заходняй Беларусi. Восенню 1926 г. прайшлi
выбары ў гарадскую раду Брэста. Арганiзацыi рабочых выступiлi на iх
аб’яднаным блокам “Рабочае адзiнства”, у якi ўвайшлi прафсаюзы, ППС-лявiца,
“Сельроб”, а таксама камунiсты. Гарадская арганiзацыя КПЗБ правяла сярод
рабочых шырокую агiтацыю на карысць блока “Рабочае адзiнства”. Значная

агiтацыйная праца прынесла свае вынiкi: у гарадскую раду было выбрана шэсць
прадстаўнiкоў працоўных. Поспех левых сiл мог быць больш значным, калi б
яны не праследавалiся ўладай. Так, за перыяд выбарчай кампанii спiсы “Рабочага
адзiнства” канфiскоўвалiся чатыры разы, а кандыдаты гэтага блока неаднаразова
арыштоўвалiся i пазбаўлялiся права ўдзельнiчаць у выбарах.

Больш значных поспехаў дасягнула кампартыя ў выбарчай кампанii ў наступныя
гады. Так, напрыклад, у Брэсце ў 1928 г. за спiсы рабоча-сялянскага блока было
пададзена 9 тыс. галасоў з 19 тыс. выбаршчыкаў, якiя прынялi ўдзел у выбарах.
У Гродне на выбарах у гарадскую раду рабоча-сялянскi блок атрымаў 2 580
галасоў, што дазволiла правесцi ў раду 5 прадстаўнiкоў рабочых. Характэрна, што за
ануляваныя ўладамi спiсы рабоча-сялянскага блока ў 1929 г. было пададзена звыш
800 галасоў. Пры выбарах у Вiленскую гарадскую раду ў 1928 г. за спiс рабоча-
сялянскага блока было пададзена 4 200 галасоў. Што да рэфармiсцкiх партый, то
Бунд сумесна з т. зв. “незалежнымi” партыямi сабраў 400, ППС – 4 тыс. галасоў.
Удзел прадстаўнiкоў розных нацыянальнасцей быў адносна прапарцыянальным
нацыянальнаму складу гарадоў. Адхiленнi ад гэтай заканамернасцi праяўлялiся хiба
толькi ў перавазе палякаў у гарадскiх упраўленнях i большым удзеле яўрэяў у радах
у 1920-я гг. i меншым прадстаўнiцтве беларусаў на працягу ўсяго перыяду. У многiх
выпадках гэта было вынiкам невялiкай колькасцi беларускай iнтэлiгенцыi i слабага
эканамiчнага становiшча гэтай часткi гарадскога насельнiцтва.

Этнiчны склад гарадскiх радаў iстотна ўплываў на вырашэнне важных для
асобных нацыянальных груп праблем, у т. л. фiнансавання прыватных школ,
дабрачынных i культурна-асветнiцкiх арганiзацый, выбару рабочай мовы на
пасяджэннях, нядзельнага гандлю, пры прыёме служачых на працу ў магiстрат i г. д.
Ён быў важным таксама для фармiравання стаўлення да дзяржавы на нiжэйшым
узроўнi ўладных структур.

Скептычныя адносiны польскай улады да мясцовага самакiравання не спрыялi
павелiчэнню зацiкаўленасцi гараджан у выбарах, плённай працы органаў гарадскога

самакiравання, што асаблiва яскрава праяўлялася на прыкладзе невялiкiх гарадоў.
Так, пружанскi стараста ў сваёй справаздачы ў 1939 г. канстатаваў, што ў
насельнiцтва адсутнiчае цiкавасць да органаў гарадскога самакiравання. Пры
гэтым вiдавочна назiралася дыскрымiнацыя беларускага прадстаўнiцтва ў органах
мясцовага самакiравання, што праяўлялася ў iх дзейнасцi i камплектацыi.

Органы сельскага самакiравання. Асноўным суб’ектам сельскага
самакiравання была сельская гмiна, якая складалася з вёсак, малых маёнткаў,
пасёлкаў, гарадскiх пасяленняў i фальваркаў, аб’яднаных у адну гмiнную
адмiнiстрацыйную акругу. Прадстаўнiчым органам сельскага (гмiннага)
самакiравання была гмiнная рада, як распарадчая i кантралюючая iнстанцыя.
Да паўнамоцтваў рады належалi i патрабавалi яе рашэння наступныя справы:
устанаўленне прынцыпаў кiравання i спосабу выкарыстання гмiннай маёмасцi, а
таксама ўстаноў i iнстытутаў, якiя належалi ёй цi знаходзiлiся ў яе распараджэннi;
набыццё i продаж нерухомай маёмасцi i г. д.; зацвярджэнне бюджэту, надзвычайных
выдаткаў, унясенне змен у бюджэт; зацвярджэнне на карысць гмiны розных выплат
i падаткаў; замена натуральных павiннасцей на грашовыя i наадварот; устанаўленне
правiлаў анулявання запазычанасцей, пагашэнне якiх стала немагчымым;
устанаўленне службовых пасад або iх скасаванне, за выключэннем пасад,
вызначаных законам; зацвярджэнне штату гмiнных супрацоўнiкаў; устанаўленне цэн
за карыстанне грамадскiмi сродкамi камунiкацыi на тэрыторыi гмiны; выступленне
ад iмя гмiны ў судовых працэсах; дараванне ганаровага грамадзянства; выступленне
з прапановамi змянення гмiнных межаў; кантроль за дзейнасцю гмiннага праўлення,
выбар яго членаў.

Членамi гмiннай рады з’яўлялiся радныя i члены гмiннага праўлення. Радныя
i iх намеснiкi выбiралiся першапачаткова на 3 гады i выконвалi свае абавязкi на
грамадскiх пачатках. Радны не меў права займаць аплачваемай пасады ў гмiнным
праўленнi. На пасяджэннях гмiннай рады старшынствавалi войт або яго намеснiк,
якi таксама склiкаў яе не менш за адзiн раз у квартал. Найбольш важныя пастановы

гмiннай рады патрабавалi зацвярджэння адмiнiстрацыйнай улады, што падкрэслiвае
залежнасць гэтага органа ад дзяржаўных улад.

Заканадаўча шырока вызначаныя паўнамоцтвы гмiннай рады на практыцы
абмяжоўвалiся выканаўчымi органамi ўлады гмiны ў асобе войта, якi ў сваю чаргу
поўнасцю залежаў ад павятовага старасты. З 1925 г. ваявода выконваў нагляд за
дзейнасцю сельскiх гмiн i гарадоў, мог распусцiць гмiнную раду, што дазваляла
адмiнiстрацыйным уладам пазбавiцца ад нежаданых адзiнак органаў самакiравання.

Склад гмiнных рад залежаў ад агульнай грамадска-палiтычнай сiтуацыi. Так, у
выбарах 1927 г. значнага поспеху дасягнулi беларускiя кандыдаты. Напрыклад, у
Вiленскiм ваяводстве быў абраны 1 051 радны, сярод iх звыш 500 чалавек – былыя
члены БСРГ i ёй спачуваючыя. Акрамя таго, былi абраны 57 камунiстаў i 14 былых
членаў забароненай НСП.

Гмiнная рада, створаная як распарадчы орган сельскага самакiравання i
заканадаўча надзеленая шырокiмi паўнамоцтвамi, фактычна была абмежавана на
тэрыторыi Заходняй Беларусi ў выкананнi сваiх паўнамоцтваў, што было выклiкана
недаверам адмiнiстрацыйных улад да мясцовага насельнiцтва. У 1930-я гг. былi
ўнесены абмежаваннi ў працэдуру выбараў i выбарнасцi ў гмiнныя рады. Гэты
працэс падпаў пад кантроль павятовага старасты, а ваявода ўвогуле мог распусцiць
нежаданую для польскай улады раду i прызначыць новыя выбары. Быў створаны
механiзм, якi паставiў асабовы склад i дзейнасць гмiнных радаў у залежнасць ад
дзяржаўнай улады. Пры зацвярджэннi на пасады перавага аддавалася палякам
па нацыянальнасцi i католiкам па веравызнаннi, якiя падтрымлiвалi дзяржаўную
палiтыку на далучаных заходнебеларускiх землях.

Выканаўчым органам сельскай гмiны было гмiннае праўленне, якое складалася
з войта, яго намеснiка i аднаго лаўнiка. Гмiннае праўленне з’яўлялася кiруючым
органам улады ў гмiне. У яго паўнамоцтвы ўваходзiла падрыхтоўка пастаноў
гмiннай рады i вызначэнне шляхоў iх выканання; улiк гмiннай маёмасцi
i распараджэнне ёю; бюджэт i фiнансы, распараджэнне даходамi гмiны;

размеркаванне гмiнных падаткаў i павiннасцей; прызначэнне на пасады гмiнных
супрацоўнiкаў; справаздачы перад гмiннай радай. На пасяджэннях гмiннага
праўлення старшынствавалi войт або яго намеснiк.

Войт з’яўляўся прадстаўнiком выканаўчай улады ў гмiне. Ён кiраваў
гмiннай адмiнiстрацыяй i ажыццяўляў за ёй нагляд. Як прадстаўнiк дзяржаўнай
адмiнiстрацыi, войт меў наступныя абавязкi: выкананне законаў i распараджэнняў,
а таксама прадпiсанняў вышэйшых улад; падтрыманне спакою, парадку, бяспекi;
як прадстаўнiк самакiравання – прадстаўленне гмiны; выкананне пастаноў гмiннага
праўлення i гмiннай рады; захаванне гмiнных дакументаў i актаў; кiраўнiцтва працай
служачых i ажыццяўленне за iмi нагляду. У надзвычайных выпадках войт асабiста
вырашаў справы, якiя ўваходзiлi ў кампетэнцыю гмiннага праўлення.

Войт i яго намеснiк першапачаткова выбiралiся з радных на тры гады гмiннай
рады. У выпадку калi рада не выбiрала войта, ён прызначаўся павятовым старастам.
Наконт прызначэння на пасады войтаў газета “Беларуская доля” паведамляла, што
амаль усе войты займаюць свае пасады па прызначэннi павятовых старастаў, а не
па вынiках выбараў. У значнай большасцi гэта былi спецыяльна падабраныя людзi,
палякi па нацыянальнасцi. Атрымлiвалася так, што войтамi ў гмiнах прызначалiся
толькi палякi i католiкi, часам непапулярныя сярод мясцовых жыхароў.

Польская ўлада пры дапамозе войтаў адсочвала становiшча на далучанай
тэрыторыi. У пачатку 1920-х гг. войт кожны тыдзень павiнен быў падаваць
справаздачу аб грамадска-палiтычным становiшчы ў гмiне. У сваёй справаздачы
ён абавязаны быў адлюстроўваць стан улады i органаў самакiравання; фiнансавае,
санiтарнае становiшча; стан школьнай адукацыi i асветы, харчовага забеспячэння,
камунiкацый, бяспекi; паказваць стаўленне насельнiцтва да ўлады. Не змянiлася
становiшча ў гэтай галiне i пазней. Так, у 1937 г. была выдадзена агульная
сакрэтная iнструкцыя брэсцкага павятовага старасты, адрасаваная бурмiстрам i
войтам, у якой стараста загадваў войтам асабiста высвятляць настрой насельнiцтва,
гаспадарчыя патрэбы праз выезды на месцы, прыём грамадзян, а справаздачы

солтысаў выкарыстоўваць як пацвярджэнне сваiх высноў. Другiм сваiм цыркулярам
брэсцкi стараста патрабаваў ад войтаў звяртаць асаблiвую ўвагу на дзейнасць
солтысаў, на iх стаўленне да польскай дзяржавы, узмацнiць нагляд за збiраннем
солтысамi падаткаў. Згодна з гэтым цыркулярам войты павiнны былi прадастаўляць
спiсы тых солтысаў, якiя негатыўна ставiлiся да польскай дзяржаўнасцi.

Войты, абраныя органамi самакiравання, у сваёй дзейнасцi поўнасцю залежалi ад
адмiнiстрацыйных улад. На практыцы арганiзацыя органаў сельскага самакiравання
ажыццяўлялася са значнымi цяжкасцямi. Так, напрыклад, у дакладзе, зробленым
на з’ездзе прадстаўнiкоў павятовых сеймiкаў Польскай рэспублiкi ў 1926 г.,
адзначалася, што ў Палескiм ваяводстве гмiнныя праўленнi не могуць выконваць
даручаных iм службовых абавязкаў, а таму павятовы аддзел вымушаны быў
здзяйсняць не толькi наглядальную працу, але i выканаўчую. Яшчэ раней, у 1921 г.,
многiя рэферэнты самакiравання ў сваiх справаздачах адзначалi частыя выпадкi
звальнення са сваiх пасад войтаў у сувязi з п’янствам апошнiх. У 1921 г. ашмянскi
стараста атрымаў iнструкцыю, згодна з якой войтам, якiя шмат часу праводзяць
на ўласнай гаспадарцы i займаюць пасады ў сувязi з тым, што проста немагчыма
прызначыць на гэтыя пасады больш адказных людзей, прызначыць мiнiмальны
памер заробку, а войтам, адданым працы, прызначыць заробак, якi дазволiў бы
iснаваць без пабочных заняткаў.

Паводле закона 1933 г. гмiннае праўленне складалася з войта, яго намеснiка i двух
лаўнiкаў, у гмiнах з колькасцю насельнiцтва больш за 10 тыс. – тры лаўнiкi. Сельская
гмiна павiнна была ўтрымлiваць неабходную для выканання працы колькасць
служачых, абавязкова павiнен быў быць гмiнны сакратар. На пасаду гмiннага
сакратара магла быць прызначана асоба, якая мела адпаведную адукацыю, прайшла
практыку i здала экзамен па спецыяльнасцi. Абавязковае ўстанаўленне пасады
гмiннага сакратара не датычыла гмiн з колькасцю насельнiцтва менш за 5 тыс.
жыхароў, дзе iснавала пасада прафесiйнага войта. На заняцце пасады ў гмiнным
праўленнi абвяшчалiся конкурсы.

Пасаду начальнiка сельскай гмiны мог займаць прафесiйны або непрафесiйны
войт. Свае абавязкi прафесiйны войт мог выконваць толькi пасля адпаведнай
пастановы гмiннай рады, зацверджанай наглядальнай уладай. На пасаду
прафесiйнага войта магла быць зацверджана асоба, якая, акрамя выбарчых правоў,
мела адпаведную квалiфiкацыю, вызначаную мiнiстрам унутраных спраў. Так,
31 студзеня 1934 г. было выдадзена распараджэнне мiнiстра ўнутраных спраў у
галiне квалiфiкацыi кандыдатаў на пасады прафесiйных войтаў. Гэта распараджэнне
вызначыла высокi адукацыйны цэнз, абавязковы трохгадовы стаж кандыдатаў
на пасаду. Выбар гмiннай радай прафесiйнага войта патрабаваў зацвярджэння
кандыдатуры ваяводам.

Адносiны насельнiцтва да адмiнiстрацыйных улад, органаў самакiравання
вышэйшай ступенi ў значнай меры залежалi ад тых людзей, якiя прадстаўлялi
гэтую ўладу на месцы, ад iх стаўлення да мясцовых жыхароў i супрацоўнiцтва з
iмi. Найбольш часта людзi кантактавалi з гмiнным праўленнем, дзе вымушаны былi
вырашаць многа спраў, таму войт i сакратар заставалiся галоўнымi людзьмi ў гмiне,
ад iх залежалi адносiны мясцовых жыхароў да дзяржаўнай улады. Нягледзячы на
агульнае негатыўнае стаўленне беларускага насельнiцтва да гмiннай адмiнiстрацыi,
сустракалiся выпадкi, калi мясцовыя жыхары станоўча ставiлiся да гмiнных войтаў,
нават калi тыя былi ваеннымi асаднiкамi.

Па стане на 1934 г. у Навагрудскiм ваяводстве працавалi 87 войтаў, столькi ж
iх намеснiкаў, 220 лаўнiкаў, з iх 313 палякаў, 76 беларусаў, 5 яўрэяў; у Вiленскiм
ваяводстве сярод 96 войтаў было 90 палякаў, 5 беларусаў, 1 лiтовец. Значную
перавагу ў мясцовай уладзе палякаў па нацыянальнасцi пацвярджаў нацыянальны
склад Гарадзейскага гмiннага праўлення Нясвiжскага павета: у 1939 г. яно на 100 %
складалася з палякаў па нацыянальнасцi i католiкаў па веравызнаннi.

Нiжэйшай адзiнкай у сiстэме сельскага самакiравання была грамада ў памеры
асобнай вёскi, калонii, маёнтка цi фальварка. Грамада з’яўлялася гаспадарчым
суб’ектам i валодала маёмаснымi правамi. Кола дзеянняў грамады ўключала

кiраўнiцтва маёмасцю, а таксама распараджэнне даходамi, атрыманымi з яе.
Праўленне гмiны на падставе пастановы гмiннай рады, зацверджанай наглядальнай
уладай, магло даручыць грамадзе выкананне некаторых гаспадарчых функцый, калi
грамада давала на гэта згоду або гмiна выдзяляла на гэта фiнансавыя сродкi.

Членамi грамады маглi быць усе асобы, якiя з’яўлялiся членамi гмiны, у склад
якой уваходзiла дадзеная сельская грамада, i пастаянна пражывалi на яе тэрыторыi.
Органамi ўлады ў грамадзе з’яўлялiся солтыс, грамадская рада цi грамадскi
сход. Першапачаткова солтыс з’яўляўся выканаўчым органам улады грамады,
гмiнным служачым. Солтыса i яго намеснiка выбiраў грамадскi сход з лiку членаў
грамады на адзiн год. Выбраных асоб на пасаду солтыса павiнен быў зацвердзiць
павятовы стараста, у выпадку незацвярджэння прызначалiся новыя выбары. Калi
пасля правядзення паўторных выбараў кандыдат зноў не быў зацверджаны або
ўвогуле грамада ўхiлялася ад выбараў, павятовы стараста прызначаў солтыса i
яго намеснiка, якiя выконвалi свае абавязкi на працягу аднаго года. Стараста мог
асабiста вызвалiць з пасады солтыса i прызначыць новыя выбары.

З 1933 г. на пасады солтыса i яго намеснiка маглi быць абраны асобы,
якiя на момант выбараў дасягнулi 30-гадовага ўзросту, больш за адзiн год
пражывалi на тэрыторыi дадзенай грамады, валодалi вуснай i пiсьмовай
польскай мовай. Аднак валоданне польскай мовай як умова выбарнасцi на
пасаду было адкладзена на тэрыторыi ўсходнiх ваяводстваў на пяць гадоў.
У 1936 г. было выдадзена распараджэнне, якое на тэрыторыi Навагрудскага,
Палескага, Вiленскага, Валынскага, а таксама Гродзенскага i Ваўкавыскага паветаў
Беластоцкага ваяводства на адзiн выбарчы тэрмiн адмяняла абавязковую ўмову
валодання польскай мовай кандыдатамi на пасады солтыса i яго намеснiка. Солтыс
i яго намеснiк выбiралiся на тры гады. Выбары прызначаў павятовы стараста, якi
ажыццяўляў агульны нагляд за дзейнасцю грамады. Кандыдат, якi пры галасаваннi
атрымаў найбольшую колькасць галасоў членаў грамады, станавiўся солтысам,
намеснiкам – кандыдат, якi па колькасцi галасоў быў на другiм месцы.

Солтыс падпарадкоўваўся непасрэдна войту i прадстаўляў грамаду ў гмiнным
праўленнi i ў дзяржаўных органах. Перад тым як заняць пасаду солтыса,
кандыдат прыносiў прысягу на вернасць польскай дзяржаве. Звычайна на пасады
солтысаў прызначалiся тыя кандыдаты, якiя лаяльна ставiлiся да польскiх улад,
раней служылi ў польскiм войску. Такое стаўленне польскiх улад прыводзiла да
таго, што зацiкаўленасць да т. зв. органаў самакiравання (грамадская рада або
сход) знiжалася. Былi выпадкi нез’яўлення насельнiцтва грамады на выбарныя
пасяджэннi.

За выкананне сваiх абавязкаў солтыс штомесяц атрымлiваў з гмiнных
грашовых сродкаў заробак. У выпадку хваробы, выклiканай выкананнем службовых
абавязкаў, солтыс лячыўся ў шпiталi органаў самакiравання за кошт гмiннага
праўлення. Ён вызваляўся ад выканання натуральных павiннасцей, мог накладваць
на жыхароў грамады штраф i арышт да двух сутак за некаторыя парушэннi. Трэба
адзначыць, што ў некаторых галiнах сваёй дзейнасцi солтысы кiравалiся яшчэ
законамi Расiйскай iмперыi, выкарыстанне якiх дазвалялася польскiм урадам.

Солтыс выконваў наступныя абавязкi: склiкаў грамадскi сход (раду) па меры
патрэбы, а таксама па жаданнi дзяржаўных або гмiнных улад, дзясятай часткi
асоб, якiя валодалi правам удзелу ў iм, аднак грамадскую раду павiнен быў
склiкаць не менш за адзiн раз на квартал, грамадскi сход – не менш за два
разы на год. Солтыс адкрываў i закрываў пасяджэннi грамадскага сходу (рады),
старшынстваваў на iх, сачыў за парадкам; рыхтаваў пытаннi для разгляду на
пасяджэннi грамадскай рады (сходу); выконваў рашэннi грамадскага сходу (рады),
якiя не супярэчылi рашэнням гмiннага праўлення i iншым нарматыўным актам;
ажыццяўляў нагляд за станам дарог, мастоў i г. д.; выконваў нагляд за выкананнем
розных натуральных павiннасцей членамi грамады, збiраў падаткi i выплаты пры
адсутнасцi спецыяльна прызначаных асоб; распараджаўся па рашэннi грамады
маёмасцю i даходамi. За несумленнае выкананне службовых абавязкаў павятовы
стараста са згоды павятовага аддзела мог солтысу або яго намеснiку зрабiць заўвагу,
вынесцi вымову, накласцi штраф, звольнiць з пасады.

Грамадская рада (а там, дзе яна не была ўтворана, грамадскi сход) з’яўлялася
пастанаўляючым органам улады грамады. Грамадская рада выбiралася ў грамадах
з колькасцю насельнiцтва больш за 200 жыхароў, а таксама магла быць склiкана
паводле прапановы грамадскага сходу, гмiннай рады, павятовага аддзела са згоды
ваяводы i ваяводскага аддзела ў грамадах з меншай колькасцю насельнiцтва. З
1938 г. выбарчым правам у грамадскую раду валодалi ўсе польскiя грамадзяне, якiя
валодалi аналагiчным правам у Сейм i не менш як адзiн год пражывалi на тэрыторыi
грамады. Абраным мог быць кожны грамадзянiн, якi валодаў выбарчымi правамi
i на момант выбараў дасягнуў 27-гадовага ўзросту. Грамадскiя радныя выконвалi
свае абавязкi на грамадскiх пачатках.

Грамадская рада выбiралася на пяць гадоў. У яе склад уваходзiлi солтыс
(старшыня), намеснiк солтыса i радныя. Колькасць радных залежала ад колькасцi
насельнiцтва грамады. У мясцовасцях з колькасцю насельнiцтва да 500 жыхароў
выбiралася 12, ад 500 да 1 000 – 16, ад 1 000 да 1 500 – 20, ад 1 500 да 2 000 – 24, ад
2 000 – 30 радных. У адпаведнай колькасцi выбiралiся i намеснiкi радных.

Удзельнiчаць у грамадскiм сходзе мог кожны жыхар грамады, якi дасягнуў
24-гадовага ўзросту i не менш як адзiн год да пасяджэння пражыў у грамадзе.
Колькасць грамад па сельскiх гмiнах, паветах, ваяводствах была рознай. У
залежнасцi ад месца пражывання адрознiваўся i нацыянальны склад гэтых органаў.
Так, нацыянальны склад грамадскiх радаў Навагрудскага ваяводства ў 1934 г. быў
наступным: 12 045 палякаў, 11 175 беларусаў, 419 яўрэяў, 59 лiтоўцаў, 14 рускiх,
1 немец. У Вiленскiм ваяводстве на гэты ж год у складзе грамадскiх радаў значна
пераважалi палякi, якiх было 10 936 чалавек; акрамя палякаў, 4 151 беларус,
341 яўрэй, 1 050 лiтоўцаў, 299 рускiх, 40 асоб iншых нацыянальнасцей, адрознiвалася
i партыйная прыналежнасць радных.

Да кампетэнцыi грамадскiх радаў (грамадскага сходу) адносiлася: зацвярджэнне
рашэнняў пасяджэнняў грамадскiх радаў i iх камiсiй; зацвярджэнне праекта
бюджэту грамады, размеркаванне яе даходаў; кантроль за дзейнасцю солтыса;

вызначэнне патрэб грамады; зацвярджэнне прапаноў гмiннай радзе аб прыцягненнi
жыхароў грамады да выканання натуральных павiннасцей i падаткаў на
грамадскiя справы; развiццё земляробства i жывёлагадоўлi дзякуючы цеснаму
супрацоўнiцтву з грамадскiмi аб’яднаннямi па стварэннi доследных палеткаў,
набыццi прылад працы, арганiзацыi i ўтрыманню ветэрынарных аптэк, ахоўнаму
прышчэпванню жывёлы, арганiзацыi i ўтрыманню жывёльных могiльнiкаў,
грамадскiх садоў i г. д.; будаўнiцтва i ўтрыманне грамадскiх будынкаў – будынкаў
кiраўнiцтва грамады, бiблiятэк, чытальняў i iншых устаноў; будаўнiцтва грамадскiх
школ i iх утрыманне, будаўнiцтва жылля настаўнiкам; будаўнiцтва i рамонт
грамадскiх дарог, мастоў, вулiц i г. д.; арганiзацыя дапамогi бедным жыхарам
грамады; арганiзацыя i ўтрыманне начной варты, падтрымка пажарнай службы,
набыццё супрацьпажарных прылад i будаўнiцтва пажарных вадаёмаў; будаўнiцтва
прытулкаў, начлежных дамоў для бедных; асвятленне дарог, вулiц, плошчаў;
арганiзацыя дастаўкi карэспандэнцыi, калi гэтага не выконвалi паштальёны;
будаўнiцтва i ўтрыманне грамадскiх водаправодаў, лазняў, пляжаў, спартыўных
пляцовак, могiлак; будаўнiцтва i ўтрыманне адвадных каналаў; пасадка i догляд
прыдарожных дрэваў; устаноўка i абслугоўванне тэлефона для грамадскага
карыстання; прапаганда турызму i летнiх лагераў адпачынку.

Такiм чынам, органы дзяржаўнай улады i самакiравання на тэрыторыi Заходняй
Беларусi разглядалiся польскай дзяржавай як сродак ўмацавання свайго становiшча
на захопленых землях, iнструментам асiмiляцыi i апалячвання. Вiдавочная
дыскрымiнацыя беларускай большасцi, а таксама нацыянальных меншасцей,
асаблiва пры фармiраваннi ваяводскiх i павятовых органаў, дамiнаванне ў iх
выключна прадстаўнiкоў польскага этнасу стала дадатковай падставай для росту
сацыяльнай напружанасцi i пагаршэння эканамiчнай сiтуацыi. Органы дзяржаўнай
улады i самакiравання не маглi стаць для шматнацыянальных усходнiх ваяводстваў
месцам зблiжэння i ўзаемапаразумення, прадухiлiць ад свавольства польскай
адмiнiстрацыi.

Тэма 7. Сельская гаспадарка i аграрныя рэформы

Сельская гаспадарка i рэформы. Першая сусветная i грамадзянская войны,
польская акупацыя iстотна пагоршылi стан сельскай гаспадаркi, у якой было занята
каля 80 % насельнiцтва Заходняй Беларусi. Агульная колькасць пасяўных плошчаў
у 1921–1922 гг. складала толькi 77,8 % да ўзроўню 1913 г. Аграрныя адносiны
ў Заходняй Беларусi характарызавалiся панаваннем буйнога памешчыцкага
землеўладання, беззямеллем i малазямеллем сялян, наяўнасцю значных перажыткаў
феадальна-прыгоннiцкiх адносiн. Буйнымi памешчыкамi шырока выкарыстоўвалiся
i адпрацовачныя павiннасцi. Перажыткам прыгоннiцтва з’яўлялася i абшчыннае
землекарыстанне. Шырокае распаўсюджанне ў Заходняй Беларусi мелi сервiтуты –
выпасы, сенажацi, лес, якiя знаходзiлiся ў сумесным карыстаннi сялян i памешчыкаў.
За карыстанне гэтымi ўгоддзямi памешчыкi патрабавалi плату ў грашовай або
адпрацовачнай форме. Была шырока распаўсюджана цераспалосiца – раз’яднанасць
i раздробленасць зямлi аднаго землекарыстальнiка на некалькi адасобленых частак.

Асноўную масу вясковага насельнiцтва складалi беднякi, памеры зямельных
надзелаў якiх не перавышалi 10 га. Такiх сялянскiх гаспадарак у Заходняй Беларусi
налiчвалася 284 706 (80,15 %), iм належала толькi 24,15 % ад агульнай колькасцi
прыватнаўласнiцкiх зямель.

У той жа час у Заходняй Беларусi налiчвалася 3 402 гаспадаркi, якiм належала
2 772 669 га зямлi, што складала 51,92 % агульнай колькасцi прыватнаўласнiцкiх
зямель. У склад гэтай групы ўваходзiлi буйныя памешчыкi, якiм належалi маяраты
i ардынацыi, плошча якiх перавышала сотнi тысяч гектараў зямлi. На тэрыторыi
Заходняй Беларусi налiчвалася звыш 3,6 тыс. маёнткаў. Сярэднi памер такой
гаспадаркi складаў 790 га. Аднак былi i памешчыкi, якiя валодалi некалькiмi
дзясяткамi тысяч гектараў зямлi. Так, Станiславу Радзiвiлу ў Столiнскiм павеце
належала ардынацыя ў 146 970 га, у Палескiм ваяводстве – звыш 95 тыс. га,
а Каралю Радзiвiлу ў Давыд-Гарадку належаў маярат у 142 250 дзесяцiн зямлi.
Памешчыца Т. Агаркава валодала 100 тыс. га.

Прамежкавае становiшча памiж гэтымi групамi займалi сяляне-сераднякi з
надзеламi ад 10 да 20 га i заможныя сяляне з надзеламi ад 20 да 50 га. Сяляне-
сераднякi ў Заходняй Беларусi ў 1921 г. налiчвалi 49 426 гаспадарак. Iм належала
667 577 га зямлi, або 12,5 % агульнай колькасцi прыватнаўласнiцкiх зямель. Сярэднi
памер надзелу гэтай групы сялян складаў 13,51 га.

Заможных гаспадароў з надзелам ад 20 да 50 га налiчвалася 15 107 чалавек.
Iм належала 454 696 га зямлi, або 8,14 % прыватнаўласнiцкiх зямель. Сярэднi
памер iх гаспадарак складаў 28,77 га. У iх шырока выкарыстоўвалася наёмная
праца. Яны мелi па 10–15 коней, 15–25 кароў. Напрыклад, у селялiна Драйзерава
(Дзiсенскi павет) было 45 га зямлi, 25 кароў, 12 коней, селянiн Пузыроўскi у тым жа
павеце валодаў 40 га зямлi, 15 каровамi, 8 коньмi. Карыстаючыся танным крэдытам
у зямельным банку i iншых крэдытных установах, заможныя сяляне накiроўвалi
грашовыя сродкi для скупкi зямлi.

Да дробных гаспадарак у Заходняй Беларусi адносiлiся парцэльныя, якiя мелi
невялiкiя ўчасткi ўласнай або арэндаванай зямлi. Iх налiчвалася каля 50 тыс.
з агульнай плошчай 52 тыс. га. Гэтыя гаспадаркi вымушаны былi арэндаваць
дадатковую зямлю ў памешчыкаў i кулакоў.

Не было раўнамерным i размеркаванне ворнай зямлi па рэгiёнах Заходняй
Беларусi. Па ваяводствах яно было наступным: у Навагрудскiм ваяводстве плошча
сельскагаспадарчых угоддзяў складала 42,5 %, у Вiленскiм – 39,2 %, у Палескiм –
22,8 %. Такiя суадносiны ва ўдзельнай вазе ворнай зямлi склалiся на тэрыторыi
Заходняй Беларусi ў сувязi з наяўнымi глебавымi ўмовамi. Так, калi ў Ваўкавыскiм
i Гродзенскiм паветах агульная плошча ворных зямель дасягала 27,4 %, то на
Палессi яна не перавышала 11 %. У гэтых гаспадарках было шмат зямлi, якая
не апрацоўвалася (балоты, пустэчы). Яе налiчвалася амаль столькi ж, колькi i
ворнай, – 18,6 %. Зразумела, балоты патрэбна было асушаць, але справы iшлi так
марудна, што выгаду гэтыя землi маглi прыносiць толькi праз працяглы час. Акрамя
таго, асушэнне патрабавала вялiкiх грашовых сродкаў, якiя нi ўрад, нi прыватныя
землекарыстальнiкi не жадалi выдаткоўваць.

Да масiваў, якiя не апрацоўвалiся, адносiлiся лугi, выганы, лясы. У буйных
гаспадарках яны маглi складаць да 78–79 % усёй зямельнай плошчы. Выганы
часткова выкарыстоўвалiся для выпасу гаспадарскай жывёлы або здавалiся ў
арэнду заможным сялянам. Так, у Давыд-Гарадоцкай ардынацыi Радзiвiлаў са
146 970 га ўсёй зямлi паша складала толькi 407 га, або 0,28 % ад усёй яе плошчы.

Паводле звестак за 1927 г., каля 29 % сялянскiх гаспадарак не мелi коней, у 58,8 %
было толькi па адным канi, 15,7 % адносiлiся да бескароўных, 51,1 % гаспадарак
валодалi адной каровай.

Малазямельныя сяляне не маглi набыць зямлю па прычыне высокага яе кошту.
Толькi асобныя, больш заможныя сяляне рашалiся на пакупку зямлi. Цана аднаго
гектара ў сярэднiм у Заходняй Беларусi ў 1927 г. складала 600–700 злотых, у той
час як рабочы конь каштаваў 150–200 злотых, дойная карова – 100–120 злотых, 1
цэнтнер жыта – 35–37 злотых.

Наяўнасць значнай колькасцi феадальных перажыткаў рабiла немагчымым
эфектыўнае выкарыстанне зямельных угоддзяў. Нiзкi ўзровень развiцця вытворчых
сiл у сельскай гаспадарцы, недастатковасць арганiчных i мiнеральных угнаенняў не
спрыялi iнтэнсiўнаму развiццю сельскай гаспадаркi.

Аграрнае перанасяленне (на 1 км2 сельскагаспадарчых зямель у Вiленскiм
ваяводстве прыходзiлася 54 чалавекi, у Навагрудскiм – 52,6, у Палескiм – 36,7
чалавека) яшчэ больш паглыбляла нераўнамернае развiццё галiн гаспадаркi.
Прамысловасць не была ў стане паглынуць лiшнюю рабочую сiлу. У вёсцы было
прыкладна 700 тыс. чалавек свабоднай рабочай сiлы. У памешчыкаў i заможных
сялян працавала каля 75 тыс. сельскагаспадарчых рабочых, акрамя таго, 8,6 тыс.
чалавек былi заняты ў памешчыцкiх маёнтках у якасцi прыслугi.

Вялiкай праблемай для беларускага селянiна былi падаткi. Падатковая сiстэма
была такая, што дробныя гаспадаркi плацiлi падатак большы, чым буйныя. Сяляне,
ва ўласнасцi якiх былi надзелы да 5 га, плацiлi 2,38 злотых з 1 га зямлi, у той жа
час уладальнiкi буйных латыфундый – толькi 1,01 злотых, а астатнiя гаспадаркi з
зямельнай плошчай ад 15 да 60 га – 1,89 злотых.

Тысячы сялян, не знайшоўшы работу, разаралiся, прадавалi сваю маёмасць i
эмiгрыравалi ў краiны Заходняй Еўропы, Амерыкi i iнш. Толькi за 13 гадоў (з 1926
па 1938 г. ) у заходнiя краiны на пошукi лепшага жыцця з Заходняй Беларусi
эмiгрыравалi 78 тыс. чалавек.

Драбiлiся гаспадаркi i пры ўтварэннi новай сям’i. Па дадзеных польскай
статыстыкi, за перыяд з 1922-га па 1930 г. на землях Заходняй Беларусi было
ўтворана каля 20 тыс. гаспадарак, уладальнiкамi якiх былi сем’i ва ўзросце ад 23 да
30 год. Амаль 80 % з iх выдзелiлiся з бацькоўскiх надзелаў i з’яўлялiся на той час
ужо дробнымi, якiя не маглi эфектыўна развiвацца i плацiць падаткi.

Кiраўнiцтва Польшчы разумела складанасць становiшча ў аграрнай сферы, што
пагражала палiтычнай стабiльнасцi, i правяло шэраг рэформаў, якiя павiнны былi
стабiлiзаваць сельскую гаспадарку i забяспечыць трывалую падтрымку ўраду з боку
сялян, у т. л. i на тэрыторыi Заходняй Беларусi. Яшчэ 10 лiпеня 1919 г. сейм прыняў
першы закон аб аграрнай рэформе “Устава сейма аб умовах зямельнай рэформы”,
а ўжо 15 лiпеня дзеянне гэтага закона было распаўсюджана i на захопленыя
землi. Паводле закона ў краiне ствараўся дзяржаўны зямельны фонд з т. зв.
“свабодных” зямель, якiя засталiся без гаспадароў. Землi гэтага фонду падлягалi
раздзелу на асобныя невялiкiя ўчасткi (парцэлы) плошчай у 25 моргенаў (14 га),
якiя прызначалiся для свабоднага продажу насельнiцтву. Такое пераразмеркаванне
зямельнай уласнасцi ў Польшчы атрымала назву парцэляцыi.

Паскарэнне аграрнай рэформы адбылося летам 1920 г., калi пачалося
наступленне Чырвонай Армii на Варшаву i краiна апынулася на мяжы краху.
Перапалоханыя кiруючыя колы Польшчы прыступiлi да рэалiзацыi аграрнай
рэформы. 6 лiпеня 1920 г. сейм прыняў пастанову аб зацвярджэннi зямельных
камiтэтаў, а 15 лiпеня 1920 г. сейм прыняў закон аб выкананнi аграрнай рэформы,
якi ўтрымлiваў не толькi асноўныя палажэннi закона ад 10 лiпеня 1919 г., але i
канкрэтныя мерапрыемствы па iх рэалiзацыi.

У дзяржаўны зямельны фонд для парцэляцыi ўключалiся дзяржаўныя i
царкоўныя маёнткi, а таксама землi, якiя належалi раней расiйскаму сялянскаму
банку i розным установам, членам дынастычных сем’яў Расii, Германii, Аўстра-
Венгрыi i iнш. Касцёльныя землi, згодна з законам, маглi перадавацца ў
дзяржаўны фонд толькi са згоды Ватыкана. Закон прадугледжваў прымусовы
выкуп дзяржаўных зямель, набытых у час вайны асобамi, для якiх сельская
гаспадарка не была асноўным заняткам, а таксама занядбаных гаспадарак у межах
гарадоў i прамысловых зон. Прымусоваму выкупу падлягалi таксама прыватныя
ўладаннi, якiя складалi ў сельскай мясцовасцi карэннай Польшчы больш за 180 га,
у прыгарадных i прамысловых зонах – звыш 60 га. Ва ўсходнiх ваяводствах за
ўладальнiкамi захоўвалася права мець 400 га зямлi. Лiшкi зверх гэтай нормы
падлягалi прымусоваму адчужэнню. Маёнткi, якiя спецыялiзавалiся на вытворчасцi
збожжа, жывёлы, рыбы, тэхнiчных культур, а таксама высокапрадукцыйныя
гаспадаркi незалежна ад iх спецыялiзацыi пры любых памерах аб’яўлялiся
недатыкальнымi. Грашовая кампенсацыя гаспадарам за адчужаемыя землi ў новым
законе ўстанаўлiвалася ў памеры паловы рыначнай цаны.

З фонду для парцэляцыi 80 % плошчаў павiнна было пайсцi на нарэзку
ўчасткаў для продажу беззямельным i 20 % – малазямельным сялянам. Перавагу
ў набыццi зямлi мелi iнвалiды вайны, затым батракi, якiя засталiся без сродкаў
да iснавання ў вынiку парцэляцыi. Закон устанаўлiваў, што зямлю могуць купляць
усе грамадзяне Польшчы, якiя маюць здольнасць займацца сельскай гаспадаркай.
У сельскагаспадарчым банку адкрываўся крэдыт для сялян, жадаючых набыць
зямлю з дзяржаўнага фонду. Абвяшчалася, што кожны, хто мае патрэбу, можа
ўзяць грашовую ссуду. Iнвалiды вайны i салдаты, узнагароджаныя польскiмi знакамi
адрознення, надзялялiся зямлёй бясплатна.

Пераразмеркаванне зямель павiнна было ажыццяўляцца праз парцэляцыю –
разбiўку дзяржаўных i некаторых прыватнаўласнiцкiх зямель на дробныя ўчасткi
па 2, 3, 5, 10, 15, 20 га i свабодны iх продаж усiм жадаючым.

Для рэалiзацыi закона былi створаны павятовыя i гмiнныя зямельныя камiсii з
дарадчымi правамi ў дапамогу дзяржаўным органам. Яны павiнны былi ўлiчваць
землi, якiя пераходзiлi ў дзяржаўны фонд, ацэньваць iх, складаць спiсы ахвотнiкаў
набыць зямельныя ўчасткi i г. д. У склад камiсiй ўваходзiлi ў асноўным мясцовыя
польскiя памешчыкi, якiя злоўжывалi сваiм становiшчам, бралi хабар, спекулявалi
зямлёй, павышалi цэны. Камiсii праiснавалi да 1923 г. i былi распушчаны з-за малой
эфектыўнасцi.

Калi землеўладальнiкам, згодна з законам, кампенсацыя за адчужаныя землi
ўстанаўлiвалася ў памеры паловы рыначнай цаны, то сялянам распарцэляваныя
ўчасткi прадавалiся за поўны кошт, але купiць iх яны не маглi па прычыне высокiх
цэн. Рашэннi зямельных органаў аб прымусовым адчужэннi зямлi памешчыкамi
маглi аспрэчвацца ў судзе. Гэта давала магчымасць памешчыкам заводзiць цяжбы,
якiя цягнулiся дзесяцiгоддзямi, i захоўваць за сабой на доўгi час землi, якiя
падлягалi парцэляцыi.

Паводле закона аб асаднiцтве ад 17 снежня 1920 г. удзельнiкi польска-савецкай
вайны мелi права атрымаць ва ўласнасць да 45 га зямлi. Асаднiк павiнен быў
пасялiцца на сваёй парцэле на працягу года i тры гады апрацоўваць яе. У выпадку
невыканання гэтых умоў асаднiк страчваў зямельны надзел.

Закон прадугледжваў бясплатнае надзяленне салдат польскай армii зямлёй.
Паводле распараджэння 1921 г. кiраўнiка Галоўнага зямельнага ўпраўлення,
атрымаць бясплатны надзел маглi радавыя, сяржанты, афiцэры, прыроўненыя да
iх служачыя армii i добраахвотнiкi, якiя неслi службу не менш чым чатыры месяцы
i мелi ўрадавыя ўзнагароды i адзнакi.

Асаднiкi надзялялiся зямлёй у адпаведнасцi з вайсковым званнем: палкоўнiк
мог атрымаць 30–50 га, капiтан – 20, паручнiк – 15, шэраговы – да 10 га зямлi.
Не мелi права на атрыманне зямлi салдаты, якiя былi пакараны за злачынствы
супраць узброеных сiл польскай дзяржавы або якiя самавольна бралi ў карыстанне
чужыя землi. Памер аплаты за зямлю быў прыроўнены да 100–300 кг збожжа

за 1 га штогод з выплатай дзяржаве на працягу 30 гадоў, пачынаючы з пятага
года пасля атрымання зямлi. Дзяржава аказвала дапамогу натурай або грашыма
для абзавядзення гаспадаркай. Звычайна на адну гаспадарку выдзялялася дрэва
i крэдыт, 2 млн марак iнвентаром або зернем. Крэдыт выдаваўся на ўмовах
12 % гадавых пад залог гаспадаркi i двух паручэнцаў.

Асаднiцтва было паўваеннай арганiзацыяй, асаднiкi на легальных умовах
валодалi зброяй, былi сфармiраваны ў воiнскiя падраздзяленнi, якiя ўзначальвалi
кадравыя афiцэры. Усе яны ўваходзiлi ў “Саюз асаднiкаў”, якi падпарадкоўваўся
Генеральнаму штабу польскай армii. Асаднiкi разглядалiся як апора польскай улады
i выконвалi розныя даручэннi афiцыйных улад, у т. л. палiцэйскiя функцыi. У
асноўным асаднiкi з’яўлялiся зацятымi польскiмi нацыяналiстамi, iх адносiны з
мясцовым насельнiцтвам былi складанымi, бо жыхары бачылi ў iх прыгнятальнiкаў,
носьбiтаў польскага шавiнiзму, апору акупацыйнага рэжыму.

Непасрэдная рэалiзацыя закона распачалася ў 1921 г. Найбольшая колькасць
надзелаў, выдзеленых для асаднiкаў, прыпадае на 1923 г., найменшая – на 1932 г. У
асноўным асаднiкi сялiлiся калонiямi, дапамагаючы ў ажыццяўленнi гаспадарчых
работ. Найчасцей такая калонiя складалася з былых удзельнiкаў аднаго ваеннага
злучэння (рота, батальён i г. д. ). У 1923 г. у Навагрудскiм ваяводстве з агульнай
колькасцi асаднiкаў у 1 391 асобаў 789 гаспадарыла iндывiдуальна i толькi 602 –
калонiямi. Кожная вялiкая калонiя падтрымлiвала блiзкiя адносiны з больш
дробнымi, якiх апекавала не толькi маральна, але i матэрыяльна, дапамагаючы
iм распачаць гаспадарку на новых землях. Частыя напады сялян на асаднiкаў
патрабавалi забеспячэння сваёй бяспекi, i ў 1923 г. ваенныя асады ўзяў пад сваю
ахову корпус пагранiчнай аховы.

Фонд, з якога надзялялi асаднiкаў, складаўся з зямель казённых (галоўным
чынам канфiскаваных царскiм урадам у паўстанцаў 1863–1864 гг.), памешчыцкiх
(пераважна памешчыкаў няпольскай нацыянальнасцi, якiя да 1 красавiка 1921 г.
не вярнулiся ў свае маёнткi), зямель праваслаўнага духавенства (надзелы, большыя

за 30 га). Землi польскiх памешчыкаў засталiся некранутымi. Мелi месца выпадкi,
калi iм аддавалi цэлыя маёнткi з пабудовамi, садамi i iншымi матэрыяльнымi
каштоўнасцямi. У першай палове 20-х гг. надзялялi зямлёй ваенных, потым
пашырылася цывiльнае асаднiцтва. Bаенныя каланiсты не апраўдалi тых надзей,
якiя ўскладвала на iх кiраўнiцтва Польшчы. У сваiм выступленнi ў сейме 4 лiпеня
1926 г. беларускi дэпутат П. Мятла гаварыў: “...п’янства, амаральныя паводзiны,
жаданне атрымаць як мага большы даход з зямлi, на якой працуе беларускi
селянiн, – вось асноўныя рысы вольных носьбiтаў еўрапейскай культуры”. Яны не
маглi аказваць станоўчага ўплыву на беларускую вёску, а тым больш выконваць
ролю звяна, якое звязвае польскае i беларускае сялянства.

Bыцясняючы карэнных жыхароў, каланiсты атрымлiвалi лепшыя зямельныя
надзелы. Пасля прыняцця аграрнага заканадаўства селянiн разлiчваў на павелiчэнне
свайго зямельнага надзелу, аднак лепшыя землi былi аддадзены асаднiкам. Таму
сярод мясцовага сялянства павялiчваўся зямельны голад, мацнеў цiск на вясковую
беднату i абвастралася аграрная праблема. Насаджэнне асаднiцтва адбывалася пры
iгнараваннi iнтарэсаў мясцовага сялянства, варожа былi настроены да асаднiкаў
i заможныя сяляне. Апошнiя бачылi ў асаднiках сапернiкаў, якiя iмкнулiся захапiць
лепшыя землi. Каланiстаў не любiлi i мясцовыя памешчыкi, бо бачылi ў iх
сваiх канкурэнтаў у барацьбе за ўплыў у эканамiчным i грамадскiм жыццi.
Ваенныя асаднiкi трымалiся паасобку нават у адносiнах да цывiльных каланiстаў,
падкрэслiваючы свой ваенны характар i ўяўляючы сябе прывiлеяваным казацтвам.
Bаенным асаднiкам-афiцэрам належалi ў асноўным участкi зямлi па 45 га, у той час
як радавыя каланiсты атрымлiвалi па 10–20 га зямлi. Не было згоды i сярод самiх
ваенных асаднiкаў, асаблiва памiж афiцэрамi i радавымi. На з’ездзе памешчыкаў,
якi адбыўся ў лютым 1922 г. у Biльнi, была нават прынята рэзалюцыя, у якой
гаварылася: “...закон аб ваенным асаднiцтве шкодны для дзяржавы, не супадае
з канстытуцыяй, кампраметуе ўсю польскую каланiяльную палiтыку з гаспадарчага
i палiтычнага пунктаў гледжання”. Bаенныя асаднiкi не выканалi ўскладзеных на iх
абавязкаў злiцця з беларускiм насельнiцтвам.

Паступова польскi ўрад пачаў падтрымлiваць цывiльных асаднiкаў, iм сталi
выдавацца льготныя крэдыты, дазвалялася мець для аховы сваiх гаспадарак
агнястрэльную зброю. Iм прадпiсвалася наладзiць цесныя кантакты з мясцовым
беларускiм насельнiцтвам, асаблiва каталiцкага веравызнання. Аб iнтэнсiфiкацыi
цывiльнага асаднiцтва сведчыць той факт, што за перыяд з 1926-га па 1929 г.
цывiльным асаднiкам было выдзелена зямлi амаль у два разы больш, чым
вайсковым. У першыя ж гады пасля перавароту колькасны склад гэтай групы
асаднiкаў павялiчыўся больш як у пяць разоў i склаў на пачатак 1931 г. каля 15 тыс.
чалавек.

На 1 красавiка 1936 г. на тэрыторыi Заходняй Беларусi налiчвалася: у Палескiм
ваяводстве – 7 924 цывiльныя асаднiкаi i звыш 8 тыс. ваенных, у Навагрудскiм
ваяводстве – 8 243 цывiльныя асаднiкi i 9,5–10 тыс. ваенных, у двух паветах
Беластоцкага ваяводства – 1 198 цывiльных i 2,7 тыс. ваенных, у беларускiх
паветах Biленскага ваяводства – 1 567 цывiльных i 4,3 тыс. ваенных (усе даныя
адносна ваенных асаднiкаў прыблiзныя, таму што не ўсе асаднiкi рэгiстравалiся).
Такiм чынам, агульная колькасць асаднiкаў, па афiцыйнай статыстыцы, складала
18 932 чалавекi цывiльных асаднiкаў i звыш 25 тыс. ваенных. Усяго на землях
Заходняй Беларусi было паселена каля 45 тыс. каланiстаў. Рост цывiльнага
асаднiцтва ў 1930-я гг. быў актыўны. Цывiльныя асады пачынаюць надавацца не
толькi выхадцам з цэнтральных раёнаў Польшчы, але i мясцоваму насельнiцтву,
якое лаяльна ставiлася да польскiх уладаў.

Адным з напрамкаў рэформы была лiквiдацыя сервiтутаў, заканадаўства
аб якой з 1922 г. было распаўсюджана i на Заходнюю Беларусь. Лiквiдацыя
сервiтутаў прадугледжвалася як добраахвотная, так i прымусовая. Для прымусовага
адхiлення сялян ад карыстання сервiтутнымi землямi дастаткова было заявы
адной зацiкаўленай у гэтым асобы. Сервiтут у землекарыстаннi – гэта права на
сумеснае карыстанне пэўным зямельным надзелам (часцей за ўсё гэта былi выганы,
выпасы, хмызнякi i iнш.), якiя належалi некалькiм асобам. Гiсторыя фармiравання

сервiтутаў пачыналася ў той час, калi ў сялян не было асабiстай уласнасцi на зямлю
i сялянская жывёла магла пасвiцца па лугах i ў лясах, якiя належалi памешчыкам.

Па дадзеных перапiсу 1921 г., звесткi аб сервiтутных землях склалi толькi
766 памешчыкаў, астатнiя ўтойвалi наяўнасць сервiтутаў, iмкнучыся ўключыць
гэтыя землi ў склад сваiх. Так, па падлiках палескага ваяводы, на Палессi было
590 вёсак з сервiтутнымi землямi, сялянству належала 575,4 тыс. га зямлi, а
сервiтуты складалi 1 347 тыс. га, што амаль у два разы перавышала плошчу
ворыўнай зямлi. Сервiтутныя землi мелiся ў 70 % сялянскiх гаспадарак Заходняй
Беларусi. Сялянству важна было гэтыя землi захаваць за сабой. Скасаванне права
сялян на сервiтуты пры недастатковасцi ўласнай пашы магло прывесцi да яшчэ
большага пагаршэння стану заходнебеларускай вёскi.

Драматычныя абставiны лiквiдацыi сервiтутаў шырока абмяркоўвалiся ў
грамадстве. У дэкларацыi БСРГ гаварылася, што “ў выпадках спрэчак памешчыкi
звяртаюцца ўжо не ў суд, як гэта было прынята раней, а ў адмiнiстрацыйныя органы.
У вынiку на месца канфлiкту з’яўляецца палiцыя, якая прапануе сялянам прызнаць
правы памешчыка. Калi ж яны не падпарадкоўваюцца загадам, палiцыянты
страляюць, б’юць, здзекуюцца, выклiкаючы адмоўную рэакцыю з боку насельнiцтва.
Гэта бяспраўе ў Заходняй Беларусi набывае ўсеагульны характар, вяртаючы яе ў
часы прыгоннага права”. Часцей за ўсё дзеяннi сялян, адкрыта не задаволеных
пазбаўленнем iх магчымасцi карыстацца сервiтутамi, i выступленнi супраць палiцыi
квалiфiкавалiся як бунт.

Пазбаўленне сялян сервiтутаў падразумявала перадачу iм iншых участкаў зямлi,
якiя часта не маглi задаволiць сялян. Так, жыхары вёскi Белавiчы Косаўскага павета
замест адабранага ўрочышча ў 2 тыс. га атрымалi iншы ўчастак у 225 га, у дзевяць
разоў меншы i значна аддалены. У вынiку гэтых махiнацый сяляне не маглi iм
карыстацца, i зямля адышла да памешчыка. У гэтым жа самым павеце такiя дзеяннi
былi праведзены з жыхарамi вёсак Хрышчановiчы i Квасевiчы.

Знясiленыя барацьбой з памешчыцкiм свавольствам, сяляне звярталiся ў
дзяржаўныя судовыя органы, аднак улады прымалi бок памешчыкаў. У сярэдзiне
1923 г. солтыс Сiманюк заклiкаў жыхароў навакольных вёсак Олтушскай воласцi
Брэсцкага павета iсцi ў лес, якi iм належаў. Аднак на гэту тэрыторыю прэтэндаваў
iнжынер Май-Мескулаў. Справа скончылася тым, што палiцыянты i iнжынер былi
выгнаны з лесу.

Яшчэ адзiн выпадак меў месца ў маёнтку Чарнёва. Памешчык Халкоўскi,
распрадаючы зямлю, адначасова прадаў i сервiтут вёскi Дарохi Гарадоцкай воласцi
Маладзечанскага павета. Калi ж новы гаспадар прыехаў араць купленую зямлю,
сяляне не дазволiлi яму гэтага зрабiць. У дапамогу памешчыку былi высланы
палiцэйскiя сiлы з Гарадоцкага i Караблянскага аддзяленняў. Аднак гэта не
спалохала сялян. Толькi прымянiўшы сiлу, карнiкi змаглi зламаць супрацiўленне
жыхароў вёскi.

Захоп памешчыкамi сервiтутных зямель у Заходняй Беларусi прыняў масавы
характар у 1924–1927 гг. За гэты час у сялян былi адабраны дзясяткi тысяч
гектараў зямлi, а з 1919-га па 1939 г. было лiквiдавана ад 2 500 да 3 000 сервiтутаў.
Ад гэтага пацярпела звыш 134 тыс. сялянскiх гаспадарак (38,5 %). Узамен яны
атрымалi толькi 225 тыс. га зямлi з 1 300 тыс. лiквiдаваных сервiтутных зямель.
Сяляне былi вымушаны за карыстанне выганам аддаваць памешчыку i асаднiку
сельскагаспадарчыя прадукты цi разлiчвацца адпрацоўкамi.

Радыкальная беларуская газета “Сцяг народа” ў 1923 г. апублiкавала лiст
селянiна вёскi Калодчына Biлейскага павета, у якiм гаварылася, што “людзi на
самай справе пакутуюць пад цяжасцю свайго цяперашняга сацыяльна-палiтычнага
становiшча. У нас насельнiцтва вельмi малазямельнае, на 2, 3 дзесяцiнах зямлi
жывуць па 8–10 душ. Да гэтага часу за выпас скацiны плацiлi мясцоваму памешчыку
Гецэвiчу маслам i яйкамi, зараз жа маёнтак падзелены памiж асаднiкамi, якiя
атрымалi па 10–15 дзесяцiн зямлi. Асаднiк за выпас патрабуе адпрацоўваць – араць
пар, касiць. Развалiлася хата – будаваць новую i не думай: няма лесу. А тут яшчэ i

падаткi напiраюць. Не паспееш заплацiць адзiн, глядзiш – ужо выдадзены другi; то
на гмiну, то на сеймiк, то на адмiнiстрацыю, то на школу, то на зямлю, то яшчэ бог
ведае на што. . . ” Яшчэ адзiн прыклад свавольства памешчыкаў i асаднiкаў апiсаны
ў запыце беларускiх паслоў: “Асаднiк капiтан Стылiнскi захапiў сервiтутны луг, якi
належыць сялянам вёскi Квасевiчы Косаўскага павета. Пагражаючы зброяй, асаднiк
не дапускае сялян пасвiць жывёлу на сервiтутнай зямлi”. У скарзе паслоў мiнiстру
зямельных рэформ ад 27 мая 1924 г. гаварылася: “З часоў адмены прыгоннага права
сяляне вёскi Зарэчча Нясвiжскага павета карысталiся сервiтутным выпасам маёнтка
Зарэчча. Пасля захопу беларускiх зямель пачалася каланiзатарская палiтыка на
гэтай тэрыторыi, i ў першую чаргу была распачата парцэляцыя ўзгаданага маёнтка
для ваенных асаднiкаў. У сувязi з парцэляцыйнымi працамi сяляне вёскi Зарэчча
звярталiся да павятовай зямельнай управы з просьбай пакiнуць сервiтутны выпас
для жывёлы. Зямельная ўправа абяцала выканаць iх пажаданне, аднак у вынiку
аказалася, што асаднiкi ўвогуле забаранiлi карыстацца выпасам”.

Разам з гэтым нельга iгнараваць i дабразычлiвага стаўлення памешчыкаў да
сялянскага насельнiцтва. Гэта было характэрна для буйных землеўладальнiкаў на
тэрыторыi Палесся. Так, напрыклад, вядомая на Пiншчыне Соф’я Хаментоўская
з роду князёў Друцка-Любецкiх са сваiм мужам у iх маёнтку Багданаўка гмiны
Пагост-Загародск Пiнскага павета практыкавала бясплатную перадачу сервiтутных
зямель сялянскiм сем’ям для вядзення асабiстай гаспадаркi. У прыватнасцi, каля
2 га сервiтутнай зямлi атрымала маладая сям’я Андрэя i Вольгi Савiчаў, а больш
блiзкiя да землеўладальнiкаў браты Андрэй i Iван Iльючыкi, якiя дапамагалi
ў вядзеннi “панскай” гаспадаркi, на працягу пэўнага часу бясплатна атрымалi
адпаведна 11 га i 8 га.

Але ў цэлым сiтуацыя ўскладнялася агульным ходам зямельнай рэформы, якая
яшчэ больш падарвала эканамiчнае становiшча вёскi. Усе расходы, звязаныя з
лiквiдацыяй цераспалосiцы i хутарызацыi, вялiкiм цяжарам леглi на плечы сялян.
Неабходнасць прымушала сялян iсцi парабкаваць да памешчыка, за ўзятую пазыку

прыходзiлася выплачваць высокiя працэнты, а за лес адпрацоўваць у памешчыцкай
гаспадарцы або расплачвацца грашыма. Хранiчны недахоп фiнансавых сродкаў
рабiў немагчымым набыццё сялянамi сервiтутных зямель, а гэта вяло да скарачэння
колькасцi жывёлы ў сялян.

Камасацыя. Па стане на верасень 1921 г. з 207 900 сялян Заходняй
Беларусi, што мелi цераспалосныя надзелы, абсалютную большасць (каля 88,5 %)
складалi малазямельныя, якiя валодалi да 10 га зямлi i ў сувязi з гэтым
фактычна не маглi належным чынам забяспечваць сябе самастойна. Некаторыя
сялянскiя гаспадаркi распадалiся, напрыклад, нават на некалькi дзясяткаў невялiкiх
раскiданых зямельных надзелаў. Цераспалосiца ў вынiку прыводзiла да марнай
траты i дарэмнага празмернага выкарыстання сялянскай працы, часу i сродкаў,
iстотна замаруджвала i ўскладняла развiццё мясцовай аграрнай сферы, асуджала
сялянства на нiзкi жыццёвы ўзровень. У такой сiтуацыi заходнебеларуская сельская
гаспадарка не мела анiякiх далейшых перспектыў без правядзення адпаведнай
рэформы, а лiквiдацыя цераспалосiцы станавiлася яе асновай: без яе ажыццяўлення
iншыя мерапрыемствы рэформы не маглi стаць паспяховымi.

Палiтычныя партыi мiжваеннай Польшчы iмкнулiся заваяваць сярод мясцовага
сялянства папулярнасць i аўтарытэт, у сувязi з чым прапаноўвалi ўласныя
варыянты вырашэння аграрнага пытання. Прадстаўленыя iмi праекты неаднаразова
абмяркоўвалiся ў польскiм Сейме, выклiкалi асаблiвую дыскусiю i сталi асновай
для прыняцця законаў аб ажыццяўленнi ў дзяржаве аграрнай рэформы.
Агульнапольскiя легальныя партыi планавалi адначасова з аграрным пытаннем
вырашыць i нацыянальнае, таму падтрымлiвалi правядзенне ў Заходняй Беларусi
камасацыi пры ўмове выкупу мясцовымi сялянамi зямлi ў памешчыкаў за грошы.
Яны спадзявалiся такiм чынам аслабiць напружанасць у вёсцы i забяспечыць
станоўчыя адносiны большасцi сялян да польскай дзяржавы. Заходнебеларускiя
нацыянальна-дэмакратычныя партыi бачылi камасацыю сродкам паляпшэння
дабрабыту сялянства Заходняй Беларусi i таму падтрымлiвалi яе. Разам з тым

яны лiчылi камасацыю паспяховай толькi пры ўмове аказання з боку польскага
ўрада ўсялякай матэрыяльнай дапамогi сялянам, якiя пераходзiлi на хутар: выдачы
льготных банкаўскiх крэдытаў на перанясенне хат i гаспадарчых пабудоў, набыцця
дадатковай ворнай зямлi, правядзення мелiярацыi i г. д. З крытыкай метадаў
правядзення польскiмi ўладамi камасацыi выступалi КПП i КПЗБ, якiя ацэньвалi
ўмовы рэалiзацыi камасацыi як непрыдатныя для большасцi сялян i падкрэслiвалi,
што яна прывядзе толькi да хутчэйшага разарэння асноўнай масы вяскоўцаў,
асаблiва беднаты. Камунiсты прапаноўвалi рэалiзацыю ў Заходняй Беларусi
аграрных пераўтварэнняў па савецкiм прыкладзе, арганiзоўвалi i ўзначальвалi
сялянскiя выступленнi супраць камасацыi, што стварала значныя цяжкасцi ў яе
ажыццяўленнi.

Першапачаткова пераўтварэннi ў сферы сельскай гаспадаркi мiжваеннай
Польшчы iшлi на падставе закона ад 15 лiпеня 1920 г. Сеймавую большасць складалi
прадстаўнiкi буйнога землеўладання, якiя паставiлi сабе мэту прыняць найбольш
збалансаваны праект рэформы, што пайшоў бы на карысць як мага большай
часткi землекарыстальнiкаў i пры гэтым не закранаў бы памешчыцкага дамiнавання
на вёсцы. Першым i найбольш грунтоўным крокам на шляху непасрэднага
заканадаўчага афармлення камасацыi стаў закон ад 31 лiпеня 1923 г. “Аб аб’яднаннi
зямель”, якi рэгламентаваў пераход сялян на хутары, абумоўлiваў усю працэдуру
аб’яднання цераспалосных сялянскiх надзелаў, вызначаў асноўныя этапы ў яго
ажыццяўленнi, адказнасць удзельнiкаў i г. д. Сярод iншых пастаноў неабходна
асаблiва адзначыць закон аб аграрнай рэформе ад 28 снежня 1925 г. i сумеснае
распараджэнне Мiнiстэрства сельскай гаспадаркi i рамёстваў i Мiнiстэрства
фiнансаў мiжваеннай Польшчы ад 14 студзеня 1927 г. “Аб аказаннi дзяржаўнай
крэдытнай дапамогi пры аб’яднаннi зямель”, дзякуючы якому планавалася
паскорыць рэалiзацыю камасацыi праз выдачу сялянам крэдытаў. Пераход сялян
асобнай вёскi на хутары з-за вялiкага аб’ёму работ i неабходнасцi афармлення
значнай колькасцi нгеабходных дакументаў быў доўгiм i складаным, звычайна

зацягваўся, але з цягам часу скарацiўся дзякуючы некатораму ўдасканаленню
працэдуры камасацыi i назапашванню надзвычай карыснага вопыту ажыццяўлення
аграрных пераўтварэнняў.

Неабходнасць лiквiдацыi цераспалосiцы на заходнебеларускiх землях разумелi
яшчэ царскiя ўлады, але ў 1906–1914 гг. у вынiку сталыпiнскай рэформы на хутары
перайшлi толькi каля 7–8 % ад патрэбнага. У Заходняй Беларусi польскiя ўлады
распачалi правядзенне камасацыi фактычна з 1924 г. i працягвалi яе да верасня
1939 г., калi пачалася Другая сусветная вайна, якая спынiла iснаванне польскай
дзяржавы i адпаведна працэдуру камасацыi. Тэмпы камасацыi ў Заходняй Беларусi
паскорылiся з 1927 г. дзякуючы выхаду ў свет распараджэння аб выдачы iльготных
банкаўскiх крэдытаў сялянам, якiя пераходзiлi на хутар. Разам з тым не ўсе сяляне
маглi своечасова выплачваць узятыя на камасацыю крэдыты, што ў многiх выпадках
яшчэ больш абцяжарвала сiтуацыю. У 1921–1928 гг. былi распрацаваны асновы
аграрнай палiтыкi мiжваеннай Польшчы i вызначаны яе галоўныя накiрункi. Новыя
ўлады ажыццявiлi даволi значныя работы па падрыхтоўцы рэалiзацыi камасацыi,
у многiх вёсках распачалiся работы па аб’яднаннi надзелаў. На першым этапе
рэалiзацыi камасацыi ў Заходняй Беларусi дзяржаўныя ўлады сутыкнулiся з цэлым
шэрагам праблем (галоўным чынам неспрыяльныя прыродныя ўмовы i цяжкае
матэрыяльнае становiшча мясцовага сялянства), што абумовiла першапачаткова
невысокiя тэмпы рэалiзацыi камасацыi: за 1921–1929 гг. сярэднiя паказчыкi
камасацыi ў Заходняй Беларусi складалi каля 4 100 гаспадарак абшарам 43 360
га штогод. Большасць заходнебеларускага сялянства падтрымлiвала камасацыю як
сродак мадэрнiзацыi ўласнай гаспадаркi, але пры гэтым марна спадзявалася на
вялiкую дапамогу з боку дзяржавы.

У надзвычай складаных умовах сусветнага эканамiчнага крызiсу 1929–1933 гг.
магчымасцi польскага ўрада па аказаннi сялянам дапамогi ў перасяленнi на хутары
iстотна зменшылiся, i таму аплачваць ажыццяўленне работ па камасацыi яны
павiнны былi пераважна самастойна. Мясцовыя зямельныя ўправы мелi таксама

абмежаваныя магчымасцi тэхнiчнага характару i не маглi своечасова справiцца з
вялiкiм аб’ёмам землеўпарадкавальных работ, што стала яшчэ адной перашкодай
на шляху аб’яднання цераспалосных надзелаў. Польскiя ўлады бачылi ў камасацыi
сродак супрацьвагi негатыўнаму ўплыву эканамiчнага крызiсу ў сферы сельскай
гаспадаркi, надавалi ёй асаблiвае значэнне. У цэлым скамасаваныя гаспадаркi ў
негатыўных умовах сусветнага эканамiчнага крызiсу аказалiся больш устойлiвымi
i падрыхтаванымi дзякуючы iнтэнсiфiкацыi i рацыяналiзацыi метадаў i форм
апрацоўкi зямлi.

Разам з тым дзяржава ва ўмовах крызiсу 1929–1933 гг. не магла аказваць iм
дапамогу (перш за ўсё ў форме крэдытаў) у поўным аб’ёме. У сувязi з гэтым улады
абмяжоўвалiся ў першую чаргу адтэрмiноўкай плацяжоў па крэдытах i прапагандай
магчымай карысцi камасацыi праз дзейнасць сельскагаспадарчых гурткоў,
арганiзацыю розных асветнiцкiх мерапрыемстваў, паказных узорных гаспадарак,
сельскагаспадарчых конкурсаў, выстаў i г. д. Дзякуючы гэтаму павышаўся ўзровень
агульнай культуры i агратэхнiчнай падрыхтоўкi заходнебеларускага сялянства
(асаблiва моладзi). У вынiку тэмпы камасацыi ў разглядаемы перыяд даволi iстотна
(у 4–4,5 раза) паскорылiся: у 1929–1933 гг. у Заходняй Беларусi штогод было
скамасавана каля 20 065 гаспадарак памерам 174 900 га. Такi поспех стаў магчымым
дзякуючы ў першую чаргу непамерным высiлкам мясцовых сялян.

У 1934–1939 гг. эканамiчная сiтуацыя ў Польшчы часткова палепшылася
дзякуючы мiнiмiзацыi наступстваў сусветнага крызiсу i паступовай стабiлiзацыi
фiнансавай сферы. Кошт сельскагаспадарчых тавараў вырас, што садзейнiчала
заможнасцi сялянства i ў вынiку далейшаму паскарэнню тэмпаў камасацыi.
За азначаны перыяд уладамi ў сярэднiм штогод было скамасавана 23 680
гаспадарак агульным памерам каля 140 тыс. га, але гэта ўжо станавiлася вiдавочна
недастатковым, улiчваючы вялiкi аб’ём работ, якiя яшчэ патрэбна было правесцi.
У польскiм грамадстве неаднаразова агучвалася думка аб неабходнасцi далейшага
паскарэння тэмпаў ажыццяўлення камасацыi, але рэалiзаваць гэта на практыцы

было нерэальна ў сiлу рознага роду прычын. Усяго да верасня 1939 г. польскiмi
ўладамi ў Заходняй Беларусi была праведзена камасацыя каля 259 300 гаспадарак
(30 % ад плана) абшарам прыкладна 1 930 000 га (35,5 %).

У вынiку камасацыя аказала вялiкае ўздзеянне на развiццё вёскi i сацыяльнае
расслаенне мясцовага насельнiцтва. Па вынiках камасацыi селянiн атрымлiваў
зямлю звычайна ў адным-двух месцах, што спрашчала вядзенне ўласнай гаспадаркi
i стварала перспектыўныя ўмовы для яе арганiзацыi ў новых абставiнах. Разам
з тым гэты працэс быў вельмi затратным i складаным, патрабаваў ад дзяржавы
аказання вяскоўцам сутнаснай i мэтанакiраванай дапамогi. Такая была абмежаванай
i выбарачнай (у першую чаргу сялянам-католiкам i асобам, лаяльным да польскага
панавання). Пры камасацыi польскi ўрад праводзiў сярод сялянства Заходняй
Беларусi дыскрымiнацыйную палiтыку з мэтай паставiць яго ў залежнасць ад сябе
i забяспечыць сваё далейшае панаванне на новадалучаных землях. Адначасова
ўлады ў адказ на шматлiкiя просьбы сялян Заходняй Беларусi аб надзяленнi iх
дадатковай зямлёй падкрэслiвалi неабходнасць пераходу мясцовых гаспадарак на
iнтэнсiўны шлях развiцця (праз выкарыстанне новых метадаў апрацоўкi зямлi
i больш прадуктыўных форм арганiзацыi працы), а не экстэнсiўны (дзякуючы
механiчнаму павелiчэнню зямельнага надзелу).

У цэлым камасацыя iшла на карысць пераважна заможных сялян i часткова
сераднякоў, якiя мелi на гэта дастаткова сродкаў i таму былi лепш падрыхтаваныя
да такiх структурных змен. Пераход на хутары дазваляў азначаным катэгорыям
вяскоўцаў iнтэнсiфiкаваць сваю гаспадарку, скарацiць транспартныя расходы,
звязаныя з перамяшчэннем прылад працы, насення i ўгнаенняў, палепшыць
апрацоўку зямлi, павялiчыць яе прадукцыйнасць, больш шырока выкарыстоўваць
перадавыя тагачасныя метады арганiзацыi ўласнай гаспадаркi: перш за ўсё
сельскагаспадарчыя машыны, селекцыйныя пароды жывёл i гатункi раслiн,
штучныя ўгнаеннi i г. д.

Для беднякоў камасацыя стала цяжкiм выпрабаваннем. Многiя з iх у вынiку
разаралiся, але гэта было непазбежна пры развiццi на вёсцы капiталiзму i

паскарэння працэсаў сацыяльнай дыферэнцыяцыi сялянства. Разам з тым многiя
з бедных сялян атрымлiвалi магчымасць наймацца на працу да сваiх больш
багатых суседзяў, гаспадаркi якiх былi лепш прыстасаваныя да капiталiстычных
умоў, дзякуючы чаму маглi пераняць неабходны вопыт для перабудовы ўласнай
гаспадаркi.

У канчатковым вынiку камасацыя не была даведзена польскiмi ўладамi да канца
i таму не змагла цалкам выканаць пастаўленыя перад ёю задачы. Разам з тым
камасацыя спрыяла развiццю вытворчых сiл у сельскай гаспадарцы i стварэнню
шматлiкiх гаспадарак фермерскага характару, часткова паслабiла сацыяльную
напружанасць на вёсцы i стала для сялян у некаторай ступенi аддушынай.
Яна садзейнiчала паляпшэнню дабрабыту вяскоўцаў, спецыялiзацыi сялянскiх
гаспадарак на вырошчваннi асобных вiдаў культур, павышэнню культуры апрацоўкi
зямлi, яе ўраджайнасцi i павелiчэнню агульнага збору ўраджаю, складванню
агульнага ўнутранага рынку i станаўленню ў аграрнай сферы Заходняй Беларусi
таварна-рынкавых адносiн. Камасацыя была складаным i супярэчлiвым працэсам,
якi нельга ацанiць адназначна, але дзякуючы ёй мясцовая сельская гаспадарка
зрабiла ў цэлым даволi iстотны крок наперад у сваiм развiццi.

Натуральныя працоўныя павiннасцi (шарваркi) (ад ням. Scharwerk,
Schar ‘натоўп, атрад, грамада’, Werk ‘дзеянне, справа, работа’) мелi вялiкае
значэнне ў гаспадарча-эканамiчным жыццi Заходняй Беларусi. Яны адносiлiся да
кампетэнцыi павятовых i гмiнных органаў мясцовага самакiравання, якiя вызначалi
змест i аб’ём работ i iх грашовы эквiвалент, памеры заданняў па добраўпарадкаваннi
дарог (даўжынi, вышынi i шырынi выкананай праезжай часткi), аб’ём патрэбнай
зямлi i колькасць неабходных матэрыялаў з улiкам адлегласцi iх дастаўкi,
аб’ём равоў, якiя патрэбна было выкапаць альбо паглыбiць, прымалi рашэнне
аб будаўнiцтве новых i рамонце старых мастоў, аб правядзеннi мелiярацыйных i
iншых работ, рэгламентуючы нават нязначныя вiды прац, на якiя выдаткоўвалi
сродкi i грошы.

У прыватнасцi, Мiжлеская гмiнная рада Пружанскага павета 12 студзеня
1932 г. пасля падвядзення вынiкаў выканання шарваркавых прац у 1931 г.
прыняла Палажэнне аб выкарыстаннi дарожнай павiннасцi на тэрыторыi гмiны
на 1931–1932 гг. Гмiнная ўправа ў справаздачы паiнфармавала раду аб рамонце
гмiнных дарог i выкананнi мелiярацыйнага шарварка ў 1931–1932 гг. з указаннем
тэрмiну прац на адпаведных дарогах i каналах, iх даўжынi i шырынi, сярэдняй
вышынi паднятай праезжай часткi, аб’ёму прывезенай зямлi, сярэдняй адлегласцi
давозу зямлi, каменю, фашыны, колькасцi ўжытых матэрыялаў i адлегласцi iх
дастаўкi, выкапаных i паглыбленых равоў, збудаваных новых i адрамантаваных
старых мастоў. Справаздача была дастаткова дакладная, улiчвалiся нават асобныя
нязначныя вiды прац (у прыватнасцi, за прыборку прыдарожнай таполi, якая ўпала
ў час буры, было выдаткавана каля 10 злотых, а 20–26 верасня 1931 г. шарваркавыя
працы былi перарваны дажджом). Урад гмiны выказаў згоду на замену натуральнай
павiннасцi на аплату грашыма цi матэрыяламi: вартасць аднаго рабочага дня пешага
– 2 злотыя, фурманкi аднаканёвай – 4 злотыя, фурманкi двухконнай – 6 злотых,
кубiчны метр фашыны ў лесе – 0,5 злотага, прывезенай з уласнага лесу з адлегласцi
4 км да дарогi i ўкладзенай шчыльна ў стосы – 1,5 злотага, з 8 км – 2 злотыя, з
12 км – 3 злотыя; 1 м3 каменю, дастаўленага на месца працы i ўкладзенага ў штабель:
давезенага да 4 км – 15 злотых, да 8 км – 18 злотых, да 13 км – 20 злотых; метр
апрацаванай сасновай драўнiны не меней за 20 см на пнi – 35 злотых i iнш.

На 1932–1933 гг. праграма работ мелiярацыйнай шарваркi Мiжлескай гмiны
прадугледжвала расчыстку 21,5 км каналаў, выкопванне новага канала на 20,5 км i
ўдзелу 10 650 работнiкаў. Работы дарожнай шарваркi на гэты час патрабавалi ўсяго
на розныя гмiнныя дарогi агульнай працягласцю 82 км i на павятовую дарогу 15 км
4 186 пешых днёвак, 4 514 аднаконных, фашыны 300 м3 i 4 178 злотых.

Мясцовыя ўлады сачылi за выкананнем шарваркаў, абмяжоўваючы свавольства
цывiльных i вайсковых улад у выкарыстаннi шарваркавых магчымасцей, у
прыватнасцi фурманкавай. Так, пружанскi павятовы стараста 21 сакавiка 1922 г.

патрабаваў ад гмiнных урадаў, магiстратаў, начальнiкаў раёнаў падрабязную
iнфармацыю аб выкарыстаннi падвод, запатрабаваных рознымi дзяржаўнымi
раённымi i гмiннымi ўладамi, солтысамi вёсак. Стараста рэгламентаваў дадзеную
сферу распараджэннямi аб рэквiзiцыi i выкарыстаннi коней для падводнай
павiннасцi, аб недапушчэннi п’янай i соннай язды для бяспекi руху i ахове дарог
ад псавання, аб коштах за карыстанне дарогамi (да 10 км – парнаконная падвода
30 гр., аднаконная 20 гр.), аб фiнансаваннi магiстратамi i гмiннымi ўрадамi прац па
будаўнiцтве мастоў.

Дакументы мясцовага справаводства ўтрымлiваюць iнфармацыю i аб
фактычным удзеле жыхароў, якiя адбывалi шарваркi. Напрыклад, звесткi
Рэвяцiцкай гмiннай управы Пружанскага павета за 1932 г. даюць уяўленне аб
персанальнай раскладцы павiннасцi сярод 1 546 жыхароў гмiны з указаннем вiду
прац, колькасцi днёвак, сумы грашовага замяшчэння i штрафаў за непрыбыццё на
работу з улiкам прадстаўленых фiнансавых дакументаў i г. д. У сярэднiм за год
правацавалi прыблiзна па 5–6 дзён, былi асобы, якiя працавалi i па 8–10 дзён. Адзiн
дзень працы пешшу звыш адведзенага падаткам каштаваў 1,5 злотага, аднаконны –
3 злотыя. Памер шарваркавай павiннасцi залежаў ад памеру i якасцi зямельнай
маёмасцi, большы памер i больш высокая катэгорыя зямельнай уласнасцi вымагалi
ад землеўладальнiка большага ўдзелу ў выкананнi адпаведных работ у натуральным
цi грашовым выглядзе.

Нарматыўна-прававая база шарваркаў дапускала iснаванне т. зв. акордавых
работ з мiнiмальнымi нормамi працы на працягу васьмi гадзiн. Удзел у
грамадска-дзяржаўных справах мог быць павялiчаны пры ўмове атрымання
суб’ектам гаспадарання пэўных даброт ад дзяржаўных цi мясцовых органаў улады.
Шарваркавыя абавязкi маглi быць перагледжаны i скарэкцiраваны на карысць
грамадзян, якiя маглi быць вызвалены ад удзелу ў выкананнi шарваркавай
павiннасцi часткова цi цалкам па ўважлiвых прычынах, якiя выкладалiся ў
пiсьмовых зваротах на iмя мясцовай адмiнiстрацыi. У прыватнасцi, жыхары

Верцялiшскай гмiны неаднойчы выкарыстоўвалi такую магчымасць падтрымання
свайго матэрыяльнага стану, аргументуючы просьбу панясеннем выдаткаў на
рамонт будынкаў i набыццё жывога iнвентару, па старасцi, у сувязi з камасацыяй
i пераносам гаспадаркi на калонiю. Сустракалiся просьбы аб карэкцiраваннi
шарваркавай дарогi ад створаных у час камасацыi новых паселiшчаў, якiя прасiлi
дазволiць адпрацоўваць шарварку на дарогах сваёй, а не чужой вёскi i iнш. У
выпадку перадачы зямлi ў карыстанне iншай асобе без юрыдычнага афармлення
падаткавы i шарваркавы цяжар неслi юрыдычныя землеўладальнiкi, звяртаючыся
да гмiннай управы з просьбай пераразмеркаваць працоўную павiннасць памiж iмi
i землекарыстальнiкамi. Паводле Цыркуляра Мiнiстэрства ўнутраных спраў ад
11 лютага 1933 г., ад падводнай павiннасцi вызвалялiся сяляне, якiя аддалi сваiх
коней для падрыхтоўкi кракусаў (krakus?w) – кавалерыi з мясцовага насельнiцтва.

Што да вартавой павiннасцi, то, не выключаючы яе прымусова-
размеркавальнагу характару, адзначым факты выплаты дарожнымi павятовымi
службамi значных сумаў аплаты за вартаўнiцтва пры правядзеннi шарваркавых
работ.

Наяўныя дакументы не пацвярджаюць iнфармацыю аб этнасацыяльнай
абумоўленасцi i дыскрымiнацыйнай сутнасцi шарваркавай павiннасцi ў дачыненнi
да беларускiх сялян. Адпаведныя абавязкi павiнны былi выконваць усе
грамадзяне незалежна ад сацыяльнай i нацыянальнай прыналежнасцi. Агучаныя
савецкiмi аўтарамi выпадкi ўдзелу сялян у выкананнi работ на карысць
буйных землеўладальнiкаў трэба выносiць за межы шарваркаў: яны, вiдавочна,
ажыццяўлялiся па-за адпаведным нарматыўна-прававым полем.

Матэрыялы вуснай гiсторыi згадваюць работы па асушэннi балотаў, за ўдзел
у якiх “паны” кармiлi абедам i давалi адзiн злоты ў дзень. Распаўсюджанай
з’явай заходнебеларускай рэчаiснасцi была наяўнасць шматлiкiх праектаў мясцовага
ўзроўню, звязаных з будаўнiцтвам дарог, рэалiзацыяй мелiярацыйных праектаў,
якiя фiнансавалiся ўладамi, давалi заробак многiм беспрацоўным палешукам i
адчувальна паляпшалi эканамiчнае i культурнае “самаадчуванне” краю.

Натуральныя працоўныя павiннасцi на Палессi i ў цэлым на беларускiх землях
у складзе мiжваеннай Польшчы былi iстотным сродкам ажыццяўлення значных
для грамадства i дзяржавы сацыяльна-эканамiчных праектаў, забяспечвалi значную
ступень гаспадарчай самастойнасцi i самадастатковасцi. Шарваркi – характэрную
асаблiвасць сацыяльна-эканамiчнага жыцця Заходняй Беларусi 1920–1930-х гг. –
трэба разглядаць як грамадзянскi абавязак насельнiцтва па ажыццяўленнi
значных для дзяржавы i грамадства рамонтна-будаўнiчых мерапрыемстваў
(будаўнiцтва i рамонт дарог, мастоў, грэбляў, каналаў, грамадскiх будынкаў i
iнш.). Шарварка ажыццяўлялася праз выкананне пэўных работ i фiнансаванне,
памер якiх устанаўлiваўся мясцовымi прадстаўнiчымi i выканаўчымi ўладамi,
залежаў ад канкрэтных патрэб часу i рэгiянальнай спецыфiкi. Удзел у працах
мог быць заменены ўнясеннем адпаведных грашовых сум, якiя iшлi на аплату
правядзення патрэбных работ. Гэта стварала магчымасць заробку для зацiкаўленага
насельнiцтва, што ва ўмовах беспрацоўя мела вялiкае сацыяльнае значэнне.

Разам з гэтым пры ажыццяўленнi шарваркавых работ частымi былi выпадкi
злоўжывання як чыноўнiкаў, так i прыватных асоб, якiя выкарыстоўвалi
шарваркавыя магчымасцi не па прызначэннi, што дадаткова ўскладняла гаспадарча-
эканамiчны i грамадска-палiтычны стан.

Нявырашанасць аграрных праблем, цяжкае сацыяльна-эканамiчнае становiшча
сялянства, свавольства польскай адмiнiстрацi, абшарнiкаў i асаднiкаў спалучалiся з
палiтыкай паланiзацыi i асiмiляцыi, садзейнiчалi развiццю сялянскага руху ў розных
формах яго праяўлення.



Начало

Содержание

J I

JJ II

Страница 120 из 214

Назад

На весь экран

Закрыть

Тэма 8. Прамысловасць i рамяство

Прамысловае развiццё Заходняй Беларусi ў перыяд яе ўваходжання ў склад
Польшчы адзначалася нераўнамернасцю i цыклiчнасцю. Кiраўнiцтва Польшчы
разглядала край як крынiцу таннай сыравiны i рынак збыту прамысловай
прадукцыi, вырабленай у цэнтральных раёнах дзяржавы. Прамысловасць
Заходняй Беларусi была арыентавана на перапрацоўку мясцовай сыравiны i
выпуск паўфабрыкатаў. Будаўнiцтва фабрык i заводаў, чыгункi на тэрыторыi
заходнебеларускiх зямель практычна не праводзiлася. На тэрыторыi Заходняй
Беларусi не было цяжкай прамысловасцi, амаль поўнасцю адсутнiчалi буйныя
прадпрыемствы.

Найбуйнейшымi прадпрыемствамi з’яўлялiся запалкавая фабрыка “Прагрэс-
Вулкан” у Пiнску, тытунёвая i фанерная ў Гродне, фанерная фабрыка ў Мастах
Гродзенскага павета, шклозавод “Нёман” у Лiдскiм павеце i фабрыка гумавых
вырабаў “Ардаль” у Лiдзе.

Самым буйным прамысловым цэнтрам краю быў Беласток i яго прыгарады, дзе
канцэнтравалiся прадпрыемствы тэкстыльнай прамысловасцi. На iх працавала ў
сярэднiм да 5 тыс. чалавек.

У прамысловасцi, на транспарце i камунiкацыi колькасць рабочых чатырох
паўночна-ўсходнiх ваяводстваў, згодна з перапiсам 1931 г., складала 128 тыс. Гэта
было значна менш у параўнаннi з агульнапольскiмi паказчыкамi, нягледзячы на
павелiчэнне агульнага яго колькаснага лiку, што яскрава сведчыла аб аграрна-
сыравiнным характары рэгiёна. Большасць з iх былi занятыя ў дрэваапрацоўчай
i харчовай прамысловасцi. Прычым эканамiчнае становiшча рабочых гэтага рэгiёна
было горшым, чым у цэнтральных i заходнiх ваяводствах краiны. Яго характэрнымi
рысамi з’яўлялася дамiнаванне ручной працы, амаль поўная адсутнасць тэхнiкi
бяспекi, фактычна не абмежаваны рабочы дзень, антысанiтарныя ўмовы працы,
нiзкi ўзровень заработнай платы. Прычым тэндэнцыя нiзкай заработнай платы

захоўвалася да верасня 1939 г. Так, у сакавiку 1925 г. у адной з высокааплачваемых
галiн – палiграфiчнай – заработная плата рабочых-тэкставiкоў у Вiльнi складала
9,38 злотага, а ў Варшаве – 16,72 злотага ў тыдзень. На жнiвень 1935 г. сярэднi
заробак па Беластоцкiм ваяводстве складаў 0,55 злотага, Вiленскiм – 0,58 злотага,
Навагрудскiм – 0,28 злотага, Палескiм – 0,42 злотага, у той час як у Варшаўскiм –
0,66 злотага, а для ўсёй Польшчы – 0,63 злотага ў гадзiну. Шырока распаўсюджаная
сiстэма штрафаў яшчэ больш змяншала заробкi рабочых.

Сярэднi заробак за месяц квалiфiкаванага рабочага ў 1934–1938 гг. складаў,
напрыклад, у беластоцкага тэкстыльшчыка 120 злотых (у час крызiсу 80–100
злотых), у работнiка лесапiльнi – каля 100 злотых (у 1930–1934 гг. – 80 злотых).
На сям’ю з чатырох чалавек у месяц на харчаванне неабходна было мiнiмум
60 злотых, за жылое памяшканне – каля 20 злотых, адзенне i абутак – каля 8 злотых,
камунальныя паслугi – 7 злотых i г. д. Такiм чынам, бюджэт нават квалiфiкаванага
работнiка быў досыць сцiплым. Пастаянным спадарожнiкам прамысловага развiцця
краю было пастаяннае беспрацоўе. У вынiку крызiсу 1929–1933 гг. спынiлi працу
230 прадпрыемстваў, а колькасць рабочых у 1933 г. зменшылася больш чым на
40 %. Колькасць жа афiцыйна зарэгiстраваных беспрацоўных у канцы 1933 г.
склала 9 500 чалавек. На ўлiк бралiся толькi тыя, хто прапрацаваў да звальнення
не менш як 6 месяцаў (пастанова Сейма ад 17 сакавiка 1932 г.). Дапамога
выплачвалася на працягу не болей за 13 тыдняў, дапамогi пры частковым беспрацоўi
не было. Беспрацоўе выкарыстоўвалася як сродак для знiжэння платы, павышэння
iнтэнсiўнасцi працы, працягласцi рабочага дня.

Вядучымi галiнамi заходнебеларускай прамысловасцi з’яўлялiся лясная,
харчовая, мiнеральная i тэкстыльная. У дадзены перыяд з усiх галiн прамысловасцi
Заходняй Беларусi пераважнае развiццё атрымала лясная прамысловасць – галiна
са значным удзелам польскага дзяржаўнага i замежнага капiталу.

Лясы заходнебеларускiх зямель складалi 37 % лясоў Польшчы. Велiзарныя
лясныя масiвы належалi дзяржаве i сiстэматычна павялiчвалiся за кошт куплi

памешчыцкiх маёнткаў. З 1921 г. па кастрычнiк 1937 г. плошча дзяржаўных
лясоў павялiчылася ў Вiленскiм, Навагрудскiм i Палескiм ваяводствах з 784,1 тыс.
га да 930 тыс. га. На 1 кастрычнiка 1937 г. дзяржаўныя лясы ў Беластоцкiм
ваяводстве складалi 67,2 % (532,4 тыс. га), у Вiленскiм – 41,8 % (257,5 тыс. га), у
Навагрудскiм – 42 % (221,6 тыс. га), у Палескiм – 40,7 % (450,9 тыс. га) плошчы ўсiх
лясоў. Лясная прамысловасць, да якой адносiлiся лесанарыхтоўчая, лесапiльная,
фанерная i запалкавая галiны, адыгрывала вялiкую ролю ў гаспадарчым жыццi
мiжваеннай Польшчы. Лес быў адной з асноўных крынiц польскага экспарту. За
мяжу вывозiлася звыш 70 % драўнiны, у той час як на ўнутраныя патрэбы iшло
менш за 30 %. Каля 80 % экспартаванай драўнiны складалi лесаматэрыялы з
Заходняй Беларусi.

Пасля Першай сусветнай вайны ў лясной прамысловасцi назiраўся перыяд
высокай кан’юнктуры. Ва ўмовах iнфляцыi капiталiсты значна павялiчылi
норму дабаўленага кошту. Акрамя таго, iнфляцыя садзейнiчала павышэнню
канкурэнтаздольнасцi Польшчы на знешнiх рынках, а нiзкiя чыгуначныя тарыфы
спрыялi вывазу драўнiны i iншай сыравiны. Вельмi актыўна ўкладвалi капiтал
у лясную прамысловасць замежныя i польскiя манаполii. Так, у 1922 г. урад
Польшчы прадаў пад высечку англiйскiм лесапрамыслоўцам большую частку
лясоў Белавежскай пушчы, а замежнаму прамыслова-гандлёваму акцыянернаму
таварыству Swierk – Налiбоцкай. У 1927 г. акцыянернае англа-еўрапейскае
таварыства купiла лясы ў Слонiмскiм i Стаўбцоўскiм паветах. У 1928 г.
англiйская акцыянерная кампанiя Continent купiла на высечку 6 тыс. га лесу
ў Вiлейскiм павеце. Падчас сусветнага эканамiчнага крызiсу 1929–1933 гг. англiйская
фiрма Gips Timber Forest compani набыла ў Лунiнецкiм павеце ўсю маёмасць
таварыства “Бобрык”, у т. л. лесапiльны завод у Малькавiчах. Iншаземны капiтал
у дрэваапрацоўчай прамысловасцi Заходняй Беларусi ў даследуемы перыяд
складаў 46,3 %.

Характэрнымi рысамi лясной прамысловасцi Заходняй Беларусi ў 1921–1939 гг.
былi яе залежнасць ад знешнiх рынкаў i арыентацыя выключна на экспарт. Перавагу

мела дрэваапрацоўчая галiна лясной прамысловасцi, якая развiвалася на мясцовай
сыравiне. Выгадныя водныя зносiны, сувязь з Балтыйскiм морам спрыялi развiццю
гэтай галiны прамысловасцi. Колькасць прадпрыемстваў i колькасць рабочых у ёй
у параўнаннi з 1913 г. павялiчылася больш чым у два разы. На першым месцы
ў лесапiльнай прамысловасцi па колькасных i якасных паказчыках знаходзiлася
Беластоцкае ваяводства (з 348 лесапiльных заводаў Заходняй Беларусi на гэтае
ваяводства прыходзiлася 109, сярод iх два найбольш буйныя з лiкам рабочых ад
200 да 500).

Пры дапамозе польскага ўрада ў лясную прамысловасць Заходняй Беларусi
шырока пранiкаў замежны капiтал. Манаполii карысталiся iльготнымi тарыфамi
на дзяржаўных чыгунках i на льготных умовах атрымлiвалi электраэнергiю ад
дзяржаўных электрастанцый. Большая частка дзяржаўных лесапiльных заводаў
была здадзена ў арэнду буйным замежным фiрмам. Апроч таго, па занiжаных
цэнах iм выдзялялiся i ўчасткi дзяржаўнага лесу для сыравiны. Таму пад кантролем
замежных манаполiй знаходзiлiся i дрэваапрацоўчыя прадпрыемствы польскiх
акцыянерных кампанiй.

Сярод галiн лясной прамысловасцi Заходняй Беларусi асноўнае месца займала
дрэваапрацоўчая прамысловасць, якая аб’ядноўвала лесанарыхтоўчую i лесапiльную
галiны. Таннасць сыравiны i працоўнай сiлы, блiзкасць чыгункi i воднай
артэрыi – усё гэта спрыяла яе развiццю. Заходняя Беларусь з’яўлялася
галоўным пастаўшчыком таннай неапрацаванай драўнiны за мяжу (каля 80 %
агульнапольскага экспарту складалi лесаматэрыялы з Заходняй Беларусi). Значную
яе частку складала драўнiна з парод, якiя валодалi каштоўнымi тэхнiчнымi
асаблiвасцямi (асiна, алешына, хвоя).

Асноўнымi прадуктамi лесанарыхтоўчай галiны з’яўлялася бярвенне,
тэлеграфныя i тэлефонныя слупы, руднiковыя стойкi i балансы для
вытворчасцi драўлянай масы i цэлюлозы. На лесанарыхтоўчых прадпрыемствах
працавалi пераважна сельскагаспадарчыя сезонныя рабочыя. Найбуйнейшым

лесанарыхтоўшчыкам у Заходняй Беларусi былi “Дзяржаўныя лясы” –
прадпрыемства, якому толькi ў Беластоцкiм ваяводстве належала каля 0,5 млн га.
Яго панаванне ў лясной гаспадарцы прывяло да лiквiдацыi значнай колькасцi
дробных прадпрыемстваў, асаблiва ў гады сусветнага эканамiчнага крызiсу. Так, у
1930 г. было лiквiдавана 40 % такiх устаноў.

Колькасць лесанарыхтоўчых прадпрыемстваў у заходнебеларускiх ваяводствах
у 1931 г. была наступнай: у Вiленскiм ваяводстве – 62 (у 1929 г. налiчвалася
266), у Беластоцкiм – 25 (у 1929 г. – 74), у Навагрудскiм – 108 (у 1929 г. –
153), у Палескiм – 119 (у 1929 г. – 272). Лесапiльная прамысловасць Заходняй
Беларусi вырабляла пiламатэрыялы, дошкi, паўфабрыкаты. На першым месцы па
колькасных i якасных паказчыках было Беластоцкае ваяводства. Па дадзеных на
1931 г., з 348 лесапiльных заводаў 109 знаходзiлася ў Беластоцкiм ваяводстве. Сярод
iх буйны лесапiльны завод у вёсцы Чорная Весь (на iм працавала 600 рабочых),
якi размяшчаўся на чыгунцы Беласток – Вiльня i належаў “Дзяржаўным лясам”;
лесапiльны завод Данчыка, Готлiба i Семяцiцкага ў Супраслi; лесапiльны завод
Расткера i Ко. У 1934 г. прадпрыемствам “Дзяржаўныя лясы” было адкрыта
35 лесапiльных заводаў, 124 лесапiльныя рамы якiх пераапрацоўвалi 1 150 тыс. м3

сыравiны, абсалютную большасць якой складалi iглiчныя пароды (хвоя, елка, пiхта),
астатнюю – лiсцевыя (бук i дуб).

Галоўным спажыўцом прадукцыi дзяржаўных лесапiльных заводаў была Англiя,
куды пастаўлялася 75 % усяго экспарту лесу. Попыт на пiламатэрыялы як на
ўнутраным, так i на знешнiм рынку быў звязаны з аднаўленнем гаспадаркi пасля
Першай сусветнай вайны. У 1927–1928 гг. лесапiльная вытворчасць развiвалася
хуткiмi тэмпамi. Гэтаму ў некаторай ступенi спрыяла заключанае 30 лiстапада
1927 г. часовае пагадненне памiж Польшчай i Германiяй (дзейнiчала да 1930 г.) па
экспарце ў Германiю лесу. Згодна з iм у 1927 г. з Польшчы было вывезена 484 тыс.
тон пiламатэрыялаў, у 1928 г. – 688 тыс. тон. У 1929–1930 гг. штогод у Германiю
вывозiлася каля 470 тыс. тон, але ўжо ў 1931 г. вываз лесу рэзка скарацiўся да

36 тыс. тон, а ў 1932 i 1933 гг. ён склаў адпаведна 5 тыс. i 11 тыс. тон. Адной
з прычын спаду экспарту лесу лiчыцца заканчэнне тэрмiну пагаднення з немцамi.
На знiжэнне экспарту ў той цi iншай ступенi паўплывала i пагаршэнне польска-
германскiх адносiн, асаблiва пасля заключэння ў 1932 г. савецка-польскай дамовы
аб ненападзеннi.

Найбольш буйныя цэнтры лесапiльнай прамысловасцi знаходзiлiся каля
чыгуначных вузлоў. Так, каля станцыi Гайнаўка яшчэ ў перыяд нямецкай акупацыi
часоў Першай сусветнай вайны былi пабудаваны лесапiльныя прадпрыемствы
i завод па сухой перагонцы дрэва. Гэты завод польскай дзяржавай быў
пераабсталяваны, тэхнiчна ўдасканалены i стаў самым буйным заводам па сухой
перагонцы дрэва ва ўсёй Польшчы: ён меў дзве пары рухавiкоў магутнасцю
60 к. с. i чатыры аддзяленнi, якiя ахоплiвалi 128 перагонных кубоў, кожны аб’ёмам
3 м3. Асноўнымi прадуктамi вытворчасцi былi драўляны спiрт, паташ i смала.
З 1923 г. завод знаходзiўся ў арэндзе ў акцыянернага таварыства Grodzisk (асноўны
капiтал 3,25 млн злотых). Завод у Гайнаўцы вырабляў толькi паўфабрыкаты для
хiмiчных прадпрыемстваў Польшчы. Заводу неабходна было забяспечыць патрэбы
прамысловасцi карэннай Польшчы, а таксама ажыццяўляць экспарт у Англiю,
Швейцарыю i Францыю. Grodzisk займаўся пераапрацоўкай выключна лiсцевых
парод дрэва, якое не магло быць выкарыстана ў якасцi будаўнiчага матэрыялу.
Вытворчая магутнасць завода складала 100 тыс. м3; яму належалi электрычная
станцыя i дзве паравыя машыны магутнасцю 500 к. с.

Акрамя гэтага прадпрыемства, у Белавежскай пушчы было яшчэ некалькi
заводаў па сухой перагонцы дрэва, якiя належалi фiрме Terebenthen. Найбольш
буйныя прадпрыемствы Terebenthen знаходзiлiся ў Гайнаўцы i Сточцы i
спецыялiзавалiся на вытворчасцi з хвоi тэрпенцiну (жывiцы), смалы, канiфолi, толю
(асфальтавай паперы для пакрыцця дахаў) i г. д. Капiтал фiрмы складаў 700 тыс.
злотых, а на яе прадпрыемствах налiчвалася 250 працоўных. Прадпрыемствы былi
адкрыты ў шэрагу населеных пунктаў Белавежскай пушчы, дзе мелiся невялiкiя

фабрыкi тэрпенцiну (Гайнаўка, Бялы-Лясак, Чарлянка, Дэмбова, Гарбач, Алёнка,
Ляцке, Нарэўка, Альхоўка, Перавалока, Скуравол, Савэ i Гапiла).

Беластоцкае ваяводства ў прамысловым развiццi знаходзiлася вышэй за iншыя
паўночна-ўсходнiя ваяводствы Польшчы. На яго прыходзiлася каля 40 % прадукцыi
дрэваапрацоўчай прамысловасцi, у той час як на астатнiя тры ваяводствы –
Вiленскае, Навагрудскае i Палескае – разам каля 60 %. Дрэваапрацоўчая
прамысловасць Беластоцкага ваяводства развiвалася ў больш спрыяльных умовах:
яно знаходзiлася блiжэй не толькi да ўнутраных, але i да знешнiх рынкаў збыту,
таму несла значна меншыя транспартныя выдаткi. Гэта мела важнае засцерагальнае
значэнне ў час крызiсу 1929–1933 гг.

Буйнымi дрэваапрацоўчымi цэнтрамi ў Навагрудскiм ваяводстве з’яўлялiся
Лiда, Слонiм, Валожын, Воранава, Дзятлава, Шчучын, Быцень. У Лiдскiм павеце
налiчвалася 10 лесапiльняў (шэсць з iх знаходзiлася ў самой Лiдзе). Значным
цэнтрам лесапiльнай прамысловасцi з’яўляўся Слонiм. Тут размяшчаўся паравы
лесапiльны завод Aspago, лесапiльны завод Файна i Канцапольскага, лесапiльны
завод братоў Гольдбергаў, лесапiльны завод I. Канцапольскага. Чатыры лесапiльнi
знаходзiлiся ў Стоўбцах: эксплуатацыя лясоў англiйскага таварыства (лесапiльныя
заводы), лесапiльны завод наднёманскай лясной прамысловасцi, лесапiльны завод
Кiтаевiча, лесапiльны завод З. Нахамчыка. Адзiн з пералiчаных лесапiльных заводаў
належаў англiйскай фiрме, якая займалася эксплуатацыяй лесу ў Заходняй Беларусi.

У 1931 г. у вёсцы Усялюб Навагрудскага павета графам Арурке быў пабудаваны
лесапiльны завод, абсталяваны дзвюма лесапiльнымi рамамi, габлявальнай
машынай i падвеснай круглай пiлой. Гадавая вытворчая магутнасць завода складала
6 тыс. м3. У 1932 г. лесапiлка была выкарыстана толькi напалову сваёй вытворчай
магутнасцi – 3 тыс. м3. Тавараў было рэалiзавана на суму 169 095 злотых, з iх
115 647 злотых складаў прыбытак ад экспарту. На тэрыторыi Вiленскага ваяводства
ў 1931 г. знаходзiлiся 88 лесапiльных заводаў. Найбольш вядомыя лесапiльныя
заводы Вiльнi – завод Моргенстэрна, лесапiльны завод Я. Гiнзбурга (асноўны

капiтал завода – 100 тыс. злотых ), лесапiльны завод Салуцкага i Гершатэра,
лесапiльны завод Ц. Левiна i Шалюбскага, лесапiльны завод братоў Хволесаў
i лесапiльны завод Парнэса. У мястэчку Лынтупы Свянцянскага павета каля
чыгуначнай станцыi таксама дзейнiчаў лесапiльны завод. Абсталяванне завода
складалася з механiчнага рухавiка i дзвюх лесапiльных рам. Гадавая вытворчая
магутнасць – 20 тыс. м3 драўнiны, аднак завод выкарыстоўваў толькi чвэрць
сваёй магчымасцi i вырабляў 5 тыс. м3. Яшчэ адзiн завод размяшчаўся ў маёнтку
К. Вагнера ў вёсцы Вялiкiя Салечнiкi.

Сярод лесапiльных заводаў Вiленскага ваяводства вылучаўся буйнейшы завод
С. Дубiна ў Вiлейцы, пабудаваны ў 1927 г. Пры заводзе меўся паравы млын
(на тэрыторыi Заходняй Беларусi вельмi часта пры лесапiльнях мелiся i млыны).
Таксама заводу належалi лакаматыў магутнасцю 75 к. с., адна лесапiльная рама,
адна круглая пiла i габлявальная машына. У 1932 г. на заводзе было перапрацавана
2 тыс. м3 лесаматэрыялаў. Такiм чынам, на Вiленскае ваяводства ў 1928 г.
прыходзiлася 99 тыс. м3 вырабленых пiламатэрыялаў, у 1929 г. – 80 тыс. м3, у 1930 г. –
75 тыс. м3. Гэта самыя нiзкiя паказчыкi ў параўнаннi з астатнiмi ваяводствамi
Заходняй Беларусi.

У Палескiм ваяводстве ў 1931 г. налiчваўся 91 лесапiльны завод. У 1929 г. iх
было 55, а ў 1925 г. з 84 лесапiльных заводаў дзейнiчала толькi 46. Вядомымi
лесапiльнымi заводамi Палескага ваяводства былi: у Пiнску – лесапiльны завод Pina,
завод Я. Любашэўскага, лесапiльны завод Lasgo, лесапiльны завод “Оак” у Жоўкiне
(Пiнскi павет); у Лунiнецкiм павеце – лесапiльны завод “Альшанка” (Лунiнец),
лесапiльны завод Б. Крыгера ў Бастынi (чатыры лесапiльныя рамы), лесапiльны
завод Josszyf у Людвiгаве, лесапiльны завод фiрмы Olza ў Мiкашэвiчах (працавалi
70 рабочых у тры змены); у Брэсцкiм павеце – аб’яднаныя брэсцкiя лесапiльныя
заводы ў Брэсце, лесапiльны завод Барэнгольца i лесапiльны завод Х. Алергата
ў Маларыце; у Косаўскiм павеце – лесапiльныя заводы ў Iвацэвiчах i Броннай
Гары, якiя належалi акцыянернаму таварыству братоў Боркен-Гагенаў i Мароза.

У 1934 г. у дрэваапрацоўчай прамысловасцi Палескага ваяводства налiчвалася
57 прадпрыемстваў (без улiку дробных, арыентаваных толькi на мясцовы рынак).
Вытворчасць пiламатэрыялаў у Палескiм ваяводстве ў 1928 г. складала 241 тыс. м3,
у 1929 г. – 210 тыс. м3, у 1930 г. – 233 тыс. м3.

Сусветны эканамiчны крызiс 1929–1933 гг. негатыўна паўплываў на лесапiльную
вытворчасць. Асаблiва гэта адчувалася ў 1932 г., калi ўзровень вытворчасцi
быў значна нiжэйшы за паказчыкi 1928 г. Адпаведнае развiццё на тэрыторыi
Заходняй Беларусi атрымала вытворчасць фанеры. Клееная фанера была важным
паўфабрыкатам не толькi для мэблевай прамысловасцi i вырабу скрынь, але таксама
i для вытворчасцi аэрапланаў i аўтамабiляў, таму карысталася попытам на знешнiх
рынках. У 1929 г. у Польшчы налiчвалася 20 фанерных фабрык, з iх 10 у Заходняй
Беларусi.

Найбольш вядомыя фабрыкi па вытворчасцi фанеры знаходзiлiся ў Беластоку,
Гродне, Мастах, Семятычах (Беластоцкае ваяводства), Шчучыне (Навагрудскае
ваяводства), Пiнску, Мiкашэвiчах, Маларыце (Палескае ваяводства). У Беластоку
гэта фанерная фабрыка “Тэмiль”, а таксама фабрыка клеенай фанеры Ф. Госбаха
ў Дойлiдах; у Гродне – аб’яднаныя фабрыкi клеенай фанеры акцыянернага
таварыства братоў Браўнаў “Гродна-Ласосна”; у Семятычах – фабрыка фанеры
Малiняка (у 1934 г. працавала 195 рабочых). У Мастах знаходзiўся фанерны завод
братоў Канапацкiх, пабудаваны ў 1925 г. На iм працавала 260 рабочых. Фабрыка
мела сваю электрастанцыю. Браты Канапацкiя былi ўласнiкамi i фанернага завода
ў Шчучыне. У Пiнску размяшчалiся чатыры буйныя фанерныя фабрыкi: фабрыка
фанеры братоў Л. i А. Лур’е, фабрыка фанеры А. Мэрцэра, фабрыка Leszcze i
фанерная фабрыка Kunda. Яшчэ адзiн фанерны завод – Union Навума Цукера –
знаходзiўся за Пiнскам у мястэчку Гарадзiшча. У Маларыце дзейнiчаў фанерны
завод M. Hammer i Syn.

Найбольш буйнымi фанернымi фабрыкамi на тэрыторыi Заходняй Беларусi былi
фабрыка Braci L. i Al. Lourie ў Пiнску i фабрыка фанеры Olza ў Мiкашэвiчах

Лунiнецкага павета. Прадпрыемства братоў Лур’е было пабудавана яшчэ ў 1880 г.
як завод па вытворчасцi драўляных цвiкоў, а ў 1898 г. там выраблялася фанера
для скрынь. Гэты завод стаў першай фанернай фабрыкай у свеце. Падчас Першай
сусветнай вайны завод быў разбураны i аднавiў работу толькi ў 1921 г. Пасля
смерцi А. Лур’е ўпраўляючым стаў Якаў Элiясберг. За час яго кiравання была
праведзена мадэрнiзацыя тэхнiчнага абсталявання, павышаны мiнiмум зарплаты да
10 %, праведзена добраўпарадкаванне фабрыкi i прылеглай тэрыторыi. Фабрыка
была прыстасавана да патрабаванняў розных краiн i пачала вырабляць новыя
гатункi фанеры, тым самым пашырыўшы асартымент i палепшыўшы якасць.
Быў наладжаны экспарт фанеры ў еўрапейскiя краiны. У 1926 г. вытворчасць
завода склала 8 700 м3. Рост вытворчасцi не прыпыняўся нават у гады сусветнага
эканамiчнага крызiсу i ў 1933 г. складаў 20 тыс. м3.

У 1932 г. у Польшчы налiчвалася ўжо 32 фанерныя фабрыкi, у т. л. 13 на
тэрыторыi Заходняй Беларусi. У 1934 г. колькасць фанерных фабрык у Польшчы
складала 33. Прадпрыемствы па вытворчасцi фанеры на заходнебеларускiх землях
выраблялi ў 1929 г. 50 тыс. м3, а ў цэлым у Польшчы яе вытворчасць у 1929 г.
складала 96 тыс. м3.

Такiм чынам, каля паловы вырабленай у Польшчы фанеры прыходзiлася на
Заходнюю Беларусь. Гадавы экспарт заходнебеларускай фанеры складаў 22 тыс.
тон на суму 17 млн злотых. Каля 85 % вырабленай у Заходняй Беларусi фанеры
экспартавалася за мяжу, галоўным чынам у Англiю i Галандыю. Спажыўцамi
заходнебеларускай фанеры былi таксама Бельгiя, Швейцарыя, Аргенцiна, Аўстрыя,
Данiя, Грэцыя, Францыя, Егiпет, Германiя. Асноўная частка экспарту фанеры
знаходзiлася ў руках нямецкiх прадпрыемстваў. Асноўнай сыравiнай для фанерных
фабрык уЗаходняй Беларусi была алешына, таму фанерныя прамыслоўцы былi
зацiкаўлены ў яе нiзкiх коштах. I як вынiк – патрабаванне забароны вывазу
алешыны цi ўсталявання высокiх вывазных пошлiн на яе. Фанерныя фабрыкi былi
абсталяваны лушчыльнымi станкамi i прэсамi; у 928 г. усяго налiчвалася 36 станкоў

для лушчэння i 46 прэсаў. Вытворчасць фанерных фабрык у 1931 г. складала
43 тыс. м3.

У адрозненне ад дрэваапрацоўчай i фанернай галiн запалкавая прамысловасць
на тэрыторыi Заходняй Беларусi развiвалася даволi слаба. Асноўная сыравiна
запалкавай прамысловасцi – алешына. Экспарт алешыны з тэрыторыi Заходняй
Беларусi складаў 90 % ад агульнапольскага экспарту. 70 % алешыны, якая iшла
на патрэбы ўнутранага рынку дзяржавы, таксама была з заходнебеларускiх зямель.

У 1925 г. шведска-амерыканскi канцэрн Крэйгера выдзелiў пазыку на суму ў
6 млн долараў польскаму ўраду, якi ўсталяваў i здаў у арэнду адзначанаму канцэрну
запалкавую манаполiю. Спецыяльна створаная ў Польшчы акцыянерная кампанiя
па эксплуатацыi польскай запалкавай манаполii, што ўвайшла ў канцэрн Крэйгера,
скупiла ўсе польскiя запалкавыя фабрыкi, атрымаўшы адначасова права на набыццё
завода па вытворчасцi хларыду калiю i будаўнiцтва новых заводаў па вытворчасцi
фасфату i хларыду калiю. Большая частка набытых гэтай кампанiяй фабрык была
зачынена, што выклiкала скарачэнне вытворчасцi, звальненне рабочых i павышэнне
цэн на запалкi. У Заходняй Беларусi пасля ўвядзення манаполii пяць запалкавых
фабрык было закрыта. Сярод iх дзве фабрыкi ў Вiльнi, па адной у Лiдзе, Беластоку
i Слонiме. Працягвалi функцыянаваць толькi дзве фабрыкi, а iменна фабрыка
“Марыёс” у Гродне i Progres-Wulkan у Пiнску.

Польшча была адной з нямногiх краiн, якiя займалiся вырабам драўнiны
алешыны для запалкавай саломкi. Iмпарцёры драўнiны алешыны (найперш
Германiя) iмкнулiся набываць яе ў неапрацаваным выглядзе з мэтай вытворчасцi
запалкавай саломкi ўнутры краiны. У адпаведнасцi з новым пагадненнем вываз
драўнiны ў выглядзе запалкавай саломкi залежаў ад згоды шведска-амерыканскага
канцэрна. На тэрыторыi Заходняй Беларусi ў 1930 г. налiчвалася дзве фабрыкi па
вытворчасцi запалкавай саломкi: адна з iх знаходзiлася ў Белай Вацы каля Вiльнi,
другая – у Мiёрах Браслаўскага павета. Аднак ужо ў 1931 г. фабрыка ў Мiёрах была
лiквiдавана. Такiм чынам, засталася толькi адна фабрыка запалкавай саломкi, якая

працавала выключна на экспарт у Францыю. Да пачатку сусветнага эканамiчнага
крызiсу на заходнебеларускiх землях выраблялася каля 80 % агульнадзяржаўнай
вытворчасцi запалкавай саломкi. На тэрыторыi Заходняй Беларусi ў 1928 г. было
выраблена 21 138 скрынь (у 1 скрынi – 5 тыс. пачкаў), у 1929 г. – 28 330, у 1930 г. –
48 882, у 1931 г. – 31 821, у 1932 г. – 22 468. З прыведзеных даных вынiкае,
што вытворчасць запалак на тэрыторыi Заходняй Беларусi да 1931 г. не толькi
не змяншалася, а, наадварот, павялiчвалася, у той час як у цэлым у Польшчы
скарачэнне назiралася на працягу ўсiх крызiсных гадоў.

У канцы 1931 г. дзейнiчала толькi адна фабрыка Progres-Wulkan у Пiнску, на
якой у 1938 г. працавала 233 чалавекi (у 1922 i 1923 гг. на фабрыцы працавала
900 чалавек); 3/4 прадукцыi фабрыкi Progres-Wulkan iшло на экспарт. Такiм чынам,
неабходна адзначыць, што на тэрыторыi Заходняй Беларусi запалкавая вытворчасць
не атрымала значнага развiцця, а пасля ўвядзення запалкавай манаполii прыйшла
ў заняпад.

Папяровая прамысловасць Заходняй Беларусi была прадстаўлена вытворчасцю
паперы, розных гатункаў кардону i драўлянай масы. Галоўнай сыравiнай для
папяровай прамысловасцi была ялiна. У 1921–1939 гг. на тэрыторыi Заходняй
Беларусi дзейнiчала восем фабрык па вытворчасцi паперы i кардону, сем з якiх
знаходзiлася на тэрыторыi Вiленскага (у Алькенiках, Вiлейцы, Вiльнi, Верках,
Новай Вiлейцы, Новым Мядзелi) i адна – на тэрыторыi Навагрудскага (у
Альбярцiне) ваяводстваў. Альбярцiнская фабрыка кардону была пабудавана ў 1928 г.
i адносiлася да буйнейшых фабрык Заходняй Беларусi. У 1929 г. на фабрыцы
працавала 158 рабочых, якiя выраблялi 3 тыс. тон кардону i ўпаковачнай паперы.
У 1934 г. колькасць працоўных знiзiлася да 150 рабочых, а выпуск прадукцыi
зменшыўся да 2 тыс. тон кардону ў год. Прадукцыя кардоннай фабрыкi iшла на
экспарт, пераважна ў Германiю.

Тэкстыльная прамысловасць 20–30 гг. ХХ ст. перажывала спад па прычыне
нiзкай пакупнiцкай здольнасцi асноўнай масы насельнiцтва Заходняй Беларусi i

канкурэнцыi з боку буйных, добра абсталяваных прадпрыемстваў цэнтральнай
Польшчы. Цэнтрам тэкстыльнай прамысловасцi быў Беласток i яго прыгарады.
Аднак Беластоцкае ваяводства ў 1920–1930-я гг. паступова страчвае ролю асноўнага
цэнтра тэкстыльнай прамысловасцi Заходняй Беларусi. Галоўнымi прычынамi такой
з’явы сталi страта расiйскага рынку збыту i вельмi нiзкi тэхнiчны стан гэтай
галiны прамысловасцi. Льнамяльнi, трапальнi i часальнi Вiленскага, Навагрудскага,
Палескага i Беластоцкага ваяводстваў належалi сельскагаспадарчым кааператывам.
Большасць прадпрыемстваў былi заснаваны на ручной працы, але сустракалiся
i механiзаваныя прадпрыемствы. У Зэльве Ваўкавыскага павета Беластоцкага
ваяводства назва вулiцы Фабрычная паходзiла ад механiзаванай суконнай фабрыкi,
якая належала яўрэю Барадзiцкаму. Павятовае мястэчка Дунiлавiчы Вiленскага
ваяводства было цэнтрам тэкстыльнай прамысловасцi ў Дунiлавiцкiм павеце:
працавала прыватная фабрыка па вытворчасцi дываноў, ткацкi цэх, фарбавальня.

Сярод уладальнiкаў тэкстыльных прамысловых прадпрыемстваў пераважную
большасць складалi яўрэi. Так, буйнымi прадпрыемствамi Палескага ваяводства
былi прадзiльня Х. Мiлнера i С. Харсэля ў Драгiчыне з 20 рабочымi, прадзiльня
братоў Бараноўскiх з 12 рабочымi ў Ганцавiчах. У такiх мястэчках, як Пагост-
Загародскi, Лахва, Кажан-Гарадок, Хомск, колькасць працоўных на прадзiльнях
не перавышала шасцi чалавек.

Значную ролю ў прамысловым развiццi адыгрывала харчовая
прамысловасць, да якой адносiлiся пераапрацоўка сельскагаспадарчай сыравiны,
мяса-малочная вытворчасць. Увогуле харчовая прамысловасць па колькасцi
прадпрыемстваў займала першае месца ў Заходняй Беларусi. У 1930 г. колькасць
прадпрыемстваў харчовай прамысловасцi складала 3 590, у 1931 г. – 3 557, у
1932 г. – 3 403. Змяншэнне iх колькасцi было выклiкана тым, што прадукцыя гэтай
галiны iшла не на экспарт, а распаўсюджвалася на ўнутраных рынках Польшчы.

Вытворчасць спiртовых напояў адносiцца да найбольш прыбытковых галiн
прамысловасцi. Аднак спiртаварэнне i пiваварэнне Заходняй Беларусi знаходзiлася

ў 1921–1939 гг. у глыбокiм крызiсе. Iснуючая дзяржаўная спiртавая манаполiя
вызначала колькасць прадукцыi i цэны на спiрт. Сыравiнай бровараў з’яўляўся
ячмень, якi прывозiлi з Познаншчыны. Акрамя таго, у Заходнюю Беларусь
прывозiлi некаторую колькасць польскага пiва.

Заходнебеларускiя спiртзаводы, бровары i лiкёра-гарэлачныя заводы былi
дробнымi прадпрыемствамi i належалi польскiм землеўладальнiкам цi яўрэям.
Абслугоўвалi такiя прадпрыемствы пераважна ўнутраны рынак. Так, у 1927 г.
у 132 мястэчках дзейнiчала 252 прадпрыемствы па вытворчасцi гарэлкi i пiва,
найбольшую колькасць складалi спiртзаводы (123), якiя працавалi (пастаянна цi
сезонна) у большасцi мястэчкаў Заходняй Беларусi.

У 1931–1939 гг. сезонна працаваў спiртзавод у мястэчку Вялiкая Бераставiца
Гродзенскага павета Беластоцкага ваяводства, якi належаў мясцоваму памешчыку.
Да буйных вiна-водачных прадпрыемстваў Навагрудскага ваяводства можна аднесцi
вiна-водачны завод I. Любаньскай у Воранаве. У 1927 г. на прадпрыемстве працавалi
43 рабочыя – 39 жанчын i 4 мужчыны.

Крухмала-патачная вытворчасць была слаба развiтой у Заходняй Беларусi i
налiчвала 13 заводаў у 1929 г., 11 – у 1930 г., 9 – у 1931 г., 12 – у 1932 г. У гэтай галiне
прамысловасцi выдзялялiся толькi два мястэчкi – Яромiчы i Зэльва, дзе дзейнiчалi
крухмальныя заводы.

У мястэчках Вiдзы i Iўе дзейнiчалi кандытарскiя фабрыкi, у Скiдзелi
i Свiры – фабрыкi цукерак. Асартымент тавараў гэтых прадпрыемстваў быў
вельмi разнастайным; пячэнне i цукеркi з кандытарскiх фабрык знаходзiлi свайго
пакупнiка i за межамi ваяводства. Амаль у кожным мястэчку Заходняй Беларусi
дзейнiчалi свае мясцовыя пякарнi, якiя насычалi мясцовыя рынкi пернiкамi,
булкамi, пiрагамi, пячэннем, здобамi, цукеркамi i iншымi кандытарскiмi вырабамi.
Местачковыя пякарнi Палескага ваяводства былi дробнымi немеханiзаванымi
рамеснымi прадпрыемствамi (у большасцi сваёй 8-й катэгорыi), на якiх працавала
ад аднаго да трох рабочых. Уладальнiкамi пякарняў былi пераважна яўрэi. На такiх
пякарнях выраблялася ад 16 да 80 кг цеста ў дзень.

Малочная галiна прамысловасцi ў Заходняй Беларусi мела ў большасцi
кааператыўную форму дзейнасцi. З 43 малочных кааператыўных заводаў Палескага
ваяводства, акрамя павятовых цэнтраў, восем былi ў Дамачаве, Кажан-Гарадку,
Лахве, Моталi, Янове i iнш.

Кааператыўны малочны завод у Свiслачы Беластоцкага ваяводства адкрыўся
10 красавiка 1927 г. Першапачаткова малако пастаўлялi на прадпрыемства 20 членаў
кааператыва – ад 40 да 150 лiтраў у дзень. У 1928 г. на заводзе ўжо было 67 членаў
кааператыва.

Навагрудскае ваяводства было асноўным цэнтрам сыраварэння ў Заходняй
Беларусi. У 1928 г. крынiцы фiксуюць 232 сыраварнi на тэрыторыi Навагрудскага
ваяводства, аднак гэта лiчба ахоплiвала не толькi прамысловыя прадпрыемствы,
але i рамесныя, i нават прадукцыю хатняга промыслу. Значна вылучалiся Шчучын,
Ляхавiчы, Карэлiчы, Нягневiчы, Яромiчы, Гарадзiшча, Сноў як вельмi важныя
цэнтры сыраварэння ў ваяводстве, прадпрыемствы якiх давалi больш за 3 тыс.
кiлаграмаў сыру ў дзень. Сыр з Навагрудскага ваяводства паступаў на ўсе
лакальныя рынкi ў Заходняй Беларусi i часткова ў Варшаву.

У гарадах i большасцi мястэчак было некалькi рэзняў (бойнi), адна з якiх
абавязкова была на рынку. Значная колькасць рэзняў належала яўрэям, якiя
клапацiлiся аб кашэрнасцi сваёй ежы. На адкрыццё рэзнi неабходна было атрымаць
канцэсiю. У 1938 г. яўрэйскаму насельнiцтву 14 мястэчак Палескага ваяводства было
выдадзена 30 канцэсiй на будаўнiцтва i ўтрыманне рэзняў.

Мястэчкi Навагрудскага (Воранава, Моўчадзь, Шчучын) i Вiленскага
(Дзевянiшкi, Лужкi, Шаркаўшчына) ваяводстваў былi цэнтрамi па вытворчасцi
мiнеральнай газiраванай вады. Побач з сусветна вядомымi маркамi мiнеральных
вод, такiмi як Hunyadi Janos з Будапешта, Franc Josef з Варшавы, у мясцовых
крамах можна было ўбачыць i местачковую прадукцыю.

У Заходняй Беларусi атрымала значнае развiццё гарбарная прамысловасць.
Буйнейшымi цэнтрамi гарбарства былi Беласток i Вiльня, невялiкiя гарбарныя

заводы цi рамесная майстэрня працавалi амаль у кожным мястэчку рэгiёна, у
т. л. у Крынках, Iўi, Свiслачы, Скiдзелi. У 1935 г. С. Борух атрымаў дазвол на
будаўнiцтва гарбарнага завода ў Малечы Пружанскага павета, якi спецыялiзаваўся
на вырабе i апрацоўцы барановых скур. За тыдзень апрацоўвалася каля 100 скур.
На прадпрыемстве працаваў толькi ўладальнiк без наёмных рабочых. У Скiдзелi
Гродзенскага павета Беластоцкага ваяводства ў 1925 г. было чатыры гарбарныя
заводы, на якiх працавала ад 10 да 30 рабочых. У Крынках працавалi два гарбарныя
заводы, на якiх выраблялi хром, падэшвенную скуру, а таксама скуры для рымарных
патрэб, падклейкi i iншыя тавары. Заработная плата рабочых на скураных заводах
у Крынках за 12 гадзiн складала 1,25–2,5 злотага. Мястэчкi Вiленскага ваяводства,
такiя як Будслаў, Кабыльнiкi i Паставы, былi цэнтрамi гарбарнай прамысловасцi ў
Пастаўскiм павеце. Як сведчаць архiўныя крынiцы, у 1921–1922 гг. у Паставах было
чатыры гарбарныя прадпрыемствы, у Кабыльнiках – тры, у Будславе – два.

Асобнае месца ў прамысловасцi Заходняй Беларусi займала мiнеральная
прамысловасць, а менавiта шкляная, цэментная, цагляная вытворчасць. Да 1930 г.
адзiны цэментны завод у Заходняй Беларусi (з 16 па Польшчы) знаходзiўся ў
мястэчку Падароск (Рось) Ваўкавыскага павета Беластоцкага ваяводства. Завод
быў пабудаваны ў 1914 г. выключна для ваенных мэт. У мiжваенны час ëн належаў
да акцыянернага таварыства “Порланд-Цэмент” i з’яўляўся адным з буйнейшых у
Заходняй Беларусi. У 1929 г. на iм працавала каля 500 рабочых. У 1930 г. завод
прыпынiў сваю дзейнасць, аднак у 1934 г. зноў пачаў дзейнiчаць. Завод экспартаваў
сваю прадукцыю ва Усходнюю Прусiю, Лiтву, Латвiю, Фiнляндыю. З 30-х гг. ХХ ст.
пачалi дзейнiчаць цэментныя заводы ў Яшунах Вiленскага ваяводства, у мястэчках
Сноў i Сталовiчы Навагрудскага ваяводства.

На вытворчасцi вапны спецыялiзавалася прамысловасць мястэчак Дуброва,
Новы Свержань, Шчучын Навагрудскага ваяводства.

Завод па вырабе чарапiцы ў мястэчку Iўе Валожынскага павета, паводле звестак
польскага бiзнес-даведнiка за 1929 г., належаў яўрэю Шлому Заку i з’яўляўся

адзiным прадпрыемствам, якое дзейнiчала ў 30-я гг. на тэрыторыi Навагрудскага
ваяводства. Кафельныя заводы ў Iвянцы, Мiлейчыцах, Орлi, Поразаве, Сваяцiчах
штогод давалi 20 % прадукцыi ад агульнай колькасцi вытворчасцi кафлi ў Заходняй
Беларусi.

Буйныя шкляныя гуты дзейнiчалi ў Ганцавiчах Палескага ваяводства, Варапаеве
Вiленскага ваяводства. Усяго ў Заходняй Беларусi ў 1929 г. працавала 11
шклозаводаў, у 1930 г. – 10. Адной з асноўных прычын заняпаду вытворчасцi
шкла стала палiтыка агульнапольскага сiндыката заводаў лiставога шкла “Верполь”,
па рашэннi якога ў Заходняй Беларусi былi закрыты ўсе заводы лiставога шкла.
Шкляная гута ў Ганцавiчах J. Stolle выпускала высокагатункавае аконнае i
люстраное шкло, на гэтым прадпрыемстве працавала 60–70 работнiкаў. У 1925 г.
завод перажываў крызiс i працаваў толькi сем месяцаў. У 1926 г. фабрыка пачала
выпускаць шкло для фотаапаратаў, што значна павялiчыла колькасць заказаў,
асаблiва з Германii. Аднак у канцы 1926 г. фабрыка апынулася на мяжы разарэння, а
ў 1928 г. увогуле перастала дзейнiчаць. На шклозаводзе “Гута” ў Варапаевt працавалi
спецыялiсты з Бельгii, якiя выраблялi вельмi прыгожыя вазы з рознакаляровага
шкла.

Цагельнi ў гарадах i мястэчках былi дробнымi прадпрыемствамi, колькасць
працаўнiкоў у iх вагалася ад трох да дзесяцi чалавек. Цэгла была цяжкiм
i нiзкавартасным прадуктам для перамяшчэння. Па гэтай прычыне мясцовыя
цагельнi абслугоўвалi ўнутраны рынак. У Маларыце дзейнiчалi чатыры прыватныя
цагельнi, у Давыд-Гарадку, Iзабелiне, Лыскаве, Паставах, Рымшанах – па тры, у
Валожыне, Вiдзах, Волме, Дуброве, Вярховiчах, Новым Двары, Турцы, Цырыне –
па дзве, у астатнiх мястэчках – па адной цагельнi.

Асобныя мястэчкi ў 1921–1939 гг. былi цэнтрамi здабычы гранiту ў Заходняй
Беларусi. У 1927 г. у Жалудку, Ляндвараве, Маларыце, Мсцiбаве дзейнiчалi
невялiкiя каменяломнi, на якiх працавала не больш за 50 рабочых.

Металургiчная прамысловасць не атрымала развiцця ў Заходняй Беларусi
ў 1921–1939 гг. Лiцейны завод у Высока-Лiтоўску Брэсцкага павета Палескага
ваяводства, якi меў характар рамеснага прадпрыемства, быў адзiным дзеючым
у 1925 г. прадпрыемствам у Палескiм ваяводстве ў металiчнай прамысловасцi.
Невялiкая прыватная фабрыка цвiкоў i дроту дзейнiчала ў мястэчку Ляндварава
Вiленска-Трокскага павета Вiленскага ваяводства.

Класiфiкацыя прамысловых прадпрыемстваў i цана на прамысловае пасведчанне
залежала ад колькасцi рабочых, якiя працавалi на прадпрыемстве. Прадпрыемствы,
на якiх было больш за 2 тыс. рабочых, адносiлiся да першай прамысловай катэгорыi,
што была характэрна выключна для буйных гарадоў Польшчы i Заходняй Беларусi.
Па колькасцi рабочых большасць местачковых прадпрыемстваў ва ўсiх галiнах
прамысловасцi (акрамя лясной) адносiлiся да 5–8 прамысловай катэгорыi, на
якiх працавала ад 2 да 50 рабочых. У лясной, хiмiчнай i часткова мiнеральнай
прамысловасцi былi прадпрыемствы 2–4 катэгорыi з колькасцю рабочых ад 100
да 1 тыс. чалавек на прадпрыемстве. Ад катэгорыi прадпрыемства залежала
цана на прамысловае пасведчанне, якое выдавалася ўладальнiку цi фiрме толькi
пры наяўнасцi рамеснiцкай карты. Ад 4 да 12 злотых каштавала прамысловае
пасведчанне для прадпрыемства 8-й катэгорыi, ад 20 да 50 злотых – для 7-й
катэгорыi, 2 тыс. злотых – для 5-й, 4 тыс. злотых – для 2-й.

Эканамiчныя крызiсы 1924–1926 гг., 1929–1933 гг. выклiкалi спад прамысловай
вытворчасцi ў Заходняй Беларусi, павялiчылi колькасць беспрацоўных,
садзейнiчалi разарэнню многiх прадпрыемстваў. Большасць прадпрыемстваў
лясной прамысловасцi Палескага ваяводства ў 1924–1926 гг. набылi сезонны
характар i працавалi ад аднаго да шасцi месяцаў. У 1933 г. быў закрыты лясны
завод у Iвацэвiчах Косаўскага павета i былi звольнены з працы 25 рабочых. Увогуле
ў дрэваапрацоўчай прамысловасцi Навагрудскага i Палескага ваяводстваў, у якiх
была занята большасць рабочых, колькасць iх зменшылася з 13,4 тыс. у 1928 г. да
5,1 тыс. у канцы 1931 г., або ў 2,5 раза. За гады крызiсу рэзка ўзрасло беспрацоўе.

Колькасць афiцыйна зарэгiстраваных беспрацоўных (рэгiстравалi не ўсiх) да канца
1931 г. павялiчылася ў тры разы i дасягнула 16,1 тыс.

Адносная стабiлiзацыя польскай эканомiкi пасля крызiсу 1929–1933 гг. стала
галоўнай прычынай актывiзацыi эканамiчнай палiтыкi польскай дзяржавы,
накiраванай на падтрымку прамысловасцi ў Заходняй Беларусi. Сведчаннем таму
з’яўляецца выданне дэкрэта Мiнiстэрства прамысловасцi i гандлю ад 25 лiстапада
1936 г. аб накiраваннi iнвестыцыйнага руху ва ўсходнiя ваяводствы. Згодна
з гэтым дэкрэтам прадугледжвалася змяншэнне на пяць гадоў падаткаў з
прыбытку ў паўночна-ўсходнiх ваяводствах, што мела сваiм вынiкам дадатковыя
капiталаўкладаннi i актывiзацыю мясцовай прамысловасцi. У сувязi з тым, што
найбольш даходнай галiной прамысловасцi была лясная прамысловасць, новыя
прадпрыемствы будавалiся, нягледзячы на эканамiчныя крызiсы, менавiта ў гэтай
галiне. У 30-я гг. колькасць дрэваапрацоўчых прадпрыемстваў павялiчваецца
за кошт адкрыцця новых лясных заводаў: лесапiльнага завода ў Ганцавiчах (з
1935 г.), лесапiльнага завода М. Валынскага i М. Слонiмскага ў Iвацэвiчах (з
1934 г.), ляснога завода фiрмы “Ласго” ў Ганцавiчах (з 1930 г.). Акрамя лясной
прамысловасцi, местачковыя прадпрыемствы будавалiся ў хiмiчнай i харчовай
галiнах прамысловасцi. 28 лютага 1929 г. пачаў дзейнiчаць вiнакурны завод Санера
Стэфана ў Лiнове Пружанскага павета Палескага ваяводства, на якiм працавала
першапачаткова восем рабочых.

Заработная плата рабочага залежала ад квалiфiкацыi, ад галiны прамысловасцi,
у якой ён працаваў, i ад велiчынi прадпрыемства. Найменшую заработную плату
атрымлiвалi работнiкi, занятыя ў лясной галiне прамысловасцi, дзе працавала
найбольшая колькасць неквалiфiкаваных работнiкаў. Аналiзуючы заработную плату
рабочых на прамысловых прадпрыемствах, неабходна адзначыць, што рабочыя
лясной галiны прамысловасцi атрымлiвалi ў сярэднiм 17,94 злотага (у тыдзень),
мiнеральнай – 21,96 злотага, тэкстыльнай – 23,61 злотага, харчовай – 27,63 злотага.
На прадпрыемствах, дзе працавала больш за 49 работнiкаў, заробак працоўнага

ў сярэднiм складаў 23,65 злотага ў тыдзень, а на прадпрыемствах, дзе працавала
больш за 200 работнiкаў, – 31,47 злотага.

У Заходняй Беларусi ў 1921–1939 гг. традыцыйна развiвалiся тыя галiны
прамысловасцi, якiя атрымалi найбольшае развiццё ў другой палове XIX – пачатку
ХХ ст. У гаспадарчым жыццi насельнiцтва вядучым напрамкам стала лясная
прамысловасць, у якой назiралася тэндэнцыя росту аб’ёмаў вытворчасцi i экспарту
за мяжу i якая была прадстаўлена найбольшай колькасцю буйных прадпрыемстваў
2–4 прамысловых катэгорый. Аднак заработная плата работнiкаў, занятых у лясной
прамысловасцi, была самай нiзкай па прычыне вялiкай колькасцi занятага ў гэтай
галiне неквалiфiкаванага насельнiцтва.

Рамяство, заснаванае на ручной працы i на ўласнай мясцовай сыравiне,
здольна было забяспечыць працай мноства працоўных рук, палепшыць дабрабыт,
прапанаваць гарадскому i сельскаму пакупнiку вырабы, якiх не хапала, i даць
дадатковы цi асноўны прыбытак местачкоўцам.

Пад рамёствамi разумелася дробная вытворчасць, заснаваная на iндывiдуальнай
ручной працы з выкарыстаннем механiчных прылад i iнструментаў. Да пачатку
ХХ ст. рамяство прайшло тры стадыi свайго гiстарычнага развiцця: хатняе рамяство,
рамяство на заказ, рамяство як дробнатаварная вытворчасць (саматужная
прамысловасць). У мястэчках Заходняй Беларусi ў 1921–1939 гг. былi прадстаўлены
ўсе тры названыя формы рамяства, i для большасцi местачкоўцаў рамяство было
звязана выключна цi пераважна з рынкам.

Прававыя асновы рамеснай дзейнасцi як сталага занятку былi замацаваны ў
распараджэннi прэзiдэнта Рэчы Паспалiтай ад 7 чэрвеня 1927 г. “Аб прамысловым
праве”, а таксама ў дадатковых пастановах, распрацаваных Мiнiстэрствам
прамысловасцi i гандлю ад 1934 i 1938 гг. У распараджэннi да лiку рамяства
адносiлiся 63 рамесныя спецыяльнасцi.

Галоўнымi цэнтрамi рамяства ў Заходняй Беларусi былi мястэчкi, якiя з’яўлялiся
цэнтрамi сельскiх гмiн. Местачковае рамяство вырастала з рамяства сельскага

i было з iм цесна звязана. Местачковыя рамеснiкi паступова манапалiзавалi
рамесную вытворчасць гмiн. Напрыклад, мястэчка Гарадная Столiнскага павета
было сапраўдным “запаведнiкам” ганчарства ў Палескiм ваяводстве, бо з’яўлялася
самым буйным цэнтрам вытворчасцi белаглiнянай керамiкi ў межах Палесся.
Ганчарствам у Гарадной займалiся з XVIII ст., у 1920-х гг. там была рэкордная
колькасць ганчароў – 500 (19 % ад агульнай колькасцi насельнiцтва). У мястэчку
налiчвалася 215 майстэрняў, у якiх, акрамя самiх ганчароў, працавала 40 членаў
iх сем’яў. Амаль у кожнага жыхара Гарадной была свая ганчарка (майстэрня
па вытворчасцi ганчарных вырабаў). Высокiя тэхналагiчныя якасцi гараднянскай
керамiкi ведалi на Палессi, у Цэнтральнай Беларусi, трапляла яна i на Валынь,
у Кiеў, Вiльню, Варшаву. У Вiльнi гараднянскую керамiку называлi целяханскай
(па аналогii з шырока вядомым целяханскiм фаянсам). Уладальнiкi ювелiрных
фабрык ведалi яе высокую тэрмiчную ўласцiвасць i ахвотна набывалi для
выплаўкi каштоўных металаў. У 1929 г. польскi Саюз сельскагаспадарчых
гандлёвых кааператываў прыкладаў намаганнi, каб залажыць у Гарадной ганчарны
кааператыў, аднак ганчары мястэчка не жадалi быць членамi кааператыва. На
прыкладзе Гарадной можна прасачыць тэндэнцыю перарастання хатняга народнага
промыслу ў рамесную дробнатаварную вытворчасць.

Акрамя Гарадной, значнымi цэнтрамi беларускага ганчарства ў Заходняй
Беларусi ў 20–30-х гг. ХХ ст. былi Iвянец, Крывiчы, Мiр, Поразава, Ракаў,
Радашковiчы, Свянцяны, у якiх у гэты час былi прадстаўлены ўсе формы развiцця
ганчарства – ад рэлiктавага вясковага да прафесiйнай ганчарнай вытворчасцi.
У арганiзацыi ганчарства выкарыстоўвалася наёмная праца, большасць рамесных
майстэрняў мелi рамеснае пасведчанне (звычайна 7-й цi 8-й катэгорыi).

На развiццё промыслаў паўплываў той факт, што Польшча была адзiнай
еўрапейскай краiнай, дзе на заканадаўчым узроўнi значна падтрымлiвалася гэта
сфера эканамiчнай дзейнасцi. Закон аб народных промыслах быў прыняты сеймам
31 лiпеня 1924 г., i гэтая галiна народнай гаспадаркi атрымлiвала ўрадавыя

фiнансавыя субсiдыi. З 1918 г. у складзе Мiнiстэрства прамысловасцi i гандлю
дзейнiчаў аддзел народных промыслаў, з дапамогай якога ў 20-я гг. XX ст. былi
створаны чатыры таварыствы дапамогi народным промыслам (у Беластоку, Брэсце,
Вiльнi, Навагрудку), якiя наладжвалi выставы i кiрмашы ў многiх мястэчках
Заходняй Беларусi. У 1925 г. па iнiцыятыве Брэсцкага таварыства была арганiзавана
выстава народных промыслаў у мястэчку Антопаль. У Шчучыне штогод з 1934 г.
адбывалася выстава ткацкiх вырабаў, на якую з’язджалiся наведвальнiкi з усяго
павета.

Падтрымку рамяства як сталага занятку насельнiцтва ў польскай дзяржаве
ажыццяўлялi прамыслова-гандлёвыя палаты, якiх у 1921–1927 гг. на тэрыторыi
Польшчы было 12. З 1927 г. iх колькасць павялiчылася да 17. Да 1927 г. тэрыторыя
Беластоцкага, Вiленскага, Палескага i Навагрудскага ваяводстваў адносiлася да
дзейнасцi Вiленскай прамыслова-гандлёвай палаты. Вiленская прамысловая палата
была самай вялiкай па плошчы ахоплiваемых тэрыторый (128 тыс. км2 – 32,4 %
ад усёй Польшчы) у параўнаннi з iншымi палатамi Рэчы Паспалiтай, таму ў
1927 г. яна была падзелена на чатыры больш дробныя палаты (Беластоцкую,
Брэсцкую, Вiленскую i Навагрудскую), якiя ахоплiвалi па адным ваяводстве
Заходняй Беларусi.

Згодна з польскiм прамысловым правам, дзейнасць прамысловых палат у
адносiнах да рамяства заключалася ў стварэннi рамесных школ для пашырэння
той цi iншай рамеснiцкай спецыяльнасцi, арганiзацыi экзаменацыйных камiсiй для
экзамену на званне майстра, статыстычны ўлiк колькасцi рамесных спецыяльнасцей
па гмiнах, паветах, ваяводстве, улiк колькасцi рамеснiкаў i iх вучняў.

На тэрыторыi Палескага ваяводства, паводле дадзеных Брэсцкай прамысловай
палаты за 1933 г., налiчвалася 9 962 рамесныя майстэрнi розных рамеснiцкiх
спецыяльнасцей, аб’яднаных у сем груп: апрацоўка дрэва – 2 078 майстэрняў,
апрацоўка скуры – 2 057, выраб адзення – 1 835, апрацоўка металу – 1 646,
спажывецкi промысел – 1 375, будаўнiцтва – 655, сфера паслуг – 316. У Навагрудскiм

ваяводстве ў 30-я гг. рамяство было прадстаўлена 10 000 майстэрнямi наступных
рамеснiцкiх спецыяльнасцей: краўцы (1 108 майстэрняў), кавалi (1 172), шаўцы
(1 161), рэзнiкi (634), сталяры (675), пекары (407), цырульнiкi (221), слесары (198)
i iнш. На 1 красавiка 1931 г. на тэрыторыi Беластоцкага ваяводства прамысловай
палатай было зафiксавана 20 тыс. рамесных прадпрыемстваў, з якiх 14 500 з
рамеснымi картамi, i пераважалi рамесныя спецыяльнасцi, звязаныя са сферай
паслуг i апрацоўкай дрэва, скуры i будаўнiцтва.

Найбольш запатрабаванымi рамеснымi спецыяльнасцямi ў Заходняй Беларусi
ў мiжваенны перыяд былi спецыяльнасцi, звязаныя з апрацоўкай дрэва, металу,
скуры, вырабам адзення i харчовым промыслам.

Папулярнымi рамеснiкамi ў мястэчках Заходняй Беларусi былi кавалi, шаўцы,
краўцы, ткачы, гарбары, рэзнiкi, фурманы, сталяры, цесляры, пекары. У мястэчках
Вiленскага ваяводства крынiцамi зафiксаваны 1 534 рамеснiкi з рамеснымi картамi
29 рамесных спецыяльнасцей. Найбольш пашыранымi рамеснымi спецыяльнасцямi
з’яўлялiся наступныя: гарбары (135), кавалi (224), краўцы (169), пекары (67),
рэзнiкi (124), сталяры (95), фурманы (120), цесляры (81), шаўцы (200). У
мястэчках Беластоцкага ваяводства 812 рамеснiкаў 26 рамесных спецыяльнасцей,
найбольшую колькасць з якiх складалi кавалi (107), краўцы (93), рэзнiкi (78),
шаўцы (100). У мястэчках Навагрудскага ваяводства з 1 150 рамеснiкаў 30 рамесных
спецыяльнасцей найбольш пашыранымi былi прафесii гарбароў (82), кавалёў (143),
краўцоў (118), пекараў (64), рэзнiкаў (86), ткачоў (142), шаўцоў (142). У мястэчках
Палескага ваяводства кавалi (93), краўцы (69), рэзнiкi (96), сталяры (69),
ткачы (94), фурманы (70) складалi колькасную большасць сярод 970 рамеснiкаў
27 рамесных спецыяльнасцей.

Неабходна адзначыць, што статыстычныя дадзеныя, якiя датычылiся колькасцi
рамеснiкаў i рамесных майстэрняў, не з’яўлялiся абсалютнымi, бо многiя працавалi
нелегальна, без рамесных карт. Напрыклад, з агульнай лiчбы рамеснiкаў (9 505
чалавек) па Навагрудскiм ваяводстве ў 1931 г. 8 773 рамеснiкi мелi рамесную карту,

таму ўстанавiць нават прыблiзную колькасць рамеснiкаў i рамесных майстэрняў
у мястэчках вельмi цяжка. Некаторыя жыхары мястэчак спалучалi некалькi
спецыяльнасцей, а рамесную карту мелi па адной спецыяльнасцi.

У большасцi мястэчак Заходняй Беларусi налiчвалася ад пяцi да 30 рамеснiцкiх
спецыяльнасцей, у той час як у сярэднiх гарадах Заходняй Беларусi (Ашмяны,
Ваўкавыск, Семяцiчы) – да 50, у буйных (Беласток, Вiльня, Гродна) – да 70
рамесных спецыяльнасцей. У буйных гарадах Польшчы (Варшава, Кракаў, Торунь)
колькасць рамесных спецыяльнасцей перавышала 150.

Невялiкая колькасць рамесных спецыяльнасцей у заходнебеларускiх мястэчках
тлумачылася нiзкiм узроўнем жыцця насельнiцтва, адсутнасцю прафесiйных
рамесных школ, а таксама досыць складаным працэсам атрымання рамесных карт
для легальнага занятку пэўным вiдам рамяства.

У цэлым неабходна канстатаваць, што спецыялiзацыя местачковага рамяства
была не такой разгалiнаванай, як у гарадах. Досыць абмежаванае кола рамеснiцкiх
спецыяльнасцей i перавага ў большасцi мястэчак адных i тых жа груп
спецыяльнасцей сведчылi пра тое, што местачковае рамяство было лакальным,
забяспечвала неабходныя, штодзённыя патрэбы местачкоўцаў i насельнiцтва
сельскiх гмiн. Наяўнасць рамеснiкаў вузкаспецыяльных прафесiй сведчыць аб
наблiжанасцi мястэчка да малога горада i значнасцi як рамеснага цэнтра гмiны цi
павета.

Прафесiйным рамеснiкам можна было стаць пасля заканчэння рамеснай
школы цi здачы экзамену на атрыманне статусу рамеснiка пэўнай спецыяльнасцi.
Штогод Мiнiстэрствам прамысловасцi i гандлю i гандлёва-прамысловымi палатамi
ажыццяўляўся набор на экзамен для рамеснiкаў, якiя не скончылi рамесныя
школы па прычыне нязначнай iх колькасцi. Толькi пасля такога экзамену рамеснiк
атрымлiваў пасведчанне аб прафесiйным валоданнi рамеснай спецыяльнасцю i
мог атрымаць рамесную карту, якая давала магчымасць легальнага адкрыцця
рамеснага прадпрыемства, а потым i фабрыкi. Дробныя рамёствы дзялiлiся на

тры катэгорыi: канцэсiйнае рамяство (каналiзацыйнае абслугоўванне, газавыя
работы, чыстка комiнаў, рытуальная сфера паслуг, вадзiцелi аўтамабiляў i iнш.);
квалiфiкацыйнае рамяство (бляхары, кавалi, слесары, токары, сталяры, печнiкi,
цырульнiкi, шаўцы, краўцы i iнш. (усяго 64 рамесныя спецыяльнасцi)); вольнае
рамяство (iншыя рамёствы, якiя не трапляюць нi ў першую, нi ў другую групу).
Займацца канцэсiйным рамяством можна было пры атрыманнi канцэсii на пэўны вiд
рамяства ад рамесных улад першай iнстанцыi (магiстратаў Быдгошча, Варшавы,
Вiльнi, Кракава, Лодзi, Познанi, Торуня); займацца прафесiйным цi вольным
рамяством можна было пры атрыманнi рамеснай карты цi лiцэнзii. Згодна з
цыркулярам Мiнiстэрства прамысловасцi i гандлю ад 20 сакавiка 1934 г., рамесная
карта выдавалася толькi тым рамеснiкам, якiя мелi ўласныя майстэрнi i рамяство
для якiх было пастаянным заняткам.

Атрыманне рамеснай карты суправаджалася працяглай працэдурай, якая
патрабавала ад рамеснiкаў не толькi фiнансавых затрат, але i шмат часу на
выкананне ўсiх фармальнасцей. Спачатку местачковец звяртаўся да павятовага
старасты з прашэннем аб дазволе на атрыманне карты i прадастаўляў неабходныя
дакументы. Павятовы стараста накiроўваў гэтыя дакументы ў прамысловую палату.
Калi прамысловая палата давала дазвол, то дазвол даваў i стараста. На практыцы
працэс атрымання рамесных карт мог доўжыцца некалькi месяцаў i нават гадоў.
Гэта прыводзiла да таго, што большасць рамеснiкаў працавалi без рамесных карт,
нелегальна, каралiся штрафамi i нават турэмным зняволеннем у вынiку няўплаты
штрафу.

У 30-х гг. ХХ ст. у большасцi мястэчак Заходняй Беларусi значна
павялiчваецца попыт на рамесныя спецыяльнасцi, звязаныя са сферай паслуг:
фатографаў, цырульнiкаў, гадзiннiкавых майстроў, фурманаў, дворнiкаў, механiкаў
па рамонце тэхнiкi, аўтамабiляў, майстроў па электрычных работах. У Дзярэчыне
Навагрудскага ваяводства ў 30-я гг. пачалi дзейнiчаць дзве майстэрнi па рамонце
веласiпедаў i матацыклаў, дэталi для якiх прывозiлiся з-за мяжы. У 1929 г.

у мястэчку Гарадзец Кобрынскага павета двум местачкоўцам былi выдадзены
дзве рамесныя карты на права працаваць у якасцi гадзiннiкавага майстра з
уласнай майстэрняй на вулiцы Клецкай i на права адкрыць цырульню на вулiцы
Шасейнай. У мястэчку Мiр Стаўбцоўскага павета ў гэты час было адкрыта некалькi
фотамайстэрняў (Гольдзiна, Ермаковiча, Сiлко).

З пашырэннем электрафiкацыi мястэчак у 30-я гг. ХХ ст. з’яўляецца
новая рамеснiцкая спецыяльнасць – майстар па ўладкаваннi электрычных работ.
Гэта рамеснiцкая спецыяльнасць была вельмi запатрабаванай у мястэчках, але
прафесiйных майстроў з лiцэнзiямi i рамеснымi картамi было вельмi мала.
Напрыклад, рамесную карту на права заняцца рамяством па ўладкаваннi
электрычных работ атрымаў 18 сакавiка 1932 г. жыхар мястэчка Ганцавiчы
Лунiнецкага павета Л. Мардухоў.

Характар арганiзацыi местачковага рамяства iстотна не адрознiваўся ад
гарадскога. Пэўны працэнт местачковых рамеснiкаў працаваў на патрэбы
памешчыцкiх сядзiб i фальваркаў, i сувязь з рынкам у iх была слабейшай, чым
у тых рамеснiкаў, якiя працавалi ва ўласных майстэрнях.

Значная колькасць яўрэйскага насельнiцтва ўплывала на нацыянальны склад
рамеснiкаў. Традыцыйна рамяство i гандаль для яўрэйскага насельнiцтва былi
асноўнымi крынiцамi даходу. Працэнт яўрэйскiх рамеснiкаў у прафесiйнай
структуры заходнебеларускiх ваяводстваў у некалькi разоў перавышаў удзельную
вагу рамеснiкаў-неяўрэяў. Так, у Беластоцкiм ваяводстве ў 1929 г. рамеснiкаў-яўрэяў
налiчвалася 6,3 %, рамеснiкаў-неяўрэяў – 1,3 %, у Вiленскiм ваяводстве – адпаведна
3,7 % i 1,6 %, у Навагрудскiм – 4,4 % i 0,8 %, у Палескiм – 5,5 % i 0,8 %.

На тэрыторыi Заходняй Беларусi яўрэi манапалiзавалi тэкстыльнае рамяство
(краўцы – 77 % яўрэяў, чапнiкi – 97 %), лясное (токары – 49 %, цесляры – 53 %),
гарбарнае (гарбары – 73 %, шаўцы – 86 %), харчовае (пекары – 90 %, рэзнiкi –
85 %), сферы абслугоўвання насельнiцтва (фурманы – 93 %, цырульнiкi – 87 %). У
прыватнасцi, фурманства было выключна яўрэйскай спецыяльнасцю для большасцi

мястэчак Заходняй Беларусi. Асаблiва гэты занятак быў пашыраны ў мястэчках
Палескага ваяводства, дзе ўдзельная вага яўрэяў гэтай прафесii складала 99 %.

У 1921–1939 гг. рамеснiкi ў гарадах i мястэчках былi аб’яднаны ў цэхавую
арганiзацыю. Кааперацыя местачковага рамяства ў 1921–1939 гг. захоўвала
нацыянальны характар. Прафесiйныя саюзы яўрэйскiх рамеснiкаў адносiлiся
да наступных арганiзацый: Цэнтральны Саюз яўрэйскiх рамеснiкаў (фалкiсты)
(Związek Rzemieśników Żydów), Саюз цэхаў i карпарацый (сiянiсты) (Związek
Cechów i Korporacyj), Саюз яўрэйскiх рамеснiкаў (бундаўцы) (Związek Rzemieśników
Żydów). Дзейнасць такiх саюзаў была накiравана на абарону iнтарэсаў рамеснiкаў
у легалiзацыi рамесных прадпрыемстваў, падтрымку цэхаў, дапамогу пры здачы
экзаменаў на майстра, юрыдычную дапамогу ў справах эмiграцыi. Сярод польскiх
прафсаюзаў найбольш значнымi былi саюз тэкстыльшчыкаў (з цэнтрам у Лодзi),
саюз жалезнiкаў i асоб, працуючых з металам (Варшава), саюз чыгуначнiкаў
(Варшава).

Статыстычныя дадзеныя дазваляюць сцвярджаць, што кааперацыя рамяства ў
Заходняй Беларусi ў 1921–1939 гг. была пераважна яўрэйскай. Такая тэндэнцыя
была характэрна i для мястэчак, аднак колькасць кааператыўных саюзаў у iх была
мiзэрнай. Большасць местачковых кааператываў узнiкла ў 30-я гг. ХХ ст. ва ўмовах
стабiлiзацыi эканомiкi. Дзейнасць кааператываў была накiравана на цесную сувязь
з вясковым насельнiцтвам для рэалiзацыi сельскагаспадарчай i рамеснай прадукцыi
без пасрэднiкаў памiж мястэчкам i вёскай. Напрыклад, з 1936 г. пачаў дзейнiчаць
яўрэйскi кааператыў шаўцоў у Давыд-Гарадку, цесляроў i сталяроў у Iвацэвiчах.

Аналiз рамеснiцкiх заняткаў насельнiцтва паказвае, што рамяство як сталы
занятак местачкоўцаў у 1921–1939 гг. пераўтварае гэтыя паселiшчы ў рамесныя
цэнтры гмiн. З’яўленне новых спецыяльнасцей i рост iх колькасцi наблiжалi
рамяство да гарадскога, а мястэчкi, дзякуючы разгалiнаванай сетцы рамесных
спецыяльнасцей сферы паслуг, пераўтваралiся ў малыя гарады.

Тэма 9. Гандаль

Розны ўзровень эканамiчнага развiцця асобных рэгiёнаў Польшчы, пошук
новых знешнегандлёвых партнёраў паўплывалi на развiццё гандлю Заходняй
Беларусi ў 1921–1939 гг. Польшча сваiмi знешнегандлёвымi сувязямi ў першую
чаргу была звязана з краiнамi Заходняй Еўропы, што было абумоўлена як
традыцыйнасцю гэтых сувязей, так i наяўнасцю разгалiнаванай сiстэмы шляхоў
зносiн. Рэгламентацыя аб’ёмаў iмпартных i экспартных паставак значна скарачала
польскi знешнi гандаль у 20–30 гг. ХХ ст., адштурхоўвала ад яго як польскiх,
так i замежных экспарцёраў. Цяжкасцi ў знешнiм гандлi ўскладняла падаткова-
фiнансавая палiтыка польскага ўрада. Распараджэннi аб падатку з гандлёвага
абароту i маёмасцi, прынятыя ў 1922 i 1923 гг., значна абмяжоўвалi ўдзел
яўрэяў у знешнiм гандлi, прымушаючы набываць гандлёвыя патэнты выключна
вышэйшых катэгорый, што не адпавядала фактычным памерам яўрэйскiх
гандлёвых прадпрыемстваў, асаблiва ў Заходняй Беларусi. Так, напрыклад,
у Навагрудскiм ваяводстве ў 1933 г. налiчвалася 7 917 гандлёвых прадпрыемстваў,
з якiх 1-й катэгорыi было адно прадпрыемства, 2-й – 291, 3-й – 2 907, 4-й – 4 964,
5-й – 24.

Асаблiвасць польскага знешняга гандлю ў 20–30 гг. ХХ ст. была ў тым,
што экспартавалася за мяжу сыравiна, а iмпартавалася гатовая прадукцыя. З
заходнебеларускiх мястэчак на экспарт iшлi пераважна збожжа i лес. Сыравiна
вывозiлася ў еўрапейскiя краiны: Англiю, Германiю, Данiю, Нарвегiю, Францыю,
Швецыю. У 30-я гг. ХХ ст. экспарт Польшчы складаў у Вялiкабрытанiю 19 %,
Германiю – 17 %, СССР – 6 %, Аўстрыю – 6 % ад агульнага польскага экспарту,
а iмпарт з Германii складаў 18 %, з ЗША – 13 %, з Вялiкабрытанii – 10 %,
з Францыi – 7 %.

Нераўнамерная шчыльнасць чыгункi адрывала Заходнюю Беларусь ад асноўных
рынкаў збыту i знешнiх рынкаў. Асаблiва дрэнна наладжаным быў чыгуначны рух

у Вiленскiм i Навагрудскiм ваяводствах, мiнiмальная адлегласць населеных пунктаў
ад чыгункi складала 50–60 км. Польшча ў мiжваенны перыяд па шчыльнасцi
чыгункi займала адно з апошнiх месцаў сярод заходнееўрапейскiх краiн. За ўсе гады
знаходжання заходнебеларускiх зямель у складзе Польшчы тут была пабудавана
толькi адна чыгуначная ветка Варапаева – Друя даўжынёй 89 км (злучала
Вiленшчыну з рачным портам на Дзвiне), што складала 6,2 % ад агульнай колькасцi
пабудаваных чыгунак у польскай дзяржаве.

Станцыя Граева Беластоцкай чыгункi да вайны мела важнае стратэгiчнае
значэнне для многiх мястэчак ваяводства, паколькi горад быў асноўным
чыгуначным вузлом для экспарту збожжа i дрэва, якiя вывозiлiся ў Кёнiгсберг па
лiнii Граева – Беласток. Па гэтай лiнii даследчыкi зафiксавалi найбольш значныя
грузапатокi (1 млн км) ва ўсёй Заходняй Беларусi. Уся лiнiя да вайны была
двухкалейнай, у 20–30 гг. палякi разабралi адну каляю, i горад страцiў статус
буйнейшай гандлёвай кропкi Беластоцкага ваяводства.

Мястэчкi Гайнаўка, Масты, Маладзечна з’яўлялiся чыгуначнымi вузламi па
экспарце лесу на магiстралi Семяцiчы – Ваўкавыск – Маладзечна – Загацце (часткi
Беластоцкай чыгункi).

Водныя шляхi зносiн пераўтваралi мястэчкi Альбярцiн, Гарадзец, Дуброва,
Дзераўная, Дзiсна, Друя, Масты, Пагост-Загародскi, Сялец у галоўныя водныя
прыстанi i важныя гандлёвыя пункты.

Выгаднае геаграфiчнае становiшча, якое займала Друя – мястэчка Вiленскага
ваяводства, дазваляла сплаўляць тавары ў Рыгу i Балтыку. Аднак, нягледзячы на
гэта, прыстанi i тым больш порта для арганiзацыi гандлю ў мястэчку ў 1921–1939 гг.
пабудавана не было. Гэта садзейнiчала скарачэнню як знешняга, так i ўнутранага
гандлю. Мiжваенны перыяд у жыццi Друi i яе жыхароў пiсьменнiк Я. Маскевiч, якi
ў 30-я гг. быў рэпарцёрам газеты “Слова”, характарызаваў наступным чынам: “Сама
Друя выглядала страшна. Дамы былi абарванымi, як старыя жабракi. На рынку
стаяць «руiны дамоў» без вокан, дзвярэй i даху, у якiх летам растуць дрэўцы, а

зiмой ляжыць снег. Я перакананы, што ў 1914 г. Друя лепей выглядала, чым у
1936 г. Пануе галеча i роспач. На рынку столькi нядзеючых магазiнаў, што я падумаў,
што сёння яўрэйскае свята. Але гэта проста значнае скарачэнне гандлю. Няма каму
прадаваць. Раней магазiны адкрывалiся два разы ў тыдзень, падчас таргоў. Цяпер
i такога няма. У Друi прыпынены ўсялякi гандаль. Толькi банды беспрацоўных
яўрэяў сядзяць пры дарозе i чакаюць. . . ”

Закрыццё савецкай мяжы стала прычынай эканамiчнага заняпаду Дзiсны –
павятовага мястэчка Вiленскага ваяводства, якое ў 20–30 гг. ХХ ст. называлi
“рубiконам” памiж СССР i Заходняй Беларуссю.

Дробнатаварны характар вытворчасцi, няўцягнутасць тэрыторыi Заходняй
Беларусi ў будаўнiцтва шляхоў зносiн, арыентацыя прамысловасцi мястэчак на
ўнутраны рынак значна абмяжоўвалi магчымасцi ўдзелу мястэчак у знешнiм гандлi
Заходняй Беларусi i Польшчы, пераўтвараючы гэтыя паселiшчы перш за ўсё ў
цэнтры ўнутранага гандлю, якiя забяспечвалi штодзённыя патрэбы насельнiцтва
мястэчка i вёскi. Унутраны гандаль мястэчак развiваўся ў некалькiх формах:
кiрмашовай, базарнай, стацыянарнай, развозна-разноснай.

Унутраны рынак Заходняй Беларусi ў 20–30 гг. ХХ ст. можна разглядаць як
сiстэму ўзаемазвязаных мясцовых (лакальных) рынкаў, аб’яднаных у адно цэлае
агульнай функцыяй ажыццяўлення тавараабмену памiж вытворцам i спажыўцом
у маштабах усёй краiны на аснове таварнай вытворчасцi i геаграфiчнага падзелу
працы. У аснове гэтай схемы – гандлёвая сетка, якая ахоплiвала заходнебеларускiя
землi, наяўнасць пастаянных гандлёвых сувязей, што забяспечвалi неабходныя
маштабы тавараабмену i пэўныя адносiны попыту i прапановы ў польскай дзяржаве.

Местачковыя кiрмашы ў 1921–1939 гг. паступова страчвалi ролю дамiнуючай
формы таварнага абарачэння, колькасць iх паступова скарачалася па прычыне
нiзкiх таваразваротаў, канкурэнцыi з боку гарадскiх кiрмашоў i местачковых
стацыянарных форм гандлю. З 1918 г. у мястэчку Гарадзец Кобрынскага павета
Палескага ваяводства 12 верасня штомесяц збiраўся дробны кiрмаш, якi быў

лiквiдаваны мясцовай адмiнiстрацыяй у 1927 г. па прычыне правядзення вераснёвых
кiрмашоў у Антопалi i Кобрыне. У Малечы Пружанскага павета Палескага
ваяводства штогод праводзiлася пяць буйных кiрмашоў (12.08, 14.09, 21.11, 09.12,
16.02), аднак апошнiя тры кiрмашы з 1927 г. не збiралiся.

Каб акрэслiць значэнне кiрмашовага гандлю, яго iнтэнсiўнасць, шырыню ахопу
насельнiцтва, разгледзiм працягласць местачковых кiрмашоў. У XIX – пачатку
ХХ ст. асобныя местачковыя кiрмашы маглi доўжыцца 1–4 тыднi (Ганненскi кiрмаш
у Зэльве). У 20–30 гг. ХХ ст. у Заходняй Беларусi местачковыя кiрмашы доўжылiся
толькi адзiн цi два днi, гарадскiя кiрмашы – ад двух да пяцi дзён. Скарачэнне
працягласцi кiрмашоў садзейнiчала паскоранаму абароту капiталу, паколькi гандляр
за той жа час паспяваў наведаць большую колькасць кiрмашоў, чым раней.
Местачковыя кiрмашы абслугоўвалi толькi пэўны мясцовы рынак, у той час як
гарадскiя кiрмашы – агульнапольскi рынак. Гандлёвыя таваразвароты i асартымент
местачковых кiрмашоў былi невялiкiмi. Як сведчаць архiўныя крынiцы, на кiрмашы
ў Мiры ў 1935 г. было зафiксавана 900 вазоў з рознымi таварамi, 50 коней, 200
свойскiх жывёл, 500 дробных свойскiх жывёл. Лiчба гандлюючых асоб складала
130, сярод якiх 30 гандляроў спажывецкiмi таварамi, 60 – адзеннем, галантарэяй
i мануфактурай, 35 – сельскагаспадарчымi прыладамi працы, 5 – iншым таварам.

Па часе правядзення местачковыя кiрмашы ўмоўна можна падзялiць на
звычайныя i святочныя. Звычайны кiрмаш праводзiўся па пэўных датах штогод
(калi на гэту дату прыпадала каталiцкае свята, то кiрмаш пераносiўся на наступны
дзень). Святочныя кiрмашы былi прыўрочаны да пэўнага рэлiгiйнага свята
(звычайна каталiцкага) i праходзiлi ў дзень свята цi ў наступныя днi. Буйныя
рэлiгiйныя святы (Раство, Пасха, Св. Тройцы, Тры каралi, Вялiкi пост, Зялёныя
Святы i iнш.) маглi выступаць кропкамi адлiку часу на правядзенне кiрмашоў.
Так, у мястэчку Кажан-Гарадок Лунiнецкага павета звычайныя кiрмашы праходзiлi
ў пяты дзень кожнага месяца, а святочныя – 22 мая (на Св. Мiкалая – праваслаўнае
свята), 19 снежня (на Св. Мiкалая – праваслаўнае свята), 19 студзеня (Вадохрышча –
праваслаўнае свята), у апошнюю нядзелю перад Раством i на Вербнiцу. Штогадовыя

кiрмашы ў мястэчку Куранец Вiлейскага павета праходзiлi 8 жнiўня, 8 верасня,
9 снежня; святочныя – у апошнi аўторак перад Вялiкiм Пастом, у другi аўторак
пасля Пасхi, у першы аўторак пасля Раства, у дзясятую пятнiцу пасля Пасхi.

Большасць местачковых кiрмашоў у 1921–1939 гг. па таварнай спецыялiзацыi
былi ўнiверсальнымi: на iх можна было набыць самыя разнастайныя па асартыменце
тавары – як сельскагаспадарчыя, так рамесныя i прамысловыя. Другiмi па значэннi
былi сельскагаспадарчыя кiрмашы, на якiх галоўнымi былi земляробча-раслiнная i
мяса-рыбна-птушыная прадукцыя. На працягу даследуемага перыяду ў кiрмашовым
асяроддзi вызначыўся працэс спецыялiзацыi кiрмашоў на гандлi якiм-небудзь адным
цi двума таварамi. Асаблiва вiдавочна спецыялiзацыя закранула гандаль збожжам,
коньмi цi iншай буйной хатняй жывёлай. Спецыялiзацыя гандлю дапамагала
купцам, рамеснiкам i сялянам больш мэтанакiравана арыентаваць пакупнiкоў на
набыццё патрэбных рэчаў, а таксама з’яўлялася своеасаблiвай рэкламай прадукцыi
пэўнай мясцовасцi. Так, у Мiры штогод 22 мая i 19 снежня адбывалiся два
вялiкiя конскiя базары, якiя доўжылiся па два днi. Па коней прыязджалi нават
купцы з Амерыкi i Бельгii, ваенныя з Польшчы закупалi тут коней для польскай
армii. Пераважна коньмi i iншай хатняй жывёлай гандлявалi таксама на кiрмашах
у Вялiкай Бераставiцы, Дывiне, Iўi, Маларыце. Спецыялiзаванымi цэнтрамi па
продажы лёну i вырабаў з яго былi Валожын, Гарадзея, Любча, Саколка, Сувалкi.

Арганiзацыя i правядзенне спецыялiзаваных кiрмашоў звычайна ажыццяўлялася
за межамi цi на ўскраiне мястэчка. Так, збожжавы кiрмаш у Новым Пагосце
Браслаўскага павета з 1937 г. быў перанесены па рашэннi гмiннай рады з цэнтра
за межы мястэчка, што не задавальняла яго жыхароў. Згодна са справаздачай
павятовага ўрача г. Слонiма за 1928 г., усе кiрмашы i вялiкiя базары, якiя збiралiся
ў мястэчках Слонiмскага павета (акрамя Беняконi i Радунi), былi перанесены за
межы мястэчак.

Немалаважную ролю ў структуры ўнутранага размеркавання прадуктаў
адыгрываў базарны гандаль, якi паступова выцясняў кiрмашы. Слова “базар”
прыйшло ў беларускую мову са значэннем ‘месца для гандлю, таржышча, рынку’. У

асобных мястэчках (Iндура, Дукшты, Лунна) таргi збiралiся тры разы на тыдзень,
у некаторых мястэчках – два (Браслаў, Вiдзы, Гальшаны, Друя, Жабкi, Iгналiна,
Лынтупы, Мiёры, Скiдзель, Шумск), а ў большасцi – адзiн раз на тыдзень.

У залежнасцi ад таварнай спецыялiзацыi штотыднёвыя таргi дзялiлiся на вялiкiя
i малыя. Вялiкiя таргi былi ўнiверсальнымi, малыя таржкi спецыялiзавалiся на
продажы якога-небудзь аднаго тавара (збожжа цi хатняй жывёлы). Так, у мястэчку
Iгналiна Свянцянскага павета Вiленскага ваяводства з 1922 г. у кожны чацвер
адначасова адбывалiся i малыя (хатняй жывёлай), i вялiкiя таргi. Малы торг
адбываўся за межамi мястэчка, дзе звычайна збiралiся кiрмашы, вялiкi торг
праходзiў у цэнтры на рыначнай плошчы.

Па таваразваротах, маштабах i колькасцi ўдзельнiкаў таргi не саступалi
кiрмашам. I толькi па працягласцi гандлёвых аперацый на iх можна адрознiць
кiрмаш ад торгу. У мястэчках Вiленскага ваяводства, згодна з распараджэннем
мiнiстра ўнутраных спраў ад 1929 г., былi ўстаноўлены наступныя гадзiны гандлю:
для кiрмашоў – 7:00–13:00 летам, 8:00–13:30 зiмой; для таргоў – 10:00–18:00 у
святочныя днi, 10:00–21:00 у звычайныя днi.

Польскiм урадам былi выпрацаваны асноўныя правiлы i iнструкцыi па
арганiзацыi i правядзеннi гандлю ў мястэчках Заходняй Беларусi. Выканаўчыя
i кантрольныя функцыi на месцы ажыццяўлялi павятовыя ўрачы i фельчары,
гандлёвыя камiсii, гандлёвыя iнспектары, адмiнiстрацыя рынку, палiцыя.
Рэгламентацыi падвяргалiся тавар (якасць, колькасць, цана), яго размяшчэнне,
умовы захоўвання i продажу, паводзiны прадаўцоў i пакупнiкоў. Прадаўцам
расхвальваць свой тавар крыкам забаранялася, пакупнiкам забаранялася каштаваць
i чапаць тавар рукамi (асаблiва гэта датычылася мяса, пячэння, цукерак, масла,
сыру, малака). За пачаткам кiрмашу i яго арганiзацыяй сачылi палiцэйскiя цi
гандлёвыя iнспектары, якiя мелi на левай руцэ павязку з надпiсам Nadzór targowy.
За парушэнне правiл гандлю прадугледжваўся штраф да 50 злотых, а ў вынiку яго
нявыплаты – арышт да васьмi дзён.

Гандлёвая пошлiна (рагавая) збiралася з кожнага ўдзельнiка гандлю,
кожнай фурманкi i прадаваемай жывёлы. Гмiнным урадам мястэчка Лебедзева
Маладзечанскага павета Вiленскага ваяводства ў 1927 г. былi ўстаноўлены
наступныя памеры гандлёвых выплат: за ўезд на рынак – 20 гр., за гандлёвае
месца для продажу прамысловых вырабаў, мяса, скуры – 1 злоты, за столiк з
галантарэйнымi таварамi – 50 гр.

З развiццём прамысловасцi, удасканаленнем сферы таварна-грашовага
абарачэння, паступовым пашырэннем унутранага рынку побач з кiрмашовым
гандлем набiраў сiлу стацыянарны гандаль – крамны, лавачны. Значэнне гэтай
формы гандлю паступова ўзрастала, i яна была дамiнуючай для многiх мястэчак
Заходняй Беларусi ў 1921–1939 гг.

Асаблiвае развiццё ў мястэчках Заходняй Беларусi атрымаў крамны гандаль.
Колькасць магазiнаў, дробных i сярэднiх лавак у буйных мястэчках вагалася
ад 50 да 150, у астатнiх – да 50. Так, у мястэчку Iвянец Навагрудскага
ваяводства ў 20-х гг. ХХ ст. налiчвалася 113 сталых месцаў гандлю, з якiх 98
магазiнаў i дробных лавак. Пераважалi прадуктовыя магазiны, бакалеi, магазiны
галантарэйных i каланiяльных тавараў, карысталiся попытам лаўкi рамесных i
прамысловых вырабаў, крамы адзення i абутку, лаўкi з прадуктамi харчавання.
Попытам у насельнiцтва карысталiся крамы тэхнiкi i абсталявання, у якiх былi
выстаўлены на продаж радыёпрыёмнiкi, веласiпеды, швейныя машыны, музычныя
iнструменты, запчасткi для аўтамабiляў i iнш. Найбольш пакупнiкоў у крамах i
лаўках збiралася ў канцы восенi, калi быў скончаны збор ураджаю. Тавары ў крэдыт
(акрамя некаторых яўрэйскiх лавак i магазiнаў) звычайна не выдавалiся. Крамны
гандаль амаль поўнасцю знаходзiўся ў руках яўрэяў, за выключэннем нязначнай
колькасцi польскiх крам i крам польскiх кааператыўных саюзаў i таварыстваў.
Д. Шыпер у сваёй працы падкрэслiў, што ў 1933 г. у мястэчках Навагрудскага
i Палескага ваяводстваў яўрэйскiя крамы складалi 82,7 % i 84,6 % ад агульнай
колькасцi крам.

Асаблiвы даход уладальнiкам i мястэчку прыносiлi пiцейныя ўстановы: вiна-
гарэлачныя крамы, рэстараны, кафэ, сталовыя, сталовыя-тракцiры, корчмы, бары,
буфеты. Выраб спiрту i гарэлкi, а таксама гандаль гэтым таварам былi пад
непасрэдным i строгiм кантролем дзяржавы. Кантроль гэты ажыццяўляўся службай
акцызу i палiцыяй. Аднак, нягледзячы на гэта, пiцейных устаноў у мястэчках было
шмат. У мястэчку Мiр Стаўбцоўскага павета было пяць рэстаранаў, дзве карчмы,
адна кавярня, некалькi пiцейных i бараў, i, як успамiнаюць самi жыхары, яны ўсе
заўсёды былi перапоўненымi. У некаторых пiцейных нават быў бiльярд. Паводле
крынiц, у 1930 г. з 238 пiцейных устаноў, якiя прадавалi спiртныя напiткi ў Палескiм
ваяводстве (без Камень-Кашырскага i Сарнецкага паветаў), 109 знаходзiлiся ў
мястэчках i належалi яўрэям.

Для продажу спiртных напiткаў на вынас неабходна была канцэсiя, якая
выдавалася пераважна палякам. Мясцовыя яўрэi арэндавалi такiя канцэсii ў
палякаў, што дазволiла iм адкрываць свае крамы.

Амаль у кожным мястэчку былi гасцiнiцы i заезныя дамы, колькасць якiх
залежала ад гандлёва-прамысловай iнфраструктуры мястэчка. Напрыклад, у
мястэчках Вiленскага ваяводства заезныя дамы былi самым танным месцам часовага
прыпынку i iх было значна больш у параўнаннi з колькасцю гасцiнiц. У найбольш
буйных мястэчках колькасць гасцiнiц i пастаялых двароў дасягала 4–5 (Дунiлавiчы,
Гальшаны, Паставы), у астатнiх – 1–3. Сярэднi кошт пакоя быў ад 1,5 да
2 злотых за ноч. Гасцiнiцы будавалiся часцей за ўсё разам з рэстаранам цi iншымi
пiцейнымi ўстановамi, а таксама непадалёку ад чыгуначных i аўтобусных станцый.
Уладальнiкамi гасцiнiц былi ў роўнай ступенi як яўрэi, так i палякi. Заезныя двары
належалi пераважна яўрэям.

Развозна-разносным (менавым) гандлем у мястэчках займалiся пераважна яўрэi,
якiя ў архiўных дакументах вядомыя пад назвай “вулiчныя гандляры”. Д. Шыпер
вулiчных гандляроў называў “безкатэгорнымi” купцамi (zdeklasowane kupcy), якiя ў
дзень зараблялi 1–2 злотыя. Яны на таргах i кiрмашах скуплялi розную дробязь,

а потым перапрадавалi цi мянялi на iншы тавар у вёсках, мястэчках, гарадах.
Прадметамi скупкi з’яўлялiся галантарэя, лён i льняныя вырабы, мыла, скуры,
фiранкi, дываны, запалкi, грыбы i сельскагаспадарчыя прадукты. Некаторыя
вулiчныя гандляры спецыялiзавалiся на гандлi адным таварам: марожаным, содавай
вадой, цукеркамi.

Вулiчныя гандляры звычайна разносiлi свой тавар па хатах у кошыках i скрынях,
але маглi прадаваць з вазоў цi перанасных сталоў. Працэнт вулiчных гандляроў у
мястэчках Палескага ваяводства быў невысокiм: на занятак такiм гандлем неабходна
было атрымаць лiцэнзiю. У 1936 г. у Кобрынскiм павеце з 48 вулiчных гандляроў
толькi два былi з мястэчкаў Жабiнка i Антопаль, у Столiнскiм павеце з 400
гандляроў толькi восем местачковых (у Гарадной). У Лунiнецкiм павеце налiчвалася
9 местачковых вулiчных гандляроў: Кажан-Гарадок – 7, Лахва – 1, Ленiн – 1; у
Драгiчынскiм павеце – 12 гандляроў: Драгiчын – 4, Моталь – 2, Хомск – 3, Янова – 3.
Сярод мястэчак Брэсцкага павета вулiчным гандлем займалiся ў Высока-Лiтоўску –
2 чалавекi, Дамачаве – 1, Камянцы-Лiтоўскiм – 1.

Вулiчныя гандляры не стваралi амаль нiякай канкурэнцыi стацыянарнаму
гандлю, бо цэны на тавары ў вулiчных гандляроў былi вышэйшымi. Найбольшае
развiццё гэта неперыядычная форма гандлю атрымала ў гарадах.

Важнае месца ў рознiчным местачковым гандлi займалi дробныя аптовыя купцы,
якiя па знiжанай цане скупалi ў земляробаў збожжа i сельскагаспадарчыя прадукты,
а потым перапрадавалi свой тавар гандлёвым фiрмам цi аптавiкам. Раней такiх
аптовых купцоў за iх пасрэднiцкiя функцыi называлi камiсiянерамi. Крынiцы
адзначаюць некаторыя iмёны найбольш значных местачковых камiсiянераў
Гродзенскага павета Беластоцкага ваяводства. Так, М. Файнзельберг займаўся
закупкай збожжа ў Лунне, А. Грыншпан – у Свiслачы, браты Левiны, Х. Новiк,
А. Зак – у Вялiкай Бераставiцы. Нярэдка местачковым аптовым купцам дапамагалi
фактары, якiя за грошы вывучалi эканамiчную кан’юнктуру, прагназавалi выгаду
той цi iншай аперацыi, арганiзоўвалi гандлёвыя здзелкi. Паслугамi фактараў

карысталiся не толькi ў гандлi, але i ў палiцыi, банках, судах. Фактары па характары
аказваемых паслуг дзялiлiся на некалькi катэгорый: гандлёвыя, прамысловыя,
службовыя.

Лiхвярства было вельмi распаўсюджанай з’явай у мястэчку. Займалiся
лiхвярствам пераважна яўрэi, пазычаючы грошы пад 4–5 % за месяц. Аднак у
некаторых мястэчках пазыка давалася пад залог каштоўных рэчаў (ювелiрных
вырабаў, посуду) цi за выкананне пэўнай працы (у залежнасцi ад рамеснай
спецыяльнасцi местачкоўца).

Банкаўская сiстэма пазык у мястэчках толькi пачынала распаўсюджвацца.
Банкаў было мала, але досыць разгалiнаванай была сетка камунальных ашчадных
кас i крэдытных кааператываў (хрысцiянскiх i яўрэйскiх ашчадных кас, кас
Стэфчыка (ашчадных кас, якiя атрымалi iмя заснавальнiка)), якiя давалi пазыку
местачковым сялянам, гандлярам i рамеснiкам на 1–2 гады пад пэўны працэнт цi ў
беспрацэнтны крэдыт.

У адрозненне ад гарадскога, местачковае купецтва было дробным i цесна
звязаным з рамяством i прамысловасцю. Вельмi рэдка местачковы купец займаўся
выключна гандлем, звычайна купцы былi ўладальнiкамi прамысловых i рамесных
майстэрняў, арандатарамi лавак i пiцейных устаноў. Такiя купцы, як С. Груп i браты
Шэлубскiя з Ашмян, Ш. Гурвiч i I. Левiсон з Вiлейкi, I. Грунхаiс i М. Мандаль з
Улодаўкi, А. Касоўскi з Лунна, Б. Iцкавiч з Гарадзеi, былi ўладальнiкамi лясных
прадпрыемстваў (тартакаў) i ажыццяўлялi гандаль дрэвам.

Для абароны гандлёвых iнтарэсаў i барацьбы са знешняй канкурэнцыяй дробныя
купцы аб’ядноўвалiся ў прафесiйныя саюзы. Згодна з 11 артыкулам польскага
Гандлёвага кодэкса за 1918 г., у кожным населеным пункце, дзе было больш за 10
купцоў, павiнен быў быць створаны Саюз купцоў. У 30-я гг. ХХ ст. у мястэчках
Палескага ваяводства Антопаль, Высока-Лiтоўск, Ганцавiчы, Драгiчын, Кажан-
Гарадок, Ленiн, Лахва, Целяханы, Янова яўрэйскiя купцы былi арганiзаваны ў
саюзы, якiя налiчвалi да 80 членаў.

Такiм чынам, гандаль у Заходняй Беларусi быў значнай i ўнiкальнай з’явай
эканамiчнай гiсторыi Беларусi, ва ўсходняй частцы якой у 1920–1930-х гг.
гандлёвыя адносiны былi абмежаваны савецкай уладай. У структуры гандлю
Заходняй Беларусi заўважна праяўлялiся пяць ўзроўняў яго функцыянавання –
мiжнародны, агульнапольскi, ваяводскi, павятовы (гарадскi) i гмiнны (мястэчка,
вёска), гаспадарчыя суб’екты якiх ва ўмовах капiталiстычнай арганiзацыi гаспадаркi
дзеля паспяховай канкурэнтнай барацьбы з рознай ступенню эфектыўнасцi
супрацоўнiчалi, спалучалiся i арганiзацыйна перапляталiся, абумоўлiваючы
адпаведныя эканамiчныя паказчыкi. Асаблiвую ўвагу прыцягвае гандаль на ўзроўнi
мястэчка i вёскi, iнфармацыя аб якiм найбольш чуллiва ўспрымаецца грамадствам
i якi пакiнуў пасля сябе значны масiў разнастайных крынiц, у першую чаргу
архiўных, таму падвержаны навуковай распрацоўцы з выкарыстаннем методыкi
вуснай гiсторыi з магчымасцю рознаварыянтных верыфiкацый. Гандлёвыя адносiны
ў Заходняй Беларусi развiвалiся кантынуiтэтна, на падставе ўсталяваных яшчэ
ў часы Расiйскай iмперыi традыцый гаспадарчага жыцця i не ўспрымалiся
грамадствам i сродкамi масавай iнфармацыi, акрамя выданняў левай арыентацыi,
сацыяльным злом, адмоўна, а, наадварот, былi натуральнай, эканамiчна
абумоўленай формай гаспадарчай дзейнасцi.

Аднак цяжкi эканамiчны стан гарадскога i местачковага насельнiцтва, панаванне
манаполiй i буйнога памешчыцкага землеўладання, зямельная i падатковая палiтыка
польскага ўрада, малазямелле i паўперызацыя сялян абвастралi сацыяльныя
супярэчнасцi. Палiтыка паланiзацыi i асiмiляцыi ва ўмовах нявырашанасцi
асноўных сацыяльна-эканамiчных праблем i абмежаванай дэмакратыi яшчэ больш
паглыбляла супярэчнасцi памiж народам i польскай адмiнiстрацыяй. Нацыянальна-
вызваленчы рух у Заходняй Беларусi быў адказам беларускага народа на цiск i гвалт,
якiм падвяргалiся беларусы, iх мова, культура, iх грамадзянскiя правы ў Польшчы.

Тэма 10. Нацыянальна-вызваленчая барацьба ў Заходняй Беларусi

Усталяваныя ў Заходняй Беларусi эканамiчныя, грамадска-палiтычныя i
нацыянальныя адносiны з самага пачатку не спрыялi добразычлiвым адносiнам
памiж дзяржаўнай уладай i мясцовым насельнiцтвам, што абумовiла нацыянальна-
вызваленчы рух. Асноўнымi сiламi яго была дэмакратычная iнтэлiгенцыя,
палiтычна актыўная частка рабочага класа i сялянства, апошнiя складалi
сацыяльную базу гэтага руху. У iм удзельнiчалi прадстаўнiкi дробнай i сярэдняй
беларускай нацыянальнай буржуазii, якая была нешматлiкай i эканамiчна
слабай. Менавiта сялянства Заходняй Беларусi, як самы вялiкi сацыяльны
пласт насельнiцтва краю, рабочы клас, гарадскiя рамеснiкi i дэмакратычная
iнтэлiгенцыя склалi аснову рэвалюцыйна-дэмакратычнага вызваленчага лагера,
якi супрацьстаяў урадаваму. Спецыфiка нацыянальна-вызваленчага руху Заходняй
Беларусi заключалася ў тым, што барацьба супраць сацыяльнага прыгнёту
злiвалася з барацьбой за нацыянальнае вызваленне. Найважнейшай прычынай
беларускага нацыянальна-вызваленчага руху, якая абумоўлiвала дзейнасць партый
i арганiзацый, была барацьба за дзяржаўную незалежнасць Беларусi ў розных
формах.

З самага пачатку захопу беларускiх зямель Польшчай беларуская палiтычная
элiта, якая фармiравалася ў складаных умовах панавання на беларускiх
землях iншанацыянальных iдэйных плыняў, у асноўнай сваёй масе выказалася
супраць захопнiцкай палiтыкi былой, прыгнечанай царызмам Польшчы. Аднак
паступова беларускi нацыянальна-вызваленчы рух, нягледзячы на амаль агульную
незалежнiцкую антыпольскую накiраванасць, аказаўся падзелены на некалькi
плыняў, прадстаўнiкi якiх па-свойму ўяўлялi будучыню Заходняй Беларусi i ўсёй
Бацькаўшчыны. Iдэйная раз’яднанасць не спрыяла кансалiдацыi, а, наадварот,
паглыбляла супярэчнасцi.

Левы фланг беларускага нацыянальна-вызваленчага руху займалi Беларуская
партыя сацыялiстаў-рэвалюцыянераў (БПС-Р), якая стаяла на пазiцыях БНР i

намагалася праз паўстанне дабiцца адмены рыжскiх пагадненняў i стварэння
незалежнай Беларусi. Дзеячы БНР рашуча выступалi за перагляд Рыжскага мiрнага
дагавора, патрабуючы аднаўлення незалежнай Беларусi ў яе этнаграфiчных межах.
Па iнiцыятыве прэм’ер-мiнiстра БНР В. Ластоўскага ў канцы верасня 1921 г.
у Празе была склiкана Беларуская нацыянальна-палiтычная нарада з удзелам
прадстаўнiкоў найбольш значных беларускiх нацыянальных палiтычных партый.
Большасць дэлегатаў (18 з 37) складалi дэлегаты Беларускай партыi сацыялiстаў-
рэвалюцыянераў. У прынятай нарадай рэзалюцыi падкрэслiвалася, што Беларусь
павiнна быць непадзельнай i незалежнай дзяржавай. Рыжскi дагавор яе ўдзельнiкi
назвалi трактатам аб падзеле, а ўсталяваны парадак – акупацыяй Беларусi дзвюма
суседнiмi дзяржавамi, усе “актыўныя беларускiя сiлы” заклiкалiся да барацьбы ўсiмi
магчымымi сродкамi “супраць падзелу Беларусi”.

Паступовае аслабленне пазiцый БПС-Р садзейнiчала ўзмацненню ўплыву
камунiстычных арганiзацый, аб’яднаных у 1923 г. у Камунiстычнай партыi Заходняй
Беларусi (КПЗБ). Яна ўзначалiла леварадыкальную плынь у нацыянальна-
вызваленчым руху, ставiла сваёй мэтай перамогу сацыялiстычнай рэвалюцыi,
уз’яднанне Заходняй Беларусi з БССР i ажыццяўленне сацыялiстычных
пераўтварэнняў накшталт тых, якiя ўжо былi праведзены ў Савецкай Беларусi. У
сваёй штодзённай практыцы прадстаўнiкi леварадыкальнага крыла прапагандавалi
дасягненнi БССР у сацыялiстычным будаўнiцтве.

Лiдары правага крыла склалi дзеячы, раней звязаныя з Найвышэйшай радай –
А. Луцкевiч, Б. Тарашкевiч, А. Смолiч, Ад. Станкевiч, Л. Дубейкаўскi, Ф. Ярэмiч i
iнш. Яны лiчылi, што змаганне з польскай дзяржавай толькi пагоршыць сiтуацыю
беларусаў, а парламентарызм i польская дэмакратыя дазволяць палепшыць iх
гаспадарчы i сацыяльна-культурны стан. У такiх умовах галоўным павiнна стаць
асветная работа, змаганне за асвету на роднай мове, стварэнне вытворчых
кааператываў, удзел у парламенцкiх выбарах. У вынiку трансфармацыi грамадска-
палiтычнай сiтуацыi ў асяродку гэтай групоўкi адбылося размежаванне. Схiляючыся

да легальных парламенцкiх сродкаў палiтычнай барацьбы, яны не адмаўлялiся ад
супрацоўнiцтва i ўзаемакантактаў з iншымi палiтычнымi сiламi, у адносiнах да
польскай дзяржавы займалi пазiцыi ад вiдавочна незалежнiцкiх да паланафiльства.
Палiтычная палiтра атрымлiвала сваю большую каляровую разнастайнасць з-за
таго, што беларускi фактар з’яўляўся даволi значным у геапалiтычнай архiтэктуры
Усходняй Еўропы i ўвасабляўся ў дзейнасцi, напрыклад, лiтоўскiх i нямецкiх
палiтыкаў, якiя завязвалi кантакты з беларускiмi дзеячамi цi за iх спiнамi.

Адзначаныя разыходжаннi тлумачылiся яшчэ i тым, што палiтычныя сiлы
розных плыняў беларускага нацыянальна-вызваленчага руху не былi самастойнымi
ў палiтычных i матэрыяльных адносiнах. Стан нацыянальна-вызваленчага
руху шмат у чым абумоўлiвала слабасць беларускай буржуазii i адсутнасць
сродкаў на арганiзацыйна-прапагандысцкiя мерапрыемствы. Адзiным вiдавочным
выключэннем з гэтага з’яўляецца дзейнасць беларускiх кааператываў, якiя на
Вiленшчыне ўтваралi Вiленскi саюз кааператываў, шчыльна кантактуючы з
Беларускiм нацыянальным камiтэтам у Вiльнi (БНК). Беларускiя кааператывы мелi
выключнае значэнне ў стварэннi матэрыяльнай i арганiзацыйнай базы беларускага
нацыянальнага руху па ўсёй Вiленшчыне. Гэта стала магчымым у вынiку дзейнасцi
В. Iваноўскага, якi выкарыстоўваў сваё значнае месца ва ўрадзе Сярэдняй Лiтвы
(дырэктар дэпартамента грамадскага забеспячэння (аправiзацыя)) для падтрымкi
Вiленскага саюза кааператываў i паступовага надання яму выразна беларускага
характару. Але гэты прыклад быў рэдкiм i, як аказалася, нязначным выключэннем
у рэалiях Заходняй Беларусi.

Вядома, што КПЗБ атрымлiвала маральную i матэрыльную падтрымку
ў БССР. З’яўляючыся часткай Кампартыi Польшчы (КПП), свае намаганнi
КПЗБ прыкладвала не столькi для дасягнення дабрабыту заходнебеларускага
насельнiцтва, колькi на карысць прапаганды i распаўсюджвання камунiстычных
iдэй. У сваю чаргу, беларускiя дэмакратычныя партыi i арганiзацыi
ў Заходняй Беларусi, найперш паланафiльскiя, якiя заяўлялi аб сваёй

некамунiстычнай арыентацыi, разглядалiся як супрацьвага камунiстычнаму ўплыву
i падтрымлiвалiся ў розных формах польскiмi палiтычнымi сiламi i групоўкамi.
Iмкненне да ўсталявання ў палiтыцы сапраўды незалежнiцкiх пляцовак, напрыклад
заходнебеларускiх хрысцiянскiх дэмакратаў, прыводзiла партыю да стану “вайны
на два фронты”, а iменна з праўрадавымi i блiзкiмi да яго арганiзацыямi з аднаго
боку i прабальшавiцкiмi – з другога.

Акрамя гэтага, адмоўнай характарыстыкай беларускага руху ў Польшчы была
наяўнасць пастаянных мiжасабовых канфлiктаў памiж рознаскiраванымi дзеячамi.
Перакананыя ў сваiх поглядах, яны з неверагоднай зацятасцю накiдвалiся на
сваiх палiтычных апанентаў, разрывалi агульны фронт змагання за Беларусь,
чым прыносiлi карысць ворагам беларускай справы, якiя з лёгкасцю манiпулявалi
беларускiм пытаннем.

Першапачаткова вызваленчы рух набыў пераважна ўзброеную, партызанскую
форму барацьбы. Разам з праявамi стыхiйнага ўзброенага супрацiўлення польскай
уладзе на Вiленшчыне, Гродзеншчыне, Беласточчыне партызанскi рух разгортваўся
пад кiраўнiцтвам БПС-Р, якая яшчэ летам 1921 г. стварыла Цэнтральны беларускi
паўстанцкi камiтэт на чале з У. Пракулевiчам. Для аператыўнага кiраўнiцтва
партызанскiм рухам быў створаны Галоўны беларускi штаб.

Лiтоўскi ўрад падтрымаў лiнiю беларускiх эсэраў на ўзброеную барацьбу,
мяркуючы выкарыстаць беларускiх партызан для барацьбы з Польшчай за
“Сярэднюю Лiтву”. З Лiтвы паўстанцам паступала зброя, амунiцыя, выбуховыя
матэрыялы i грошы, якiя беларускiя дзеячы патаемна ад лiтоўцаў выкарыстоўвалi
на ўмацаванне беларускай справы. На лiтоўска-польскай мяжы ў мястэчку
Мерач быў размешчаны штаб па кiраўнiцтве партызанскiм рухам. Так, на
Гродзеншчыну быў накiраваны В. Разумовiч (Хмара), якi ўзначалiў чацвёртую
групу партызанскiх атрадаў. Камандаванне штабоў астатнiх паўстанцкiх груп
размяшчалася ў Аранах, Уцянах i Вiльнi. Некаторыя з партызанскiх атрадаў
i злучэнняў былi даволi шматлiкiмi i добра арганiзаванымi. Так, злучэнне пад

камандаваннем Г. Шыманюка (Скамарох), якое дзейнiчала на Беласточчыне,
мела 12 партызанскiх атрадаў з агульнай колькасцю звыш тысячы чалавек. Пры
партызанскiм злучэннi Галоўны штаб выдаваў газету “Беларускi партызан”, у
адным з нумароў якой быў надрукаваны ўльтыматум беларускiх партызан да
Ю. Пiлсудскага i адначасова змяшчаўся зварот да старшынi Лiгi Нацый у Жэневе.
Ад iмя сялянства Беластоцкага, Бельскага, Брэсцкага, Ваўкавыскага, Пружанскага
i iншых паветаў выказвалiся патрабаваннi спынiць рэпрэсii ў адносiнах да
беларускага насельнiцтва, закрыццё праваслаўных храмаў, прызнаць права Беларусi
на самавызначэнне i г. д. У праэсэраўскiх падпольна-паўстанцкiх структурах, згодна
з данымi Галоўнага штаба беларускiх партызан, налiчвася да 10 тыс. чалавек. У
адпаведнасцi з дырэктывай Галоўнага штаба на iх ускладалiся абавязкi арганiзацыi
ў канспiратыўных мэтах асветных гурткоў, кааператываў.

Ва ўмовах актывiзацыi эсэраўскага партызанскага руху савецкае кiраўнiцтва
пачало ажыццяўляць тактыку паступовага пранiкнення ў партызанскiя структуры
i падпарадкавання сабе партызанскiх груповак. Падпольныя арганiзацыi КП(б)Б,
што засталiся ў краi, раздзялялi погляды эсэраў на разгортванне партызанскага
руху, разам з эсэрамi склалi аснову левага, радыкальнага рэвалюцыйнага крыла
нацыянальна-вызваленчага руху. З Савецкай Беларусi на падпольную работу былi
накiраваны былыя рэвалюцыйныя дзеячы-бальшавiкi, удзельнiкi грамадзянскай
вайны С. А. Дубовiк, С. Т. Мiлер, М. А. Блiнчыкаў, Гордзiн (А. Леановiч) i iнш.,
якiя затым сталi кiраўнiкамi падпольных партыйных камiтэтаў у Беластоку, Брэсце,
Вiльнi. Таму на Палессi, Навагрудчыне i Вiлейшчыне партызанскi рух разгортваўся
галоўным чынам пад кiраўнiцтвам камунiстаў. Ён з самага пачатку набыў ярка
выражаны класавы характар. Найбольш вядомымi кiраўнiкамi партызанскай
барацьбы былi камунiсты К. Л. Арлоўскi, С. А. Ваўпшасаў, В. З. Корж,
А. М. Рабцэвiч, Д. I. Балашка, Д. I. Яблонскi, К. Н. Такушэвiч i iнш.

Нягледзячы на рознiцу палiтычных поглядаў удзельнiкаў партызанскага руху,
яго сацыяльную базу склала беларускае сялянства, сельская iнтэлiгенцыя i

рамеснiкi. Асноўнымi аб’ектамi нападу партызан з’яўлялiся памешчыцкiя маёнткi,
ляснiцтвы, сядзiбы асаднiкаў i палiцэйскiя пастарункi, як узброеная апора польскiх
улад на заходнебеларускiх землях. Згодна з прызнаннямi ўрадавых колаў Польшчы,
у 1922 г. было зроблена 878, а ў 1923 г. – 503 партызанскiя напады.

Партызанскi рух у Заходняй Беларусi насiў у цэлым нацыянальна-вызваленчы
характар i быў накiраваны супраць польскай улады, яе прадстаўнiкоў i прыхiльнiкаў.
Ён абапiраўся на падтрымку сялян, якiя забяспечвалi партызан адзеннем, абуткам i
разведданымi. Баявыя дзеяннi партызан прынялi шырокi размах i наводзiлi панiчны
жах на памешчыкаў i асаднiкаў. Многiя з iх пачалi прадаваць маёнткi i ўцякаць у
Польшчу.

У пачатку 1922 г. польская дэфензiва з дапамогай засланых у эсэраўскую
паўстанцкую арганiзацыю правакатараў раскрыла яе структуру i правяла масавыя
арышты. Частка кiраўнiкоў паўстанцкага эсэраўскага руху вымушана была пакiнуць
тэрыторыю Заходняй Беларусi i застацца ў Лiтве. Тысячы сялян падверглiся
арыштам i жорсткiм катаванням у палiцэйскiх участках i ў дэфензiве. У канцы
1923 г. у турмах Заходняй Беларусi знаходзiлася 1 300 палiтзняволеных, большасць
з якiх абвiнавачвалася ва ўдзеле ў “партызанцы”. У маi 1923 г. у Беластоку адбыўся
гучны працэс над 45 беларускiмi партызанамi, сярод якiх былi два дэпутаты сейма
эсэры С. Баран i С. Якавюк. У красавiку 1925 г. адбыўся “працэс 72-х” у Гродне над
другой групай беларускiх партызан, следства над якiмi цягнулася звыш двух год.

Партызан судзiлi не толькi акруговыя, але i надзвычайныя ваенна-палявыя суды.
Яны выносiлi смяротныя прыгаворы. Так, ваенна-палявы суд у Беластоку 23 мая
1923 г. прыгаварыў да расстрэлу партызан А. Тамашука, Я. Сахарчука, Я. Пiцелюка,
Д. Мартынюка i непаўналетняга П. Нiчыпарука за напад на палiцэйскi ўчастак у
мястэчку Кляшчэлi Бельскага павета, падчас якога былi забiты два палiцэйскiя
за здзекi над мясцовым насельнiцтвам. Прэзiдэнт Польшчы замянiў смяротную
кару Нiчыпаруку пажыццёвым зняволеннем, аднак той памёр ад здзекаў. Усяго
да смяротнай кары ў Польшчы ў 1923 г., па сведчаннi старшынi Беларускага

пасольскага клуба Б. Тарашкевiча, было прыгаворана 109 чалавек. Большасць
асуджаных складалi жыхары Заходняй Беларусi i Валынi.

Пад уплывам партызанскай барацьбы актывiзавалася барацьба рабочых у
абарону сваiх класавых iнтарэсаў. З патрабаваннямi павышэння заработнай платы,
супраць эксплуатацыi выступiлi рабочыя Гродна, Брэста, Пiнска i iншых гарадоў.
Найбольш буйной была ўсеагульная забастоўка беластоцкiх тэкстыльшчыкаў у
студзенi – лютым 1923 г., у якой удзельнiчала звыш 12 тыс. рабочых i рамеснiкаў. Па
даным iнспектарата працы, у Заходняй Беларусi ў 1923 г. адбылося 590 калектыўных
канфлiктаў, у якiх удзельнiчала 126 тыс. чалавек. Дынамiка развiцця рабочага руху
ў краi супадала з працэсамi палiтычнага развiцця ў Заходняй Еўропе.

Важнае месца ў грамадска-палiтычным i культурным жыццi Заходняй Беларусi
меў Беларускi нацыянальны камiтэт у Вiльнi (БНК) – каардынацыйны
прадстаўнiчы орган беларускiх партый i арганiзацый, якi iмкнуўся стаць кiруючым
цэнтрам усiх беларускiх нацыянальна-дэмакратычных партый i арганiзацый.
Створаны ў Вiльнi ў 1921 г., у розны час аб’ядноўваў ад 19 да 40 прадстаўнiкоў
розных партый, арганiзацый i таварыстваў, вёў нацыянальную, культурна-
асветную i кааператыўную работу. Да 1925 г. канкурыраваў з Варшаўскiм
БНК, стаяў у апазiцыi да польскага ўрада. Ставiў сабе за мэту стварыць
Беларуска-Лiтоўскую дэмакратычную рэспублiку, напачатку дамагчыся культурна-
нацыянальнай аўтаномii Заходняй Беларусi.

Пасля стварэння ў 1926 г. Беларускай сялянска-работнiцкай грамады (БСРГ)
БНК апынуўся пад яе ўплывам. У гэты час у БНК уваходзiў 31 прадстаўнiк
беларускiх палiтычных партый i арганiзацый: БСРГ, Беларускага сялянскага
саюза, Беларускай хрысцiянскай дэмакратыi (БХД), Таварыства беларускай школы
(ТБШ), Беларускага студэнцкага саюза, Беларускага навуковага таварыства i
Беларускага выдавецкага таварыства, прэсы, кааператываў i iнш. У 1926–1927 гг.
вядучую ролю ў БНК адыгрывала левае крыло на чале з кiраўнiкамi БСРГ
Б. Тарашкевiчам, С. Рак-Мiхайлоўскiм, П. Мятлой. Пасля разгрому БСРГ i рэпрэсiй
польскiх улад супраць яе прадстаўнiкоў дзейнасць БНК паступова заняпала.

Галоўнай беларускай культурна-асветнiцкай арганiзацыяй з’яўлялася
Таварыства беларускай школы (ТБШ), якое было створана на аснове рашэння
Цэнтральнай беларускай школьнай рады ў Вiльнi ў 1921 г. Кiраўнiкамi i актыўнымi
дзеячамi ТБШ у розны час былi Б. Тарашкевiч, Р. Астроўскi, Ф. Валынец,
Я. Гаўрылiк, I. Грэцкi, I. Дварчанiн, П. Кiзевiч, П. Крынчык, А. Луцкевiч,
М. Марцiнчык, П. Мятла, С. Паўловiч, М. Пяткевiч, С. Рак-Мiхайлоўскi,
А. Станкевiч, Ф. Стацкевiч, А. Неканда-Трэпка, А. Уласаў, Я. Шнаркевiч i
iнш. Напачатку кiруючымi яго органамi былi Цэнтральная школьная i Наглядная
рады. Паводле статута 1926 г. вышэйшым органам ТБШ быў з’езд, памiж з’ездамi –
Галоўная ўправа, якая мела Наглядную раду, акруговыя i павятовыя ўправы.
Друкаваныя органы – “Бюлетэнь ТБШ”, часопiс “Летапiс ТБШ”, газета “Шлях”.

ТБШ iмкнулася распаўсюджваць i дапамагаць асвеце сярод беларусаў, пашыраць
беларускiя школы i беларускую асвету наогул. Асноўная мэта дзейнасцi была
абвешчана ў статуце – “пашыраць i памагаць асвеце ў беларускiм нацыянальным,
людскiм i хрысцiянскiм духу”. Таварыства адкрывала i ўтрымлiвала народныя
школы i дамы, курсы, настаўнiцкiя семiнары, чытальнi-бiблiятэкi, сярэднiя
i вышэйшыя навучальныя ўстановы, выдавала часопiсы, падручнiкi i iншую
лiтаратуру, займалася канцэртнай дзейнасцю. ТБШ выступала супраць паланiзацыi,
сацыяльнага прыгнёту, праводзiла шырокую дзейнасць па адкрыццi беларускiх
школ, павышала агульнаадукацыйны i культурны ўзровень насельнiцтва, яго
нацыянальную свядомасць.

У першыя гады iснавання ТБШ пазбягала палiтычных метадаў i сродкаў
змагання, схiляючыся да культурна-асветнiцкiх мерапрыемстваў. Наладжвала
курсы для настаўнiкаў, аказвала матэрыяльную i навучальна-метадычную дапамогу
беларускiм гiмназiям i пачатковым школам, нелегальна накiроўвала моладзь
на вучобу за мяжу, у т. л. у БССР. З утварэннем Беларускага пасольскага
клуба адстойвала нацыянальныя правы на парламенцкiм узроўнi. Для павышэння
эфектыўнасцi навучання i выхавання, абароны нацыянальнай адукацыi правяло

11–14 красавiка 1923 г. у Вiльнi з’езд педагогаў беларускiх гiмназiй. ТБШ
удзельнiчала ў падрыхтоўцы падручнiкаў, вучэбных дапаможнiкаў, арганiзавала
кнiгавыдавецкую дзейнасць (з 1921 у Вiльнi працавала выдавецтва Таварыства
беларускай школы).

Якасна новы этап у развiццi нацыянальна-вызваленчага руху быў звязаны
з утварэннем у лiстападзе 1922 г. беларускай нацыянальнай фракцыi ў
польскiм сейме – Беларускi пасольскi клуб . У жнiўнi напярэдаднi выбараў
у мэтах аб’яднання сiл беларускiя нацыянальныя палiтычныя партыi ўтварылi
Беларускi цэнтральны выбарчы камiтэт, якi ўзначалiў А. Луцкевiч. Галоўнай
задачай камiтэта была выпрацоўка агульнай для ўсiх беларускiх партый адзiнай
выбарчай платформы, падбор i падтрымка кандыдатаў у дэпутаты (паслы) сейма.
А. Луцкевiч з’яўляўся таксама прадстаўнiком Беларускага цэнтральнага выбарчага
камiтэта ў створаным у Варшаве Цэнтральным выбарчым камiтэце нацыянальных
меншасцей. У яго склад, акрамя беларусаў, уваходзiлi прадстаўнiкi ўкраiнцаў,
лiтоўцаў, немцаў i яўрэяў.

Асноўная маса беларускага сялянства аддала галасы за блок нацыянальных
меншасцей, якi сабраў у Заходняй Беларусi 286 тыс. галасоў. Гэты вялiкi поспех
беларускiх нацыянальных дэмакратычных сiл у кастрычнiку 1922 г. дазволiў
правесцi ў сейм 11 дэпутатаў, якiя прадстаўлялi практычна ўсе найбольш значныя
беларускiя палiтычныя партыi: А. Аўсянiк, П. Мятла, Б. Тарашкевiч, Ф. Ярэмiч
прадстаўлялi сацыял-дэмакратаў; С. Баран, С. Якавюк, У. Калiноўскi – сацыялiстаў-
рэвалюцыянераў; А. Станкевiч – БХД, С. Рак-Мiхайлоўскi – незалежны сацыялiст;
М. Кахановiч i В. Рагуля з’яўлялiся беспартыйнымi. У сувязi з абвiначваннем у
падрыхтоўцы паўстання С. Барана, С. Якавюка i У. Калiноўскага першыя два былi
пазбаўлены мандатаў паслоў у чэрвенi 1923 г., а месца апошняга ў сейме заняў
сацыял-дэмакрат П. Валошын. Яны разам з сенатарамi В. Багдановiчам (БХД),
А. Назарэўскiм i А. Уласавым (беспартыйныя) стварылi нацыянальную пасольскую
фракцыю ў сейме.

Тактыка Беларускага пасольскага клуба была накiравана на адстойванне
нацыянальных i сацыяльных правоў беларускага народа шляхам унясення
законапраектаў i iнтэрпеляцый (запытаў), якiя маглi палепшыць гаротнае
становiшча беларускага сялянства, рабочых i рамеснiкаў. Так, яшчэ 14 снежня 1922 г.
беларускiя паслы i сенатары запатрабавалi ад польскага ўрада выканання шэрага
ўмоў культурна-асветнага характару, прадугледжаных Версальскiм i Рыжскiм
дагаворамi. На працягу 1922–1924 гг. БПК было накiравана польскаму ўраду
12 запытаў аб гвалтах i ганеннях у гэтай галiне. У час працы асобных секцый i
камiсiй беларускiя парламентарыi дамагалiся адкрыцця беларускiх школ i курсаў,
настаўнiцкiх семiнарый, допуску беларускай мовы ў дзяржаўныя органы i ўстановы
адукацыi. Iх захады не заўсёды давалi станоўчыя вынiкi, аднак польскi сейм
вымушаны быў прыняць Закон аб мове i арганiзацыi школьнай справы для
нацыянальных меншасцей.

Шырокi водгук у грамадскасцi i палiтычных колах краiны атрымалi запыты
дэпутатаў у сувязi з фактамi палiцэйскага самавольства над жыхарамi “ўсходнiх
крэсаў”, якiя затым публiкавалiся на старонках дэмакратычнай беларускай прэсы.
Iнтэрпеляцыi красамоўна сведчылi аб злоўжываннях i злачынствах польскiх улад i
iх памагатых. Характэрнай рысай дзейнасцi беларускiх паслоў былi частыя сустрэчы
з насельнiцтвам беларускiх сёл i мястэчак. Так у маi – чэрвенi 1924 г. адбылiся добра
арганiзаваныя сустрэчы паслоў з жыхарамi Лiдскага, Баранавiцкага, Слонiмскага,
Сакольскага, Вiлейскага i Навагрудскага паветаў. На iх былi абмеркаваны розныя
балючыя пытаннi сацыяльна-эканамiчнага, культурнага i рэлiгiйнага характару,
прыняты адпаведныя рэзалюцыi, якiя сталi асновай для далейшай практычнай
дзейнасцi дэпутатаў у сейме. Сабраны матэрыял склаў аснову “Iнтэрпеляцый
беларускiх паслоў”, выдадзеных БПК у снежнi 1924 г. у колькасцi 5 тыс.
экзэмпляраў, распаўсюджаных затым у Беластоку, Брэсце, Пiнску, Баранавiчах
i Варшаве.

На дзейнасць беларускага прадстаўнiцтва ў польскiм парламенце значны
ўплыў аказалi знешнiя фактары. Галоўным з iх была ўнутраная i замежная

палiтыка, якую ажыццяўлялi камунiстычныя ўлады суседняга СССР. Менавiта пад
уплывам камунiстаў у чэрвенi 1925 г. адбыўся падзел БПК, пасля чаго беларускае
парламенцкае прадстаўнiцтва перастала iснаваць як iнстытут, што аб’ядноўваў
заходнебеларускi нацыянальны рух.

Нягледзячы на непаслядоўнасць у тактыцы БПК, разыходжаннi ў поглядах
на спосабы вырашэння сацыяльна-эканамiчных праблем i нацыянальнага пытання,
дзейнасць клуба мела вялiкае ўздзеянне на грамадска-палiтычнае жыццё краю.
Адстойванне на пасяджэннях сейма патрабаванняў адкрыцця беларускiх школ i
гiмназiй, неабходнасцi адчужэння царкоўных, касцельных, манастырскiх i буйных
прыватнаўласнiцкiх зямель, надзялення зямлёй бяднейшых сялян без выкупу,
прызначэння беларусаў на адмiнiстрацыйныя пасады ўключна да ваяводаў,
выдзялення грашовых субсiдый на адбудову зруйнаваных вайной гаспадарак i iнш.
мела вялiкае значэнне ў выхаваннi нацыянальнай i палiтычнай самасвядомасцi
насельнiцтва. На факты палiцэйскага тэрору i нацыянальнага ўцiску ў Польшчы
рэагавала замежная прэса, што не маглi не ўлiчваць урадавыя колы Польшчы.
З гэтага часу парламенцкiя, легальныя сродкi барацьбы становяцца неад’емнай
часткай нацыянальна-вызваленчага руху краю.

Фармiраванне i дзейнасць палiтычных партый i арганiзацый. На змест
i характар нацыянальна-вызваленчага руху ў пачатку 1920-х гг. моцнае ўздзеянне
аказвала дзейнасць беларускiх палiтычных партый, у першую чаргу Беларускай
партыi сацыялiстаў-рэвалюцыянераў, а таксама Беларускай сацыял-дэмакратычнай
партыi i Беларускай хрысцiянскай дэмакратыi.

Праграмныя патрабаваннi беларускiх эсэраў (БПС-Р) (падзел без выкупу
памешчыцкiх зямель памiж сялянамi, нацыянальнае раўнапраўе i дэмакратычныя
свабоды, утварэнне незалежнай Беларускай дэмакратычнай рэспублiкi ў яе
этнаграфiчных межах i ў федэрацыi з Лiтвой) знаходзiлi шырокi водгук сярод
беларускiх сялян i iнтэлiгенцыi. Пасля арышту ў БССР у лютым 1921 г.
860 актыўных членаў БПС-Р, уключаючы членаў ЦК i Мiнскага губкама, дэпартацыi

арыштаваных за мяжу беларускiя эсэры вымушаны былi абмежаваць сваю
дзейнасць пераважна тэрыторыяй Заходняй Беларусi i Лiтвы. У 1921–1923 гг. БПС-
Р заставалася найбольш масавай i ўплывовай беларускай палiтычнай партыяй, у
шэрагах якой налiчвалася звыш 10 тыс. чалавек. Частка яе кiраўнiцтва (Т. Грыб,
П. Бадунова, Я. Мамонька) знаходзiлася ў Празе, В. Ластоўскi, А. Трафiмаў,
А. Цвiкевiч – у Коўне, В. Маслоўская i iнш. – нелегальна ў Вiльнi. Менавiта БПС-
Р у 1921 г. iнiцыявала аб’яднанне ўсiх беларускiх дэмакратычных сiл на аснове
агульнай барацьбы супраць польскай акупацыi беларускiх зямель, была асноўнай
арганiзацыйнай сiлай партызанскага руху.

Ва ўмовах развiцця рэвалюцыйна-вызваленчага руху з левага крыла БПС-
Р вылучылася i ў лiпенi 1922 г. аформiлася ў якасцi самастойнай Беларуская
рэвалюцыйная арганiзацыя (БРА) – нелегальная рэвалюцынна-дэмакратычная
арганiзацыя нацыянальна-вызваленчага характару ў Заходняй Беларусi ў 1922–
1923 гг. У шэрагу дакументаў БРА называлася Беларускай рэвалюцыйнай партыяй,
Беларускай камунiстычнай партыяй. Тэрытарыяльныя арганiзацыi БРА iснавалi
ў Вiльнi, Навагрудку, Пружанах, Баранавiчах, Слонiме, Нясвiжы, Лiдзе, Валожыне,
Свiслачы, Ваўкавыску i ў 1923 г. аб’ядноўвалi каля 300 членаў, мелi некалькi
соцень спачуваючых, арганiзаваных у групы. У ЦК БРА уваходзiлi П. Корчык
(I. К. Лагiновiч), А. У. Канчэўскi, Л. I. Родзевiч (А. Сталевiч), A. Р. Капуцкi.
Друкаваны орган – газета “Наш сцяг”.

БРА стаяла на пазiцыях класавай барацьбы, падтрымлiвала дыктатуру
пралетарыяту, выступала за канфiскацыю памешчыцкай зямлi, сацыяльнае i
нацыянальнае вызваленне працоўных, уз’яднанне Заходняй Беларусi з БССР. Мела
ўплыў на сялян, лесарубаў, рабочых лесапiльных заводаў, рэвалюцыйна настроеную
беларускую iнтэлiгенцыю. На палiтычнае аблiчча БРА вялiкi ўплыў рабiлi поспехi
ў гаспадарчым i культурным развiццi Савецкай Беларусi. З самага пачатку
сваёй дзейнасцi БРА наладзiла цесную сувязь з камунiстамi Вiльнi, кантактавала
з ЦК Кампартыi Польшчы (КПП).

Кiраўнiкi i члены БРА прымалi актыўны ўдзел у перадвыбарчай кампанii ў
польскi сейм у 1922 г., вялi агiтацыю за кандыдатаў у дэпутаты ад кампартыi,
праводзiлi сходы i мiтынгi, перакладалi на беларускую мову i распаўсюджвалi
агiтацыйную лiтаратуру. БРА арганiзавала 15 мясцовых выбарчых камiтэтаў, якiя
пасля выбараў сталi выконваць функцыi сакратарыята Беларускага пасольскага
клуба ў сейме. Пасля ўтварэння ў кастрычнiку 1923 г. Камунiстычнай партыi
Заходняй Беларусi (КПЗБ) кантакты памiж БРА i кампартыяй узмацнiлiся.
У канцы 1923 г. адбыўся шэраг сустрэч i сумесных пасяджэнняў членаў ЦК
КПЗБ С. Мiлера, С. Дубовiка i сакратара Вiленскага акруговага камiтэта КПЗБ
А. Буксгорна з кiраўнiкамi БРА П. Корчыкам, А. Канчэўскiм, Л. Родзевiчам, на
якiх абмяркоўвалася палiтыка кампартыi i адносiны да яе БРА. Ад ЦК КПП у гэтых
сустрэчах удзельнiчаў С. Мертэнс.

БРА прызнала асноўныя праграмныя i тактычныя прынцыпы кампартыi i на
краявой канферэнцыi 30 снежня 1923 г. у Вiльнi прыняла рашэнне пра самароспуск
i ўступленне ў КПЗБ. У склад ЦК КПЗБ ад БРА кааптаваны П. Корчык,
А. Канчэўскi, А. Капуцкi i Л. Родзевiч. Пра значэнне ўваходжання БРА ў КПЗБ
сведчыць тое, што ў складзе ЦК КПЗБ да гэтага часу не было нiводнага чалавека,
якi б свабодна валодаў беларускай мовай, ведаў жыццё сялян, гiсторыю Беларусi.
На думку П. Корчыка, якi ацэньваў аб’яднанне КПЗБ з БРА, “КПЗБ перастала быць
арганiзацыяй Беластока i Вiльнi, а стала сапраўды масавай партыяй, якая арганiзуе
шырокiя пласты беларускага сялянства на ўсёй тэрыторыi Заходняй Беларусi”.

У адрозненне ад БПС-Р сацыяльная база Беларускай сацыял-
дэмакратычнай партыi (БСДП) была значна вужэйшай. БСДП абапiралася
галоўным чынам на беларускую iнтэлiгенцыю, уплыў партыi на беларускае
сялянства быў нязначным. Ва ўмовах польскай акупацыi партыя не змагла
выпрацаваць паслядоўную лiнiю ў нацыянальна-вызваленчым руху. Выступала як
палiтычная апазiцыя, iмкнучыся парламенцкiмi сродкамi дабiцца ад польскiх улад
культурна-нацыянальнай аўтаномii Заходняй Беларусi, адчужэння зямлi ў буйных

памешчыкаў i перадачы яе малазямельным сялянам, дэмакратычных свабод,
увядзення 8-гадзiннага рабочага дня i ўсеагульнага выбарчага права. Будучыня
краю бачылася ў мiрным эвалюцыйным шляху развiцця беларускага грамадства,
захаваннi дробнай сялянскай гаспадаркi, аб’яднанай у кааператывы i гаспадарчыя
саюзы. Памiж яе лiдарамi А. Луцкевiчам, Б. Тарашкевiчам, С. Рак-Мiхайлоўскiм з
аднаго боку i П. Алексюком, Л. Дубяйкоўскiм, А. Бiльдзюкевiчам, А. Паўлюкевiчам
з другога ўзнiклi вострыя рознагалоссi па прычыне адкрытага супрацоўнiцтва
апошнiх з польскiмi ўладамi. Аднак арыентацыя на Польшчу не была папулярнай у
беларускiм асяроддзi, таму супрацьстаянне закончылася ў вераснi 1924 г. расколам
i фактычнай самалiквiдацыяй партыi. Яшчэ ў 1922 г. у партыi аформiлася левае
крыло – Беларуская партыя незалежных сацыялiстаў (БПНС) на чале з
С. Рак-Мiхайлоўскiм, да якой пазней далучыўся Б. Тарашкевiч. У 1925 г. БПНС
улiлася ў КПЗБ.

Ва ўмовах сыходу з палiтычнай арэны БПСР i БСДП самай уплывовай
сярод беларускiх дэмакратычных палiтычных арганiзацый была Беларуская
хрысцiянская дэмакратыя , створаная яшчэ ў маi 1917 г. Яна прайшла
складаны шлях ад нешматлiкай клерыкальнай арганiзацыi ў 1920-х гг. да
масавай свецкай партыi ў сярэдзiне 1930-х гг. Iдэолагi i арганiзатары партыi
каталiцкiя ксяндзы, беларусы па паходжаннi, Ф. Абрантовiч, А. Станкевiч,
В. Гадлеўскi, Л. Хвецька, Ф. Будзька, К. Стаповiч, адмаўляючы капiталiзм як
лад жыцця, у той жа час негатыўна ставiлiся да савецкай улады i тэорыi
класавай барацьбы. У пачатку 1930-х гг. выступiлi з абгрунтаваннем трэцяга,
прамежкавага памiж капiталiстычным i сацыялiстычным эвалюцыйнага шляху
развiцця грамадства. У аснову практычнай дзейнасцi БХД была пакладзена тэорыя
самабытнасцi беларускай нацыi, прынцып самавызначэння народаў, адмаўленне
класавай барацьбы. Беларускi народ разглядаўся як бяскласавы, цалкам працоўны,
“сярмяжны” люд. Патрабаваннi перадачы зямлi беззямельным i малазямельным
сялянам без выкупу ва ўласнасць, 8-гадзiннага рабочага дня, дэмакратычных свабод,

адстойванне права беларускага народа на самастойнасць у яго этнаграфiчных межах
мелi водгук сярод насельнiцтва краю, у першую чаргу каталiцкага веравызнання.
БХД таксама выступала супраць аддзялення касцёла, як i царквы, ад дзяржавы,
супраць выкарыстання рэлiгii ў палiтычных мэтах, за абавязковасць вывучэння
рэлiгii ў школах. У 1926 г. дзеячы БХД разам з кiраўнiкамi Беларускага сялянскага
саюза (БСС) стварылi арганiзацыю культурна-гаспадарчага характару “Беларускi
iнстытут гаспадаркi i культуры” (БIГiК). Шляхам арганiзацыi сельскагаспадарчай
асветы, заснавання сельскагаспадарчых кааператываў, выдачы грашовых пазык
кiраўнiкам БХД удалося значна распаўсюдзiць свой уплыў на сялянства,
частку беларускай iнтэлiгенцыi, галоўным чынам каталiцкага веравызнання. Да
1930 г. функцыянавала 51 аддзяленне БIГiК у розных мясцовасцях Вiленскага i
Навагрудскага ваяводстваў.

БХД актыўна выступала за ўзмацненне нацыянальнай свядомасцi беларусаў,
за беларусiзацыю касцёла i царквы, выклiкаючы незадаволенасць дзяржаўных
i касцельных улад. Цэнтральны друкаваны орган БХД “Беларуская крынiца”
нярэдка канфiскоўваўся, а ксяндзы за пропаведзi на беларускай мове падвяргалiся
палiцэйскiм рэпрэсiям. Так, адзiн з лiдараў БХД таленавiты прамоўца i публiцыст
В. Гадлеўскi двойчы, у 1926 i 1927 гг., арыштоўваўся польскiмi ўладамi i быў
асуджаны на два гады турэмнага зняволення.

Летам 1925 г. дэпутаты Беларускага пасольскага клуба Ф. Ярэмiч i В. Рагуля
ў процiвавагу БСРГ, якая праходзiла стадыю арганiзацыйнага афармлення,
стварылi палiтычную арганiзацыю “Беларускi сялянскi саюз” (БСС). У
сакавiку 1926 г. была прынята палiтычная праграма, якая змяшчала шэраг
радыкальных патрабаванняў: раздзел памешчыцкiх зямель i перадачу iх ва
ўласнасць малазямельным i беззямельным сялянам па працоўнай норме, скасаванне
асаднiцтва, самастойнасць беларускага народа ва ўсiх яго этнаграфiчных землях
i iнш. Аднак неакрэсленасць у пытаннях тактыкi, адкрытая канфрантацыя
лiдараў БСС з левымi, рэвалюцыйна-дэмакратычнымi арганiзацыямi не спрыялi

пашырэнню ўплыву саюза сярод беларускага сялянства. У канцы 1928 г. БСС
распаўся.

Найбольш уплывовай i моцнай партыяй, якая вызначала змест i характар
нацыянальна-вызваленчага руху, была Камунiстычная партыя Заходняй
Беларусi (КПЗБ). Яна была ўтворана 30 кастрычнiка 1923 г. на канферэнцыi
Беластоцкага, Брэсцкага i Вiленскага акруговых камiтэтаў Камунiстычнай рабочай
партыi Польшчы, што адбылася нелегальна ў Вiльнi. КПЗБ уваходзiла ў склад
Кампартыi Польшчы на правах тэрытарыяльна-аўтаномнай арганiзацыi, таму
асобнай праграмы i статута не мела. У практычнай дзейнасцi зыходзiла з тактычных
установак, якiя былi прыняты на I i II з’ездах партыi (у 1928 i ў 1935 гг. адпаведна)
i канферэнцыях. Яны прадугледжвалi ажыццяўленне сацыялiстычнай рэвалюцыi
ў краiне, лiквiдацыю памешчыцкага землеўладання i перадачу зямлi сялянам без
выкупу, права на самавызначэнне Заходняй Беларусi i далучэнне да БССР. Апошняя
частка гэтага патрабавання (далучэнне да БССР) была знята ў чэрвенi 1931 г.
V Пленумам ЦК КПЗБ у сувязi з падрыхтоўкай савецка-польскага пакта аб
ненападзе.

Першымi арганiзатарамi партыi былi С. Мертэнс (Скульскi), А. Славiнскi
(Адам), С. Мiлер (Шлёмка), С. Дубовiк, А. Тамашэўскi (Стары). У момант
стварэння КПЗБ у яе шэрагах налiчвалася 528 чалавек. З снежня 1925 г.
палiтычным сакратаром ЦК КПЗБ быў I. Лагiновiч, адзiн з кiраўнiкоў БРА,
якая ў 1923 г. улiлася ў КПЗБ. Злiццё падпольнага камунiстычнага руху з
левым эсэраўскiм пашырыла сацыяльную базу нацыянальна-вызваленчага руху.
Нягледзячы на нелегальнае становiшча, рэпрэсii палiцэйскiх улад, iшоў хуткi працэс
арганiзацыйнага ўмацавання КПЗБ. У канцы 1924 г. у шэрагах партыi налiчвалася
2 296 чалавек, у 1927 г. – 3 254. Прыкладна трэцяя частка складу КПЗБ пастаянна
знаходзiлася ў турмах, а з 1934 г. у створаным для “небяспечных элементаў” “лагеры
iзаляцыi” ў Бярозе-Картузскай. КПЗБ стала найбольш актыўнай i небяспечнай для
ўлад палiтычнай сiлай у краi.

У практычнай дзейнасцi КПЗБ аказвалася падтрымка (iдэйная, фiнансавая i
арганiзацыйная) з боку савецкiх уладных структур. У гэтых мэтах у лiпенi 1924 г.

было створана Бюро дапамогi Кампартыi Заходняй Беларусi, якое затым у 1925 г.
было рэарганiзавана ў Прадстаўнiцтва ЦК КПЗБ пры ЦК КП(б)Б. У Мiнску
функцыянавала падпольная школа з мэтай падрыхтоўкi кадраў для нелегальнай
работы ў краi. Ва ўмовах несупыннай сочкi i праследавання палiцэйскiх улад ЦК
КПЗБ здолеў наладзiць дзейнасць нелегальных друкарняў, арганiзаваць выданне
з лiстапада 1924 г. на беларускай мове газеты свайго цэнтральнага друкаванага
органа “Чырвоны сцяг”, часопiса “Бальшавiк” i iншыя выданнi на беларускай,
польскай, яўрэйскай i лiтоўскай мовах. У вялiкай колькасцi друкавалiся брашуры,
лiстоўкi, адозвы.

Дзейнасць камунiстычных партый у Еўропе кантралявалася i накiроўвалася
з Масквы Камiнтэрнам. Стварэнне КПЗБ у 1923 г. было выклiкана жаданнем
савецкага кiраўнiцтва ўмацаваць сваю прысутнасць у Польшчы, бо становiшча
ў Заходняй Беларусi было зручнай падставай для бальшавiцкага кiраўнiцтва
выступаць у якасцi абаронцы правоў прыгнечанага народа, а беларускi рух
разглядаўся ў Маскве як сродак пралангацыi свайго уплыву, пры дапамозе
якога рэалiзоўвалася бальшавiцка-камiнтэрнаўская палiтыка ў Польшчы. Стварэнне
КПЗБ было тактычным крокам Камiнтэрна для разгортвання больш шырокага
i трывалага рэвалюцыйнага руху ў Польшчы ва ўмовах павелiчэння ролi i
месца беларускага фактара ва ўнутранапалiтычным жыццi Польшчы, вiдавочным
сведчаннем чаго з’яўлялiся вынiкi выбараў у польскi сейм у 1922 г. У асобе сваiх
выбраннiкаў, дэпутатаў сейма, беларускiя сяляне бачылi абаронцаў нацыянальных i
сацыяльных iнтарэсаў беларускага народа ў складзе Польшчы.

Вiдаць, пры арганiзацыi беларускай кампартыi ў Заходняй Беларусi
бальшавiцка-камiнтэрнаўскае кiраўнiцтва зыходзiла з iнтарэсаў польскiх камунiстаў,
якiя не жадалi губляць кантроль над Заходняй Беларуссю. Аўтарытэт польскай
кампартыi, адной з секцый Камiнтэрна, быў пацверджаны тым, што створаная
Кампартыя Заходняй Беларусi не стала паўнавартаснай самастойнай палiтычнай
адзiнкай, а была арганiзавана ў выглядзе аўтаномнай адзiнкi КПП (у Заходняй
Украiне КПЗУ). Аднак навастворанай аўтаномнай адзiнцы Кампартыi Польшчы не

хапала нацыянальнага каларыту, не было нiводнага члена ЦК КПЗБ, якi свабодна
валодаў бы беларускай мовай. Партыя не мела б падтрымкi сярод беларускага
насельнiцтва, таму спатрэбiлася прымаць у свае шэрагi былых эсэраў – членаў
БРА, магчымую iнiцыятыву якой па стварэннi камунiстычнай партыi перахапiў
Камiнтэрн. Гэта падзея садзейнiчала кансалiдацыi камунiстычных беларускiх i
польскiх сiл, аднак мэты i накiраванасць беларускай фракцыi ў КПЗБ не супадалi
з iмкненнямi польскiх камунiстаў.

КПЗБ стваралася ў кастрычнiку 1923 г., у час узброенага паўстання ў Кракаве,
калi кiраўнiцтва Камiнтэрна патрабавала ад Кампартыi Польшчы ўзначалiць
кiраўнiцтва паўстаннем i пачаць стварэнне чырвонай гвардыi, каб трансфармiраваць
паўстанне ў рэвалюцыю. Таму бальшавiцкае кiраўнiцтва пайшло на тактычны
крок: каб перацягнуць на свой бок беларусаў, “замацавала” за КПЗБ тэрыторыю
Вiленшчыны, нягледзячы на тое, што 12 лiпеня 1920 г. у Маскве быў падпiсаны
савецка-лiтоўскi дагавор, па якiм Вiльню i Вiленшчыну бальшавiкi абяцалi Лiтве –
пакуль яшчэ не савецкай. Пазней лiтоўскiя камунiсты неаднаразова аспрэчвалi
рашэнне аб замацаваннi Вiльнi i Вiленшчыны за КПЗБ. Прызнанне Вiленшчыны
за беларускую этнiчную тэрыторыю ўздымала патрыятычны настрой беларускiх
нацыянальных дзеячаў, якiя спадзявалiся на канчатковае замацаванне з цягам
часу Вiльнi i Вiленшчыны за Беларуссю, больш лаяльна ўспрымалi камунiстычную
агiтацыю.

КПЗБ была створана як частка КПП, члены якой не хацелi губляць кантроль
над “крэсамi”. Польскiя камунiсты былi занепакоены актыўным колькасным ростам
КПЗБ за кошт беларускага сялянства i ўзмацнення паўстанцкiх настрояў, намагалiся
прыпынiць рэалiзацыю небяспечных для Польшчы праектаў беларускiх камунiстаў.
Маючы не аднойчы справу з такiм сабатажам, беларускiя дзеячы КПЗБ у канцы
1924 г. заявiлi пра неабходнасць стварэння сапраўднай КПЗБ, незалежнай ад
палякаў. Iх абвiнавацiлi ў расколе i парушэннi партыйнага адзiнства i назвалi
“сэцэсiянерамi”. У кастрычнiку 1924 г. прадстаўнiкi нацыянальнай фракцыi ў КПЗБ,

т. зв. сэцэсii, рыхтавалi антыпольскае паўстанне ў Заходняй Беларусi, у канцы
кастрычнiка на II канферэнцыi КПЗБ прынялi рашэнне аб пачатку яго падрыхтоўкi.
Польскiя камунiсты праявiлi свае патрыятычныя пачуццi, маючы прадстаўнiцтва i
падтрымку ў Камiнтэрне i РКП(б), прыклалi намаганнi для зрыву антыпольскага
выступлення i здолелi спынiць “заходнебеларускую партызанку”.

Сапернiцтва памiж КПП i беларускiмi дзеячамi ў КПЗБ можна назiраць на
прыкладзе двух устаноў, якiя пэўным чынам характарызуюць адносiны памiж
беларускiм i польскiм бакамi ў iх змаганнi за КПЗБ, за Заходнюю Беларусь. Вядома,
што ў хуткiм часе пасля стварэння КПЗБ i ўваходжання ў яе склад БРА ў лiпенi
1924 г. пры садзейнiчаннi прадстаўнiцтва ЦК КПРП пры Выканкаме Камiнтэрна
з мэтай арганiзацыi дапамогi КПЗБ было створана Бюро дапамогi Кампартыi
Заходняй Беларусi пры ЦК КП(б)Б (“Закардоннае бюро”). У яго склад уваходзiлi
вышэйшыя дзяржаўна-партыйныя дзеячы БССР, у тым лiку У. Iгнатоўскi, якi да
кастрычнiка 1924 г. кiраваў тэхнiчнай работай i арганiзоўваў выкананне рашэнняў.
Асоба У. Iгнатоўскага i яго дзейнасць паказальныя. Менавiта пад яго патранажам
дзейнiчаў М. Гурын-Маразоўскi (Ханевiч, Ян, Стах), будучы правадыр “сэцэсii”,
накiраваны рашэннем Бюро ЦК КП(б)Б ад 28 лютага 1924 г. у Заходнюю Беларусь
i ўведзены ў склад ЦК КПЗБ, падтрымлiваў сувязь з Замежным бюро ЦК КП(б)Б
i асабiста з У. Iгнатоўскiм, дасылаў туды лiсты, атрымлiваў дырэктывы, у канцы
1924 г. фактычна выконваў функцыi сакратара ЦК КПЗБ. М. Гурын-Маразоўскi i
“сэцэсiя”, магчыма са згоды У. Iгнатоўскага, мелi прамое дачыненне да выпрацоўкi
i прыняцця на II канферэнцыi курса КПЗБ на арганiзацыйную i палiтычную
падрыхтоўку да ўзброенага паўстання з мэтай аб’яднання Заходняй Беларусi з
БССР – вызваленне з-пад Польшчы.

Пасля ўзнiкнення ў складзе КПЗБ беларускай нацыянальнай фракцыi, т. зв.
сэцэсii, у лютым 1925 г. Бюро дапамогi было скасавана. Замест яго было
створана Прадстаўнiцтва ЦК КПЗБ пры ЦК КП(б)Б, якое фактычна працавала
пад кiраўнiцтвам Прадстаўнiцтва КПП пры Выканкаме Камiнтэрна ў Маскве i

фактычна лiчылася яго фiлiялам у Мiнску, г. зн. польскiя камунiсты, лiквiдаваўшы
т. зв. сэцэсiю, змаглi пазбавiцца значнай, часам вырашальнай ролi камунiстаў-
беларусаў, навязаць КПЗБ свой кантроль, выводзячы яе з-пад уплыву КП(б)Б, якая
дэманстравала сваю незадаволенасць i патрабавала своечасовага iнфармавання па
пытаннях палiтычнай работы ў Заходняй Беларусi.

Стварэнне КПЗБ было на карысць польскiм камунiстам, якiя атрымалi пэўны
кантроль над беларускiм рухам, маглi аказваць на яго вырашальны ўплыў. У Маскве
глядзелi на КПЗБ i рэвалюцыйны рух у Польшчы як на сродак i своеасаблiвы
рычаг, з дапамогай якога пры неабходнасцi можна было аказваць уплыў на Польшчу
падчас савецка-польскiх дыпламатычных гульняў. КПЗБ садзейнiчала ўмацаванню
пракамiнтэрнаўскiх пазiцый, а яе радыкалiзм i сектанцтва прыводзiлi да аслаблення
беларускага руху.

Злiццё нiзавых структур БРА з КПЗБ садзейнiчала актывiзацыi дзейнасцi
прафесiйных, кааператыўных i культурна-асветнiцкiх арганiзацый краю, у т. л.
ТБШ. Рэалiзацыя на практыцы закона 1924 г. аб мове i школе зводзiлася на
практыцы да стварэння двухмоўных школ i вяла да фактычнай паланiзацыi
беларускага насельнiцтва. У сувязi з гэтым ТБШ узмацнiла намаганнi па адкрыццi
прыватных беларускiх школ, народных дамоў, клубаў-чытальняў. Мэтанакiраваная
акцыя па адкрыццi ахапiла ў хуткiм часе сотнi сёл, дзясяткi паветаў Заходняй
Беларусi. Найбольш шырокi размах гэты рух набыў у Пружанскiм, Косаўскiм,
Дзiсенскiм, Вiлейскiм i Навагрудскiм паветах.

Беларускiя палiтычныя арганiзацыi канкурыравалi з агульнапольскiмi
легальнымi палiтычнымi партыямi, якiя актыўна дзейнiчалi на тэрыторыi
Заходняй Беларусi i аказвалi вялiкi ўплыў на мясцовае насельнiцтва. Галоўнымi
сярод iх былi Польская сацыялiстычная партыя (ППС) i Сялянская
партыя “Вызваленне” , а таксама сацыял-дэмакратычная партыя яўрэйскiх
рабочых Бунд , нiзавыя арганiзацыi якiх часта супрацоўнiчалi з камунiстычнымi
арганiзацыямi ў абароне дэмакратычных свабод, супраць падаткавага гнёту,

за ўвядзенне 8-гадзiннага рабочага дня, за права народаў на аўтаномiю
i самавызначэнне.

У сувязi з разгромам дэфензiвай паўстанцкiх структур БПС-Р кiраўнiцтва
партызанскiм рухам перайшло пад кантроль КПЗБ, што садзейнiчала
актывiзацыi ўзброеных выступленняў. Так, з 3 на 4 жнiўня 1924 г. партызанскi
атрад пад камандаваннем С. Ваўпшасава паводле дырэктывы з Мiнска зрабiў напад
на мясцовую турму ў Стаўбцах з мэтай вызвалення затрыманых пры нелегальным
пераходзе савецка-польскай мяжы члена ЦК КРПП С. Мертэнса i члена ЦК КПЗБ
I. Лагiновiча, аб чым дэфензiва не ведала, як i сам Ваўпшасаў. Шырокi рэзананс
у грамадстве ў вераснi 1924 г. атрымаў напад на пасажырскi цягнiк партызанскага
атрада К. Арлоўскага на пераездзе Парахонск – Лоўча чыгункi Пiнск – Лунiнец.
Партызаны раззброiлi палiцэйскiх i афiцэраў, затрымалi ў цягнiку палескага ваяводу
С. Даўнаровiча, якi пасля гэтага вымушаны быў падаць у адстаўку.

Многiя акцыi адбывалiся ад iмя легендарнага ў той час партызанскага важака
Ю. Мухi-Мiхальскага, былога харунжага польскай армii, вобраз якога тагачасная
прэса атаясамлiвала з пушкiнскiм Дуброўскiм. Толькi з красавiка 1924 г. па лiстапад
1925 г. партызаны правялi каля 280 баявых аперацый.

У адказ польскiя ўлады ўзмацнiлi палiцэйскiя рэпрэсii. У дадатак да палiцыi
быў сфармiраваны “Корпус аховы гранiц”, у задачу якога ўваходзiла барацьба з
партызанскiм рухам. Паўсюль дзейнiчалi надзвычайныя суды i карныя экспедыцыi.
Так, у Палескiм ваяводстве за 9 месяцаў 1924–1925 гг. было расстраляна 57 чалавек,
яшчэ больш асуджана на пажыццёвае турэмнае зняволянне.

Ва ўмовах стабiлiзацыi капiталiстычнай сiстэмы, пасля афiцыйнага прызнання
краiнамi Антанты ў сакавiку 1923 г. усходняй мяжы Польшчы i нежадання
Лiтвы падтрымлiваць арганiзацыйна i фiнансава беларускi партызанскi рух
тактыка далейшай партызанскай барацьбы была бесперспектыўнай i нават
шкоднай. Яна ставiла пад удар мясцовае насельнiцтва, бо карныя экспедыцыi
прымянялi “пацыфiкацыi”, падчас якiх пабудовы сялян падвяргалiся разбурэнням,

а жыхары жорсткiм катаванням за малейшае спачуванне партызанам. У скасаваннi
паўстанцка-партызанскай барацьбы праявiлi сваю рашучую зацiкаўленасць i
польскiя камунiсты, якiя паўплывалi на асуджэнне ў 1925 г. рашэнняў
II канферэнцыi КПЗБ аб паўстаннi, дабiлiся спынення партызанскага руху, якi
перашкаджаў наладжванню зблiжэння Масквы i Варшавы.

Новая тактычная лiнiя бальшавiцка-камiнтэрнаўскага кiраўнiцтва была
накiравана на спалучэнне нелегальнай дзейнасцi i легальнай працы ў масавых
арганiзацыях для заваёвы iдэйнага ўплыву сярод працоўных краю.

Беларуская сялянска-работнiцкая грамада. У другой палове 20-х гг.
нацыянальна-вызваленчы рух дасягнуў вышэйшага этапу свайго развiцця. Гэтаму
садзейнiчалi ў першую чаргу актыўныя захады кiраўнiцтва КПЗБ па згуртаваннi
левых сiл нацыянальна-вызваленчага руху ў краi i расколе Беларускага пасольскага
клуба. Па iнiцыятыве КПЗБ з яго складу ў чэрвенi 1925 г. выйшлi Б.
Тарашкевiч, С. Рак-Мiхайлоўскi, П. Мятла, П. Валошын i ўтварылi асобную
сеймавую фракцыю “Беларуская сялянска-работнiцкая грамада”. На прадстаўнiчай
нелегальнай сустрэчы ў Сопаце блiз Гданьска ў жнiўнi 1925 г. кiраўнiкоў
ЦК КПЗБ, ЦК КП(б)Б, ЦК КПП з кiруючым актывам БСРГ Б. Тарашкевiчам,
П. Мятлой, Р. Астроўскiм i М. Марцiнчыкам была дасягнута дамоўленасць
аб стварэннi шырокай арганiзацыi рэвалюцыйна-дэмакратычнага вызваленчага
характару, вызначаны асноўныя аспекты яе палiтычнай праграмы.

Праграма была апублiкавана вясной 1926 г. i ўключала дэмакратычныя
i сацыяльна-эканамiчныя патрабаваннi, якiя адлюстравалi iнтарэсы практычна
ўсiх слаёў насельнiцтва краю з акцэнтацыяй на сялянства. Яна ўтрымлiвала
патрабаваннi стварэння рабоча-сялянскага ўрада, поўнай свабоды сходаў i
палiтычных арганiзацый, права свабоднага абрання органаў самакiравання,
перадачы памешчыцкiх i царкоўных зямель сялянам без выкупу, скасавання
асаднiцтва, перакладання падаткаў на маёмасныя класы i вызвалення ад падаткаў
беззямельных i малазямельных сялян, 8-гадзiннага рабочага дня, аплачваемага

адпачынку, дапамогi беспрацоўным у памеры пражытачнага мiнiмуму, права
народаў на самавызначэнне i аб’яднанне ўсiх беларускiх зямель у адзiнай рэспублiцы
пад уладай рабочых i сялян i iнш.

У хуткiм часе БСРГ пераўтварылася ў масавую арганiзацыю, сацыяльную
базу якой складала беларускае сялянства, галоўным чынам бяднейшае i сярэдняе.
У арганiзацыю ўступалi таксама рабочыя, рамеснiкi, прадстаўнiкi беларускай
iнтэлiгенцыi. У студзенi 1927 г. у яе шэрагах налiчвалася звыш 100 тыс. чалавек,
аб’яднаных у дзвюх тысячах гурткоў.

Праз свае друкаваныя органы, якiя з-за праследаванняў палiцэйскiх улад часта
мянялi назвы, БСРГ асвятляла жыццё сялянства, рабочых i iнтэлiгенцыi краю,
самавольства польскай адмiнiстрацыi, памешчыкаў i асаднiкаў. У друку Грамады
актыўна працаваў А. Луцкевiч, iншыя нацыянальныя дзеячы, якiя выступалi
супраць палiтыкi паланiзацыi. Аб папулярнасцi друку БСРГ сведчыць тое, што
многiя сяляне-беднякi выпiсвалi газеты ўскладчыну, наладжвалi калектыўныя
чыткi, чэргi па дастаўцы газет з пошты.

Значна актывiзавала ў гэты перыяд сваю дзейнасць Таварыства беларускай
школы. Колькасць гурткоў ТБШ у 1927 г. дасягнула 450 – найбольшая колькасць за
ўвесь перыяд яго iснавання. Яны аб’ядноўвалi ў сваiх шэрагах каля 16 тыс. чалавек.
У Гродне, Глыбокiм, Слонiме, Лiдзе, Мiры i iншых гарадах былi створаны акруговыя
ўправы ТБШ. Гурткi i ўправы ТБШ разгарнулi шырокую культурна-асветнiцкую
дзейнасць: у сёлах i мястэчках чыталiся даклады на грамадска-палiтычныя тэмы,
адкрывалiся бiблiятэкi-чытальнi, ставiлiся спектаклi, будавалiся народныя дамы.

Сумесная культурна-асветнiцкая праца садзейнiчала зблiжэнню камунiстычнага
руху з беларускiмi нацыянальна-дэмакратычнымi сiламi i супрацоўнiцтву з асобнымi
яго прадстаўнiкамi, што было мэтай мэтанакiраванай палiтыкi на зблiжэнне
палiтычнага сакратара ЦК КПЗБ I. Лагiновiча. Выкарыстоўваючы легальныя
магчымасцi павятовых камiтэтаў БСРГ i акруговых упраў ТБШ, КПЗБ разгарнула
шырокую кампанiю барацьбы за амнiстыю для палiтзняволеных i адкрыццё

школ на роднай мове. У гарадах i сёлах Заходняй Беларусi прайшлi мiтынгi
i дэманстрацыi, на якiх прымалiся рэзалюцыi з патрабаваннямi вызвалення з
турмаў палiтзняволеных i адкрыцця беларускамоўных школ. У другой палове
1926 г. пад патрабаваннямi вызвалення палiтзняволеных было сабрана ў Заходняй
Беларусi 100 тыс. подпiсаў. Акрамя збору подпiсаў, падачы “школьных дэкларацый”,
гурткi Грамады i ТБШ арганiзоўвалi байкот польскай школы беларускiмi дзецьмi,
адкрывалi прыватныя беларускiя.

Была праведзена работа па адкрыццi Беларускага кааператыўнага банка, для
якога Бюро ЦК КП(б)Б выдаткавала 30 тыс. рублёў. Банк узначальваў у 1925–1926
гг. дырэктар Вiленскай беларускай гiмназii i вiцэ-старшыня БСРГ Р. Астроўскi. У
канцы 1926 г. банк налiчваў каля 900 укладчыкаў i меў свае аддзяленнi ў Пiнску
i Глыбокiм. Ён аказваў маламаёмасным сялянам дапамогу ў крэдытах за невялiкi
працэнт.

Мясцовая адмiнiстрацыя iмкнулася аслабiць барацьбу беларускага насельнiцтва.
Пасля майскага дзяржаўнага перавароту 1926 г. i ўсталявання ў краiне
аўтарытарнага рэжыму Пiлсудскага былi ўзмоцнены рэпрэсii супраць арганiзацый
нацыянальна-вызваленчага характару. Непрымiрымую пазiцыю да Грамады занялi
крэсавыя памешчыкi, асаблiва тагачасны мiнiстр юстыцыi А. Мяйштовiч.
Актывiзацыя i радыкалiзацыя мясцовых суполак БСРГ вельмi непакоiлi i польскiх
камунiстаў, якiя шырока былi прадстаўлены ў кiраўнiцтве КПЗБ. Па гэтых
пытаннях у партыi назiралася вострая фракцыйная барацьба. Польскiя камунiсты
баялiся, што рашучыя дзеяннi БСРГ у асноўнай масе беларускiх сялян могуць
сапраўды прывесцi да паўстання, якое пакладзе канец польскаму ўплыву i далучыць
Заходнюю Беларусь да БССР. Вiдавочна, з-за гэтага разгром Грамады не выклiкаў
рашучай дзейснай рэакцыi з боку КПП i КПЗБ.

У студзенi 1927 г. польскiя ўлады арыштавалi кiраўнiкоў БСРГ Б. Тарашкевiча,
С. Рак-Мiхайлоўскага, П. Валошына i П. Мятлу, а таксама звыш 400 яе
актывiстаў. Зняволенне парламентарыяў супярэчыла законам, якiя гарантавалi iм

недатыкальнасць у час выканання дэпутацкiх абавязкаў. У сакавiку БСРГ была
аб’яўлена нелегальнай арганiзацыяй, сялян сiлай прымушалi здаваць членскiя
бiлеты. Узмацнiлiся рэпрэсii супраць iншых беларускiх кааператыўных i культурна-
асветнiцкiх арганiзацый. Шырокi рэзананс у грамадскасцi атрымаў “паказальны”
працэс над 56 кiраўнiкамi i актывiстамi Грамады, якi праходзiў у Вiльнi ў лютым –
маi 1928 г. Суд прыгаварыў Б. Тарашкевiча, С. Рак-Мiхайлоўскага, П. Валошына
i П. Мятлу да 12 гадоў, М. Бурсевiча – да 8, iншых 32 актывiстаў – ад 3 да 6 гадоў
турмы.

Адначасова з рэпрэсiўнымi мерамi Пiлсудскi ў прапагандысцкiх мэтах выступiў
з праграмай дробных уступак нацыянальным меншасцям. Шляхам увядзення
некалькiх гадзiн радыёперадач на беларускай мове на вiленскай радыёстанцыi,
выдзяленнем грашовых субсiдый асобным арганiзацыям гаспадарчага i
культурна-асветнiцкага характару, выданнем цыркуляра аб вывучэннi мясцовай
адмiнiстрацыяй i польскiмi настаўнiкамi беларускай мовы, iншымi мерамi
рэжым “санацыi” iмкнуўся адцягнуць беларускую iнтэлiгенцыю i сялянства ад
камунiстычных палiтычных структур. Некаторыя беларускiя нацыянальныя дзеячы
i арганiзацыi, у прыватнасцi Беларускi сялянскi саюз, фармальна застаючыся ў
апазiцыi да ўрада, фактычна пайшлi на супрацоўнiцтва з iм. Аднак гэта было
хутчэй выключэннем, чым правiлам, бо такая пазiцыя не атрымала падтрымкi
беларускага сялянства i iнтэлiгенцыi. Не спрыяла супрацоўнiцтву тое, што з 1928 г.
урад адкiнуў абвешчаныя раней сцiплыя дэкларацыi ў вырашэннi беларускага
пытання.

Актыўная абарона сацыяльных патрэб i нацыянальных правоў розных
сацыяльных пластоў беларускага грамадства садзейнiчала росту аўтарытэту
КПЗБ сярод насельнiцтва краю. Пра гэта сведчылi вынiкi выбараў у сейм
восенню 1928 г. За яе кандыдатаў, нягледзячы на рэпрэсii i перашкоды з боку
афiцыйных улад, прагаласавала 26,8 % выбаршчыкаў (328 832), што значна
перавышала колькасць галасоў, адданых за iншыя беларускiя палiтычныя партыi.

У вынiку выбараў КПЗБ стварыла ў польскiм сейме легальную фракцыю –
беларускi пасольскi клуб “Змаганне”. Дэпутаты клуба Я. Гаўрылiк (старшыня
клуба), I. Дварчанiн, Я. Грэцкi, Ф. Валошын, П. Крынчык, якi змянiў
А. Стагановiча, праз парламенцкую трыбуну адстойвалi сацыяльна-эканамiчныя
патрабаваннi працоўных i нацыянальныя правы беларускага народа. Разам з
гэтым у дзейнасцi кiраўнiцтва арганiзацыi праяўлялася абсалютызацыя класавых
падыходаў, насаджэнне леварадыкальных настрояў замест беларускiх культурных
прыярытэтаў i задач нацыянальна-вызваленчага руху. Радыкалiзацыя “Змагання”
садзейнiчала таму, што ў вераснi 1930 г. дэпутаты клуба былi арыштаваны польскiмi
ўладамi i пасаджаны ў турму.

На стан развiцця нацыянальна-вызваленчага руху, пачынаючы з 1929 г., адмоўна
паўплывала iмкненне кiраўнiцтва КПЗБ фарсiраваць рэвалюцыйны працэс, ставiць
максiмалiсцкiя лозунгi i патрабаваннi з разлiкам на абвастрэнне барацьбы рабочых
i сялян. Асаблiва яскрава гэта выявiлася ў час сусветнага эканамiчнага крызiсу
1929–1933 гг. Так, VI Пленум ЦК КПЗБ у кастрычнiку 1932 г. даў устаноўку
“папулярызацыi лозунга аб усеагульнай забастоўцы”, увязваючы яе “з прапагандай
узброенага паўстання”. Трэба адзначыць, што такая тактычная лiнiя лагiчна
выцякала з тагачаснага курсу Камiнтэрна на рэвалюцыйны выхад з крызiсу.

Гэта лiнiя яскрава выявiлася ў iмкненнi ЦК КПЗБ надаць культурна-
асветнiцкаму напрамку дзейнасцi ТБШ ярка выражаны рэвалюцыйны характар
шляхам змены яго кiраўнiцтва. Пасля працяглай арганiзацыйнай барацьбы, у
якую былi ўцягнуты амаль усе нiзавыя гурткi i акруговыя ўправы таварыства,
на з’ездзе ТБШ у маi 1929 г. быў абраны новы склад Галоўнай управы, у
якую увайшлi ў асноўным члены КПЗБ: Ф. Стэцкевiч (старшыня), Р. Шырма
(сакратар), I. Дварчанiн, Ф. Валынец i iнш. Ад кiраўнiцтва ТБШ былi адхiлены
А. Луцкевiч, Р. Астроўскi, Я. Станкевiч, I. Шнаркевiч, А. Трэпка i iншыя
вядомыя беларускiя дзеячы. Гэты раскол у лагеры нацыянальна-вызваленчага
руху, а таксама ўзмоцненыя рэпрэсii з боку польскiх улад адмоўна паўплывалi

на практычную дзейнасць ТБШ. Калi ў 1930 г. налiчвалася сем акруговых упраў
Таварыства, то ў 1931 г. iх засталося толькi тры – Беластоцкая, Косаўская i
Ваўкавыская. Зменшылася i колькасць членаў ТБШ – з 10 тыс. у 1930 г. да 4 тыс.
у 1932 г.

Левацка-сектанцкi ўхiл у дзейнасцi КПЗБ быў адной з асноўных прычын спаду
нацыянальна-вызваленчага руху ў пачатку 30-х гг. Аднак паступова забастоўкi
рабочых станавiлiся ўсё больш масавымi, ахоплiваючы часта цэлыя галiны
прамысловасцi. У працэсе барацьбы мяняўся i характар забастовак. Калi ў 1929–
1930 гг. яны былi накiраваны на абарону раней дасягнутых заваёў, то ў 1931–1933 гг.
сталi насiць папераджальны характар. Бастуючыя актыўна выкарыстоўвалi метад
заняцця прадпрыемстваў. Асаблiва ўзмацнiлася барацьба ў Заходняй Беларусi, як i
ва ўсёй краiне ў 1932 г., супраць прыняцця антырабочага заканадаўства. Баставалi
рабочыя лесапiльных заводаў Гайнуўкi, Белавежы, Слонiма, фабрыкi гумавых
вырабаў у Лiдзе, тэкстыльшчыкi Беластока i яго прамысловай акругi, рабочыя
фанерных фабрык Пiнска i Гродна, лесапiльняў Слонiма, шклозаводаў Гродна i
Нёмана.

З кастрычнiка 1932 г. па люты 1933 г. праходзiла забастоўка рабочых лясной
прамысловасцi Белавежскай пушчы. У выступленнях удзельнiчала больш за 7 тыс.
чалавек (4 тыс. рабочых i 3 тыс. сялян). Забастоўка была спынена пасля павышэння
заработнай платы на 30 %. Праз год (з лiстапада 1933 г. па люты 1934 г.)
рабочыя лясной галiны зноў аб’явiлi забастоўку, якая мела яшчэ большы размах
i арганiзаванасць. Усяго ў 1932 г. у Заходняй Беларусi адбылася 51 забастоўка, у
якiх прынялi ўдзел 32,4 тыс. рабочых, у 1933 г. – 81 забастоўка i адпаведна 36,7 тыс.
рабочых. Гэта значна больш у параўнаннi з папярэднiм 1931 г.

Эканамiчныя стачкi, як правiла, пад уплывам камунiстаў усё часцей перарасталi
ў палiтычныя. Яны праходзiлi пад знакам пралетарскага адзiнства, супраць
рэпрэсiй, урадавай знешняй i ўнутранай палiтыкi. Асаблiва гэта характэрна для
1933 г., што было звязана з новым наступленнем манаполiй на сацыяльныя заваёвы

рабочых. У гэтым годзе адбылося звыш 14 палiтычных забастовак, што значна
перавышала iх колькасць за ўсе гады сусветнага эканамiчнага крызiсу. Палiтычныя
стачкi суправаджалiся шматлюднымi мiтынгамi i дэманстрацыямi, якiя нярэдка
завяршалiся сутычкамi з палiцыяй.

Пачынаючы з 1931 г., вырасла колькасць выступленняў сялян супраць
памешчыкаў, камасацыi i лiквiдацыi сервiтутаў, падатковага цяжару, шарварак
(дарожнай павiннасцi). Яны прымалi розныя формы, пачынаючы ад масавых патраў
i заканчваючы актыўным супрацiўленнем уладам. Такiя выступленнi ў 1931–1932 гг.
адбылiся больш чым у 160 сёлах Беластоцкага, Брэсцкага, Гродзенскага, Вiленскага,
Пiнскага i Навагрудскага паветаў. Для падаўлення сялянскiх выступленняў улады
пасылалi карныя экспедыцыi, праводзiлi “пацыфiкацыi”, якiя пераўтваралiся ў
бязлiтасныя расправы над сялянамi. У вераснi 1931 г. былi ўведзены надзвычайныя,
фактычна ваенна-палявыя суды, прыгаворы якiх не падлягалi абскарджанню. У
адказ на дзеяннi палiцыi сяляне вымушаны былi ствараць атрады самаабароны, а
ў шэрагу выпадкаў станавiцца на шлях партызанскай барацьбы. Восенню 1932 г.
стыхiйны партызанскi рух ахапiў шэраг паўднёвых паветаў Палескага ваяводства
i Валынь.

У 1932–1933 гг. у вынiку пагаршэння эканамiчнага становiшча насельнiцтва
i агiтацыйна-прапагандысцкай дзейнасцi КПЗБ у краi вырасла сацыяльнае
напружанне, абвастрылiся формы барацьбы. У сакавiку 1932 г. адбылося ўзброенае
выступленне сялян вёскi Асташына Навагрудскага павета i навакольных вёсак
супраць падатковага прыгнёту. Пасля таго як сяляне спалiлi маёнтак абшарнiка,
сядзiбы асаднiка i гандляра, якiя купiлi канфiскаваную ў сялян за даўгi маёмасць,
палiцыя прымянiла да сялян рэпрэсii. Прыбыўшыя на дапамогу асташынцам сяляне
васьмi навакольных вёсак уступiлi ва ўзброеную барацьбу з карным атрадам. Па
прысудзе надзвычайнага суда сяляне Асташына I. Бахар, А. Гаўраш, А. Малец,
В. Стасевiч былi павешаны, пяць сялян прысуджаны да пажыццёвага зняволення,
44 чалавекi атрымалi 241 год турмы.

У лiпенi 1933 г. адбылося ўзброенае выступленне сялян Кобрынскага павета, не
задаволеных цяжкiм жыццёвым станам. Стыхiйныя пратэставыя настроi сялян былi
выкарыстаны камунiстамi, якiя заклiкалi да ўзброенага паўстання, што прывяло да
ахвяр. Кобрынскi i суседнiя з iм паветы былi аб’яўлены на асадным становiшчы,
арганiзатараў узброенага выступлення, у тым лiку i сакратара Брэсцкага акруговага
камiтэта КПЗБ Р. Каплан, аддалi ваенна-палявому суду. У вынiку разгорнутай
кампанii салiдарнасцi смяротная кара iм была заменена пажыццёвым турэмным
зняволеннем.

Абвастрэнне грамадска-палiтычнай сiтуацыi ў вынiку радыкалiзацыi
апазiцыйных выступленняў па заклiку КПЗБ прыводзiла да ўзмацнення рэжыму.
Яскравым сведчаннем актывiзацыi рэпрэсiўнай палiтыкi ўрада было стварэнне ў
чэрвенi 1934 г. лагера “iзаляцыi” ў Бярозе-Картузскай, праз якi да 1939 г. “прайшло”
звыш 10 тыс. чалавек, у асноўным актыўных апанентаў улады ў Заходняй Беларусi
i Заходняй Украiне.

Палiцэйскi пераслед i адмiнiстрацыйныя перашкоды, а таксама левацка-
сектанцкая пазiцыя ЦК КПЗБ значна звузiлi арганiзацыйныя магчымасцi
нацыянальна-вызваленчага руху. У 1933 г. функцыянавала толькi Беластоцкая
акруговая ўправа ТБШ i каля 50 гурткоў. Прычым супраць кiраўнiкоў ТБШ –
Ф. Стэцкевiча, Р. Шырмы i М. Пяткевiча – КПЗБ разгарнула чарговую кампанiю
па абвiнавачваннi ў нацыянал-апартунiзме i бяздзейнасцi. На развiццi нацыянальна-
вызваленчага руху таксама адмоўна адбiлiся неапраўданыя рэпрэсii, якiм у 1933 г.
падверглiся ў БССР былыя кiраўнiкi БСРГ i “Змагання” П. Валошын, Ф. Валынец,
Я. Гаўрылiк, I. Грэцкi, I. Дварчанiн, П. Крынчык, С. Рак-Мiхайлоўскi, а некалькi
пазней Б. Тарашкевiч. У адпаведнасцi з пагадненнем, заключаным памiж Польшчай
i СССР па абмене палiтзняволенымi, яны ў 1932 г. прыехалi ў БССР, дзе
ў хуткiм часе былi абвiнавачаны ў “контррэвалюцыйнай змове i антысавецкай
дзейнасцi”. Разам з iмi былi арыштаваны кiруючыя работнiкi ЦК КПЗБ Я. Бабровiч,
А. Капуцкi, С. Клiнцэвiч, Л. Родзевiч i iнш. З гэтага часу органамi НКУС

пачынаецца адпрацоўка версii аб засмечанасцi КПЗБ, як i КПП, “агентамi польскай
дэфензiвы”.

Пад уплывам гэтых абвiнавачванняў ЦК КПЗБ у 1934 г. прыняў памылковыя
рззалюцыi, у якiх з левасектанцкiх пазiцый разглядалася дзейнасць партыi
па кiраўнiцтве нацыянальна-вызваленчым рухам, а прынятая ў партыю БРА
квалiфiкавалася як нацыяналiстычная агентура ў шэрагах камунiстычнага руху.

У той жа час у 30-я гг. у нацыянальна-вызваленчым руху ўсё большую
ролю сталi адыгрываць беларускiя нацыянальна-дэмакратычныя партыi. Група
А. Луцкевiча – Р. Астроўскага, якая з канца 1929 г. дзейнiчала пад
сцягам беспартыйнасцi, накiроўвала дзейнасць розных нацыянальных культурна-
асветнiцкiх, грамадскiх i маладзёжных арганiзацый: Таварыства беларускай асветы,
Беларускага навуковага, дабрачыннага i жаночага таварыстваў, Беларускага
студэнцкага саюза. У мемарыяле да прэзiдэнта Польшчы I. Масцiцкага дзеячы
групы, якая атрымала iранiчную назву “Беларуская санацыя”, заявiлi аб “маральным
раззбраеннi з абодвух бакоў” i неабходнасцi пагаднення з урадам. У аснову яго
было пакладзена патрабаванне выдзелiць Вiленскае, Навагрудскае i Палескае
ваяводствы ў асобную адмiнiстрацыйную адзiнку, з чым звязвалася надзея на
пэўную аўтаномiю. У жнiўнi 1930 г. кiраўнiкi групы зрабiлi спробу кансалiдаваць
разрозненыя групоўкi беларускага дэмакратычнага лагера ў адзiную арганiзацыю
пад назвай “Цэнтрасаюз”. Аднак няўдача на выбарах у сейм у лiстападзе 1930 г.,
рознагалоссi ў тактычных пытаннях прывялi да яго хуткага расколу.

Значна пашырыла свой уплыў сярод сялянства i iнтэлiгенцыi ў асноўным
каталiцкага веравызнання БХД, галоўным чынам праз нiзавыя гурткi
падкантрольнай ёй арганiзацыi “Беларускi iнстытут гаспадаркi i культуры”. У
1934 г. 80 нiзавых гурткоў БIГiК аб’ядноўвалi звыш 1 200 чалавек. Да iх нярэдка
далучалiся члены лiквiдаваных уладамi гурткоў ТБШ. Каб прыдаць свецкую
накiраванасць дзейнасцi БХД, у студзенi 1936 г. была прынята новая палiтычная
праграма i зменена назва на Беларускае народнае аб’яднанне (БНА). У яе новай

праграме па-ранейшаму адстойвалася незалежнасць Беларусi, вылучаўся тэзiс
барацьбы супраць “дыктатуры капiталiзму, фашызму i камунiзму”. Праграма
арыентавала насельнiцтва на трэцi шлях развiцця грамадства праз арганiзацыю
кааператываў, асветнiцка-гаспадарчых гурткоў, бiблiятэк-чытальняў i iнш.
Прадстаўнiкi гэтай партыi выступалi з пратэстам супраць пераследу i здзекаў над
дзеячамi культуры i навукi ў БССР, якiя абвiнавачвалiся ў нацыянал-дэмакратызме
i контррэвалюцыйнай дзейнасцi.

У пачатку 1930-х гг., дзякуючы БХД, якая дамагалася кансалiдацыi пад сваiм
кiраўнiцтвам на нацыянальна-дэмакратычнай аснове ўсiх беларускiх нацыянальных
партый i арганiзацый, актывiзаваў сваю дзейнасць рэарганiзаваны Беларускi
нацыянальны камiтэт. Палiтычная дзейнасць камiтэта, як i БХД, была
накiравана супраць КПЗБ. У лютым 1931 г. БНК выступаў з пратэстам супраць
праследавання беларускiх вучоных, дзеячаў культуры ў БССР, якiя абвiнавачвалiся
ў нацыянал-дэмакратызме. У 1934 г. палiтычныя арганiзацыi дэлегавалi ў БНК
па тры прадстаўнiкi, культурна-асветнiцкiя, кааператыўныя i студэнцкiя – па два.
Старшынёй БНК, якi ў гэты час складаўся з 26 чалавек, быў Я. Пазняк,
намеснiкамi – В. Багдановiч i М. Манцэвiч, сакратаром – У. Казлоўскi, скарбнiкам –
А. Клiмовiч. У чэрвенi 1935 г. прыняты новы статут арганiзацыi, якi падкрэслiваў
каштоўнасцi i прыярытэты “права беларускага народа, абвешчанага 25 сакавiка
1918 г.”. У адносiнах да БССР кiраўнiцтва БНК у 1930-я гг. займала крытычныя
пазiцыi. У 1935 г. у Жэневу была накiравана заява-пратэст БНК супраць прыняцця
СССР у Лiгу Нацый. У студзенi 1938 г. дзейнасць БНК забаронена польскiмi
ўладамi.

Сярод часткi заходнебеларускай iнтэлiгенцыi пасля прыходу да ўлады Гiтлера
ў Германii пашырыўся ўплыў iдэалогii нацыянал-сацыялiзму. Сведчаннем гэтага
стала арганiзаваная ў 1934 г. Ф. Акiнчыцам i У. Казлоўскiм “Беларуская нацыянал-
сацыялiстычная партыя”. Аднак яна з’яўлялася нешматлiкай арганiзацыяй,
нягледзячы на намаганнi кiраўнiкоў i друкаванага органа партыi “Новы шлях”.

Ва ўмовах узмацнення палiтычнай рэакцыi ў краiне ў сувязi з прыняццем
у 1935 г. новай канстытуцыi, якая заканадаўча абмяжоўвала дэмакратычныя
правы i свабоды, i курсам на зблiжэнне з гiтлераўскай Германiяй (у 1934 г. быў
заключаны германа-польскi пакт аб ненападзе) кiраўнiцтва КПЗБ адыходзiць ад
ранейшых сектанцкiх пазiцый. Паварот у тактычнай лiнii партыi ад канфрантацыi
да супрацоўнiцтва з арганiзацыямi ППС, “Строннiцтва людовага”, Бунда, “Паалей-
Цыёна” i беларускiм дэмакратычным лагерам быў зроблены на II з’ездзе КПЗБ
(8–18 мая 1935 г.). Гэтаму садзейнiчала выпрацоўка Камiнтэрнам новага курса
на адзiнства дзеянняў з сацыял-дэмакратыяй, што было замацавана ў дакументах
яго VII кангрэса летам 1935 г. ЦК КПЗБ галоўнай задачай вызначыў стварэнне
шырокага дэмакратычнага, антыфашысцкага народнага фронту шляхам уцягнення
ў яго нiзавых арганiзацый сацыял-дэмакратычных партый, БХД, iншых беларускiх
партый i арганiзацый на аснове агульнай барацьбы за дэмакратычныя свабоды,
школу на роднай мове i жыццёва важныя сацыяльна-эканамiчныя патрабаваннi
насельнiцтва. На працягу жнiўня – верасня 1935 г. упершыню адбылiся тры
афiцыйныя сустрэчы прадстаўнiкоў ЦК КПЗБ i ЦК БХД. Нягледзячы на
супярэчнасцi, была дасягнута дамоўленасць пра сумесны збор дэкларацый за
адкрыццё беларускiх школ, выданне беларускай граматыкi. У лютым 1936 г.
памiж падкантрольнымi названым партыям адпаведна ТБШ i БIГiКам было
заключана пагадненне аб адзiнстве дзеянняў у барацьбе за школу на роднай мове.
Створаны на аснове пагаднення Цэнтральны школьны сакратарыят распаўсюдзiў у
заходнебеларускай вёсцы звыш 127 тыс. дэкларацый, 1 259 заяў i 1 205 iнструкцый на
адкрыццё дзяржаўных пачатковых беларускiх школ. Беларускае пытанне выйшла
на шырокую палiтычную арэну, як i ў пачатку 20-х гг., стала прадметам дыскусiй у
польскiм сейме.

Адлюстраваннем працэса радыкалiзацыi дэмакратычнай iнтэлiгенцыi i
студэнцкай моладзi з’явiлася дзейнасць у 1935–1936 гг. у Вiльнi легальнай
антыфашысцкай арганiзацыi “Саюза студэнцкай лявiцы «Фронт»”, якая

аб’ядноўвала студэнтаў i прадстаўнiкоў iнтэлiгенцыi Вiльнi розных
нацыянальнасцяў, пераважна польскай. Арганiзацыя выступiла за ажыццяўленне
глыбокiх дэмакратычных i сацыяльных пераўтварэнняў, падтрымала права на
самавызначэнне Заходняй Беларусi. Узначальвалi арганiзацыю прадстаўнiкi
польскай прагрэсiўнай iнтэлiгенцыi Г. Дэмбiнскi i С. Ендрыхоўскi. Газета
“Папросту”, якая выдавалася арганiзацыяй, карысталася папулярнасцю сярод
насельнiцтва краю i стала своеасаблiвай трыбунай народнага фронту.

Адначасова КПЗБ рабiла практычныя захады па ўстанаўленнi адзiнства
дзеянняў з арганiзацыямi ППС, Бунда i “Строннiцтва людовага”. У аснову былi
пакладзены блiжэйшыя дэмакратычныя i сацыяльна-эканамiчныя патрабаваннi:
скасаванне рэакцыйнай канстытуцыi 1935 г. i антыдэмакратычнага выбарчага
закону, устанаўленне дэмакратычных свабод, поўная амнiстыя палiтзняволеным i
лiквiдацыя канцлагера ў Бярозе-Картузскай, раўнапраўе ўсiх нацынальнасцей i моў,
дзяржаўная школа на беларускай мове, падпiсанне дагавора аб бяспецы з СССР,
Францыяй, Чэхаславакiяй i разрыў пакта аб ненападзе з гiтлераўскай Германiяй,
скасаванне падатковай запазычанасцi, 8-гадзiнны рабочы дзень, бясплатнае
надзяленне зямлёй малазямельных сялян пры парцэляцыi i iнш. У канцы 1935-
га – пачатку 1936 г. адзiнафрантавыя камiтэты i камiсii былi створаны на
шэрагу прадпрыемстваў Беластока, Вiльнi, Гродна, Баранавiч, Ваўкавыска. У
вынiку забастовачны рух сярэдзiны 1935 – 1937 гг. характарызаваўся большай
арганiзаванасцю i перавысiў узровень папярэднiх гадоў. У 1936 г. адбылося 184
забастоўкi, у якiх удзельнiчала каля 40 тыс. рабочых. У першай палове 1937 г. у краi
ў забастоўках прынялi ўдзел больш за 25 тыс. рабочых. Пачасцiлiся палiтычныя
выступленнi, мiтынгi i дэманстрацыi, якiя мелi, як правiла, адзiнафрантавы i
салiдарны характар. Так, у красавiку 1936 г. на шэрагу прадпрыемстваў Вiльнi,
Гродна, Беластока i Брэста былi праведзены забастоўкi пратэсту супраць расстрэлу
рабочых у Кракаве i Чэнстахове. Назiралася ажыўленне барацьбы сялян за
адтэрмiноўку падаткаў, супраць камасацыi i канчатковай лiквiдацыi сервiтутаў.

Шырокi водгук атрымала забастоўка нарачанскiх сялян-рыбакоў, якая пачалася
вясной 1935 г. У ёй удзельнiчала каля 5 тыс. сялян з больш чым 40 навакольных
вёсак.

Беларускiя сяляне праяўлялi таксама салiдарнасць з барацьбой сялян Польшчы
i Заходняй Украiны. Так, выступленнi ўкраiнскiх сялян Валынi восенню 1936 г.
былi падтрыманы сялянамi Кобрынскага i Брэсцкага паветаў, а калi ў жнiўнi
1937 г. пачалася агульнапольская забастоўка сялян, у якой удзельнiчала каля
10 млн чалавек, яе падтрымалi сяляне Бельскага, Гродзенскага i Слонiмскага
паветаў. Яны таксама перасталi дастаўляць прадукты ў гарады, выходзiць на
шарваркi, праводзiлi мiтынгi.

У той жа час у карэннай Польшчы i Заходняй Украiне атрымала падтрымку
акцыя ў абарону С. Прытыцкага, якi ў 1936 г., выконваючы прысуд КПЗБ, страляў
у правакатара, агента дэфензiвы Я. Стральчука ў зале Вiленскага акруговага суда
падчас чарговага палiтычнага працэсу. Хваля пратэсту супраць смяротнага прысуду
i ў БССР вымусiла польскiя ўлады замянiць смяротнае пакаранне пажыццёвым
зняволеннем.

На ўздым нацыянальна-вызваленчага руху польскiя кiруючыя колы адказалi
чарговай хваляй рэпрэсiй. У пачатку 1936 г. быў арганiзаваны судовы працэс
над членамi арганiзацыi “Фронт”, над шэрагам лiтаратараў беларускiх легальных
выданняў. У снежнi таго ж года была забаронена далейшая дзейнасць ТБШ i
БIГiКа. Такi лёс спасцiг у 1937 г. Саюз беларускiх настаўнiкаў, у 1938 г. Беларускi
нацыянальны камiтэт, iншыя дэмакратычныя беларускiя арганiзацыi.

Аднак больш моцны удар па арганiзаваным рэвалюцыйна-вызваленчым руху
нанёс роспуск Выканкамам Камiнтэрна ў жнiўнi 1938 г. Кампартыi Польшчы i яе
частак – КПЗБ i КПЗУ. Ён быў праведзены на аснове абвiнавачвання аб пранiкненнi
ў кiруючы актыў партыi агентаў дэфензiвы. Роспуску папярэднiчалi рэпрэсii ў
1936–1937 гг. яго кiруючага актыву. У лютым 1936 г. органамi НКУС БССР быў
арыштаваны палiтычны сакратар ЦК КПЗБ I. Лагiновiч, якому пазней двойчы

ў 1938–1939 гг. выносiлiся смяротныя прысуды. Рэпрэсiям падверглiся кiруючыя
работнiкi КПЗБ А. Славiнскi, С. Мертэнс, А. Альшэўскi, Р. Вольф, М. Майскi,
М. Маслоўскi, А. Розеншайн, М. Словiк i iншыя дзеячы КПЗБ.

Такiм чынам, у складаны час напярэдаднi Другой сусветнай вайны
заходнебеларускi нацыянальна-вызваленчы рух быў пазбаўлены важнага
арганiзацыйнага i каардынуючага цэнтра. Нягледзячы на гэта, яго прадстаўнiкi
працягвалi змагацца, што садзейнiчала развiццю нацыянальнай i палiтычнай
самасвядомасцi беларускага насельнiцтва, стрымлiваючы асiмiляцыю i паланiзацыю
народа, ствараючы маральна-псiхалагiчныя i палiтычныя перадумовы аб’яднання
беларускага народа ў адзiную нацыянальную дзяржаву ў вераснi – кастрычнiку
1939 г. Уз’яднанне ў вераснi 1939 г. беларускага народа паставiла кропку
ў спрэчцы аб будучынi Заходняй Беларусi памiж рознымi палiтычнымi групоўкамi.
Вырашэнне з дапамогай вайсковай сiлы польскага i заходнебеларускага пытання
не адбiлася станоўча на лёсе нi беларускiх нацыянальна-дэмакратычных дзеячаў,
нi прадстаўнiкоў камунiстычнага руху, да якiх з недаверам i нават варожа
ставiлася новая ўлада. Але iх праца не аказалася дарэмнай. У 1920–1930-я гг.
заходнебеларускае насельнiцтва, дзякуючы камунiстычнай прапагандзе, было
ў асноўным падрыхтавана да прыходу ўлады Саветаў, да сацыялiстычных
пераўтварэнняў i першапачаткова ставiлася да iх са спагадай.

Федер. арх. служба России, Рос. гос. арх. соц. -полит. истории. – М. : Росспэн,
2004. – 958 с.

17. Польша – Беларусь (1921–1953) : сб. док. и материалов / сост.: А. Н. Вабищевич
[и др.]. – Минск : Беларус. навука, 2012. – 423 с.

18. Революционное движение в Вильнюсском крае : док. и материалы /

ред. В. Н. Жигалова [и др.]. – Минск : БГУ, 1978. – 328 с.

24. Станкевiч, А. З Богам да Беларусi : зб. твораў / А. Станкевiч ; уклад.,
навук. рэдактура, камэнт., прадм. А. Пашкевiч, А. Вашкевiч. – Вiльня : Iн-
т беларусiстыкi, 2008. – 1098 с.

25. Тамаш Грыб. На два франты! Галоўныя засады вызвольнай праграмы

26. Тарашкевiч, Б. Выбранае : крытыка, публiцыстыка, пераклады /
Б. Тарашкевiч ; уклад., уступ i камент. А. Лiса. – Мiнск : Маст. лiт.,
1991. – 319 с.

27. “Ты з Заходняй, я з Усходняй нашай Беларусi...”. Верасень 1939 г. – 1956 г. : дак.

Планы семiнарскiх заняткаў

Дзённая форма атрымання адукацыi

Семiнарскiя заняткi 1
Партызанскi рух у Заходняй Беларусi ў 1921–1925 гг.

1. Прычыны i характар партызанскай барацьбы.
2. Палiтычныя партыi Заходняй Беларусi i партызанскi рух.
3. Баявыя дзеяннi партызан.
4. Барацьба польскiх улад з партызанскiм рухам i яго згортванне.

Лiтаратура
1. Ваупшасов, С. А. На разгневанной земле / С. А. Ваупшасов. – Минск :

Беларусь, 1965. – 344 с.
2. Касцюк, М. П. Бальшавiцкая сiстэма ўлады на Беларусi / М. П. Касцюк. –

Мiнск : Экаперспектыва, 2000. – 308 с.
3. Коўкель, I. I. Польска-лiтоўскi канфлiкт i роля ў iм беларускiх палiтычных

партыяў i арганiзацыяў / I. I. Коўкель // Беларусiка = Albaruthenica. Кн. 3. –
Мiнск : Навука i тэхнiка, 1994. – С. 259–269.

4. Линдер, И. Красная паутина: тайны разведки Коминтерна. 1919–1943 /
И. Линдер, С. Чуркин. – М. : РИПОЛ классик, 2005. – 686 с.

5. Савiч, А. А. Партызанскi рух у Заходняй Беларусi ў пачатку 1920-х гадоў:
стан i перспектывы даследавання / А. А. Савiч // Вес. НАН Беларусi. Сер.
гуманiтар. навук. – 2016. – № 4. – С. 45–54.

6. Стасевiч, Ю. Партызанка Заходняй Беларусi / Ю. Стасевiч // Пагоня. – 1995. –
17–23 сак. ; 24–30 сак.

7. “Степень достоверности – достоверно...”: армiя Булак-Балаховiча i антысавецкi
“супрацiў” 1921–1927 гадоў у дакументах ВЧК (АДПУ) / падрыхт. Алег
Лiцкевiч // Беларус. думка. – 2008. – № 6. – С. 54–59 ; № 7. – С. 86–91.

8. Татаренко, А. Недозволенная память. Западная Беларусь в документах и
фактах: 1921–1954-е годы / А. Татаренко. – СПб. : Архив АТ, 2006. – 808 с.

9. Фадзееў, Л. Кiрыла Арлоўскi: герой цi бандыт? / Л. Фадзееў // Свабода. –
1994. – 13–19 снеж.

10. Хвiрысюк, В. М. Арганiзацыя партызанскай барацьбы ў Заходняй Беларусi
супраць польскiх уладаў у 1921–1922 гг. / В. М. Хвiрысюк // Берасцейскi
хранограф. – 1999. – Вып. 2. – С. 92–100.

Семiнарскiя заняткi 2
Камунiстычная партыя Заходняй Беларусi

1. Прычыны стварэння КПЗБ. КСМЗБ.
2. Дыскусii ў КПЗБ па пытаннях разгортвання рэвалюцыйнай барацьбы.

“Сэцэсiя”.
3. КПЗБ i БСРГ. Адносiны КПЗБ з нацыянальна-дэмакратычнымi партыямi.

КПЗБ i ТБШ. Клуб “Змаганне”.
4. Праблема ўзаемаадносiн КПЗБ з КП(б)Б, УКП(б), Камiнтэрнам. Роспуск

КПЗБ.

Лiтаратура

1. Вабищевич, А. Н. “Доллары пришлём через Соню. . . ” / А. Н. Вабищевич //
Родина. – 2009. – № 8. – С. 30–33.

2. Вашкевiч, А. Супрацоўнiцтва памiж КПЗБ i БХД (верасень 1935 – восень
1936 гг.) / А. Вашкевiч // Беларус. гiст. часоп. – 2006. – № 10. – С. 19–24.

3. Данiловiч, В. В. Дзейнасць арганiзацыi “Змаганне” ў Заходняй Беларусi (1927–
1930 гг.) / В. В. Данiловiч. – Мiнск : Беларус. навука, 2007. – 159 с.

4. Ладысеў, У. Iосiф Каэтанавiч Лагiновiч: нарыс жыцця i палiтычнай дзейнасцi /
У. Ладысеў // Беларус. гiст. часоп. – 1996. – № 3. – С. 113–118 ; № 4. –
С. 164–175.

5. Ладысеў, У. Цяжкi шлях выпрабаванняў / У. Ладысеў // Беларус. гiст. часоп. –
1994. – № 1. – С. 81–88.

6. Ласкович, В. П. Из племени непокоренных / В. П. Ласкович. – Брест : Упр. по
делам печати Брест. облисполкома, 1999. – 382 с.

7. Ляхоўскi, У. Ад гоманаўцаў да гайсакоў. Чыннасць беларускiх маладзёвых
арганiзацый у 2-й палове ХIХ – першай трэцi ХХ ст. / У. Ляхоўскi. – Беласток :
Беларус. гiст. т-ва ; Вiльня : Iн-т беларусiстыкi, 2012. – 484 с.

8. Мицкович, Н. С. Между истиной и выдумкой. Коммунистическое подполье
Жабинковщины в 20–30-е годы ХХ ст. / Н. С. Мицкович. – Брест :
Альтернатива, 2007. – 100 с.

9. Савiч, А. А. “Сэцэсiя” ў КПЗБ у айчыннай гiстарыяграфii / А. А. Савiч // Весн.
Брэсц. ун-та. Сер. гуманiтар. i грамад. навук. Фiласофiя i логiка. Гiсторыя.
Псiхалогiя. Права. Педагогiка. – 2007. – № 3 (??). – С. 23–31.

Семiнарскiя заняткi 3
Беларуская сялянска-работнiцкая грамада. Арганiзацыя “Змаганне”

1. Беларускi пасольскi клуб i яго раскол.
2. Стварэнне БСРГ. Мэты i праграма партыi.
3. Уздым нацыянальна-вызваленчага руху ў Заходняй Беларусi ў сярэдзiне 1920-

х гг. Лiквiдацыя Грамады.
4. Дзейнасць арганiзацыi “Змаганне”.

Лiтаратура

1. Адамушка, У. I пачаць будаўнiцтва дзяржавы нашай [Пра С. А. Рак-
Мiхайлоўскага] / У. Адамушка // Беларус. мiнуўшчына. – 1996. –
№ 3. – С. 26–29.

2. Адамушка, У. Язэп Амяльянавiч Гаўрылiк / У. Адамушка // Беларус. гiст.
часоп. – 1995. – № 2. – С. 174–182.

3. Бергман, А. Слова пра Бранiслава Тарашкевiча. Гiстарычны жыццяпiс /
А. Бергман. – Мiнск : Маст. лiт., 1996. – 192 с.

4. Вашкевiч, А. Да пытання аб ўзаемаадносiнах Беларускай хрысцiянскай
дэмакратыi i Беларускай сялянска-работнiцкай грамады. 1925–1927 гг. /
А. Вашкевiч // Гiст. альманах. Т. 12. – Гародня ; Беласток, 2006. – С. 37–50.

5. Герасiмаў, Л. Хто знiшчыў сялянскую “Грамаду”? / Л. Герасiмаў // Беларус.
мiнуўшчына. – 1993. – № 2. – С. 42–44.

6. Данiловiч, В. В. Дзейнасць арганiзацыi “Змаганне” ў Заходняй Беларусi (1927–
1930 гг.) / В. В. Данiловiч. – Мiнск : Беларус. навука, 2007. – 159 с.

7. Палуян, У. А. Беларуская сялянска-рабочая Грамада / У. А. Палуян. – Мiнск :
Навука i тэхнiка, 1967. – 224 с.

8. Пашкевiч, А. Беларуская сялянска-работнiцкая Грамада ў першае паўгоддзе
iснавання (чэрвень – снежань 1925 г.) / А. Пашкевiч // Гiст. альманах. Т. 12. –
Гародня ; Беласток, 2006. – С. 23–36.

9. Пашкевiч, А. Тэрытарыяльная цi нацыянальная? Дыскусiя аб Грамадзе на
III канферэнцыi Камунiстычнай партыi Заходняй Беларусi / А. Пашкевiч //
Гiст. альманах. Т. 12. – Гародня ; Беласток, 2006. – С. 163–170.

10. Сiдарэвiч, А. Антон Луцкевiч i Беларуская Сялянска-Работнiцкая Грамада /
А. Сiдарэвiч // Arche. Пачатак. – 2007. – № 9.

11. Хмара, С. Успамiны пра Грамаду / С. Хмара // Пагоня. – 1995. – 13–19 студз. –
С. 5 ; 20–26 студз. – С. 5 ; 27 студз. – 2 лют. – С. 5.

12. Чарнякевiч, А. Беларускiя паланафiлы i Грамада. 1925 – пачатак 1927 г. /
А. Чарнякевiч // Гiст. альманах. Т. 12. – Гародня ; Беласток, 2006. – С. 64–78.



Начало

Содержание

J I

JJ II

Страница 203 из 214

Назад

На весь экран

Закрыть

Семiнарскiя заняткi 4
Нацыянальна-дэмакратычныя партыi i арганiзацыi

1. Беларуская партыя сацыялiстаў-рэвалюцыянераў.
2. Беларуская сацыял-дэмакратычная партыя. Беларуская партыя незалежных

сацыялiстаў.
3. Беларуская хрысцiянская дэмакратыя (БХД). Беларускi iнстытут гаспадаркi

i культуры (БIГiК).
4. Беларускi сялянскi саюз.
5. “Беларуская санацыя”, Цэнтрасаюз.
6. Беларускiя паланафiлы.
7. Беларуская нацыянал-сацыялiстычная партыя.

Лiтаратура
1. Адамушка, У. I пачаць будаўнiцтва дзяржавы нашай [Пра С. А. Рак-

Мiхайлоўскага] / У. Адамушка // Беларус. мiнуўшчына. – 1996. –
№ 3. – С. 26–29.

2. Адамушка У. Iгнат Дварчанiн – рэвалюцыянер, гiсторык, паэт /
У. Адамушка // Беларус. гiст. часоп. – 1993. – № 3. – С. 113–118.

3. Вашкевiч, А. Ф. БХД i КПЗБ: ад супрацьстаяння да супрацоўнiцтва. 1935–
1938 гг. / А. Ф. Вашкевiч // Берасцейскi хранограф. – 2004. – Вып. 4. –
С. 110–117.

4. Вашкевiч, А. Грошы для партыi. Фiнансаванне партыйнай дзейнасцi
Беларускай хрысцiянскай дэмакратыi (1921–1939 гг.) / А. Вашкевiч //
Bia loruskie Zeszyty Historyczne. – 2007. – № 28. – С. 69–81.

5. Вашкевiч, А. Прадбачаньнi “Беларускага фронту” / А. Вашкевiч // ARCHE.
Пачатак. – 2006. – № 10. – С. 88–98.

6. Горны, А. С. Беларускiя паланафiльскiя арганiзацыi на тэрыторыi Заходняй
Беларусi ў мiжваенны перыяд / А. С. Горны // Беларус. гiст. часоп. – 2015. –
№ 4. – С. 19–26.

7. Горны, А. С. Беларускiя паланафiльскiя арганiзацыi ў Заходняй Беларусi
(1921–1937 гг.): арганiзацыйная структура i праграмныя мэты / А. С. Горны //
Весн. Брэсц. ун-та. Сер. 2, Гiсторыя. Эканомiка. Права. – 2015. – № 1. –
С. 101–110.

8. Мазько, Э. Дзейнасць Беларускай Хрысцiянскай Дэмакратыi ў 1926–1935 гг. /
Э. Мазько // Культура Гродзенскага рэгiёну: праблемы развiцця ва ўмовах
полiэтнiчнага сумежжа : зб. навук. прац / адк. рэд. А. М. Пяткевiч. – Гродна :
ГрДУ, 2003. – С. 144–150.

9. Мурашка, А. I. Роля БПС-Р у арганiзацыi антыпольскага руху супрацiўлення
пасля падпiсання Рыжскага дагавора 1921 г. / А. I. Мурашка // Праблемы
ўз’яднання Заходняй Беларусi з БССР: Гiсторыя i сучаснасць : матэрыялы
Мiжнар. навук.-тэарэт. канф., 17 верас. 1999 г. – Мiнск, 2000. – С. 11–16.

10. Палуян, У. А. Беларуская сялянска-рабочая Грамада / У. А. Палуян. – Мiнск :
Навука i тэхнiка, 1967. – 224 с.

11. Пашкевiч, А. Беларуская сялянска-работнiцкая Грамада ў першае паўгоддзе
iснавання (чэрвень – снежань 1925 г.) / А. Пашкевiч // Гiст. альманах. Т. 12. –
Гародня ; Беласток, 2006. – С. 23–36.

12. Пашкевiч, А. В. Атаман Дзяргач: невядомыя старонкi бiяграфii, цi Да гiсторыi
палiтычнага авантурызму ў беларускiм нацыянальным руху / А. В. Пашкевiч,
А. М. Чарнякевiч // Берасцейскi хранограф. – 2004. – Вып. 4. – С. 314–334.

13. Разуванава, К. С. Беларускi iнстытут гаспадаркi i культуры ў Заходняй
Беларусi (1926–1936 гг. ) / К. С. Разуванава ; навук. рэд. В. В. Данiловiч ;
Нац. акад. навук Беларусi, Iн-т гiсторыi. – Мiнск : Беларус. навука,
2013. – 245 с.

14. Савiч, А. А. Нацыянальна-вызваленчы рух у Заходняй Беларусi (1921–
1939 гады): гiстарыяграфiя праблемы : манаграфiя / А. А. Савiч ; навук.
рэд. А. А. Каваленя ; Брэсц. дзярж. ун-т iмя А. С. Пушкiна. – Брэст : БрДУ,
2012. – 288 с.

15. Сiдарэвiч, А. Самавызначэнне беларускай сацыял-дэмакратыi /
А. Сiдарэвiч // Беларус. гiст. часоп. – 1998. – № 2. – С. 24–33.

16. Чарнякевiч, А. Кароткi нарыс гiсторыi ўзаемаадносiн беларускага
нацыянальнага руху i II аддзелу Галоўнага камандавання (Генеральнага
штабу) Войска Польскага ў 1918–1923 гг. / А. Чарнякевiч, А. Пашкевiч //
Arche. Пачатак. – 2009. – № 8. – С. 22–73.

Семiнарскiя заняткi 5
Заходняя Беларусь у гады сусветнага эканамiчнага крызiсу

1. Эканомiка Заходняй Беларусi ў 1929–19393 гг. Крызiсныя з’явы
ў прамысловасцi i сельскай гаспадарцы.

2. Пашырэнне забастовачнай барацьбы. Антыўрадавыя сялянскiя выступленнi.
3. КПЗБ як праваднiк лiнii Камiнтэрна ў нацыянальна-вызваленчым руху.

Тэорыя “сацыял-фашызму”.
4. Рэпрэсii ў Польшчы i СССР у адносiнах да ўдзельнiкаў нацыянальна-

вызваленчага руху з Заходняй Беларусi.

Лiтаратура

1. Кухарев, Б. Е. Сельское хозяйство Западной Белоруссии (1919–1939 гг.) /
Б. Е. Кухарев. – Минск : Выш. шк, 1975. – 112 с.

2. Ладысеў, У. Iосiф Каэтанавiч Лагiновiч: нарыс жыцця i палiтычнай дзейнасцi /
У. Ладысеў // Беларус. гiст. часоп. – 1996. – № 3. – С. 113–118 ; № 4. –
С. 164–175.

3. Палуян, I. В. Рабочы рух у Заходняй Беларусi ў 1929–1931 гг. / I. В. Палуян //
Вес. АН БССР. Сер. грамад. навук. – 1960. – № 1. – С. 44–55.

4. Палуян, I. В. Рэвалюцыйны рух рабочых лясных промыслаў Заходняй Беларусi
ў 1932–1934 гг. / I. В. Палуян // Вес. АН БССР. Сер. грамад. навук. – 1959. –
№ 2. – С. 69–79.

5. Палуян, I. В. Сялянскi рух у Заходняй Беларусi ў 1932–1933 гадах /
I. В. Палуян // Вес. АН БССР. Сер. грамад. навук. – 1960. – № 1. –
С. 42–54.

6. Пашкевiч, А. Справа “Беларускага нацыянальнага цэнтру” паводле сведчанняў
былых актывiстаў Кампартыi Заходняй Беларусi / А. Пашкевiч // Спадчына. –
2006. – № 1. – С. 102–116.

7. Полуян, И. В. Западная Белоруссия в период экономического кризиса 1929–
1933 гг. / И. В. Полуян. – Мiнск: Навука i тэхнiка, 1991. – 205 с.

8. Сорокин, А. А. Аграрный вопрос в Западной Белоруссии (1920–1939 гг.) /
А. А. Сорокин. – Минск : Наука и техника, 1968. – 201 с.

Семiнарскiя заняткi 6
Заходняя Беларусь у 1934–1939 гг.

1. Сацыяльна-эканамiчнае становiшча.
2. Узмацненне санацыйнага рэжыму. Бяроза-Картузскi канцэнтрацыйны лагер.
3. Праблема стварэння антыфашысцкага народнага фронту.
4. Рэпрэсii ў БССР i заходнебеларускi нацыянальна-вызваленчы рух. Уплыў

Камiнтэрна на развiццё вызваленчага руху.

Лiтаратура

С. 164–175.

8. Фирсов, Ф. И. Коминтерн и Коммунистическая партия Польши / Ф. И. Фирсов,
И. С. Яжборовская // Вопр. истории КПСС. – 1988. – № 11. – С. 20–35 ;
№ 12. – С. 40–55.

Семiнарскiя заняткi 7
Уз’яднанне Заходняй Беларусi з БССР

1. Польшча ў планах СССР i Германii.
2. Уступленне Чырвонай Армii ў Заходнюю Беларусь.
3. Стварэнне органаў савецкай улады. Народны сход Заходняй Беларусi.
4. Мерапрыемствы савецкай улады ў Заходняй Беларусi. 1939 г. у гiсторыi

Беларусi.

Лiтаратура

3. Западная Белоруссия и Западная Украина в 1939–1941 гг.: Люди, события,

№ 9. – С. 3–13.

мiнуўшчына. – 1994. – № 4. – С. 47–54.

9. Фирсов, Ф. И. Коминтерн и Коммунистическая партия Польши / Ф. И. Фирсов,
И. С. Яжборовская // Вопр. истории КПСС. – 1988. – № 11. – С. 20–35 ;

Завочная форма атрымання адукацыi

Семiнарскiя заняткi 1
Партызанскi рух у Заходняй Беларусi ў 1921–1925 гг.

1. Прычыны i характар партызанскай барацьбы.
2. Палiтычныя партыi Заходняй Беларусi i партызанскi рух.
3. Баявыя дзеяннi партызан.
4. Барацьба польскiх улад з партызанскiм рухам i яго згортванне.

Лiтаратура

1. Ваупшасов, С. А. На разгневанной земле / С. А. Ваупшасов. – Минск :
Беларусь, 1965. – 344 с.

2. Касцюк, М. П. Бальшавiцкая сiстэма ўлады на Беларусi / М. П. Касцюк. –
Мiнск : Экаперспектыва, 2000. – 308 с.

3. Коўкель, I. I. Польска-лiтоўскi канфлiкт i роля ў iм беларускiх палiтычных
партыяў i арганiзацыяў / I. I. Коўкель // Беларусiка = Albaruthenica. Кн. 3. –
Мiнск : Навука i тэхнiка, 1994. – С. 259–269.

4. Линдер, И. Красная паутина: тайны разведки Коминтерна. 1919–1943 /
И. Линдер, С. Чуркин. – М. : РИПОЛ классик, 2005. – 686 с.

5. Савiч, А. А. Партызанскi рух у Заходняй Беларусi ў пачатку 1920-х гадоў:
стан i перспектывы даследавання / А. А. Савiч // Вес. НАН Беларусi. Сер.
гуманiтар. навук. – 2016. – № 4. – С. 45–54.

6. Стасевiч, Ю. Партызанка Заходняй Беларусi / Ю. Стасевiч // Пагоня. – 1995. –
17–23 сак. ; 24–30 сак.

7. “Степень достоверности – достоверно. . . ”: армiя Булак-Балаховiча i
антысавецкi “супрацiў” 1921–1927 гадоў у дакументах ВЧК (АДПУ) /
падрыхт. Алег Лiцкевiч // Беларус. думка. – 2008. – № 6. – С. 54–59 ; № 7. –
С. 86–91.

8. Татаренко, А. Недозволенная память. Западная Беларусь в документах и
фактах: 1921–1954 годы / А. Татаренко. – СПб. : Архив АТ, 2006. – 808 с.

9. Фадзееў, Л. Кiрыла Арлоўскi: герой цi бандыт? / Л. Фадзееў // Свабода. –
1994. – 13–19 снеж.

10. Хвiрысюк, В. М. Арганiзацыя партызанскай барацьбы ў Заходняй Беларусi
супраць польскiх уладаў у 1921–1922 гг. / В. М. Хвiрысюк // Берасцейскi
хранограф. – 1999. – Вып. 2. – С. 92–100.

Семiнарскiя заняткi 2
Нацыянальна-вызваленчая барацьба ў Заходняй Беларусi. Уз’яднанне

Заходняй Беларусi з БССР

1. Беларускi пасольскi клуб.
2. Камунiстычная партыя Заходняй Беларусi.
3. Беларуская сялянска-работнiцкая грамада. Арганiзацыя “Змаганне”.
4. Нацыянальна-дэмакратычныя партыi i арганiзацыi.
5. Уступленне Чырвонай Армii ў Заходнюю Беларусь. Мерапрыемствы савецкай

улады ў Заходняй Беларусi.

Лiтаратура
1. Адамушка, У. Справа № 233771: Беларускi нацыянальны цэнтр /

№ 5–6. – С. 56–63.

А. Бергман. – Мiнск : Маст. лiт., 1996. – 192 с.

3. Вабищевич, А. Н. “Доллары пришлём через Соню. . . ” / А. Н. Вабищевич //
Родина. – 2009. – № 8. – С. 30–33.

4. Вашкевiч, А. Грошы для партыi. Фiнансаванне партыйнай дзейнасцi
Беларускай хрысцiянскай дэмакратыi (1921–1939 гг.) / А. Вашкевiч //
Bia loruskie Zeszyty Historyczne. – 2007. – № 28. – С. 69–81.

1936 г.) / А. Вашкевiч // Беларус. гiст. часоп. – 2006. – № 10. – С. 19–24.

мiнуўшчына. – 1993. – № 2. – С. 42–44.

7. Горны, А. С. Беларускiя паланафiльскiя арганiзацыi ў Заходняй Беларусi

С. 101–110.

практ. канф., Мiнск, 24 верас. 2009 г. / рэдкал.: А. А. Каваленя (гал. рэд.)

Пытаннi для самакантролю

1. Прадмет i задачы курса.
2. Гiстарыяграфiя гiсторыi Заходняй Беларусi ў 1920-я – першай палове 1950-х гг.
3. Гiстарыяграфiя гiсторыi Заходняй Беларусi ў другой палове 1950-х – 1980-х гг.
4. Гiстарыяграфiя гiсторыi Заходняй Беларусi перыяду Рэспублiкi Беларусь.
5. Крынiцазнаўства гiсторыi Заходняй Беларусi.
6. Рыжскi мiр i Беларусь.
7. Праблемы тэрыторыi i насельнiцтва Заходняй Беларусi.
8. Палiтыка Польшчы ў дачыненнi да Заходняй Беларусi.
9. Сацыяльна-эканамiчнае становiшча Заходняй Беларусi ў складзе мiжваеннай

Польшчы. Аграрныя рэформы.
10. Прамысловасць, рамяство i гандаль.
11. Рабочы рух. Забастовачная барацьба рабочых Заходняй Беларусi.
12. Сялянскi рух.
13. Узброеная барацьба ў Заходняй Беларусi ў 1921–1925 гг.
14. Нацыянальна-дэмакратычныя партыi i арганiзацыi.
15. Беларускi пасольскi клуб.
16. Камунiстычная партыя i камсамол Заходняй Беларусi.
17. Фракцыйная барацьба ў КПЗБ. “Сэцэсiя”.
18. Беларуская сялянска-работнiцкая грамада.
19. Дзейнасць арганiзацыi “Змаганне”.
20. Беларуская хрысцiянская дэмакратыя.
21. Беларускi сялянскi саюз.
22. Цэнтрасаюз.
23. Беларускiя паланафiлы.
24. Заходняя Беларусь у гады сусветнага эканамiчнага крызiсу.
25. Заходняя Беларусь у 1934–1939 гг.
26. Праблема стварэння антыфашысцкага народнага фронту.
27. Рэпрэсii ў БССР i заходнебеларускi нацыянальна-вызваленчы рух.
28. Уз’яднанне Заходняй Беларусi з БССР.

